
 شكر 
وال و  بالصحة  الله  امدها  لوالدتي  والتقدير  الشكر  بجزيل  ي  دأتقدم 

رحمه الله، الشكر موصول لأخي و صديقي السيد عريبي افرطاص على  

مازيغي في  مساعدته ودعمه ومجهوداته في جمع الموروث الثقافي الأ

الموروث   جمع  في  الفعالة  لمساهمتها  لزوجتي  والتقدير  الشكر  ليبيا، 

و ولأ  الشفوي  غديرة  العزيزة  بوقصيعة إ ختي  وليد  الصديق  ،  لى 

ماديو بلقاسم  بشينالصديق  علي  محمد  شعبان،  الصديق    كوشا   ،  و 

على   الامازيغية  اللغة  أستاذة  كرادة  ابتسام  وزوجته  بكوش  محمود 

لولا وتوجيههم،  ه  مه  مجهودهم  اخراج  أستطيع  كنتت  العمل  ذما  ا 

و  أكل من وقف الى جانبنا  لحيز الوجود، الشكر موصول    ىلإ المتواضع  

 . أو توضيح زودنا بكلمة أو معلومة  

 شكر خاص 
ي  ذ لحسن أوحدو من المملكة المغربية وال  ذتقدير للأخ الاستا  و  شكر

ل اللغة    هكان  تدريس  مشوار  بداية  في  مميزة  وبصمة  الكبير  الفضل 

الامازيغية في ليبيا، حيث تحمل مشقة السفر والغربة عن أهله من أجل 

اللغة   ومدرسي  مدرسات  من  الأولى  للدفعات  تكوينية  دورات  تقديم 

إعادة  ذوال  ،الامازيغية  على  شجعني  وي  القصص  ذهنشر  تدوين  ه 

الموروث    على  ظاحفالوعه في مجال  ن  نالأول م  دوجمعها في كتاب يع

الشفهي   تقويم وذوك  ،بليبيا الثقافي  المتقن في  الحكايات  نلك عمله  سخ 

اللاتيني وضبطها   وبالحرف  تيفيناغ  الكتابة  نبحرف  لقواعد  وفقا  حويا 

 . ما يتمشى مع خصوصية أمازيغية ليبيا بالامازيغية  

 سعيد يونس شنيب 

ⵓⵎⵓⵙⵏⴰⵡ ⵎⴻⵎⵎⵉⵙ ⵏ ⵅⵍⴷⵓⵏ:″ⴷ ⴷⴷⴷⴷⴷⴷ ⴷⴷ ⴷⴷⴷⴷⴷⴷⴷ ⴷ ⴷⴷⴷⴷⴷⴷⴷ 

ⴷⴷ, ⴷⴷ ⴷⴷⴷ ⴷⴷⴷⴷ ⴷⴷⴷⴷⴷ ⴷ ⴷⴷⴷⴰⴷⴷⴷⴷ ⴷⴷⴷ ⴷⴷ ⴷⴷⴷⴷⴷ ⴷⴷⴷⴷⴷⴷⴷ‶.  

ⵙⵎⴰⵏ ⴰⵢⴰ ⴰⵔ ⵏⵜⵜⴰⴽⵣ ⴱⵍⵍⵉ ⵜⴰⵎⴰⵣⵉⵖⵜ, ⵜⴼⴽⴰ, ⵜⴰⴳⵎ ⴷ, 

ⵜⵓⵎⵓ ⴳ ⵜⴷⵍⵙⴰ ⵜⴰⵎⴰⴹⵍⴰⵏⵜ. 

 ⴳ ⵓⴷⵍⵉⵙ ⴰⴷ ⵏⵏⴰ ⵎⵉ ⵓⵍⵙⵖ ⵜⵉⵔⴰ ⵔⴰⵔⵖ ⵜ ⵙ ⵓⵙⴽⴽⵉⵍ ⵏ 

ⵜⴼⵉⵏⴰⵖ ⴷ ⵡⴰⵢⵢⴰⴹ ⵙ ⵓⵍⴰⵜⵉⵏⵉ. ⵉⴷⴷⴰ ⵉⵎⵖⵔⵉ ⴰⴷ ⴷⴳⵙ 

ⵢⴰⴼ ⵛⵉⴳⴰⵏ ⵏ ⵜⵏⴼⴰⵙ ⵉⵔⵡⴰⵙⵏ ⵜⵉⵏⴼⴰⵙ ⵜⵉⵎⴰⴹⵍⴰⵏⵉⵏ, ⵏⵉⵖ 



4 

 

ⵛⵛⴰⵔⵏⵜ ⴳ ⵛⵉⴳⴰⵏ ⵏ ⵜⵎⵙⴰⵔⵉⵏ ⴷ ⵉⵡⵔⵉⴽⵏ ⵏⵏⵙⵏⵜ ⴷⵉⴷ ⵏ ⵜⵏⴼⴰⵙ 

ⵜⵉⵎⴰⴹⵍⴰⵏⵉⵏ, ⵡⴰⵅⵅⴰ ⵉⴷⵙⵏⵜ ⵎⵣⴰⵔⴰⵢⵏⵜ ⴳ ⵡⴰⵍⴰⵙ ⴷ ⵓⴷⵖⴰⵔ 

ⴷ ⵡⴰⴽⵓⴷ. ⵙ ⵓⵎⵎⵔⵡⴰⵙ ⴰⴷ ⵉⵍⵍⴰⵏ ⵊⴰⵔ ⵜⵉⵏⴼⴰⵙ, ⵏⵣⵣⵎⵔ ⴰⴷ 

ⵏⵉⵏⵉ ⴱⵍⴰ ⴰⵙⵓⵔⴷⵓ ⴱⵍⵍⵉ ⵎⴰⵙ ⵟⵟⵓⵚⵏ ⵉⵎⵣⵡⵓⵔⴰ ⵏⵏⵖ 

ⵉⵎⴰⵣⵉⵖⵏ ⵙ ⵜⴱⵔⵉⴷⵜ ⵏⵏⵙⵏ ⴷ ⵓⵙⵏⴼⵍⵓⵍ ⵏⵏⵙⵏ ⴳ ⵡⴰⵏⴰⵡ ⴰⴷ 

ⴰⵙⴽⵍⴰⵏ ⴳ ⵉⵎⴰⵍⴰⵙⵏ ⵉⵎⴰⵍⴰⵙⵏ ⵏ ⵓⵎⴰⴹⵍ. 

  ⵉⴳⴰ ⵉ ⴰⴷⴷⵓⵔ ⴰⴷ ⴼⴽⵖ ⵜⵓⴷⵔⵜ ⵉ ⵜⵏⴼⴰⵙ ⴰⴷ ⵙ ⵢⴰⵏ 

ⵡⵓⴷⵎ ⵢⴰⴹⵏ. ⵡⴰⵅⵅⴰ ⵢⴰⴷ ⵜⵜⵢⴰⵍⵙⵏⵜ, ⵜⵜⵓⴼⵙⵔⵏⵜ ⴳ 

ⵡⴰⵏⵜⵉⵔⵏⵉⵜ ⵙ ⵓⵙⴽⴽⵉⵍ ⵏ ⵜⵄⵕⴰⴱⵜ, ⵎⴰⴽⴰ ⵓⵔ ⵉⵍⵍⵉ ⵎⴰ ⴰⵢⴷ 

ⵢⵓⴼⵏ ⴰⴷ ⵉⵍⵉⵏⵜ ⵜⵜⵓⵣⵎⵎⴰⵎⵏⵜ ⴳ ⵓⴷⵍⵉⵙ ⵙ ⵓⵙⴽⴽⵉⵍ ⵏ 

ⵜⵓⵜⵍⴰⵢⵜ ⵏⵏⵙⵏⵜ. ⴰⴷ ⵔⵏⵉⵖ, ⵉⵏⵉⵖ ⵎⴰⵙ ⵉⴷⴷⴰ ⵉⵎⵖⵔⵉ ⵏ 

ⵓⴷⵍⵉⵙ ⴰⴷ, ⴰⴷ ⵢⴰⴼ ⵜⴰⵔⵓⵙⵉ ⵏ ⵡⴰⵡⴰⵍ ⴰⵎⴰⵣⵉⵖ, ⵔⴰⴷ ⵏⵏ ⵢⴰⴼ 

ⵛⵉⴳⴰⵏ ⵏ ⵜⴳⵓⵔⵉⵡⵉⵏ/ⵜⴰⵡⴰⵍⵉⵏ ⵍⵍⵉ ⵓⵔ ⵙⵓⵍ ⴷⴰ ⵜⵏⵜ ⵉⵜⵜⴰⴼⴰ ⴳ 

ⵜⵏⵜⴰⵍⴰ ⵏⵏⵙ, ⵎⴰⵛⴰⵏ ⵉⴷⴷⴰ ⴰⴷ ⵢⴰⴼ ⴰⵥⵓⵕ ⵏⵏⵙⵏⵜ ⴷⴰ ⵏⵉⵖ ⴰⵏⴰⵎⴽ ⵏ 

ⴽⵔⴰ ⵙⴳ ⵓⵎⴰⵡⴰⵍ ⵉⵙⵙⵎⵔⴰⵙ ⴷ ⵓⵔ ⵉⵙⵙⵉⵏ ⵎⴰⵏⵉ ⴷ ⵉⴽⴽⴰ, 

ⵎⴰⵏ ⴰⵢⴰ ⴰⴷ ⵉⵢⵉ ⵢⵓⵡⵉⵏ ⴰⴼⴰⴷ ⴰⴷ ⴰⵙⵏⵜ ⴰⵍⵙⵖ ⵜⵉⵔⴰ, ⴷ ⴰⴷ 

ⵉⴳ ⴰⵡⴷ ⵓⴷⵍⵉⵙ ⴰⴷ ⵜⴰⴳⴳⵓⵔⵜ ⵉ ⵡⵉⵙⵙ ⵉⵔⵣⵣⵓⵏ ⴳ 

ⵜⵎⴰⵣⵉⵖⵜ ⵍⴰ ⴳ ⵜⵓⵜⵍⴰⵢⵜ ⵓⵍⴰ ⴳ ⵜⵙⴽⵍⴰ, ⴰⴼⵏ ⴰⵎⴰⵡⴷ ⵉ 

ⵓⵔⵣⵣⵓ ⵏⵏⵙⵏ ⵙⴳ ⴷⴰⵀ. 

  ⴰⴷ ⵉⵏⵉⵖ ⵉⴷⵜⵜⴰ ⵡⴰⵡⴰⵍ ⵏ ⵀⵉⵔⵓⴷⵓⵜ ⵙ ⵓⵢⵏⵏⴰ ⵓⴽⵣⵖ, 

ⴷⴷⵔⵖ ⵜ, ⵥⵕⵖ ⵜ ⴳ ⵜⵎⵓⵔⵜ ⵏ ⵍⵉⴱⵢⴰ: ″ⴷⴷ ⴷⴷⴷⴷⴷ ⴷⴷⴷⴷⴷ ⴷ 

ⴷⴷⴷⴷⴷⴷ‶, ⵎⴰⵖⴰⵍⵍⵉⴽ ⴽⴰⵏ ⴰⴷ ⵜⴳⴷ ⵜⴰⴱⴷⴷⵓⵜ ⵅⴼ ⵡⴰⵢⵢⴰⵡ ⴰⴷ 

ⵏ ⵜⵎⴰⵣⵉⵖⵜ, ⵔⴰⴷ ⵏⵏ ⴷⴳⵙ ⵜⴰⴼⴷ ⴳⵓⴷⴰ ⵏ ⵜⵖⴰⵡⵙⵉⵡⵉⵏ 

ⵜⵉⵎⴰⵢⵏⵓⵜⵉⵏ ⴼⵍⵍⴰⴽ ⵎⵉ ⴷ ⵜⵛⴽ ⵍⵍⵉ ⵜⵙⵙⵏⴷ ⵜⵏⵜ, ⴷ ⵔⴰⴷ 

ⵜⴰⴽⵣⴷ ⴱⵍⵍⵉ ⵜⵎⴰⵣⵉⵖⵜ ⴷ ⵉⴷⵊⵜ, ⵡⴰⵅⵅⴰ ⵜⵜ ⴱⴹⴰⵏ ⵉⵡⵜⵜⴰ 

ⴷ ⵉⵣⵎⴰⵎ ⴷ ⵉⵛⵏⴳⴰ. ⴰⵢⵢⴰⵡ ⵉⴷⵀⴰ ⵏ ⵜⵎⴰⵣⵉⵖⵜ, ⵡⵍⵢⵓⵛ 



5 

 

ⵉⵃⴹⴰ ⴰⴳⵓⴷⴰ ⴷ ⴰⵎⴰⵡⴰⵍ; ⵛⵉⴳⴰⵏ ⴷ ⵓⵎⵎⵉⵢⵏ; ⴰⵟⵟⴰⵚ ⵏ ⵜⵏⴼⴰⵙ; 

ⵛⵉⴳⴰⵏ ⵏ ⵓⵎⴰⵡⴰⵍ ⵏⵏⴰ ⵉⴳⴰⵏ ⴰⵥⵓⵕ ⵏ ⵜⵓⵜⵍⴰⵢⵜ ⵜⴰⵎⴰⵣⵉⵖⵜ ⵙ 

ⵓⵎⴰⵜⴰ. ⴳ ⵜⵎⵓⵔⵜ ⴰ ⵉⵎⴰⵣⵉⵖⵏ, ⵓⵍⵢⵓⵛ ⵟⵟⴼⵏ ⴳ ⵜⵎⴰⴳⵉⵜ ⵏⵏⵙⵏ. 

  ⵡⴰⵅⵅⴰ ⵜⵜ ⵉⵏⵏ ⵉⴽⴽⴰ ⵡⴰⵏⴰⵡ ⵏ ⵓⴷⴰⴱⵓ ⵉⵣⵔⵉⵏ, ⵉⵟⵟⴼ 

ⵜⴰⵏⴱⴰⴹⵜ ⵙ ⵓⵡⵣⵣⴰⵍ ⴷ ⵉⴷⴰⵎⵎⵏ, ⵉⴳ ⵜⵉⵣⵎⵎⴰⵔ ⴰⴷ 

ⵢⴰⴷⵔ/ⵉⵎⴹⵍ ⵉ ⵡⴰⵡⴰⵍ ⴷ ⵜⴷⵍⵙⴰ ⴷ ⵜⵖⵔⴰⵎⴰ ⵜⴰⵎⴰⵣⵉⵖⵜ. 

ⵉⵙⵙⵉⵕⴹ ⴰⵙ ⵉⵕⴰⴹ ⵏ ⵓⵏⵇⵇⴰⵔ, ⵉⴱⵓⵔⵣ ⵙⵙⵉⵙ, ⴰⴷ ⵜⵉⵏⵉⴷ 

ⵉⴷ ⵙ ⵜⵉⴷⵜ ⴰⵢⴷⴰ ⵏ ⵜⴼⵔⵉⵇⵜ ⵏ ⵓⴳⴰⴼⴰⵢ ⵢⵓⵙ ⴷ ⵙⴳ ⴱⵕⵕⴰ 

ⴷ ⵉⵎⵣⴷⴰⵖ ⵏⵏⵙ ⵓⵔ ⵙⵡⴰⵏⴳⵎⵏ ⵓⵔ ⵙⵏⴼⵍⵓⵍⵏ, ⵇⵇⵉⵎⴰⵏ ⴰⵀⴰ ⴰⵔ 

ⵜⵜⵇⵍⵏ ⵙ ⴰⴱⵕⵕⴰⵏⵉⵢ ⴰⵍⵍⵉⴳ ⴷ ⵉⴷⴷⴰ ⴰⵢⴷ ⴰⵙⵏ ⵉⵙⵙⵍⵎⴷ 

ⵜⴰⵖⵔⵎⴰ ⴷ ⵜⵓⵙⵙⵏⴰ ⴷ... ⵡⴰⵅⵅⴰ ⴷ ⴰⵢⵏⵏⴰⵖ ⴰⴽⴽⵯ, ⵙⵓⵍⵏ 

ⵉⵎⴰⵣⵉⵖⵏ ⵏ ⵜⵎⵓⵔⵜ ⵏ ⵍⵉⴱⵢⴰ ⵟⵟⴼⵏ ⴳ ⵡⴰⵡⴰⵍ ⵏⵏⵙⵏ ⴰⵔ ⵙⵙⵉⵙ 

ⵜⵜⵓⵜⵍⴰⵢⵏ ⵉⵙ ⵜ ⴰⴽⴽⵯ ⵥⵥⵓⵎⵥⵏ ⵉⵍ ⵎⴰⵏⵜ ⵢⵓⴷⴼ ⵖⵔ ⵜⵎⵓⵔⴰⵡⵉⵏ 

ⵏⵏⵙⵏ, ⵉⵙⵓⴷⴰⵏⵉⵢⵏ, ⵉⵎⴰⵚⵕⵉⵢⵏ, ⵉⴱⴰⵏⴳⵍⴰⴷⵉⵢⵏ... ⵉⵍⵍⴰ ⵎⴰⴳ 

ⴷⵉⴷⴽ ⵉⵙⴰⵡⴰⵍ ⵉⵎⵣⵣⵉ ⵖⵔ ⵜⵎⵓⵔⴰⵡⵉⵏ ⵏⵏⵙⵏ ⴰⴷ ⵜⵉⵏⵉⵜ ⵉⵙ 

ⴷ ⵏⵏⵉⴽ ⴰⵎⴰⵣⵉⵖ ⵎⵉ ⵜⴳⴰ ⵜⵎⴰⵣⵉⵖⵜ ⵜⵓⵜⵍⴰⵢⵜ ⵏⵏⵙ ⵜⴰⵢⵎⵎⴰⵜ. 

 ⵉⵎⵖⵔⵉ ⴷ ⵜⵎⵖⵔⵉⵜ ⴳ ⵓⴷⵍⵉⵙ ⴰⴷ ⵏⵏⴰ ⵉⵍⵍⴰⵏ ⴳⵔ ⵉⴼⴰⵙⵙⵏ 

ⵏⵏⴽ, ⵜⴷⴷⵉⴷ ⴰⴷ ⵏⵏ ⵜⴰⴼⴷ ⴳ ⵜⵉⵣⵡⵓⵔⵉ ⵏ ⵛⵉⴳⴰⵏ ⵏ ⵜⵏⴼⴰⵙ ⵢⴰⵏ 

ⵢⵉⵏⵣⵉ ⵖⵏ ⵜⴰⵡⵏⵏⵉⵜ ⵏ ⴽⵔⴰ ⵏ ⵓⵎⵓⵙⵏⴰⵡ, ⵉⴳⴰⵏ ⵣⵓⵏ ⴷ ⴰⵙⵙⴳⵣⵍ 

ⵏⵉⵖ ⵜⵉⵏⵥⴻⵥⵜ ⵙⴳ ⵜⵏⴼⵓⵙⵜ, ⵍⵍⴰⵏⵜ ⴰⵡⴷ ⵛⵉⴳⴰⵏ ⵏ ⵜⵏⴼⴰⵙ 

ⵉⴱⵓⴱⴱⴰⵏ ⵓⵎⵎⵉⵢⵏ ⴰⴳⵏⵙⵓ ⵏⵏⵙⵏⵜ, ⴰⵢⵢⴷⵖ ⴰⴷ ⵉⵢⵉ ⵢⵓⵊⵊⴰⵏ 

ⴰⵍⵜⵓ ⴰⴷ ⵙⵙⵓⵜⵔⵖ ⴳ ⵓⵎⴷⴷⴰⴽⴽⵯⵍ ⵉⵏⵓ ⵙⵄⵉⴷ ⵏ ⵉⵏⴷ ⵛⵛⵏⵉⴱ 

ⴰⴷ ⵜⵏⵜ ⵏⴳ ⴳ ⵓⴷⵍⵉⵙ, ⵎⴰ ⵔⴰⴷ ⴰⴷ ⵉⴳ ⵜⴰⴳⴳⵓⵔⵜ ⵉⵍ ⵉⵎⴰⵣⵖⵏ ⵏ 

ⵍⵉⴱⵢⴰ ⴰⴷ ⴳⵏ ⵜⵉⵣⵎⵎⴰⵔ, ⴹⴼⵓⵕⵏ ⴰⴱⴷⵉⵔ ⵏ ⵎⴰⵙⵙ ⵙⴰⵄⵉⴷ 

ⵢⵓⵏⵙ ⵛⵏⵉⴱ, ⵙⵎⵓⵜⵜⵔⵏ ⴰⵢⵏⵏⴰ ⵙ ⵓⴼⴰⵏ ⵎⴰⵃⵏⴷ ⵙⵓⵍⵏ ⴽⵔⴰ ⵏ 

ⵡⵉⵍⵍⵉ ⵉⵜⵜⵎⵉⵜⴰⵏ ⴳ ⵡⴰⵏⴰⵡ ⴰⴷ ⴰⵙⴽⵍⴰⵏ ⵉⴷⴷⴰⵏ ⴳ ⵓⴱⵔⵉⴷ ⵏ 

ⵓⵅⵙⵙⵓⵢ.  



6 

 

  ⵉⵎⵖⵔⵉ ⴷ ⵜⵎⵖⵔⵉⵜ, ⵖⴰⵙ ⵔⵉⵖ ⴰⴷ ⴽ ⵙⵙⴽⵜⵉⵖ ⵎⴰⵙ ⴷ 

ⵜⴰⴱⵔⵉⴷⵜ ⵏ ⵜⵉⵔⴰ ⵏ ⵜⵏⴼⵓⵙⵉⵏ ⴰⴷ, ⵙⵎⵔⵙⵖ ⴷⴰⵢⵙ ⵉⵊⵊⵜ ⵏ 

ⵜⴱⵔⵉⴷⵜ ⴳ ⵎⵉ ⵓⵔⵉⵖ ⵙ ⵉⵍⴳⴰⵎⵏ ⵉⵏⴰⵡⵢⵏ ⵉⵙⵎⴷⵏ, ⵓⵍⴰ ⵓⵔⵉⵖ 

ⵙ ⵜⵎⵙⵉⵙⵍⵉⵜ, ⵎⴰⵛⴰⵏ ⵙⵎⵎⵔⴽⵙⵖ ⵜⵏ ⴱⴰⵛ ⴰⴷ ⵇⵇⵉⵎⵏⵜ 

ⵜⵏⴼⵓⵙⵉⵏ ⵓⵔ ⵜⵜⴼⴼⵖⵏⵜ ⴰⴼ ⵢⵉⵣⵄⴰⵎ ⵏ ⵎⴰⵎⴽ ⵙ ⵜⵜⵢⴰⵍⴰⵙⵏⵜ ⵙ 

ⵢⵉⵍⵙ ⵏ ⵜⵎⵏⴰⴹⵜ ⵏ ⵓⴷⵔⴰⵔ ⵏ ⵏⴼⴼⵓⵙⴰ ⴳ ⵜⵎⵓⵔⵜ ⵏ ⵍⵉⴱⵢⴰ. 

ⴰⵛⴽⵓ ⴰⵎⵎⴰⵜⵉ ⵙⴳ ⵜⵎⵉⵡⴰⵏⵜ ⵖⵔ ⵜⵉⵔⴰ ⵉⵙⵖⴰⵡⵙⴰ 

ⵜⴰⵙⵓⵔⵉⴼⵜ ⴷⴼⴼⵔ ⵜⴰⵢⴹ ⴰⴼⴰⴷ ⴰⴷ ⵎⵢⴰⵔⵏ ⵉⵎⵖⵔⵉⵜⵏ 

ⵉⴰⵎⵢⵏⵓⵜⵏ, ⴷ ⴰⴷ ⴰⴽⵣⵏ ⴰⵎⵣⴰⵔⴰⵢ ⵙⵍⴰⵡⴰⵏ ⴰⴽⴽⵯ ⵡⵏⵏⴰ ⵓⵔ 

ⵉⵖⵔⵉⵏ ⵉⵍⴳⴰⵎⵏ ⵏ ⵜⵉⵔⴰ ⵙ ⵜⴰⵊⵕⵕⵓⵎⵜ. 

  ⵉⵍⵍⴰ ⴳ ⵓⴷⵍⵉⵙ ⴰⴷ ⵏ ⵜⵏⴼⴰⵙ ⵏ ⵏⴰⵏⵏⴰ  ⵎⵉⵏ ⵉⵜⵜⴳⴳⵏ 20 ⵏ 

ⵜⵏⴼⵓⵙⵜ, ⵓⵍⴰ ⵉⵍⴰⵢⵎ ⴷⵉⵙⵏⵜ ⵙⴰⵄⵉⴷ ⵢⵓⵏⵙ ⵛⵏⵉⴱ ⴳ ⵜⵖⵔⵎⵜ ⵏ 

ⵢⵉⴼⵔⵏ- ⵍⵉⴱⵢⴰ ⴷ ⵢⵉⵊⵊⵜ ⵏ ⵜⵏⴼⵓⵙⵜ ⵏ ⴱⵔⵉⵏⵉⵙⴰ ⵜⵙⵎⵓⵜⵜⵔ 

ⵜⵙⵍⵎⴰⴷⵜ ⴱⵜⵉⵙⴰⵎ ⴳⵔⴰⴷⴰ ⵖⵓⵔ ⵏⴰⵏⵏⴰ ⵏⵏⵙ ⴳ ⵜⵖⵔⵎⵜ ⵏ 

ⵍⵇⵍⵄⵜ ⴳ ⵓⴷⵔⴰⵔ ⵏ ⵏⴼⴼⵓⵙⴰ. ⵉⴳⴰ ⵓⴷⵍⵉⵙ ⴰⴷ ⴰⵎⵣⵡⴰⵔⵓ ⴳ 

ⵡⴰⵏⴰⵡ ⵏⵏⵙ ⴳ ⵜⵎⵓⵔⵜ ⵏ ⵍⵉⴱⵢⴰ ⴳ ⵢⵉⴳⵔ ⵏ ⵜⵙⴽⵍⴰ ⵉⵎⵎⵉⵔⵉⵏ ⵙ 

ⵓⵙⴽⴽⵉⵍⵏ ⵏ ⵜⴼⵉⵏⴰⵖ ⴷ ⵓⴷⵍⵉⵙ ⴰⵎⵣⵡⴰⵔⵓ ⵏ ⵓⵙⵎⵓⵜⵜⵔ ⵏ 

ⵡⴰⵢⴷⴰ ⴰⵙⴽⴰⵍⴰⵏ ⴳ ⵜⵎⵓⵔⵜ ⴰⴷ ⵏⵏⴰ ⵉⴳⴰⵏ ⵜⴰⵔⵓⵙⵉ ⵏ ⵜⴰⵎⴰⵣⵉⵖⵜ 

ⵙ ⵓⵎⴰⵜⴰ. 

  ⴳ ⵜⵉⵢⵔⴰ ⵏ ⵡⴰⵡⴰⵍ, ⵡⴰⵅⵅⴰ ⵎⵎⴰⵖⵏ ⴳⵓⴷⴰ ⵏ ⵉⵛⵏⴳⴰ ⴷ ⵡⵉⵏⵏⴰ 

ⵉⵡⴰⵍⴰⵏ ⴰⵙⵡⵉⵏⴳⵎ ⵏ ⵊⴰⵎⴰⵍ ⵄⴱⴷⵏⵏⴰⵚⵕ ⴷ ⵓⴳⴷⴷⴰⴼⵉ, ⵉⵔⵉⵏ 

ⴰⴷ ⵚⴼⴹⵏ ⵜⴰⵎⴰⵣⵉⵖⵜ ⵎⴹⵍⵏⵜ ⵣⵣⴰⵜ ⵡⴰⵍⵏ ⵏ ⵉⵏⴷ ⴱⴰⴱⵉⵏ ⵏⵏⵙ, 

ⵓⵔ ⴰⵙⵏ ⵉⵍⵍⵉ ⵓⵢⵏⵏⴰ ⵔⴰⵏ. ⵜⵔⵏⴰ ⵜⵎⴰⵣⵉⵖⵜ ⵜⴱⵓⵖⵍⴰ ⵜⴱⵖⵔ, 

ⵜⵔⵏⵓ ⵜⵛⵛⵄⵛⵄ, ⵎⵎⵜⵏ ⵡⵉⵍⵍⵉ ⵜⵜ ⵉⵏⴽⵕⵏ ⵓⵔ ⵜⴰ ⵜⵎⵎⵓⵜ, 

ⵏⴻⵏⵓⵔⵣ ⴰⴷ ⵉⴳ ⵓⴷⵍⵉⵙ ⴰⴷ ⴰⵎⴰⵡⴷ ⵉ ⵓⵍⴰⵢⵎ ⵏ ⵡⴰⵏⴰⵡ ⴰⴷ 

ⴰⵙⴽⵍⴰⵏ ⵏⵏⴰ ⵙ ⵔⴰⴷ ⴷ ⵉⴷⴷⵓ ⴽⴰ ⵏ ⵡⴰⵙⵙ ⴳ ⵓⵔ ⵉⵍⵍⵉ ⵎⴰ ⵔⴰⴷ 

ⵉⵎⵎⵉⵜⵉ, ⵢⴰⵍⵙ ⵜⵉⵏⴼⴰⵙ ⴰⴷ ⴰⴱⵍⴰ ⵏ ⵓⵢⵏⵏⴰ ⵉⵎⵎⵓⵜⵜⵔⵏ ⵏⴳⵔ 

ⵜⴰⴼⵔⵉⵡⵉⵏ ⵏ ⵉⴷⵍⵉⵙⵏ ⴰⵎⵎⴰⴽ ⵡⴷ. 

ⴳ ⵓⵎⴳⴳⴰⵔⵓ, ⵅⵙⵖ ⴰⴷ ⵎⵍⵖ ⵜⴰⵏⵎⵎⵉⵔⵜ ⵉⵍ ⵓⵡⵡⴰ ⴷ 

ⵓⵎⴷⴷⴰⴽⴽⵯⵍ ⵉⵏⵓ ⵎⴰⵙⵙ: ⵙⴰⵄⵉⴷ ⵢⵓⵏⵙ ⵛⵏⵉⴱ ⴰⴼ ⵜⵣⵎⵎⴰⵔ 

ⵏⵏⵙ ⴷ ⵓⵥⵥⵉⴹⵕ ⵏⵏⵙ ⴳ ⵓⵍⴰⵢⵎ ⴷ ⵜⴰⵙⵙⴰⵎⵜ ⵏⵏⵙ ⴰⴼ 

ⵜⵎⴰⵣⵉⵖⵜ, ⴷ ⵜⴰⵏⵎⵎⵉⵔⵜ ⵏⵏⵙ ⴰⴼ ⵓⵣⵎⵓⵣⵣⵓ ⴰⴷ ⵍⵍⵉ ⵉⵢⵉ 

ⵢⵓⵛⴰ, ⴱⴰⵛ ⴰⴷ ⵏⵙⵙⵉⴷⵔ ⵜⵉⵏⴼⴰⵙ ⵙ ⵓⵙⴽⴽⵉⵍ ⵏ ⵜⴼⵉⵏⴰⵖ 

ⴼⴼⵖⵏⵜ ⴷ ⴳ ⴰⴷⵍⵉⵙ, ⵜⴰⵏⵎⵎⵉⵔⵜ ⵉⵍ ⵎⵃⵎⵓⴷ ⴰⴱⴽⴽⵓⵛ ⴰⴼ 

ⵉⵙⵡⴰⵍⴰⵜⵏ ⵏⵏⵙ ⴷ ⵓⵣⵣⵔⴰⵢ ⵉⴳⴰ ⵉⵍ ⵓⴷⵍⵉⵙ ⵏⵜⵜⴰ ⴷ ⵜⵎⵟⵟⵓⴹⵜ 

ⵏⵏⵙ ⴱⵜⵉⵙⴰⵎ ⴳⵔⴰⴷⴰ ⴰⴼ ⵡⵓⵏⵓⵖⵏ ⵏⵏⵙ ⵉⵣⵄⵎⵏ ⴳⵓⴷⴰ, ⵎⵉ ⴰ 

ⵜⵜⵓⵖ ⴰⵙⵍⵎⴰⴷ ⴱⴰⵀⴰ ⵎⵏⵚⵓⴱ ⵓⵍⴰ ⵉⵙⵜⵉⵏ ⴰⵖⴰⵔⵉⴼ ⴰⴷ 

ⵉⵣⵄⵎⵏ ⴳⵓⴷⴰ ⵉⵍ ⵓⴷⵍⵉⵙ ⵉⴷ.  

 

 

 

ⵍⵃⵙⵏ ⵓⵃⴷⴷⵓ ⴰⵙⵙ ⵏ 10/12 /2022 ⴳ ⵜⵖⵔⵎⵜ ⵏ ⵓⵎⴽⵏⴰⵙ 



8 

 

ⴰⵣⴳⵏ ⵏ ⵓⴱⵓⵛⵉⵍ 
 

ⴷⵉⵙ ⴰⴳⵍⵍⵉⴷ1  ⵖⵔⵙ ⵙⴰⵜ (ⵙⴱⵄⴰ) ⵏ ⵜⵙⴷⵏⴰⵏ ⵍⵍⵉ ⴰ ⵉⵏⵊⴼ 

ⵙⵙⵉⵙ (ⴰ ⵜⵜ ⵢⴰⵖ) ⵎⵉ ⵜⴻⵜⵜⴰⵔⵓ. ⵛⵡⵉⵢⴰ, ⴰⵙⵙ ⵙⴳ 

ⵡⵓⵙⵙⴰⵏ, ⴷⵉⵙ ⵜⴰⵎⵟⵟⵓⴹⵜ ⵜⵓⴼⴰ ⵜⴰⴷⴼⴼⵓⵢⵜ ⴳ ⵚⵚⵓⵡⵟ2  

ⵜⴱⴱⵉ3 ⵙⵙⵉⵙ ⴰⵎⵎⴰⵟⵓ4 ⵏ ⵉⴷⴼⴼⴰ, ⵜⵡⵡⴰ ⴷ ⴰ ⵜⵏ ⴰⵡⵉⵖ ⵉⵍ 

ⵓⴳⵍⵍⵉⴷ. ⴷ ⵎⴰⵢ ⵜⵓⵛ ⴰⵙ ⵜⵏ. ⵏⵜⵜⴰ, ⵉⴼⵔⵔⵇ ⴼ ⵜⵙⴷⵏⴰⵏ ⵏⵏⵙ 

ⴰⴷⴼⴼⵓ ⴰⴷⴼⴼⵓ ⴷ ⵓⴳⵓⵔⵏⵜ5 ⴽⵓⵍ ⵉⴷⵊⵜ ⵙⵙⵉⵙⵏⵜ ⵜⴻⵜⵜⵛⴰ 

ⴰⴷⴼⴼⵓ ⵏⵏⵙ. ⵜⴰⵏⴳⴳⴰⵔⵓⵜ ⵙⵙⵉⵙⵏⵜ, ⵜⴻⵜⵜⵛⴰ ⵙⵙⵉⵙ ⴰⵣⴳⵏ ⴷ 

ⵓⵣⴳⵏ ⵜⵓⵛⵉ ⵜ ⵉⵍ ⵜⵎⵟⵟⵓⴹⵜ ⴷ ⵜⴰⴱⵕⵕⴰⵏⵉⵜ ⵜⵍⵍⴰ ⵖⵔⵙ. 

 

 

 

 

   

  

 

 

 

 
 

 

 

ⴱⵕⵕⴰ ⴱⵕⵕⴰ, ⵓⴳⵓⵔⵏ ⵡⵓⵙⵙⴰⵏ ⴷ ⵉⵢⵢⵓⵔⵏ ⴷ ⵜⵙⴷⵏⴰⵏ 

ⴷⵉⵏ ⵓⵔⵓⵏⵜ ⵙ ⵙⴰⵜ ⵏⵏⵙⵏⵜ. ⵚⴹⵉⵚⵜ ⵙⵙⵉⵙⵏⵜ, ⵓⵡⵉⵏⵜ ⴷ 

 
1  ⵚⵚⵓⵍⵟⴰⵏ 
2  ⵜⵉⵏⵉⵔⵉ, ⵜⴰⵏⵣⵔⵓⴼⵜ, ⴰⵎⴰⵖⴰ. 
3  ⵜⴽⴽⵙ. 
4  ⴰⵛⵛⴰⵔ, ⵉⵎⵉⴽⴽ, ⵛⵡⵉⴽⴽ, ⵉⵎⵉⵃ, ⵉⵎⵉⵇⵇ 
5  ⴷⴷⵓⵏⵜ, ⴳⵍⵓⵏⵜ, ⴼⵜⵓⵏⵜ, ⵕⵓⵏⵃⵏⵜ 

ⴰⵖⵛⵛⵉⵔ6 ⴰⵖⵛⵛⵉⵔ ⴷ ⵜⴷⴷⵉⵏ ⵍⵍⵉ ⵜⴻⵜⵜⵛⴰ ⴰⵣⴳⵏ ⵏ ⵓⴷⴼⴼⵓ, 

ⵜⵓⵡⵉ ⴷ ⴰⵖⵛⵛⵉⵔ ⴷ ⴰⵣⴳⵏ.  

     ⴱⵕⵕⴰ ⴱⵕⵕⴰ ⵉⵖⵛⵛⵉⵔⵏ ⴷⵉⵏ, ⵇⵇⵉⵎⵏ ⴷ ⵉⵎⵇⵇⵔⴰⵔⵏ ⴷ 

ⴱⴰⴱⴰ ⵏⵏⵙⵏ ⵉⴳⴰ ⴰⵙⵏ ⵜⴰⵖⴰⵍⵍⵉⵜ7 ⵜⴰⵖⴰⵍⵍⵉⵜ. ⴰⵙⵙ ⵙⴳ 

ⵡⵓⵙⵙⴰⵏ, ⵡⵡⴰⵏ8 ⴷ ⴰ ⵏⵓⴳⵓⵔ ⴷ ⴰ ⵏⵍⵀⴷ9 ⵙ ⵜⵖⴰⵍⵍⵉⵏ ⵏⵏⵖ. 

ⵓⵡⵡⴰⵜⵙⵏ10 ⴷⵉⵏ ⴰⵣⴳⵏ ⵏ ⴱⵏⴰⴷⵎ, ⵉⵜⵉⵇⵇ11, ⵉⵡⵡⴰ ⴰⵙⵏ: ⵏⵜⵛ  

ⵎⵉ ⵏⵊⵊⵎⵖ12 ⴰⵡⵏ ⴳⴰⵎⵔⵖ ⴷ ⴰⴷ ⴰⵍⵉⵖ ⴼ ⵜⵖⴰⵍⵍⵉⵜ ⵉⵏⵓ . ⵎⴰⴽ 

ⴷ ⴰ ⵉⴳ! ⵢⵓⴳⵓⵔ ⵉⵍ ⵅⴰⵍⵉⵙ, ⵉⵡⵡⴰ ⴰⵙ ⵅⴰⵍⵉⵙ: ⵖⵔⵉ 

ⴰⵣⴰⵍⴰⵖ ⴷ ⴰⴽ ⵜ ⵓⵛⵖ ⵏⵏⵉ ⴼⵍⵍⴰⵙ ⴷ ⴰ ⴽ ⵉⵙⵙⵉⵡⴹ13 ⵎⴰⵏⵉ 

ⵜⵅⵙⴷ, ⴷ ⴽⴽⵔ, ⵓⴳⵓⵔ ⴰⵡⴹ ⴰⵢⵜⵎⴰⴽ. ⵉⴳⴰ ⵙⴰⵀ ⴰⴱⴱⵉⵛⵉⵍ 

ⴷⵉⵏ, ⵉⵏⴳⴳⵣ ⴷⵏⵏⴳ14 ⴰⴽⵕⵓⵎ15  ⵏ ⵓⵣⴰⵍⴰⵖ. 

     ⵢⵓⴳⵓⵔ ⵉⵍⵀⵀⴷ ⴱⴰⵛ ⴰ ⵢⴰⵡⴹ ⴰⵢⵜⵎⴰⵙ ⵍⵏⵏ ⵢⵓⵡⴹ ⵏⵏ. ⵏⵜⵜⵏⵉⵏ 

ⴼ ⵜⵖⴰⵍⵍⵉⵏ ⴷ ⵏⵜⵜⴰ ⴼ ⵓⵣⴰⵍⴰⵖ ⵏⵏⵙ, ⴷ ⴽⴰⵏⴻⵏ ⴰⵢⵜⵎⴰⵙ 

ⵜⵜⵎⴳⴷⴻⴷⵏ16 ⵙⵙⵉⵙ. ⵎⵉ ⵅⵙⵏ ⵜ! ⴷ ⵟⵚⵚⵏ ⴼⵍⵍⴰⵙ. 

 ⴰⵙⵙ ⵙⴳ ⵡⵓⵙⵙⴰⵏ, ⴼⴼⵖⵏ ⵏⵜⵜⴰ ⴷ ⴰⵢⵜⵎⴰⵙ. ⵏⵜⵜⵏⵉⵏ, 

ⵍⵀⵀⴷⵏ ⴼ ⵜⵖⴰⵍⵍⵉⵏ ⴷ ⵏⵜⵜⴰ ⴼ ⵓⵣⴰⵍⴰⵖ ⵏⵏⵙ. ⵉⵎⵎⴰⵍ 

 
6  ⴰⴱⵓⵛⵉⵍ, ⴰⵔⴱⴰ, ⴰⵣⵣⴰⵏ, ⴰⵃⵏⵊⵉⵔ, ⴰⴼⵔⵓⵅ, ⴰⵍⵢⴰⴹ, ⵉⵛⵉⵔⵔⵉ 
7  ⵜⴰⴳⵎⴰⵔⵜ, ⵜⴰⵡⵜⵎⵜ ⵏ ⵉⵢⵢⵉⵙ 
8   ⵏⵏⴰⵏ 
9  ⴰⴷ ⴳⵏ ⴰⵚⴱⴰⵃⵉ, ⴰⴷ ⵚⵔⵉⵀⵍⵏ, ⴰⴷ ⴰⵣⵣⵍⵏ ⵙ ⵜⵖⴰⵍⵍⵉⵏ 
10 ⵓⵎⴰ ⵏⵏⵙⵏ, ⴳⵯⵎⴰⵙⵏ 
11 ⵉⵖⵍⴼ, ⵉⵃⵔⵇⵇ, ⵉⵣⵄⴼ 
12 ⵓⵔ ⵖⵉⵢⵖ, ⵓⵔ ⵥⴹⴰⵔⵖ,  ⵓⵔ ⵣⵎⵎⵉⵔⵖ 
13 ⴰⴷ ⴽ ⵉⵙⵙⵉⵡⴹ, ⴰⴷ ⴽ ⵉⵙⵙⵍⴽⵎ 
14  ⴰⴼⵍⵍⴰ, ⵏⵏⵉⴳ 
15 ⵜⴰⴷⴰⵡⵜ, ⵜⴰⵄⵔⵓⵔⵜ 
16 ⵙⴳ ⵜⴰⵙⵙⴰⵎⵜ, ⵍⵖⵉⵔⴰ 

ⴰⵙ:″ⵃⴷⵉⴷⴷⵉ, ⵎⴷⵉⴷⴷⵉ, ⵣⵣⴰⵔ17 ⵉⵢⵉ ⴷ ⴼⵍⵍⴰⵙⵏ ⴰ ⵜⵏ 

ⴷⵊⵖ ⴷⴼⴼⵔⵉ‶, ⵍⵏⵏ ⵓⵃⵃⵍⵏ ⴷ ⵍⵍⵓⵥⵏ ⵙⴳ ⵜⴰⵣⵣⵍⴰ, ⵓⴼⵏ 

ⵜⴰⵣⴷⴰⵢⵜ18 ⵓⵙⵏ ⴷ ⴰⴷⴷⵓⵙ, ⵇⵇⵉⵎⵏ. ⵡⵡⴰⵏ ⴰⵙ ⵉⵍ ⵓⵣⴳⵏ ⵏ 

ⵓⴱⵓⵛⵉⵍ: ⵜⵛⴽ19 ⵓⵡⵡⴰⵜⵏⵖ ⴰⵏⵄⵏⵓⵛ20, ⴰⵍⵉ ⵉⵍ ⵢⵉⵅⴼ ⵏ ⵜⵣⴷⴰⵢⵜ, 

ⴱⴱⵢⵉ ⴰⵏⵖ ⴷ ⵜⵉⵢⵢⵏⵉ. ⵉⵡⵡⴰ ⴰⵙⵏ: ⵢⴰ ⵡⴷⴷⵉ ⵎⵉ ⵏⵊⵊⵎⵖ! ⵏⵜⵛ, 

ⵜⵥⵕⵕⵎ21 ⴳⴷⵉ22 ⴷ ⴰⵣⴳⵏ. ⵡⵡⴰⵏ ⴰⵙ: ⵛⵉⵢ, ⵜⵛⴽ ⴰ ⵜⴰⵍⵉⴷ. 

ⵎⵉ ⵢⵓⴼⴰ ⵎⴰⴽ ⴷ ⴰ ⵉⵔⵡⵍ ⵙⵙⵉⵙⵏ, ⵢⵓⴳⵓⵔ ⵉⴽⴱⴱⵛ, ⵢⵓⵍⵉ ⵉⵍ 

ⵜⵣⴷⴰⵢⵜ, ⵉⵇⵇⵉⵎ ⵉⵜⵜⴱⴱⵉ ⴳ ⵜⵉⵢⵢⵏⵉ. ⵜⴰⵎⵃⵉⵍⵉⵍⵜ, 

ⵉⵜⵜⵃⵔⵔⴰⵣ23 ⴷⵉⵙ ⴳ ⵍⴳⵛⵟⵜ24 ⵏⵏⵙ. ⵜⵉⵢⵢⵏⵉ ⵜⴰⵎⵄⴼⵓⵏⵜ ⴷ 

ⵉⵅⵔⵎⴰⵛ25, ⵉⵙⵙⵓⵟⴰ26 ⴷⵉⵙ ⵉⵍ ⴰⵢⵜⵎⴰⵙ. ⵎⴰⵢ ⵜⵛⵓⵕⵏ 

ⵜⵉⴷⵓⵙⴰⵢ ⵏⵏⵙⵏ. ⴷⵊⵏⵜ ⵉⵎⵎⵉⴳⵍ27 ⴳ ⵢⵉⵅⴼ ⵏ ⵜⵣⴷⴰⵢⵜ ⵊⴰⵔ 

ⵓⵊⵏⵏⴰ ⴷ ⵜⵎⵓⵔⵜ. 

ⵓⴳⵓⵔⵏ ⵍⵀⵀⴷⵏ, ⵉⵇⵇⵉⵎ ⴷⵉⵏ ⵉⵜⵜⵅⵎⵎⴻⵎ. ⵎⴰⴽ ⴷ ⴰ ⵉⴳ! 

ⵉⵡⵡⴰ ⴰⵙ ⵉⵍ ⵓⵣⴰⵍⴰⵖ ⵏⵏⵙ: ⵎⴰⴽ ⴷ ⴰⴷ ⵉⴳⵖ! ⵉⵡⵡⴰ ⴰⵙ ⵓⵣⴰⵍⴰⵖ 

ⵏⵏⵙ: ⵏⴳⴳⵣ ⵙⴳ ⵉⵍ ⵏⵏⵊ ⴳ ⵍⵇⴷⵓ ⵉⵏⵓ ⴰ ⵜⴰⵙⴷ ⴷ ⴼ ⵓⴽⵕⵓⵎ ⵉⵏⵓ. ⴳ 

ⵓⵎⵣⵡⴰⵔ, ⵉⴳⴳⴷ. ⵉⵡⵡⴰ ⴰⵙ: ⴱⴰⵍⴽ ⴰⴷ ⵓⵟⵉⵖ ⴰⴷ ⴰⵙⵖ ⴼ 

ⵜⵎⵓⵔⵜ. ⵉⵡⵡⴰ ⴰⵙ ⵓⵣⴰⵍⴰⵖ: ⵏⴳⴳⵣ ⴰ ⵜⵜⴰⴳⴳⵯⴰⴷⴻⴷ ⵛ! ⵉⴳⴰ 

ⵙⴰⵀ, ⵉⵏⴳⴳⵣ ⵢⵓⵙ ⴷ ⴼ ⵓⴽⵕⵓⵎ ⵏ ⵓⵣⴰⵍⴰⵖ, ⵉⵙⵙⴼⴼⵖ ⵜⵉⵢⵢⵏⵉ, 

 
17  ⵣⵡⵓⵔ  
18 ⵜⴰⴼⵔⵓⵅⵜ, ⵜⴰⴳⵊⴷⵉⴼⵜ, ⵜⴰⵢⵏⵉⵡⵜ. 
19  ⵛⴽⴽ, ⴽⵉⵢⵢ 
20 ⴰⵎⵛⴽⵓⵏ, ⴰⵎⵥⵥⵢⴰⵏ 
21 ⵜⴻⵜⵜⴰⵏⵏⴰⵢⵎ, ⵜⵥⵕⵕⵎ 
22  ⴷⵉⴳⵉ 
23 ⵉⵜⵜⴼⵔ, 
24 ⵜⴰⴽⴽⵯⵙⵜ ⵉⵜⵜⵓⵙⴽⴰⵔⵏ ⵙⴳ ⵜⵎⵍⵙⴰ ⴰⵔ ⵙⵉⵙ ⵜⵃⵣⵣⴰⵎⵏ 
25  ⴰⵖⵉⵖⵓⵢ, ⵜⵉⵢⵏⵉ ⵓⵔ ⵉⵃⵍⵉⵏ 
26  ⵉⵚⴹⵓⵕ, ⵉⵚⴹⵕ 
27 ⵉⵜⵜⵢⴰⴳⵍ 

ⵜⵜⵛⵉⵏ ⵏⵜⵜⴰ ⴷ ⵓⵣⴰⵍⴰⵖ ⵏⵏⵙ, ⵎⴰⵢ ⵙⵎⴷⴰⵏ ⵓⵜⵜⵛⵓ. ⵉⵡⵡⴰ ⴰⵙ ⵉⵍ 

ⵓⵣⴰⵍⴰⵖ ⵏⵏⵙ: ″ⵃⴷⵉⴷⴷⵉ, ⵎⴷⵉⴷⴷⵉ, ⵣⵣⴰⵔ28 ⵉⵢⵉ ⴷ ⴼⵍⵍⴰⵙⵏ 

ⴰ ⵜⵏ ⴷⵊⵖ ⴷⴼⴼⵔⵉ‶. 

ⵉⵙⵙⴰⵇⵇⴷ29 ⵙⵙⵉⵙ ⵉⵜⵜⴰⵣⵣⴰⵍ ⵍⵏⵏ30 ⵢⵓⵡⴹ ⴰⵢⵜⵎⴰⵙ. 

ⵇⵇⵉⵎⵏ ⴳⴳⵓⵔⵏ, ⴳⴳⵓⵔⵏ, ⵓⴼⵏ ⵜⴰⵏⵓⵜ ⴷ ⵏⵜⵜⵏⵉⵏ ⵉⵏⵖⵉ ⵜⵏ ⴼⴰⴷ. ⵎⴰⵏⵜ 

ⴷ ⴰ ⵉⵀⵡⴰ? ⵎⴰⵏⵜ ⴷ ⴰ ⵉⵀⵡⴰ? ⵡⵡⴰⵏ ⴰⵙ ⵉⵍ ⵓⵣⴳⵏ ⵏ ⵓⴱⵓⵛⵉⵍ: 

ⵜⵛⴽ ⴰⵀⵡⴰ, ⵟⵏⵢ31 ⴰⵏⵖ ⴷ ⴰⵎⴰⵏ ⴱⴰⵛ ⴰ ⵏⵙⵡ! ⵉⵡⵡⴰ ⴰⵙⵏ: ⵢⴰ 

ⵡⴷⴷⵉ ⵎⴰⵖⵔ ⴼⵍⵍⴰⵡⵏ ⵜⵜⴳⴳⵎ ⴳⴷⵉ ⵙⴰⵀ, ⵏⵜⵛ ⵎⵉ ⵏⵊⵊⵎⵖ! ⴷ 

ⴳⴷⴷ ⵎⴰ ⵉⴳⴰ ⴷⵉⵙⵏ, ⵡⵡⴰⵏ ⴰⵙ: ⵜⵛⴽ ⵎⴰ ⴷⵓⵏⵛ32 ⴰ ⵜⵀⵡⵉⴷ ⴰ 

ⵖⵏ ⵜⵎⴹⵍⵜ33 ⴰⵎⴰⵏ ⵙⴳ ⵡⴰⵍⵍⴰⵖ34 ⵏ ⵜⴰⵏⵓⵜ. 

ⵎⴰⵢ ⵜⵉⵢⵢⵇⵏ35 ⴼⵍⵍⴰⵙ ⴷ ⵔⵏⴰⵏ ⵜ, ⴷ ⵇⵇⵏⴻⵏ ⵜ ⴳ ⵓⵙⵖⵡⵏ, 

ⵙⵙⵀⵡⴰⵏ ⵜ. ⴷ ⵎⴰⵢ ⵢⵓⵡⴹ ⴰⵍⵍⴰⵖ ⵏ ⵜⴰⵏⵓⵜ, ⵉⵇⵇⵉⵎ ⵉⵜⵜⵎⵟⵍ36 

ⴰⵎⴰⵏ ⵉⵚⴱⵉⵃⵏ, ⵉⵜⵛⵓⵕ ⵙⵙⵉⵙⵏ ⴰⵛⴱⴱⵓⵟ37 ⵏⵏⵙ ⴷ ⵡⴰⵎⴰⵏ 

ⵉⵎⵖⵜⵜⵔⵏ38 ⴷ ⵍⵍⵉ ⴷⵉⵙⵏ ⴰⵎⵍⵓⵙ39, ⵢⵓⵛⵉ ⵜⵏ ⵉⵍ ⴰⵢⵜⵎⴰⵙ, 

ⵙⵙⵉⵍⵉⵏ ⵜⵏ ⵙⵡⵏ. ⴷ ⵉⴳⵏ ⵙⴰⵀ, ⵔⵡⵍⵏ ⴷ ⴷⵊⵏ ⵜ ⴷⵉⵏ ⴳ ⵡⴰⵍⵍⴰⵖ 

ⵏ ⵜⴰⵏⵓⵜ. ⴳⴷⴷ ⵎⴰ ⵉⵙⵉⵡⵍ ⴼⵍⵍⴰⵙⵏ ⵎⵉ ⵓⴱⴰⵏ ⴰⵙ ⴷ ⵡⵍⵍⴰⵏ! 

ⵓⴳⵓⵔⵏ ⴷ ⴷⵊⵏ ⵜ ⴷⵉⵏ. ⵎⴰⴽ ⴷ ⴰ ⵉⴳ! ⵎⴰⴽ ⴷ ⴰ ⵉⴳ! 

 
28  ⵣⵡⵓⵔ ⵜⵏ 
29 ⵉⵏⴷⵀ, ⵉⵜⵜⴰⵣⵣⵍⴰ 
30 ⴰⵍⵍⵉⴳ, ⴰⵍⴰⵎⵉ, ⵓⵎⵉ 
31 ⴰⴳⵎ ⴰⵖ ⴷ 
32  ⵎⴰ ⴷⵓⵏⵛ: ⵉⵇⵇⴰⵏ ⴷ, ⵉⵍⴰⵣⵎ 
33 ⵜⴰⴳⵎⴷ 
34  ⴰⵍⵍⴰⵖ: ⴰⴱⵓⴹ, ⵉⵣⴷⴰⵔ  
35 ⵎⵙⴰⵙⴰⵏ 
36 ⴷⴰ ⵉⵜⵜⴰⴳⵎ 
37  ⴰⵢⴷⴷⵉⴷ 
38  ⵉⵔⵡⵉⵏ, ⵉⵕⴽⴽⵉⵥⵏ 
39  ⵍⵖⵉⵙ 

ⴰⵎⵎⴰⵟⵓ, ⵉⵙⵙⵀⵡⴰ ⴰⵙ ⴷ ⵓⵣⴰⵍⴰⵖ ⵏⵏⵙ ⵜⴰⵎⴰⵔⵜ ⵏⵏⵙ ⴰⵍⵍ 

ⵡⴰⵍⵍⴰⵖ ⵏ ⵜⴰⵏⵓⵜ. ⵉⵡⵡⴰ ⴰⵙ: ⴽⴱⴱⵛ ⴷⵉⵙ ⴷ ⵜⴰⵍⵉⴷ. ⵉⴳⴰ 

ⵙⴰⵀ, ⵉⵟⵟⴼ ⴳ ⵜⵎⴰⵔⵜ ⵏ ⵓⵣⴰⵍⴰⵖ ⴷ ⵢⵓⵍⵉ, ⵢⵓⵛ ⴰⵙ, ⵉⵙⵡⴰ, 

ⴷ ⵉⵏⵏⵉ ⴷⵏⵏⴳ ⵏⵏⵙ. ⵉⵡⵡⴰ ⴰⵙ: ″ⵃⴷⵉⴷⴷⵉ, ⵎⴷⵉⴷⴷⵉ, 

ⵣⵣⴰⵔ40 ⵉⵢⵉ ⴷ ⴼⵍⵍⴰⵙⵏ ⴰ ⵜⵏ ⴷⵊⵖ ⴷⴼⴼⵔⵉ‶. 

ⵢⵓⴳⵓⵔ ⵉⵜⵜⵣⵣⴰⵔⴰ41  ⴳ ⵡⴰⵟⵓ ⵍⵏⵏ ⵢⵓⵡⴹ ⴰⵢⵜⵎⴰⵙ, ⵢⵓⴼⵉ 

ⵜⵏ ⵓⵜⴼⵏ ⵖⴰⵙⵔⵓ42 ⵏ ⵜⵔⴳⵓ. ⵉⴳⴰ ⵙⴰⵀ, ⵢⵓⵜⴼ ⵎⴰⵖⵔ ⴰⵢⵜⵎⴰⵙ 

ⴳⴳⵓⵔⵏ, ⴳⴳⵓⵔⵏ ⵍⵏⵏ ⵍⵍⵓⵥⵏ ⴷ ⴼⴼⵓⴷⵏ. ⵎⴰⵢ ⵓⴼⵏ ⵖⴰⵙⵔⵓ ⴷ 

ⴰⵎⵇⵇⵔⴰⵔ, ⵜⴼⴼⵖ ⴰⵙⵏ ⴷ ⵙⵙⵉⵙ ⵜⴰⵡⵙⵙⴰⵔⵜ ⵖⵔⵙ ⵙⴰⵜ ⵏ 

ⵜⴱⵓⵛⵉⵍⵉⵏ ⴷ ⵏⵜⵜⴰⵜ ⵜⵔⴳⵓ, ⵡⵡⴰⵏ ⴰⵙ: ⵏⵍⵍⵓⵥ! ⴰ ⵏⴰⴼ ⵎⴰⵜⵜⴰ ⴰ 

ⵏⵜⵜⵛ? ⵜⵡⵡⴰ ⵊⴰⵔⴰⵙ ⴷ ⵢⵉⵎⴰⵏ ⵏⵏⵙ: ⵢⴰ ⵙⵄⴷⵓⴷⵉ ⵚⴹⵉⵚ ⵏ 

ⵉⵡⴷⴰⵏ, ⵓⵙⵏ ⴷ ⴰⵍⵍ ⵊⴰⵔ ⵉⴼⴰⵙⵙⵏ ⵉⵏⵓ ⴷ ⴰ ⵜⵏ ⵜⵜⵛⵖ ⵏⵜⵛ ⴷ 

ⵢⵉⵙⵙⵉ43. ⵜⵡⵡⴰ ⴰⵙⵏ: ⴰⵜⴼⵜ ⴷ ⵜⵉⴳⴰ ⴰⵙⵏ ⴰⵎⵏⵙⵉ. 

ⴹⴹⵓⵕⵜ44, ⵢⵓⵙ ⴷ ⵓⵡⵡⴰⵜⵙⵏ ⴰⵣⴳⵏ ⵏ ⵓⴱⵓⵛⵉⵍ, ⵢⵓⴼⵉ ⵜⵏ 

ⴷⵉⵏ ⵖⵔ ⵜⵔⴳⵓ, ⵢⵓⴽⵣ ⵜⵜ. ⵎⵉ ⵢⵓⴱⴰ45 ⴰ ⵉⵜⵜⵛ ⴰⵎⵏⵙⵉ! 

ⵜⵡⵡⴰ ⴰⵙ ⵜⵔⴳⵓ: ⵟⵟⵚⵜ ⵉⵟ ⴰ ⵖⵔⵉ. ⴷ ⴰⵢⵜⵛⴰ46, ⵙⵙⴰⵇⴷⵜ 

ⴷ ⵓⴳⵓⵔⵜ ⵉⵍ ⵎⴰⵏⵉ ⵜⵅⵙⵎ. ⵎⴰⵢ ⴷ ⴰ ⵜⵓⴳⵓⵔⵎ ⴳ ⵜⴰⵍⵍⵙⵜ ⵉⴷ. 

ⵡⵡⴰⵏ ⴰⵙ: ⴱⴰⵀⵉ47! ⴷ ⴳⴷⴷ ⵎⴰ ⵉⴳⴰ ⴷⵉⵙⵏ ⵓⵡⵡⴰⵜⵙⵏ ⴰⵣⴳⵏ ⵏ 

 
40  ⵣⵡⵓⵔ ⵜⵏ 
41 ⵉⵜⵜⴳⴳ ⵃⵎⵎⵣⵡⴰⵔ 
42 ⵉⴱⵔⴳⵎⵎⵉ 
43  ⵉⴷ ⵉⵍⵍⵉ 
44 ⵛⵡⵉⵢⴰ, ⵢⴰⵏ ⵉⵎⵉⵇⵇ 
45  ⵎⵉ ⵢⵓⴱⴰ: ⵎⵉ ⵉⵅⵙ/ ⵓⵔ ⵉⵔⵉ / ⵓⵔ ⵉⵖⵙ 
46 ⴰⵙⴽⴽⴰ, ⵜⵉⵡⵛⵛⴰ, ⴷⴷⵓⵜⵛⴰ 
47 ⵡⴰⵅⵅⴰ 

ⵓⴱⵓⵛⵉⵍ ⴰⴷ ⴼⴼⵖⵏ, ⵎⵉ ⵢⵓⴱⴰⵏ ⴰⴷ ⵙⵍⵍⵏ ⴰⵡⴰⵡⴰⵍ ⵏⵏⵙ! ⵡⵡⴰⵏ 

ⴰⵙ: ⴷ ⴰ ⵏⵟⵟⵚ ⴷⴰⵀ. 

ⵜⵓⴷⵏ48 ⵜⵏ ⵜⵔⴳⵓ ⵙ ⵜⵍⴰⴱⴰ49 ⴷ ⵜⴰⵎⵍⵍⴰⵍⵜ, ⴷ ⵢⵉⵙⵙⵉⵙ 

ⵙⴱⵄⴰ (ⵙⴰⵜ) ⵜⵓⴷⵏ ⵜⵏⵜ ⵙ ⵜⵍⴰⴱⴰ ⴷ ⵜⴰⵣⴳⴳⵯⴰⵖⵜ. ⵜⵡⵡⴰ ⴰⵙ 

ⵉⵍ ⵓⵣⴳⵏ ⵏ ⵓⴱⵓⵛⵉⵍ: ⴰⴽ ⵓⵛⵖ ⴰⵎⵏⵙⵉ? ⵉⵡⵡⴰ ⴰⵙ: ⵏⵜⵛ ⴰⵎⵏⵙⵉ 

ⵉⵏⵓ ⴷ ⴰⵡⵡⵏ50 ⵏⵜⵛ ⴷ ⵓⵣⴰⵍⴰⵖ ⵉⵏⵓ . ⵉⵇⵇⵉⵎ ⵉⵜⵜⴳⵔⵎⵛ51 ⴳ 

ⵡⴰⵡⵡⵏ ⴷⵉⵏ ⵏⵜⵜⴰ ⴷ ⵓⵣⴰⵍⴰⵖ ⵏⵏⵙ ⵍⵏⵏ ⴰⵢⵜⵎⴰⵙ ⵉⴷⵔⵉ52 ⵜⵏ 

ⵢⵉⵟⵚ. 

ⵜⵔⴳⵓ, ⵜⴻⵜⵜⵔⵏⴰ ⵜⴻⵜⵜⵏⵓⴷⴷⵎ, ⵜⵟⵟⵚ. ⴷ ⵏⵜⵜⴰ, ⵉⵡⵡⴰ ⴰⵙ 

ⵅⵙⵖ ⴰⵡⵡⵏ ⵎⴰⵖⵔ ⵉⵅⵙ ⴰ ⵉⵍⵀⴰ ⴳ ⵓⴳⵔⵎⵛ ⵏⵏⵙⵏ ⴷ ⵎⴰ ⴰⵙ 

ⵉⴷⵔ ⵢⵉⵟⵚ. ⵎⴰⵢ ⵉⵥⵕⵉ ⵜⵜ ⵜⵓⴳⵓⵔ ⴳ ⵢⵉⵟⵚ, ⵢⵓⴳⵓⵔ 

ⵉⵅⵡⴰ53 ⵉⴷⴰⵏ54 ⵏ ⴰⵢⵜⵎⴰⵙ ⵍⵍⵉ ⵏⵜⵜⴰ ⴷ ⵜⵍⴰⴱⴰ ⵜⴰⵎⵍⵍⴰⵍⵜ, 

ⵢⵓⴷⵏ ⵙⵙⵉⵙ ⵉⵙⵙⵉⵙ ⵏ ⵜⵔⴳⵓ. ⴷ ⵉⴷⴰⵏ ⵏ ⵢⵉⵙⵙⵉⵙ ⵏ ⵜⵔⴳⵓ 

ⴷ ⵍⵍⵉ ⵏⵜⵜⴰⵜ ⴷ ⵜⵍⴰⴱⴰ ⵜⴰⵣⴳⴳⵯⴰⵖⵜ ⵢⵓⴷⵏ ⵙⵙⵉⵙ ⴰⵢⵜⵎⴰⵙ.  

ⴹⴹⵓⵕⴰ, ⵜⴽⴽⵔ ⵜⵔⴳⵓ ⴳ ⵓⵣⴳⵏ ⵏ ⵢⵉⵟ, ⵜⵓⵙ ⴷ ⵉⵍ ⵜⵍⴰⴱⴰ 

ⵜⴰⵎⵍⵍⴰⵍⵜ, ⵜⵖⵉⵍ ⵜⵜ ⴷ ⵉⴱⵓⵛⵉⵍⵏ ⴷ ⵏⵉⵜⵏⵜⵉⵏ ⴷ ⵉⵙⵙⵉⵙ. ⵎⵉ 

ⵜⵙⵙⵏ ⴼⵍⵍⴰⵙⵏⵜ, ⵜⴼⴼⵍ ⴷⵉⵙⵏⵜ ⴷ ⵓⵜⵜⵛⵓ ⵍⵏⵏ ⵜⵓⵡⴹ ⴳ 

ⵜⴱⵓⵛⵉⵍⵜ ⵙⵙⴰⴱⵄⴰ (ⵜⵉⵙ ⵙⴰⵜ). ⵎⴰⵢ ⵜⵓⵙ ⴷ, ⴷ ⴰ 

 
48 ⵜⴷⵍ ⵜⵏ, ⵜⵖⵎⵙ ⴰⵙⵏ 
49 ⴰⵃⵏⴷⵉⵔ, ⵜⴰⴷⵓⵍⵉ 
50 ⵉⴱⴰⵡⵏ 
51  ⵉⵎⵔⵔⵛ, ⵉⵜⵜⵖⵣⵣⴰ 
52 ⵢⵓⵡⵉ ⵜⵏ  
53  ⵢⵓⵙⵉ, ⵢⵓⵡⵉ , ⵉⴽⴽⵙ 
54  ⴰⵢⵏⵏⴰ ⵙ ⴷⵍⵏ, ⵜⴰⴷⵓⵍⵉ 

ⵜⵟⴱⴱⵚ55 ⴷⵉⵙ, ⵜⴽⴽⵔ. ⵜⵡⵡⴰ ⴰⵙ: ⵏⵜⵛ ⴰ ⵔⴰⵀⵓ ⴷ ⵉⵍⵍⵉⵎ 

″ⵄⵡⵉⵔⴰ‶ ⴷ ⵏⵜⵜⴰⵜ ⵉⵍⵍⵉⵙ ⵉⴷ ⵎⵉ ⵜⵥⵕⵕ. 

ⴰⵣⴳⵏ ⵏ ⵓⴱⵓⵛⵉⵍ ⵏⵜⵜⴰ, ⵉⵙⴽⴽⵔ ⴰⵢⵜⵎⴰⵙ ⴷ ⵉⵙⵙⴰⵇⴷⵉ ⵜⵏ 

ⴱⴰⵛ ⵎⵉ ⵜⵜⴻⵜⵜⵉ ⵜⵏ ⵜⵔⴳⵓ, ⴷ ⵜⵓⴽⵣ ⵜⵔⴳⵓ ⵎⴰⵜⵜⴰ ⵉⴳⴰ ⴰⵣⴳⵏ 

ⵏ ⵓⴱⵓⵛⵉⵍ. ⵜⵡⵡⴰ ⴰⵙ: ⵜⵡⵡⴰ56 ⴰⴽ ⵙⴽⵏⵖ57! ⵜⵃⴹⴱ ⴼⵍⵍⴰⵙ 

ⵜⵟⵟⴼ ⵜ, ⵜⵓⵙ ⴷ ⴰ ⵜⵟⴱⴱⵚ ⴷⵉⵙ ⴷ ⴰ ⵜ ⵜⴻⵜⵜⵛ. ⵉⵡⵡⴰ ⴰⵙ 

ⵉⵍ ⵓⵣⴰⵍⴰⵖ ⵏⵏⵙ: ⴼⴼⵖ ⵜⵛⴽ! ⴷ ⵉⵡⵡⴰ ⴰⵙ ⵉⵍ ⵜⵔⴳⵓ: ⵎⵏⵉⵜ ⵏⵜⵛ 

ⴷ ⴰⵣⴳⵏ, ⴷ ⴰ ⵜ ⵜⵥⵎⵟⵜ58 ⵙ ⵢⴰⵀ, ⴷ ⴰⴷ ⴼⴼⵖⴻⵖ ⵙ ⵢⴰⵀ.  

ⵜⵓⴳⵓⵔ ⵜⵡⵡⴰ ⴰⵙ ⵉⵍ ⵢⵉⵍⵍⵉⵙ ″ⵄⵡⵉⵔⴰ‶: ⵏⵜⵛ ⴷ ⴰⴷ 

ⴼⴼⵖⴻⵖ ⴷ ⴰⴷ ⵙⵔⵃⵖ. ⵜⵛⵎⵎ ⵖⵔⵙ ⵜ ⴷ ⵜⵃⵓⵟⵟⵜ ⵜ ⴳ 

ⵓⵢⴷⵓⵔ59 ⴼ ⵍⵄⴼⵉⵜ. ⴷ ⵜⵡⵡⴰ ⴰⴷ ⴰⵙⵖ ⴰⴷ ⵜ ⵏⵜⵜⵛ ⵏⵜⵛ  

ⵉⴷⵎ.  ⵜⵉⴳ ⵙⴰⵀ, ⵜⴼⴼⵖ ⴷ ⵏⵜⵜⴰ ⵉⵙⵍⵍ ⴷⵉⵙ ⵎⴰⵜⵜⴰ ⵜⵎⵎⴰⵍ 

ⵜⵔⴳⵓ ⵉⵍ ⵢⵉⵍⵍⵙ ″ⵄⵡⵉⵔⴰ‶. 

ⵉⵅⵎⵎⴻⵎ! ⵉⴷⵊⴰ ⵜⵔⴳⵓ, ⵜⴼⴼⵖ ⴷ ⵜⵙⵙⴰⵇⴷ, ⵉⵅⵡⴰ ⵜⵜ 

ⵢⵉⵍⵍⵉⵙ ⵏ ⵜⵔⴳⵓ, ⵉⵟⵟⴼ ⵜⵜ ⴷ ⵉⵖⵔⵙ ⵜⵜ, ⵉⵃⵓⵟⵟ ⵜⵜ ⴳ 

ⵓⵢⴷⵓⵔ ⴷⵏⵏⴳ ⵏ ⵍⵄⴰⴼⵉⵜ.  ⵎⴰⵢ ⵜⵕⵓⵃ ⴷ ⵜⵔⴳⵓ, ⵜⵓⵙ ⴷ ⵉⵍ 

ⵓⵢⴷⵓⵔ ⵜⴷⵖⴱⵔ60 ⴷⵉⵙ, ⵜⵖⵉⵍⵍ61 ⵉⵍⵍⵉⵙ ⵜⴼⴼⵖ. ⴷ ⴰⵢⴷ 

ⵍⵍⵉ ⵜⵜⴻⵜⵜ ⴷⵉⵙ, ⵜⵖⵉⵍⵍ ⵜ ⴷ ⴰ ⵣⴳⵏ ⵏ ⵓⴱⵓⵛⵉⵍ. 

 
55  ⴰⴷ ⴷⵉⴳⵙ ⵜⵙⵙⵏⵜⵉ ⵙ ⵡⵓⵜⵜⵛⵓ 
56  ⵔⵅⵅⵓ, ⴷⵖⵉ, ⵜⵓⵔⴰ, ⵖⵉⵍⴰ 
57  ⴰⴷ ⴰⴽ ⵎⵍⵖ, ⴰⴷ ⴰⴽ ⵙⵏⵄⵜⵖ 
58  ⵜⵚⵕⴹ, ⵜⵍⵇⵯⵎ 
59  ⴰⴳⴷⵓⵔ, ⴰⵄⵏⵏⵓ 
60 ⵜⴳⴳⵣ ⴷⵉⵙ, ⵜⴽⴰⵙ ⵜⵏⵜ ⵙ ⵡⵓⵜⵛⵓ 
61 ⵜⵖⴰⵍ 

    ⴰⵎⵛⵡⴰⵔ62, ⵜⵓⴼⵉ ⵜ ⵣⵣⴰⵜⵙ ⵉⴷⴷⵔ. ⵜⵡⵡⴰ ⴰⵙ: ⵃⵓⵡⵊ 

ⴽ! ⵎⴰⵜⵜⴰ ⵜⴻⵜⵜⴳⴷ ⴷⴰⵀ, ⵓⵍⵢⵓⵛ 63  ⵜⴷⴷⵔⴷ? ⵉⵡⵡⴰ ⴰⵙ: 

ⵎⵓⵛ64 ⵡⵡⵉⵖ ⴰⵎ: ⴷ ⴰⴷ ⵉⵢⵉ ⵜⴻⵜⵜⵛⴷ ⵙ ⵢⵉⵀ; ⴷ ⴰⴷ 

ⵀⵡⵉⵖ ⵙ ⵢⵉⵀ. ⵜⵡⵡⴰ ⴰⵙ: ⵎⴰⵢ ⵉⵍⵍⵉ ″ⵄⵡⵉⵔⴰ‶? ⵉⵡⵡⴰ ⴰⵙ: 

ⵉⵍⵍⵉⵎ ″ⵄⵡⵉⵔⴰ‶ ⵜⵍⵍⴰ ⴳ ⵜⴰⴷⵉⵙⵜ ⵏⵏⵎ. ⴷ ⵉⴳⴰ ⵙⴰⵀ, ⵉⵏⴳⴳⵣ 

ⴷⵏⵏⴳ ⵓⴽⵕⵓⵎ ⵏ ⵓⵣⴰⵍⴰⵖ ⵏⵏⵙ, ⴷ ⵢⵓⴳⵓⵔ ⵉⵜⵜⴰⵣⵣⴰⵍ ⵙⵙⵉⵙ. 

ⵜⵓⴳⵓⵔ ⵜⴻⵜⵜⴰⵣⵣⴰⵍ, ⵜⴻⵜⵜⴰⵣⵣⴰⵍ ⵜⵔⴳⵓ ⴳ ⵊⵊⵓⵕⵜ65 ⵏⵏⵙ ⵍⵏⵏ 

ⵜⵓⵃⵃⵍ, ⵎⵉ ⵜⵓⵡⴹ ⵜ! 

   ⴷ ⵏⵜⵜⴰ, ⵉⵇⵇⵉⵎ ⵉⵍⵀⵀⴷ ⴼ ⵓⵣⴰⵍⴰⵖ ⵏⵏⵙ ⵍⵏⵏ ⵢⵓⵡⴹ 

ⵜⴰⴷⴷⴰⵔⵜ ⵏⵏⵙⵏ, ⵢⵓⵜⴼ, ⵢⵓⴼⴰ ⵢⴰⴷⵊ66 ⵏⵏⵙ, ⵜⵉⴳⵉ ⵜⵜ ⴷ 

ⵏⴰⵡⵍⵓ67 ⴼⵍⵍⴰⵙ ⵎⴰⵖⵔ ⴰⵢⵜⵎⴰⵙ ⵕⵡⵡⵃⵏ ⴷ, ⴷ ⵏⵜⵜⴰ ⵎⵉ 

ⵉⵕⵡⵡⵃ ⴷ! ⵜⵖⵉⵍ ⵜ ⵉⵎⵎⵓⵜ. ⵜⵎⵎⴰⵍ: ⵉⵎⵎⵓⵜ ⵙⴳ ⴷⵉ ⵏⵜⵛ  

ⵏⴽⵉⵖ68 ⵜ ⵉⴷ ⵏ ⴰⵢⵜⵎⴰⵙ ⵍⵏⵏ ⵢⵓⵜⴼ, ⵉⴱⴷⴷ ⴼ ⵢⴰⴷⵊ ⵏⵏⵙ, 

ⵜⴽⴽⵔ ⵜⴻⵜⵜⵖⵎⵎⵔ ⵜ, ⵉⵇⵇⵉⵎ ⵉⵡⵡⴰ ⴰⵙⵏ ⵍⵍⵉ ⵉⴳⵏⵜ ⴷⵉⵙ 

ⴰⵢⵜⵎⴰⵙ ⵙⴳ ⵍⵍⵉ ⴼⴼⵖⵏ ⵙⴳ ⵜⴰⴷⴷⴰⵔⵜ ⵍⵏⵏ ⵕⵡⵡⵃⵏ ⴷ, 

ⵢⵓⴳⵓⵔ ⴱⴰⴱⴰ ⵏⵏⵙⵏ ⵉⵥⵓⵕⵕⵉ ⵜⵏ ⵙ ⵙⵜⵜⴰ ⵏⵏⵙⵏ ⴷ ⵏⵜⵜⴰ ⵉⵇⵇⵉⵎ 

ⵉⴷⴷⵔ ⵊⴰⵔ ⴱⴰⴱⴰ ⵏⵏⵙ ⴷ ⵢⴰⴷⵊ ⵏⵏⵙ. 

 
62  ⵢⴰⵏ ⵛⵡⵉ, ⵢⴰⵏ ⵉⵎⵉⴽⴽ, ⵛⵡⴰⵢⵜ 
63 ⵜⵙⵓⵍⴷ 
64 ⵎⴰⵅ 
65 ⴷⴼⴼⵔⵙ, ⴹⴰⵕⴰⵙ, ⵜⵉⵖⵕⴹⵉⵏ ⵏⵏⵙ 
66 ⵉⵎⵎⴰⵙ, ⵎⴰⵢⵙ  
67 ⴰⴼⵛⴰⴷ 
68 ⵓⵣⵏⵖ 

ⵜⴰⴼⴽⵔⵓⵏⵜ 

       ″ⵜⵜⵜⵜ ⵜⵜ ⵜ ⵜⵜⵜⵜⵜⵜ, ⵜⵜⵜ ⵜⵜⵜ ⵜ ⵜ ⵜⵜⵜⵜⵜ‶ 

                 ⴰⵏⵣⵉ ⵙⵉ ⴷ ⵜⵓⵙ ⵜⵏⴼⵓⵙⵜ ⵍⵍⵉ ⴷ ⴰ ⴰⵍⵙⵖ ⵜⵉⵔⵓ 

 

  

 

 

 

 

 

 

 

ⴷⵉⵙ ⵜⴰⴼⴽⵔⵓⵏⵜ ⴷ ⴳⵓⴷⴰ69  ⵏ ⵉⵎⵓⴷⴰⵔ ⵉⵟⵏ70. ⴱⵄⴷ 

ⵍⵍⵉ ⵢⵓⵡⵜ ⵓⵏⵥⴰⵕ ⵜⵜⵍⴰⵇⴰⵏ. ⴰⵙⵙ ⵙⴳ ⵡⵓⵙⵙⴰⵏ, ⴷ ⵜⵜⵍⴰⵢⵎⵏ71 

 
69 ⴱⵣⵣⴰⴼ, ⵛⵉⴳⴰⵏ, ⴰⵟⵟⴰⵚ, ⴱⴰⵀⵔⴰ 
70  ⵏⵏⵉⴹⵏ, ⵢⴰⴹⵏ  
71 ⵜⵜⵎⴰⴳⴳⴰⵔⵏ, ⵜⵜⵎⵓⵏⵏ 

ⴷ ⵡⵡⴰⵏ ⴷ ⴰ ⵏⵓⴳⵓⵔ ⴷ ⴰ ⵏⴽⵔⵣ ⴳ (ⵊⵊⴼⵕⵜ) ⴳ ⵜⵊⵎⵓⵜ72. ⴷ 

ⴳⵉⵏ ⵙⴰⵀ, ⵡⵜⵜⴰⵏ73 ⵜⵉⵎⵥⵉⵏ ⴷ ⵢⵉⵔⴷⵏ ⴷ ⵙⵙⴰⵇⴷⵏ ⵉⵍ 

ⵜⵊⵎⵓⵜ. ⴳⴳⵓⵔⵏ, ⴳⴳⵓⵔⵏ ⵍⵏⵏ ⵓⵡⴹⵏ. ⵎⴰⵢ74 ⵓⵙⵏ ⴷ ⴷⵉⵏ, ⵟⴱⴱⵚⵏ 

ⴽⵔⵔⵣⵏ, ⴽⵔⵔⵣⵏ ⵍⵏⵏ ⵎⴷⴰⵏⵜ75  ⵙⵙⵉⵙⵏ ⵜⵎⵥⵉⵏ ⴱⴷⴷⵏ. 

ⵉⴳⵏ ⵙⴰⵀ, ⵇⵇⵉⵎⵏ ⵜⵜⵓⵜⵍⴰⵢⵏ76 ⵊⴰⵔⴰⵙⵏ ⴷ ⵎⵎⴰⵍⵏ:  ⵎⴰⵏⵜ77 

ⴷ ⴰ ⵢⵓⴳⵓⵔ ⴷ ⴰⵏⵖ ⴷ ⵢⴰⵡⵉ ⵜⵉⵎⵥⵉⵏ ⵙⴳ ⵜⵎⵓⵔⴰ? ⴷ ⵏⵜⵜⵏⵉⵏ 

ⵙⴰⵀ ⵜⵜⵀⴷⵔⵣⵏ, ⵜⴽⴽⵔ ⵜⴼⴽⵔⵓⵏⵜ ⵜⵓⵜⵍⴰⵢ78. ⵜⵡⵡⴰ ⴰⵙⵏ: 

ⵏⵜⵛ79 ⴷ ⴰⴷ ⵓⴳⵓⵔⵖ ⴰⵡⵏ ⴷ ⴰⵡⵉⵖ ⵜⵉⵎⵥⵉⵏ. ⵡⵡⴰⵏ ⴰⵙ: ⴱⴰⵍⴽ 

ⵎⵉ ⴷ ⴰ ⵜⵏⵊⵊⵎⴷ. ⵜⵡⵡⴰ ⴰⵙⵏ: ⴷ ⴰⴷ ⵏⵊⵊⵎⵖ, ⴷ ⵜⵉⴳ ⵙⴰⵀ, 

ⵜⵙⵙⴰⵇⴷ. 

ⴱⵕⵕⴰ ⴱⵕⵕⴰ. ⵇⵇⵉⵎⵏ ⵏⵜⵜⵏⵉⵏ ⵙⵓⴳⴳⵓⵎⵏ80 ⴷⵉⵙ. ⴰⴽ 

ⵜⵓⵡⵡⴰ ⵢⴰ ⵜⴰⵙ! ⴰⴽ ⵜⵓⵡⵡⴰ ⵢⴰ ⵜⴰⵙ81! ⵓⴳⵓⵔⵏ ⵡⵓⵙⵙⴰⵏ ⴷ 

ⵉⵢⵢⵓⵔⵏ ⴷ ⵏⵜⵜⵏⵉⵏ ⵙⵓⴳⴳⵓⵎⵏ ⵍⵏⵏ ⵎⴷⴰⵏ ⵡⵓⵙⵙⴰ ⵏ ⵜⵢⵔⵣⴰ; ⴷ 

ⵜⵓⵜⴼ ⴼⵍⵍⴰⵙⵏ ⵜⴰⵊⵔⵙⵜ ⴷ ⵏⵜⵜⵏⵉⵏ ⴷⵉⵏ; ⴷ ⵜⴼⴼⵖ ⵜⵊⵔⵙⵜ;  ⴷ 

ⵜⵓⵜⴼ ⵜⴰⴼⵙⵓⵢⵜ; ⴷ ⵄⵓⴷⴷⵉ ⴷ ⴰ ⵜⵜⴼⴼⵖ; ⴷ ⵉⵟⴰⴱ ⵉⵎⵏⴷⵉ 

ⵍⵍⵉ ⴽⵔⵣⵏ ⵜ ⴷ ⵏⵜⵜⵏⵉⵏ ⴷⵉⵏ ⵙⵓⴳⴳⵓⵎⵏ ⴳ ⵉⵙⴰ ⴷ ⵏ ⵜⴼⴽⵔⵓⵏⵜ ⴷ 

ⴰⵙⵏ ⵜⴰⵡⵉ ⴷ ⵜⵉⵎⵥⵉⵏ ⵙⴳ ⵜⵎⵓⵔⴰ. ⴷ ⵎⴰⵢ ⵥⵕⵏ ⵉⵎⵏⴷⵉ ⵏⵏⵙⵏ 

 
72  ⵉⵊⵊⵜ ⵏ ⵜⵎⵏⴰⴹⵜ ⵙⴳ ⵜⵎⵓⵔⴰ ⵏ ⵢⵉⴼⵔⵏ ⴳ ⵓⵣⴰⵖⴰⵔ ⵏ ⵊⵊⴼⵔⴰ, ⴰⴽⵙⴰⵔ ⵏ    

ⵓⴷⵔⴰⵔ ⵏ ⵉⵏⴼⴼⵓⵙⵏ ⴳ ⵍⵉⴱⵢⴰ 
73 ⵓⵙⵉⵏ, ⵓⵡⵉⵏ 
74  ⵍⵍⵉⴳ, ⵍⵎⵎⵉ 
75 ⵙⵎⴰⵔⵏⵜ 
76 ⵙⴰⵡⴰⵍⵏ, ⵜⵜⵎⴷⵉⴽⵉⵔⵏ 
77 ⵎⴰⵏ ⵡⴰ, ⵎⵉⴷ ⴳ 
78 ⵜⵙⴰⵡⵍ 
79  ⵏⵛⵛ, ⵏⴽⴽ 
80 ⵜⵜⵇⵍⵏ,ⵜⵜⵕⴰⵊⴰⵏ 
81  ⴰⴽ ⵜⵓⵡⵡⴰ ⵢⴰ ⵜⴰⵙ: ⴷⵖⵉ  ⴰⴷ ⵜⴷⴷⵓ/ ⵔⵅⵅⵓ ⴰⴷ ⴷ ⵜⴰⵙ/ ⵖⵉⵍ ⴰⴷ ⴷ ⵜⴰⵛⴽ 

ⵉⵟⴰⴱ, ⵟⴱⴱⵚⵏ82 ⵎⵊⵊⵔⵏ ⴷⵉⵙ ⵍⵏⵏ ⴰⵙⵙ ⵙⴳ ⵡⵓⵙⵙⴰⵏ, ⴷ 

ⵏⵜⵜⵏⵉⵏ ⵎⵊⵊⵔⵏ, ⵜⵓⵙ ⴰⵙⵏ ⴷ ⵜⴰⴼⴽⵔⵓⵏⵜ, ⵜⵓⵡⵉ ⴷ ⵜⵉⵎⵥⵉⵏ. 

ⴰⵏⵣⵉ: ″ⵜⵜ  ⵜⵜⵜⵜⵜⵜⵜ‶ 

ⴰⵏⵣⵉ ⵉⴷ, ⵎⵎⴰⵍⵏ ⴷⵉⵙ ⵉⵍ ⵎⴰⵏⵜ ⵉⴳⴳⵓⵔ ⴱ ⴰⵛⵛⴰⵔ ⵖⵏ ⵎⴰⵏⵜ 

ⵉⵜⵜⴳ ⴳ ⵜⵡⵓⵔⵉ83 ⵙ ⵡⴰⵎⵎⴰⵟⵓ. 

ⴷⵉⵙ ⴳ ⵜⵎⴽⵜⵉⵜ ⵜⴰⵖⵔⴼⴰⵏⵜ ⴱⵍⵍⵉ ⵜⴰⴼⴽⵔⵓⵏⵜ ⵙⴳ 

ⵓⵎⵣⵡⴰⵔ ⵏⵜⵜⴰⵜ ⴷ ⵜⴰⵙⵍⵉⵜ ⵜⴰⵜⵔⴰⵔⵜ, ⵓⵍⵢⵓⵛ  ⵍⵃⵏⵏⵉ ⴳ 

ⵉⴼⴰⵙⵙⵏ ⵏⵏⵙ, ⵜⵇⵇⵉⵎ ⵜⵙⵙⵖⴷⴰⵢ ⴳ ⵡⴰⵡⴰⵍ ⵍⵍⵉ ⵊⴰⵔ ⵉⵏⴷ 

ⴱⴰⴱⴰ ⵏ ⵓⵜⵔⵔⴰⵙ ⵏⵏⵙ (ⵉⵡⵙⵙⴰⵔ ⵏⵏⵙ). ⵙ ⵢⴰⵀ ⵉⵙⵏⴼⵍⵉ ⵜⵜ 

ⵡⴰⴽⵓⵛ ⵉⵍ ⵜⴰⴼⴽⵔⵓⵏⵜ. ⴷ ⵎⵎⴰⵍⵏ ⴷⵉⵙ ⵉⵍ ⵉⵏⵄⵏⴰⵛ ⴱⴰⵛ ⵎⵉ  

ⵙⵙⵖⴷⴰⵢⵏ ⵊⴰⵔ ⵡⴰⵡⴰⵍ ⵍⵍⵉ ⵊⴰⵔ ⵉⵎⵇⵇⵔⴰⵔⵏ. 

 
82  ⵙⵙⵏⵜⴰⵏ, ⵓⴷⵍⵏ 
83 ⵍⵅⵉⴷⵎⵜ 

ⴰⵜⴳⴳⴰⵣ 

     ″ⵜⵜ ⵜⵜⵜⵜ ⵜⵜⵜⵜⵜ ⵜⵜ ⵜ ⵜⵜⵜ, ⵜⵜⵜⵜ ⵜⵜ ⵜⵜⵜⵜ ⵜⵜⵜⵜⵜ ⵜ 

ⵜⵜⵜⵜⵜ ... ⵜⵜⵜⵜⵜ ⵜⵜⵜ ... ⵜⵜⵜⵜⵜⵜ ⵜⵜⵜ...ⵜⵜⵜⵜⵜⵜⵜ ⵜⵜⵜ... ⵜⵜⵜⵜⵜⵜⵜ 

ⵜⵜⵜ... ⵜⵜⵜ ⵜ ⵜⵜⵜⵜⵜⵜⵜⵜ ⵜ ⵜⵜⵜⵜ, ⵜⵜⵜ ⵜⵜⵜ ⵜⵜⵜⵜ ⵜⵜⵜⵜⵜ ⵜ ⵜⵜⵜⵜⵜ ⵜⵜⵜ 

ⵜⵜⵜⵜⵜⵜⵜ ⵜ ⵜⵜⵜⵜⵜⵜⵜ84 ⵜⵜⵜⵜⵜⵜ, ⵜ ⵜⵜⵜ ⵜ ⵜⵜⵜⵜⵜⵜⵜ. ‶ 

                                                                                                                                                         

          

 

 

  

 

 

 

ⴷⵉⵙ ⵜⴰⵎⵟⵟⵓⴹⵜ ⵖⵔⵙ ⵉⵅⴼ ⵏ ⵓⴱⴱⵉⵛⵉⵍ85, ⵉⵍⵍⴰ ⵏⵜⵜⴰ 

ⴷ ⵢⴰⴷⵊ ⵏⵏⵙ ⴷ ⵉⵍⵍⴰ ⵉⴷⵉⵙ86 ⵏⵏⵙ ⵎⵉ ⵉⵜⵜⴳ ⴳ ⵛⵔⴰ. ⵎⴰⵢ ⴷ ⴰ 

 
84  ⵜⴰⵎⴰⴹⵓⵏⵜ ⵉⵏⵇⵇⴰⵏ, ⴰⴽⵓⵏⵚⵉⵔ 
85  ⴰⵙⵎⵥⵢ ⵏ ⵓⴱⵓⵛⵉⵍ  
86 ⵜⴰⵎⴰ ⵏⵏⵙ, ⵜⴰⵙⴳⴰ ⵏⵏⵙ 

  ⵙⴰⵄⵉⴷ ⵙⵉⴼⴰⵡ ⵍⵎⵃⵔⵓⵇ 

ⵜⴽⵙⴽⵙ87 ⴽⵙⴽⵙⵓ ⴰⵣⵡⵡⴰⵔ88 ⵏ ⴽⵙⴽⵙⵓ ⵍⵍⵉ ⴰ ⵉⴳⵍⵣ89 

ⵜⴻⵜⵜⴳ ⴰⵙ ⵜ ⴷ ⵜⴰⵇⵔⵉⵙⵜ90 ⵏ ⵓⵖⵔⵓⵎ, ⵜⴻⵜⵜⵓⵛ91 ⴰⵙ ⵜ, 

ⵉⵜⵜⴻⵜⵜ ⵉⵜ. ⴱⵕⵕⴰ ⴱⵕⵕⴰ, ⵓⴳⵓⵔⵏ ⵉⵙⴳⴳⴰⵙⵏ. ⴰⴱⵓⵛⵉⵍ ⴷⵉⵏ, 

ⵉⵕⴰⵃ ⴷ ⴰⵄⵣⵔⵉ. ⴷ ⵢⴰⴷⵊ ⵏⵏⵙ ⵜⵡⵡⴰ: ⵎⴻⵎⵎⵉ ⵉⵕⴰⵃ ⴷ 

ⴰⵜⵔⵔⴰⵙ ⴷ ⴰ ⵜ ⵙⵏⵊⴼⵖ92. 

ⵜⵓⴳⵓⵔ ⵜⵙⵏⵊⴼ ⵜ ⵙ ⵜⴱⵓⵛⵉⵍⵜ93 ⵙⴳ ⵜⵎⵓⵔⴰ, ⵜⵇⵇⵉⵎ 

ⵢⴰⴷⵊ ⵏⵏⵙ ⵜⵙⵜⵜⵛⴰⵢ ⴷⵉⵙ. ⵜⴻⵜⵜⴳ ⴰⵙ ⵜⴰⵇⵔⵉⵙⵜ ⵏ ⵓⵖⵔⵓⵎ. 

ⴷ ⵏⵜⵜⴰ ⵙ ⵜⵎⵟⵟⵓⴹⵜ ⵏⵏⵙ. ⵛⵡⵉⵢⴰ ⴰⵙⵙ ⵙⴳ ⵡⵓⵙⵙⴰⵏ, ⵜⵉⴳ 

ⴰⵙ ⵢⴰⴷⵊ ⵏⵏⵙ ⵜⴰⵇⵔⵉⵙⵜ ⵏ ⵓⵖⵔⵓⵎ, ⵜⵓⵛ ⴰⵙ ⵜⵜ,  ⵉⵇⵇⵉⵎ 

ⵉⵎⵎⴰⵍ ⴰⵙ ⵉⵍ ⵢⴰⴷⵊ ⵏⵏⵙ: ⵉⵎⵎⴰ ⴰ ⵜ ⵜⵜⵛⵖ! ⵉⵎⵎⴰ ⴰ ⵜ ⵜⵜⵛⵖ! 

ⵜⵎⵎⴰⵍ ⴰⵙ ⵢⴰⴷⵊ ⵏⵏⵙ: ⵓⵍⵢⵓⵛ. 

ⵛⵡⵉⵢⴰ, ⵜⴰⵙⵍⵉⵜ ⵏⵏⵙ ⵜⵙⵍⵍ ⴷⵉⵙⵏ ⵎⴰⵜⵜⴰ94 ⵎⵎⴰⵍⵏ95 ⵏⵜⵜⴰ 

ⴷ ⵢⴰⴷⵊ ⵏⵏⵙ. ⵜⴳⴳⴷ! ⵜⵖⵉⵍⵍ ⴰⵡⴰⵍ ⴼⵍⵍⴰⵙ ⵏⵜⵜⴰⵜ ⴷ ⴰⵜⵔⵔⴰⵙ 

ⵏⵏⵙ ⴷ ⴰⴷ ⵜⵜ ⵉⵜⵜⵛ. ⵜⵡⵡⴰ ⵊⴰⵔⴰⵙ ⴷ ⵢⵉⵎⴰⵏ ⵏⵏⵙ: ⵛⵛⵡⵕⵜ96 

ⵏⵏⵙ ⴷ ⴰⴷ ⵉⵢⵉ ⵉⵜⵜⵛ, ⵜⵉⴳ ⵉⵎⴰⵏ ⵏⵏⵙ ⴷ ⴰ ⵜⵓⴳⵓⵔ ⵉⵍ 

 
87 ⵜⴻⵜⵜⴳⴰ ⵙⴽⵙⵓ, ⵜⵙⵙⵎⵔⴰ ⵉ ⵙⴽⵙⵓ 
88  ⴰⵣⵓⵔⴰⵔ, ⵓⴹⵏⵉⵢ 
89 ⵙⴳ ⵓⴳⴰⵍⵓⵣ, ⴰⵢⵏⵏⴰ ⴷ ⵉⵖⴰⵎⴰⵏ 
90 ⵜⴰⵇⵔⵉⵙⵜ: ⵜⴰⴼⵟⵓⵜ, ⵜⴰⵏⴳⵓⵍⵜ, ⵜⴰⵖⵔⵓⵎⵜ 
91 ⵜⴰⴽⴽⴰ ⴰⵙ ⵜⵜ 
92 ⵙⵜⵉⵀⵍⵖ, ⵙⵎⵔⵛⵖ, ⵙⵙⵉⵡⵍⵖ 
93 ⵜⴰⵔⴱⴰⵜ, ⵜⴰⵃⵏⵊⵉⵔⵜ, ⵜⴰⴼⵔⵓⵅⵜ, ⵜⴰⵃⵔⵔⵓⴷⵜ, ⵜⴰⴱⵓⵛⵉⵔⵜ, ⵜⴰⵍⵢⴰⴹⵜ... 
94  ⵎⴰ ⴰⵢⴷ, ⵎⵉⵏ 
95  ⵜⵜⵉⵏⵉⵏ 
96  ⴰⵎⵎ ⵉⵙ, ⵣⵓⵏ ⵔⴰⴷ 

ⴷⵉⴷⴱⴰⵏ97. ⵜⵉⴳ ⵙⴰⵀ, ⵜⵓⴳⵓⵔ ⵜⴻⵜⵜⴰⵣⵣⴰⵍ, ⵜⵔⵡⵍ ⵉⵍ 

ⵜⴰⴷⴷⴰⵔⵜ ⵏ ⴱⴰⴱⴰ ⵏⵏⵙ, ⵜⴷⵊⵉ ⵜ.  

  ⵎⴰⴽ ⴰ ⵜⵉⴳ ⵢⴰⴷⵊ ⵏⵏⵙ! ⵜⵓⴳⵓⵔ, ⵜⵓⵖ98 ⴰⵙ ⵜⴰⵎⵟⵟⵓⴹⵜ 

ⵉⵟⵏ. ⵜⴰⵙⵍⵉⵜ ⴷⵉⵏ ⵜⴰⵜⵔⴰⵔⵜ, ⵜⵏⵜⵛⴷ99 ⵜ. ⵜⵡⵡⴰ ⴰⵙ: ⵎⴰⵜⵜⴰ 

ⵜⴻⵜⵜⵉⴳⴳⴷ? ⵉⵡⵡⴰ ⴰⵙ: ⵜⵚⴼⴼⵔⵖ100, ⵜⵖⵉⵍⵍ ⵜ ⵉⵡⵡⴰ ⴰⵙ: 

ⵜⵙⴰⴼⴰⵔⵖ. ⴱⵕⵕⴰ ⴱⵕⵕⴰ, ⵎⴰⵢ ⵜⵥⵕⵉ ⵜ, ⵜⵓⴼⵉ ⵜ 

ⵉⵜⵜⵉⵔⴰⵔ ⵙ ⵜⵥⵡⵡⴰⵢⵜ101. ⵜⵉⴳⴰ ⵙⴰⵀ, ⵜⵍⴰⵢⵎ102 

ⵉⵛⵍⵜⴰⵜ103 ⵏⵏⵙ ⴳ ⵓⵛⵍⵉⴼ, ⵜⵔⵡⵍ ⵜⴷⵊⵉ ⵜ. 

 ⵜⵓⴳⵓⵔ ⵢⴰⴷⵊ ⵏⵏⵙ, ⵜⵓⵖ ⴰⵙ ⵜⴰⵎⵟⵟⵓⴹⵜ ⵉⵟⵏ. ⵎⴰⵢ 

ⵜⵕⵡⵡⵃ ⴰⵙ ⴷ ⵜⴰⵙⵍⵜ ⵏⵏⵙ ⵜⴰⵜⵔⴰⵔⵜ104. ⵜⵡⵡⴰ ⴰⵙ: ⵎⴰⵜⵜⴰ 

ⵜⴻⵜⵜⴳⴳⴷ? ⵉⵡⵡⴰ ⴰⵙ: ⵎⵉ ⵜⵜⴳⵖ ⴳ ⵛⵔⴰ! ⵜⵡⵡⴰ ⴰⵙ: ⵏⵜⵛ  ⴷ 

ⴰ ⴹⴱⴱⵔⵖ ⴼⵍⵍⴰⴽ ⴷ ⴰⴽ ⵉⴳⵖ ⵍⵅⵉⴷⵎⵜ. ⵉⵡⵡⴰ ⴰⵙ: ⵎⴰⵜⵜⴰ 

ⵏⵜⵜⴰⵜ? ⵜⵡⵡⴰ ⴰⵙ: ⴰⵖ ⴰⵢⴷ ⵜⴰⵎⵍⴼⴼⴰ105 ⵉⵏⵓ , ⵓⴳⵓⵔ ⵙⵙⵓ ⵜⵜ 

ⴳ ⵓⵖⵍⴰⴷ106,  ⵜⵇⵇⵉⵎⴷ ⵉⴷⵉⵙ ⵏⵏⵙ ⵍⵍⵉ ⴰⴽ ⴷ ⵢⴰⵙ ⵎⵍ ⴰⵙ: 

ⵏⵜⵛ ⴷ ⴰⵜⴳⴳⴰⵣ107. 

 
97  ⴰⵔⴰⴷⴰⴱ 
98  ⵜⵓⵡⵍ ⴰⵙ, ⵜⵙⵜⴰⵀⵍ ⴰⵙ, ⵜⵙⵎⵔⵛ ⴰⵙ 
99  ⵜⵙⵇⵙⴰ, ⵜⵙⴻⵙⵜⵏ 
100  ⵉⵚⵉⵏⵚⵉⴳ, ⵉⵜⵜⵚⵓⴹ ⴳ ⵜⵥⵡⵡⴰⵢⵜ 
101  ⵜⴰⵙⴼⴼⴰⵕⵜ 
102  ⵜⵙⵎⵓⵜⵜⵔ, ⵜⵙⵎⵓⵏ  
103  ⵉⵀⴷⵎⴰⵏ, ⵉⵃⵔⵓⵢⵏ, ⵜⵉⵎⵍⵙⴰ, ⴰⵕⵕⵓⴹ/ⵟ, ⵉⵄⴱⴰⵏⵏ 
104  ⵜⴰⵎⴰⵢⵏⵓⵜ 
105  ⴰⵙⵏⵙⵉ, ⴰⴽⵔⵔⴰⴷ. ⵎⵉⵏ ⵜⵜⴳⵏⵜ ⵜⵙⴷⵏⴰⵏ ⵅⴼ ⵢⵉⵅⴼ ⵏⵏⵙⵏⵜ 
106  ⴰⵙⵇⴰⵇ, ⴰⵙⵓⴽ 
107  ⵡⵏⵏⴰ ⵉⵜⵜⴰⴽⵣⵏ ⴰⵢⵏⵏⴰ ⵉⵏⵜⵍⵏ, ⵉⵃⵔⴳⵉ   



22 

 

 ⵢⵓⴳⵓⵔ ⵉⴳ ⵎⴰⴽ ⵜⴹⴱⴱⵔ ⴼⵍⵍⴰⵙ ⵜⵎⵟⵟⵓⴹⵜ ⵏⵏⵙ. 

ⴰⵎⵎⴰⵟⵓ108, ⵢⵓⵙ ⴷ ⵉⴷⵊⵏ ⵉⴳⴳⵓⵔ ⴳ ⵓⵖⵍⴰⴷ, ⵉⴱⴷⴷ 

ⴼⵍⵍⴰⵙ. ⵉⵡⵡⴰ ⴰⵙ: ⵎⴰⵜⵜⴰ ⵜⴻⵜⵜⴳⴳⴷ? ⵉⵡⵡⴰ ⴰⵙ: ⵜⵜⴳⵖ ⴳ 

ⵜⴰⴳⴳⴰⵣⵜ. ⵉⵡⵡⴰ ⴰⵙ ⵓⵜⵔⵔⴰⵙ ⴷⵉⵏ: ⵏⵜⵛ ⵖⵔⵉ ⴰⵛⵍⵍⴰⴳ109 ⵏ 

ⵜⵍⵖⵎⵉⵏ, ⵕⴰⵃⵏⵜ ⵙⴳⴷⵉ ⵉⵙⴳⴳⴰⵙⵏ ⴳⵓⴷⴰ. ⵜⵕⴰⵀ110, ⵜⴳⴳⵣ 

ⵉⵢⵉ ⴷ ⴼⵍⵍⴰⵙⵏⵜ. ⵉⵡⵡⴰ ⴰⵙ: ⴱⴰⵀⵉ! ⵓⵛ ⵉⵢⵉ ⴷ ⵛⵔⴰ ⵙⴳ 

ⵢⵉⵕⴰⴹ ⵏⵏⴽ ⴰⵍⵍ ⵡⴰⵢⵜⵛⴰ ⴱⴰⵛ ⵉⵟ111 ⴰ ⴷ ⴰ ⵜ ⵃⵓⵟⵟⵖ ⵉⵍ ⵉⵅⴼ 

ⵉⵏⵓ ⴰⴷⴷⵓ ⵏ ⵜⵙⵓⵎⵜⴰ112 ⴷ ⴰⵢⵜⵛⴰ ⴰⴽ ⵎⵍⵖ ⵎⴰⵢ ⴰ ⵜⵏⵜ ⵜⴰⴼⴷ. 

 ⴰⵜⵔⵔⴰⵙ ⴷⵉⵏ, ⵉⴽⴽⵙ ⵟⵟⴰⵇⵉⵜ113 ⵏⵏⵙ, ⵢⵓⵛ ⴰⵙ ⵜⵜ, 

ⵢⵓⴳⵓⵔ. ⴷ ⵓⵜⴳⴳⴰⵣ ⵢⵓⵜⴼ ⵉⵍ ⵜⴰⵎⵟⵟⵓⴹⵜ ⵏⵏⵙ. ⵉⵡⵡⴰ ⴰⵙ 

ⵎⴰⵜⵜⴰ ⵉⵚⴰⵕ! ⵜⵓⴳⵓⵔ ⵜⵡⵡⴰ ⴰⵙ ⵜⴰⵎⵟⵟⵓⴹⵜ ⵏⵏⵙ: ⵍⵎⵎⵉ ⴰⴽ ⴷ 

ⵢⴰⵙ ⴱⴰⴱ ⵏ ⵜⵍⵖⵎⵉⵏ, ⵎⵍ ⴰⵙ ⵓⴳⵓⵔ ⵎⵇⴱⵍ ⵍⵏⵏ ⴰ ⵜⵏⵜ ⵜⴰⴼⴷ 

ⵜⵉⵍⵖⵎⵉⵏ ⵏⵏⴽ. 

   ⵉⴼⴼⵖ ⵓⵜⴳⴳⴰⵣ ⵉⵍ ⵓⵖⵍⴰⴷ ⵉⵍ ⵉⵣⵔⴰⵇ ⵏ ⵜⴼⵓⵢⵜ, ⵢⵓⴼⴰ 

ⴱⴰⴱ ⵏ ⵜⵍⵖⵎⵉⵏ ⵉⵙⵓⴳⴳⵓⵎ ⴷⵉⵙ. ⵉⵡⵡⴰ ⴰⵙ: ⵉⴳ ⵍⵄⵡⵉⵏ ⵏⵏⴽ ⴷ 

ⵓⵖⵢⵓⵍ ⵏⵏⴽ ⴷ ⵓⴳⵓⵔ ⵎⵇⴱⴱⵍ ⵍⵏⵏ ⴰ ⵜⵏⵜ ⵜⴰⴼⴷ ⵎⴰⵖⵔ114 ⵏⵜⵛ  

ⵥⵕⵉⵖ ⴷ ⴰ ⵜⵏⵜ ⵜⴰⴼⴷ ⵜⵉⵍⵖⵎⵉⵏ ⵏⵏⴽ ⵎⵇⴱⵍ,  ⵢⵓⵛ ⴰⵙ ⴰⵎⵎⴰⵟⵓ 

ⵏ ⵉⴷⵔⵉⵎⵏ ⵉⵍ ⵓⵜⴳⴳⴰⵣ. ⵉⴳⴰ ⵙⴰⵀ, ⵉⵙⵙⴰⵇⵇⴷ ⴷ ⵉⴳⴰ ⵙ 

 
108  ⵢⴰⵏ ⵉⵎⵉⴽⴽ, ⵢⴰⵏ ⵛⵡⵉ   
109  ⵜⴰⵡⵡⵓⵔⵜ,  
110  ⵕⴰⵄⴰ, ⵙⵎⵓⵇⵇⵍ, ⵙⴽⵙⵡ, ⵥⵔ 
111  ⵉⴹ, ⴳⴳⵉⴹ 
112  ⵜⴰⵜⵜⴰⴳⵜ, ⴰⵜⵜⴰⴳ 
113  ⵜⴰⵟⵟⴰⴳⵉⵢⴰⵜ, ⵜⴰⵔⴰⵣⴰⵍ 
114  ⵉⴷⴷⵖ, ⴰⵛⴽⵓ, ⵎⵉⵏⵣⵉ 

ⵡⴰⵡⴰⵍ ⵏ ⵓⵜⴳⴳⴰⵣ ⴱⵄⴷ ⵍⵍⵉ ⵇⵇⵏⴻⵏ115 ⵏⵜⵜⴰ ⵉⴷⵙ, ⵍⵓⴽⴰⵏ ⵢⵓⴼⵉ 

ⵜⵏⵜ ⴷ ⴰⵙ ⵢⵓⵛ ⴰⵣⴳⵏ ⵏⵏⵙⵏⵜ. 

 ⵜⴰⵎⵟⵟⵓⴹⵜ ⵏ ⵓⵜⴳⴳⴰⵣ, ⵜⵖⵉⵍⵍ ⵎⴰⵢ ⵜⵡⵡⴰ ⴰⵙ ⵉⵍ ⴱⴰⴱ ⵏ 

ⵜⵍⵖⵎⵉⵏ, ⵓⴳⵓⵔ ⵎⵇⴱⵍ ⴷ ⴰ ⵢⵓⴳⵓⵔ, ⴷ ⴰ ⵢⴰⵜⴼ ⵚⵚⵓⵡⵟ 

(ⵜⵉⵏⵉⵔⵉ) ⴷ ⴰ ⵜ ⵉⵏⵖ ⴼⴰⴷ ⵖⵏ ⵍⴰⵥ ⴷ ⴰ ⵉⵎⵎⵜ ⴷ ⴰⴷ ⴼⵜⵓⴽⴽⵏ 

ⵙⵙⵉⵙ. 

   ⵓⴳⵓⵔⵏ ⵡⵓⵙⵙⴰⵏ, ⴷ ⵏⵜⵜⴰ ⵉⴳⴳⵓⵔ ⴱⴰⴱ ⵏ ⵜⵍⵖⵎⵉⵏ ⵍⵏⵏ 

ⵢⵓⵟⴰ116 ⴷⵉⵙⵏⵜ ⵜⵉⵍⵖⵎⵉⵏ ⴷⵉⵏ, ⵜⵜⴰⵔⵓⵏⵜ, ⴼⵟⵟⵎⵏⵜ117. ⴷ 

ⵓⵛⵍⵍⴰⴳ ⴷⵉⵏ ⵉⵜⵛⵓⵕ ⵙ ⵉⵡⵕⴰⵢⵏ118 ⴷ ⵜⵉⵡⵕⴰⵢⵉⵏ. ⵎⴰⵢ 

ⵢⵓⴼⵉ ⵜⵏⵜ ⵎⴰⵀⵉ ⴷ ⴰⵛⵍⵍⴰⴳ! ⵢⵓⵡⵉ ⵜⵏⵜ, ⵢⵓⴳⵓⵔ ⵉⵍ ⵓⵜⴳⴳⴰⵣ 

ⵎⴰⵖⵔ ⵜⵇⵇⵏⵜ ⵉⴷⵙ ⵜⴰⵡⴰⵍⵜ, ⵉⵥⵓⵏ119 ⴼⵍⵍⴰⵙ, ⵢⵓⵛ ⴰⵙ ⴰⵣⴳⵏ ⵏ 

ⵓⵛⵍⵍⴰⴳ ⴷⵉⵏ ⵏ ⵜⵍⵖⵎⵉⵏ. ⵢⵓⵡⵉ ⴰⵣⴳⵏ ⵏⵏⵙ ⵏ ⵜⵍⵖⵎⵉⵏ, ⵢⵓⴳⵓⵔ. 

      ⵉⵇⵇⵉⵎ ⴰⵜⴳⴳⴰⵣ ⴷⵉⵏ, ⵉⵜⵜⵙⵙⵓ ⴳ ⵜⵎⵍⴼⴼⴰ ⴷⵉⵏ ⴳ 

ⵓⵖⵍⴰⴷ. ⴰⵙⵙ ⵙⴳ ⵡⵓⵙⵙⴰⵏ, ⵢⵓⵙ ⴷ ⵓⴳⵍⵍⵉⴷ ⵢⵓⴳⵓⵔ ⵉⴷ 

ⵓⵖⵍⴰⴷ, ⵉⴱⴷⴷ ⴼⵍⵍⴰⵙ. ⵉⵡⵡⴰ ⴰⵙ: ⵎⴰⵜⵜⴰ ⵜⴻⵜⵜⴳⴳⴷ ⴷⴰⵀ? 

ⵉⵡⵡⴰ ⴰⵙ: ⵜⵜⴳⴳⴰⵖ ⴳ ⵜⴰⴳⴳⴰⵣⵜ. ⵉⵡⵡⴰ ⴰⵙ ⵓⴳⵍⵍⵉⴷ: ⵎⴰⵍⵍⴰ 

ⵖⵔⵉ ⵍⵅⵣⵉⵏⵜ, ⵓⴽⵔⵏ ⵜⵜ ⴽⴰⵏ ⴰ ⵜⵜ ⴷ ⵜⵙⵙⴼⵖⴷ ⴰⴽ ⵓⵛⵖ ⴰⵣⴳⵏ 

ⵏⵏⵙ. ⵉⵡⵡⴰ ⴰⵙ: ⴱⴰⵀⵉ, ⵉⵡⵡⴰ ⴰⵙ ⵓⵛ ⵉⵢⵉ ⴷ ⵛⵔⴰ ⵙⴳ 

ⵢⵉⵕⴰⴹ ⵏⵏⴽ ⴷ ⴰⴷ ⵜ ⵙⵙⵏⵙⵖ ⵉⵍ ⵉⵅⴼ ⵉⵏⵓ ⴰⴷⴷⵓ ⵜⵙⵓⵎⵜⴰ.  

 
115  ⵎⵙⴰⵙⴰⵏ, ⴱⴱⵉⵏ ⴰⵡⴰⵍ,  
116  ⵉⴱⴷⴷⴰ ⵏⵏ ⵖⵉⴼⵙⵏⵜ 
117  ⴽⴽⵙⵏⵜ ⴰⵙⵓⴹⴻⴹ ⵉ ⵉⵡⵕⴰⵢⵏ ⴷ ⵜⵡⵕⴰⵢⵉⵏ ⵏⵏⵙⵏⵜ 
118  ⵉⵊⵄⴰⵟ, ⵉⴱⵄⵉⵔⵏ, ⵉⵎⵥⵥⵢⴰⵏⵏ ⵏ ⵉⵍⵖⵎⴰⵏ 
119  ⵉⴱⴹⴰ 

ⴰⵢⵜⵛⴰ ⴰⴽ ⵎⵍⵖ ⵎⴰⵢ ⴰ ⵜⵜ ⵜⴰⴼⴷ. ⵉⴳⴰ ⵙⴰⵀ ⵓⴳⵍⵍⵉⴷ, ⵉⵕⵡⵡⵃ 

ⴱⵄⴷ ⵍⵍⵉ ⵢⵓⵛ ⴰⵙ ⵛⵔⴰ ⵙⴳ ⵢⵉⵕⴰⴹ ⵏⵏⵙ. 

 ⴷ ⵏⵜⵜⴰ, ⵢⵓⵜⴼ ⵉⵜⵜⴰⵣⵣⴰⵍ ⵙⴳ ⵜⵓⴳⴳⴷⴰ ⵉⵍ ⵜⴰⵎⵟⵟⵓⴹⵜ 

ⵏⵏⵙ. ⵉⵡⵡⴰ ⴰⵙ: ⴰⵢⴷ ⴷ ⵎⴰⵜⵜⴰ ⵍⵍⵉ ⵜⵉⴳⵉⴷ ⵉⵢⵉ ⵜ. ⵜⵡⵡⴰ ⴰⵙ 

ⵜⴰⵎⵟⵟⵓⴹⵜ ⵏⵏⵙ: ⵓ ⵜⴳⴳⴰⴷⴻⴷ ⵛ! ⵉⴳ ⵎⴰⵜⵜⴰ ⴰⴽ ⵎⵍⵖ  ⵎⵉ ⴷ ⴰⴽ 

ⵉⵟⵕⴰ ⵛⵔⴰ! ⵜⵡⵡⴰ ⴰⵙ: ⴰⵢⵜⵛⴰ, ⵎⴰⴽ ⴰⴷ ⵢⴰⵙ ⵓⴳⵍⵍⵉⴷ ⵎⵍ 

ⴰⵙ: ⴰⵡⵢ ⵉⵢⵉ ⴷ 39 ⵏ ⵜⵢⴰⵥⵉⴹⵉⵏ120 ⴷ ⵉⵊⵊⵏ ⴷ ⴰⵙⵔⴷⵓⴽ121. 

ⵉⵅⴼ ⵏ 40 ⵏ ⵡⴰⵙⵙ, ⴷ ⴰ ⵜⴰⴼⴷ ⵍⵅⵣⵏⵜ ⵏⵏⴽ.  ⵉⴳⴰ ⵙⴰⵀ, ⵢⵓⵛ 

ⴰⵙ ⵓⴳⵍⵍⵉⴷ ⵎⴰⵜⵜⴰ ⵉⵅⵙ. 

 ⵉⵇⵇⵉⵎ ⴽⵓⵍ ⴰⵙⵙ, ⵉⵜⵜⴻⵜⵜ ⵏⵜⵜⴰ ⴷ ⵜⵎⵟⵟⵓⴹⵜ ⵏⵏⵙ 

ⵜⵉⵢⴰⵥⵉⴹⵉⵏ ⵍⵏⵏ ⵙⵎⴷⴰⵏ ⵜⵏⵜ 39 ⵏ ⵜⵢⴰⵥⵉⴹⵉⵏ. ⵉⵇⵇⵉⵎ 

ⵉⵙⵙⵓⴼⵓⵖ ⴳ ⵡⴰⵡⴰⵍ ⴳ ⵜⵎⵓⵔⴰ, ⵉⵎⵎⴰⵍ ⵉⵍ ⵉⵡⴷⴰⵏ: 

ⵉⵎⵇⵔⵜⵏ122 ⵏ ⵍⵅⵣⵉⵏⵜ ⵏ ⵓⴳⵍⵍⵉⴷ ⴷ ⴰ ⵜⵏ ⴰⴽⵣⵖ ⴰⵙⵙ ⵏ 40 

(ⴽⴽⵓⵎⵔⵡⴰ). ⴷ ⵉⵎⵇⵇⵔⵜ ⵉⵍⵍⴰ ⴳ ⵜⵎⵓⵔⴰ ⴷ ⵉⵙⵍⵍ ⴳ ⵡⴰⵡⴰⵍ 

ⵉⴷ, ⵉⵖⵉⵍⵍ ⴰⵡⴰⵍ ⵍⵍⵉ ⵉⵎⵎⴰⵍ ⴷⵉⵙ ⵓⵜⴳⴳⴰⵣ ⴼⵍⵍⴰⵙ, ⵉⴳⴳⴷ! 

ⵉⵡⵡⴰ ⵃⵚⵍⵖ! 

 ⵉⵇⵇⵉⵎ ⴽⴰⵏ ⴰⵙⵔⴷⵓⴽ, ⴷ ⴰ ⴰⴽⵣⵏ. ⵎⴰⵏⵜ ⵢⵓⴽⵔ? ⵛⴱⵃ 

ⵎⴰⴽ ⴷ ⴰⴷ ⵉⵢⵉ ⵉⴳⵏ. ⵢⵓⴳⵓⵔ ⵉⵜⵜⴰⵣⵣⴰⵍ ⵉⵍ ⵓⵜⴳⴳⴰⵣ. ⵉⵡⵡⴰ 

ⴰⵙ: ⴰⵢⴷ ⵍⵅⵣⵏⵜ! ⵖⵔ ⵙⵜⵔ ⵉⵢⵉ ⴷ. ⵉⵡⵡⴰ ⴰⵙ ⵓⵜⴳⴳⴰⵣ: 

ⴱⴰⵀⵉ, ⵢⵓⵡⵉ ⵙⵙⵉⵙ ⵍⵅⵣⵏⵜ, ⵢⵓⵡⵉ ⵜⵜ ⵉⵍ ⵓⴳⵍⵍⵉⴷ, ⵢⵓⵛ ⴰⵙ 

ⵜⵜ. ⴷ ⵏⵜⵜⴰ, ⵢⵓⵛ ⴰⵙ ⵙⵙⵉⵙ ⴰⵣⴳⵏ ⵍⵍⵉ ⴷⵉⵙ ⵉⵍ ⵓⵜⴳⴳⴰⵣ. 

ⵉⵕⵡⵡⵃ, ⵉⵟⵚⵚ ⵉⵍ ⵜⴰⵎⵟⵟⵓⴹⵜ ⵏⵏⵙ. 

 
120  ⵜⵉⴼⵓⵍⵍⵓⵙⵉⵏ 
121  ⴰⴼⵓⵍⵍⵓⵙ, ⴰⵢⴰⵥⵉⴹ 
122 ⵉⵎⴰⴽⵔⵏ 

 ⴱⵕⵕⴰ ⴱⵕⵕⴰ, ⵓⴳⵓⵔⵏ ⵡⵓⵙⵙⴰⵏ. ⵢⵓⵙ ⴷ ⵓⴳⵍⵍⵉⴷ 

ⵉⴳⴳⵓⵔ ⵉⴷ ⵓⵖⵍⴰⴷ ⴷⵉⵏ, ⵢⵓⴼⴰ ⴰⵜⴳⴳⴰⵣ ⵉⵇⵇⵉⵎ ⴷⵉⵏ ⵙ 

ⵜⵎⵍⴼⴼⴰ ⵏⵏⵙ. ⵉⴱⴷⴷⴰ ⴼⵍⵍⴰⵙ. ⵉⵡⵡⴰ ⴰⵙ: ⵎⴰⵜⵜⴰ ⵓⵍⵢⵓⵛ 

ⵜⴻⵜⵜⴳⴳⵣⴷ? ⵜⵛⴽ, ⵜⵇⵇⵉⵎⴷ ⴷ ⴰⵎⴱⵚⵓⵟ. ⵉⵡⵡⴰ ⴰⵙ 

ⵓⵜⴳⴳⴰⵣ: ⵎⴰⵜⵜⴰ ⴷ ⴰⴽ ⵎⵍⵖ! ⵥⵕⵉⵖ ⵖⴰⵙⵔⵓ ⵏⵏⴽ ⴷ ⴰ ⵢⵓⵟⴰ ⴷ 

ⴰ ⵜⵎⵎⵜⵜ? ⴷ ⴷⵉⵙ ⴰⴳⵍⵍⵉⴷ, ⵉⴳⴳⴷ! ⵉⵡⵡⴰ ⴰⵙ ⵓⵜⴳⴳⴰⵣ: ⵓ 

ⵜⴰⴳⴳⴰⴷⴻⴷ ⵛ! ⵏⵜⵛ ⴰⴽ ⵉⴳⵖ ⵙ ⵎⴰⵜⵜⴰ ⴰ ⵜⴷⴷⵔⴷ ⴷ ⴰⴷ ⵉⵢⵉ 

ⵜⵓⵛⴷ ⵉⵍⵍⵉⴽ ⴷ ⵓⵣⴳⵏ ⵏ ⵜⵎⵓⵔⴰ ⵏⵏⴽ. ⵉⵡⵡⴰ ⴰⵙ: ⴱⴰⵀⵉ, ⴷ 

ⵢⵓⴳⵓⵔ. 

ⴰⵙⵙ ⵙⴳ ⵡⵓⵙⵙⴰⵏ, ⴰⴳⵍⵍⵉⴷ ⵢⵓⵍⵉ ⴷⵏⵏⴳ ⵜⵉⵇⵙⴱⵜ123 ⵏ 

ⵓⵖⴰⵙⵔⵓ ⴷ ⵓⵜⴳⴳⴰⵣ ⵉⵍⵍⴰ ⵣⵣⴰⵜⵙ ⴳ ⵓⵖⵍⴰⴷ ⵉⵥⵕⵕ ⴷⵉⵙ ⴷ 

ⴰⵜⴳⴳⴰⵣ, ⴷ ⵏⵜⵜⴰ ⵉⴱⴷⴷ ⴳ ⵓⵖⵍⴰⴷ ⵜⵜⴰⵙⵏ ⴰⵙ ⴷ ⵢⵉⵣⴰⵏ, 

ⵉⵇⵇⵉⵎ ⵉⵜⵜⵥⵓⵕⵕⵓ124 ⴷⵉⵙⵏ ⵙ ⵓⴼⵓⵙ ⵏⵏⵙ ⴷ ⴰⴳⵍⵍⵉⴷ 

ⵉⵖⵉⵍⵍ ⵜ ⵉⵡⵎⴰ125 ⴰⵙ. ⵉⵡⵡⴰ: ⵅⵉⵔⴰⵀ! ⴰⵢⴷ ⵉⵎⵎⴰⵍ ⵉⵢⵉ ⴷ 

ⴰⵙ ⴷ, ⴷⵊ ⴰⵙ ⵓⴳⵓⵔⵖ ⴰ ⵜ ⵥⵕⵖ ⵎⴰⵜⵜⴰ ⵉⵅⵙ?  ⵉⴳⴰ ⵙⴰⵀ, 

ⵉⵀⵡⴰ ⵙⴳ ⵜⵇⵙⴱⵜ. 

 ⵏⵜⵜⴰ, ⵉⵀⵡⴰ ⵜⵉⵇⵙⴱⵜ ⴷⵉⵏ, ⵜⵓⵙ ⴷ ⵉⵍ ⴰⴷⴷⴰⵢ, 

ⵜⵓⵟⴰ126 ⴷⴼⴼⵔⵙ. ⵉⵡⵡⴰ ⴰⵙ ⵓⵜⴳⴳⴰⵣ: ⵜⵥⵕⵉⴷ ⵍⵓⴽⴰⵏ ⵎⵓⵛ 

ⵡⵡⵉⵖ ⴰⴽ ⴰⵙ ⴷ. ⴰ ⵕⴰⵀⵓ ⵜⵍⵍⵉⴷ ⵜⵓⵟⴰ ⴼⵍⵍⴰⴽ ⵜⵇⵙⴱⵜ, 

ⵜⵎⵎⵓⵜⵜ ⵉⵖⵉⵍⵍ ⵓⴳⵍⵍⵉⴷ ⴰⵎ ⵎⴰⴽ ⵉⵡⵡⴰ ⴰⵙ ⵓⵜⴳⴳⴰⵣ, 

ⵢⵓⴳⵓⵔ, ⵢⵓⵛ ⴰⵙ ⵉⵍⵍⵉⵙ ⴷ ⵓⵣⴳⵏ ⵏ ⵜⵎⵓⵔⴰ. ⵙⴰⵀ, ⵉⵇⵇⵉⵎ 

 
123  ⵜⵉⵖⵔⵎⵜ, (ⵙⴳ ⵍⵇⴰⵚⴰⴱⴰ) 
124  ⵉⵜⵜⵥⵥⵄ, ⵉⵜⵜⵥⵍ, ⵉⵜⵜⵟⴰⵢ, ⵉⵀⵕⵕⴹ 
125  ⵉⵛⵢⵢⵔ ⴰⵙ, ⵉⵍⵍⵢ ⴰⵙ,  
126  ⵜⴹⵕ, ⵜⴰⵖ ⴰⴽⴰⵍ, ⵜⵔⴷⵍ, ⵜⵅⵍⴰ 

ⵏⵜⵜⴰ ⴷ ⵓⴳⵍⵍⵉⴷ ⴷ ⴰⵎⴱⵚⵓⵟ. ⴷ ⴰⵢⴷ ⵍⵍⵉ ⵉⵇⵇⵉⵎ ⴷⵉⵙ ⴷ 

ⵢⵓⵡⴹ ⴰⵙ ⵙⴳ ⵜⴰⵎⵟⵟⵓⴹⵜ ⵏⵏⵙ.  

         ⵓⵙⵉⵖ ⴷ ⵙⵙⵉⵙⵏ ⵙ ⵜⵉⵟⵟ ⵉⵏⵓ. ⵎⵉ ⵥⵕⵉⵖ ⵜⵏ!   

ⵓⵛⵛⵏ ⴷ ⵜⵢⴰⵕⵥⴻⵥⵜ 

″ⵜⵜ  ⵜⵜⵜⵜⵜ ⵜ ⵜⵜⵜⵜⵜ ⵜ ⵜⵜⵜⵜⵜⵜⵜⵜ : ⵜ ⵜⵜⵜⵜⵜ ⵜ 

ⵜⵜⵜⵜⵜⵜ127 ⵜ ⵜⵜⵜⵜⵜ128‶ 

                                                          

  

 

 

 

 

 

 

ⴷⵉⵙ ⵓⵛⵛⵏ ⴷ ⵜⵢⴰⵕⵥⴻⵥⵜ129, ⵉⵡⵡⵜ ⵓⵏⵣⴰⵕ, ⵜⵚⴰⵕ 

ⵜⵢⵔⵣⴰ, ⵢⵓⵙ ⴷ ⵡⵓⵛⵛⵏ ⵉⵍ ⵜⵢⴰⵕⵥⴻⵥⵜ. ⵉⵡⵡⴰ ⴰⵙ: ⴰ ⵏⴽⵔⵣ 

ⵏⵜⵛ ⵉⴷⵎ ⴰⴳⵕⴳⵉⵟ130 ⵙ ⵜⵎⵥⵉⵏ ⴷ ⵍⵍⵉ ⴷ ⴰ ⵜ ⵏⵎⵊⵔ ⵙⵙⵉⵙ, 

ⴰⵣⴳⵏ ⵉⵍ ⵏⵜⵛ ⴷ ⵓⵣⴳⵏ ⵉⵍ ⵜⵛⵎⵎ131. ⵜⵡⵡⴰ ⴰⵙ: ⴱⴰⵀⵉ. ⴳⵉⵏ 

 
127 ⵍⵖⴷⵔ 
128 ⵟⵟⵎⵄ 
129 ⵜⴰⵡⵜⵓⵍⵜ, ⵜⴰⵡⵜⵉⵍⵜ 
130 ⵢⴰⵏ ⵓⴷⵖⴰⵔ ⵉⴳⴰⵏ ⵉ  ⵜⴽⵔⵣⴰ (ⴰⵟⵕⴼ) 
131 ⵛⵎⵎ, ⴽⵎⵎ 

ⴰⵏⵣⵉ ⴰⵎⴰⵣⵉⵖ 

ⵙⴰⵀ, ⴽⵔⵣⵏ ⵉⴷ ⵏ ⴱⵄⴹⵙⵏ. ⴷ ⵓⴳⵓⵔⵏ ⵡⵓⵙⵙⴰⵏ ⴷ ⵉⵢⵢⵓⵔⵏ132 

ⴷ ⵏⵜⵜⵏⵉⵏ ⵥⵕⵕⵏ ⴳ ⵉⵎⵏⴷⵉ ⵍⵏⵏ ⵉⵟⴰⴱ ⴷ ⵉⵇⵇⵓⵔ, ⴷ ⵢⵓⵙ ⴷ 

ⵎⴰⵀⵉ ⴷ ⵚⵚⴰⴱⵟ.  

ⵜⵓⵙ ⴷ ⵜⴰⵎⴳⵔⴰ ⵜⵟⴱⴱⵚ133, ⵎⵊⵊⵔⵏ. ⵇⵇⵉⵎⵏ ⵎⵊⵊⵔⵏ 

ⴷⵉⵙ  ⵓⵙⵙⴰⵏ ⵍⵏⵏ ⵙⵎⴷⴰⵏ ⵜ, ⵉⴳⵏ ⵜ ⴷ ⴰⵔⵏⴰⵏ134 ⴷ ⴰⵎⵇⵇⵔⴰⵔ, 

ⵛⵉⵛⵍⵏ135 ⵜ, ⵣⵓⵣⵔⵏ ⵜ, ⵙⵙⵉⴼⴼⵏ ⵜⵉⵎⵥⵉⵏ ⵏⵏⵙⵏ. ⵉⴳⵏ ⵜⵏⵜ ⴷ 

ⴰⴳⵓⴷⴰⵢ136. ⵓⵙⵏ ⴷ ⵟⴱⴱⵚⵏ ⴷ ⴰⴷ ⵉⵥⵟⵏ137 ⴱⴰⵛ ⴷ ⴰⴷ 

ⵥⵓⵏⴻⵏ138 ⵊⴰⵔⴰⵙⵏ ⵙ ⵍⵎⵕⵟⵜ139, ⵉⵜⵜⴼⴼⵍ140 ⵡⵓⵛⵛⵏ 

ⵉⵜⵜⵉⵥⵟ. ⵎⴰⴽ ⴷ ⴰ ⵉⴳ: ⵉⵇⵇⵉⵎ ⵉⵜⵜⵉⵥⵟ ⵉⵍ ⵏⵜⵜⴰ ⵜⵍⴰⵜⴰ 

(ⴽⵕⴰⴹⵜ) ⵏ ⵍⵎⵕⵟⴰⵜ. ⵜⴰⵢⴰⵕⵥⴻⵥⵜ, ⵉⵜⵜⵉⵣⵟ ⴰⵙ ⵉⴷⵊⵜ. ⴷ 

ⵉⵎⵎⴰⵍ: ⵉⴷⵊⵜ, ⵙⵏⵜ, ⵜⵍⴰⵜⴰ141 ⵉⵍ ⵡⵓⵛⵛⵏ ⴷ ⵉⴷⵊⵜ ⵉⵍ 

ⵜⵢⴰⵕⵥⴻⵥⵜ, ⵜⵅⵙ ⵖⵏ ⵎⵉ ⵜⵅⵙ. 

 ⴰⵙⵙ ⴰⵎⵣⵡⴰⵔⵓ ⵜⴰⵢⴰⵕⵥⴻⵥⵜ, ⵜⵙⵙⵓⵙⵎ142, 

ⵜⵃⵔⵔⵣ143  ⵜⵜ ⴳ ⵡⵓⵍ ⵏⵏⵙ ⵙⴳ ⵜⴰⴳⴳⴷⴰ ⵙⴳ ⵡⵓⵛⵛⵏ. ⵎⵉ ⴷ 

ⴰⵙ ⵜⵏⵊⵊⵎ ⵍⵍⵉ ⵉⵅⵙⵉ ⵜ, ⵉⴳⵉ ⵜ. ⵎⴰⵢ ⵜⵎⵎⴰⵖ144 ⵜⴼⵓⵢⵜ, 

 
132  ⴰⵢⵢⵓⵔⵏ 
133  ⵜⵙⵙⵏⵜⴰ, ⵜⵓⴷⵍ 
134  ⵜⴰⴼⴼⴰ, ⵜⴰⴷⵍⴰ 
135  ⵙⵔⵓⵜⵏ  
136  ⴰⵡⵓⴷⵉⵢ,ⴰⴳⵓⴷⵉⵢ, ⴰⵄⵓⵔⵔⵉⵎ 
137  ⴰⴷ ⵄⴱⵔⵏ, ⴰⴷ ⵙⴻⵙⵜⵍⵏ  
138  ⴰⴷ ⴱⴷⵓⵏ , ⴰⴷ ⵙⵙⵏⵜⵉⵏ 
139  ⵉⵎⵉⵙⵙ ⵙ ⴱⵟⵟⵓⵏ ⵉⵎⵏⴷⵉⴷ ⵜⵎⵥⵉⵢⵉⵏ (ⵍⵎⵓⴷⴷ) 
140  ⴰ ⵉⵏⴽⵔ, ⴰ ⵉⴷⴷⵓ 
141  ⴽⵕⴰⴹⵜ 
142  ⵜⴼⵙⵜⴰ, ⵜⴱⴱⵉ ⵍⵃⵉⵙⵙ 
143  ⵜⴼⴼⵔ, ⵜⴽⵎⵙ ⵜⵜ ⴳ ⵡⵓⵍ ⵏⵏⵙ 
144  ⵜⵖⵍⵉ  

ⵜⵀⵡⴰ ⵜⴰⵍⵍⵙⵜ. ⵡⵡⴰⵏ ⴰⵢⵜⵛⴰ ⴰ ⵏⵙⵎⴷⴰ. ⵢⵓⵡⵉ ⵡⵓⵛⵛⵏ ⵍⵍⵉ 

ⵢⵉⵥⵟ ⵉⵍ ⵢⵉⵎⴰⵏ ⵏⵏⵙ. ⵜⴰⵢⴰⵕⵥⴻⵥⵜ, ⵜⵓⵡⵉ ⵍⵍⵉ ⵢⵉⵥⵟ ⴰⵙ ⵜ 

ⵡⵓⵛⵛⵏ. ⵓⴳⵓⵔⵏ, ⵕⵡⵡⵃⵏ. ⵜⴰⵢⴰⵕⵥⴻⵥⵜ, ⵜⵡⵡⴰ ⵊⴰⵔⴰⵙ ⴷ 

ⵢⵉⵎⴰⵏ ⵏⵏⵙ: ⵎⴰⴽ ⴷ ⴰ ⵜⵜ ⴷⵊⵖ ⴰ ⵢⵓⴳⵓⵔ ⵙⵉⵏ! ⵎⴰⵖⵔ ⵎⵉ 

ⵉⵄⵊⴱ ⵜⵜ ⵍⵍⵉ ⵉⴳⵉ ⵜ ⵡⵓⵛⵛⵏ. ⴷ ⴰ ⵜ ⴷⵊⵖ ⵙⵉⵏ ⴷ ⴰ ⵉⵟⵚⵚ 

ⴼⵍⵍⵉ. 

ⵜⵅⵎⵎⴻⵎ ⵜⵡⵡⴰ: ⴰⵢⴷ, ⴷ ⴰ ⵓⴳⵓⵔⵖ ⴰⵙ ⴷ ⴰⵡⵉⵖ 

ⵜⴰⴷⴱⴰⴱⵜ145 ⵏⵏⵙ. ⴷ ⵜⵓⴳⵓⵔ ⵉⵍ ⵓⵖⵔⵣⵓⵍ146 ⴰⵙⵍⵓⵇⵉ 

(ⵓⵚⴽⴰⵢ). ⵜⵡⵡⴰ ⴰⵙ: ⵎⴰⵜⵜⴰ ⵉⴳⴰ ⴷⵉⵙ ⵡⵓⵛⵛⵏ, ⴷ ⵎⴰⴽ 

ⵉⴽⴱⴱⵕ ⵜⴰⴷⵉⵙⵜ ⵏⵏⵙ ⴼⵍⵍⴰⵙ. ⵜⵡⵡⴰ ⴰⵙ: ⵓⴳⵓⵔ ⵉⴷⵉ 

ⴰⵢⵜⵛⴰ, ⴷ ⴰⴽ ⵓⵛⵖ ⵜⵉⵎⵥⵉⵏ. ⵉⵡⵡⴰ ⴰⵙ: ⴱⴰⵀⵉ! 

 ⴰⵢⵜⵛⴰ, ⵜⵃⵓⵟⵟⵉ ⵜ ⴰⵖⵔⵣⵓⵍ ⴳ ⵢⵉⵙⵏⵉ147, ⵜⵓⴳⵓⵔ. ⵎⴰⵢ 

ⵓⵙⵏ ⴷ ⴷⵉⵏ ⵉⴷⵉⵙ ⵏ ⵓⴳⵓⴷⴰⵢ ⵏ ⵜⵎⵥⵉⵏ, ⵓⴼⵏ ⵓⵛⵛⵏ ⴷⵉⵏ, ⵉⵖⵉⵍⵍ 

ⴷ ⴰ ⵉⴳ ⴰⵎ ⵎⴰⴽ ⴰⵚⵚⵏⵏⴰⵟ, ⵍⴰⴽⵏ ⵓⵛⵛⵏ ⵏⴷⵔ ⵎⴰⴽ ⵉⵥⵕⴰ 

ⵜⵉⵎⴷⵊⵉⵏ148 ⵏ ⵓⵖⵔⵣⵓⵍ ⴳ ⵢⵉⵙⵏⵉ, ⵉⵟⴱⴱⵚ ⵉⵜⵜⵉⵥⵟ. 

ⵉⵇⵇⵉⵎ ⵉⵜⵜⵓⵛ ⵉⵍ ⵜⵢⴰⵕⵥⴻⵥⵜ  ⴽⵕⴰⴹⵜ ⵏ ⵍⵎⵕⵟⴰⵜ, ⴷ ⵏⵜⵜⴰ 

ⵉⵜⵜⴰⵡⵉ ⵉⴷⵊⵜ. ⵉⵎⵎⴰⵍ: ⵉⴷⵊⵜ, ⵙⵏⵜ, ⴽⵕⴰⴹⵜ ⵉⵍ ⵜⵢⴰⵕⵥⴻⵥⵜ  

ⴷ ⵉⴷⵊⵜ ⵉⵍ ⵡⵓⵛⵛⵏ. ⵉⵅⵙ ⵖⵏ ⵎⵉ ⵉⵅⵙ! ⴷ ⵙⴰⵀ, ⵜⵔⵏⴰ ⵜ 

ⵜⴰⵢⴰⵕⵥⴻⵥⵜ. ⵜⵡⵡⴰ ⴰⵙ: ⴰⴰⴰⵀ ⵢⴰ ⵜⵛⴽ! ⵎⴰⵖⵔ ⵜⵥⵕⵉⴷ 

ⵜⵉⵎⴷⵊⵉⵏ ⵏ ⵍⵃⵇ. 

 
145  ⵎⴰⵙⵙ ⵏⵏⵙ, ⴱⴰⴱ ⵏⵏⵙ (ⵡⵏⵏⴰ ⵜ ⵉⵔⵏⴰⵏ)  
146  ⴰⵢⴷⵉ 
147 ⵜⴰⵣⵣⵢⴰⵡⵜ, ⵜⴰⵔⵔⵢⴰⵍⵜ (ⵜⴻⵜⵜⵓⵙⴽⴰⵔ ⴳ ⵓⵡⵔⵢ) 
148 ⵜⵉⵎⵣⵢⵉⵏ, ⵜⵉⴳⵓⵔⵔⵉⵏ 

ⵉⵏⵙⵉ ⴷ ⵡⵓⵛⵛⵏ 

″ⵜⵜ ⵜⵜⵜⵜ ⵜⵜⵜ ⵜ ⵜⵜⵜⵜⵜ ⵜⵜⵜⵜⵜ ⵜⵜⵜⵜ ⵜⵜⵜ ⵜⵜⵜⵜⵜⵜ ⵜⵜⵜⵜⵜⵜⵜ ⵜ 

ⵜⵜⵜⵜⵜⵜⵜ ⵜ ⵜⵜⵜⵜ ⵜⵜⵜⵜⵜ ⵜ ⵜⵜⵜⵜⵜⵜ ⵜⵜⵜⵜⵜⵜⵜⵜ ⵜⵜⵜⵜⵜⵜⵜ ⵜⵜⵜⵜⵜ‶ 

             

 

 

 

 

  

 

 

 

ⴷⵉⵙ ⵉⵏⵙⵉ ⴷ ⵡⵓⵛⵛⵏ ⴷ ⵉⵊⵔⵓⵜⵏ149. ⴰⵙⵙ ⵙⴳ ⵡⵓⵙⵙⴰⵏ, 

ⵓⵛⵛⵏ ⵉⵍⵍⵓⵥ, ⵢⵓⵙ ⴷ ⵉⵍ ⵢⵉⵏⵙⵉ ⵢⵓⴼⵉ ⵜ ⵉⵟⵟⵚ ⴰⴷⴷⵓ ⵏ 

ⵜⵣⵎⵎⵓⵔⵜ. ⵉⵡⵡⴰ ⴰⵙ: ⵏⵜⵛ, ⵍⵍⵓⵥⵖ ⴷ ⵜⵛⴽ ⴷ ⴰⵊⵔⵓⵜ ⵉⵏⵓ. 

ⵉⵡⵡⴰ ⴰⵙ ⵢⵉⵏⵙⵉ: ⵃⵜⵜⴰ ⵏⵜⵛ ⵍⵍⵓⵥⵖ. ⵉⵡⵡⴰ ⴰⵙ ⵡⵓⵛⵛⵏ: ⴷⵉⵙ 

ⵉⵊⵉⵎⵉ150 ⵏ ⵓⴳⵍⵍⵉⴷ, ⵉⵜⵛⵓⵕ ⵙ ⵜⵥⵓⵕⵉⵏ151 ⴷ ⵉⵎⵟⵛⴰⵏ152 

 
149 ⵉⵎⴷⴷⵓⴽⴽⴰⵍ, ⵉⵎⵉⴷⵉⵡⴰⵏ 
150 ⵉⴳⵔ 
151 ⴰⴹⵉⵍ 

ⴽⵓⵚⵟⵓⴼ ⵍⵓⴱⵓⵏ, ⴱⴰⴱ ⵏ ⵓⴷⵍⵉⵙ ⵏ: ⵉⵎⴰⵏ ⵏ ⵜⴳⵔⴰⵡⵉⵏ 

ⴷ ⵜⴰⵣⴰⵔⵜ ⴷ ⵉⴷⴼⴼⴰ ⴷ ⵉⴼⴰⵔⵉⵙⵏ, ⴽⴽⵔ ⴷ ⴰ ⵏⵓⴳⵓⵔ ⴰⵙ 

ⵏⴰⵜⴼ ⴷ ⴰ ⵏⵜⵜⵛ ⵙⵙⵉⵙ, ⵉⵏⵖⴰ ⴰⵏⵖ ⵍⴰⵥ. ⵉⵡⵡⴰ ⴰⵙ ⵢⵉⵏⵙⵉ: ⵎⴰⴽ 

ⴷ ⴰ ⵏⵉⴳ! ⴱⴰⵍⴽ ⴰⴷ ⵢⴰⵙ ⴱⴰⴱ ⵏ ⵉⵊⵉⵎⵉ ⴰⵖ ⵏⵏ ⵢⴰⴼ ⴷⵉⵏ ⴷ ⴰⵖ ⵏⵏ 

ⵉⵟⵟⴼ ⴷ ⴰⵖ ⵏⵏ ⵉⵏⵖ. ⵉⵡⵡⴰ ⴰⵙ ⵡⵓⵛⵛⵏ: ⵎⴰ ⵜⴰⴳⴳⴷⴻⴷ. ⵏⵜⵛ, 

ⵖⵔⵉ ⵎⵢⵢⴰⵜ ⴷⴱⴰⵕⴰ ⴷ ⵉⴷⵊⵜ ⵉⵟⵏ, ⵉⴽⴽⵔ ⵢⵉⵏⵙ ⵉⵡⵡⴰ ⴰⵙ: 

ⵢⴰ ⵡⴷⴷⵉ ⵏⵜⵛ ⵖⵔⵉ ⴳⴰⵍⵓⵣ153 ⵖⵏ ⴷ ⴰⵣⴳⵉⵢⵢⵏ154 ⵏ ⴷⴱⴰⵕⵜ.  

ⴳⵉⵏ ⵙⴰⵀ, ⵙⵙⴰⵇⵇⴷⵏ ⵎⴰⵢ ⵓⵙⵏ ⴷ ⵉⴷⵉⵙ ⵏ ⵉⵊⵉⵎⵉ. ⵎⵉ 

ⵓⴼⵏ ⵎⵎⴰⵏⵉⵙ ⴷ ⴰⴷ ⴰⵜⴼⵏ ⵎⴰⵖⵔ155 ⵜⵏⵏⵟ ⴼⵍⵍⴰⵙ ⵜⵎⴰⵙⵙⴰ156 

ⴷ ⵜⴰⵣⴳⵔⴰⵔⵜ157, ⵉⴽⴽⵔ ⵡⵓⵛⵛⵏ ⵉⵡⵡⴰ ⴰⵙ: ⴷⵊ ⴰ ⵏⴻⵏⵏⵟ158 ⴼ 

ⵉⵊⵉⵎⵉ ⴷ ⴰ ⵏⵥⵕ ⴱⴰⵍⴽ ⴰ ⵏⴰⴼ ⵎⵎⴰⵏⵉⵙ ⴰ ⵏⴰⵜⴼ. ⵏⵏⵟⵏ ⵉⴷⵊⵏ ⵙ 

ⵢⴰⵀ ⴷ ⵉⴷⵊ ⵙ ⵢⴰⵀ ⵍⵏⵏ ⵢⵓⴼⴰ ⵢⵉⵏⵙⵉ ⵜⵙⵉⴱⴱⵉⵏⵜ159, 

ⵉⵙⵡⵉⵍ ⴼ ⵓⵊⵔⵓⵜ ⵏⵏⵙ ⵓⵛⵛⵏ. ⴳⵉⵏ ⵙⴰⵀ, ⵏⵜⴳⵏ, ⵓⵜⴼⵏ ⵙⵙⵉⵙ. 

ⵓⵛⵛⵏ, ⵙⴳ ⵍⵍⵉ ⵢⵓⵜⴼ ⵉⵜⵜⴼⴼⵍ ⴷ ⵉⴷⵖⴱⵔ160 ⴳ ⵡⵓⵜⵛⵓ. 

ⵉⵥⵕⵉ ⵜ ⵢⵉⵏⵙⵉ ⴰⵊⵔⵓⵜ ⵏⵏⵙ. ⵉⵡⵡⴰ ⴰⵙ: ⵎⴰ ⵜⴻⵜⵜⵛⴷ ⵛ ⴳⵓⴷⴰ! 

ⵎⵉ ⵉⴳⴰ ⴼⵍⵍⴰⵙ. ⴷ ⵢⵉⵏⵙⵉ, ⵉⵅⵎⵎⴻⵎ ⵉⵇⵇⵉⵎ ⵉⵜⵜⴰⵡⵉ ⴳ ⵉⵎⵉ 

ⵏⵏⵙ ⴰⵎⵎⴰⵟⵓ ⴷ ⵉⵜⵜⴼⵖ ⵙⴳ ⵜⵙⵉⴱⴱⵉⵏⵜ ⵉⵍ ⴱⵕⵕⴰ, ⵉⵜⵜⴻⵜⵜⵉ 

ⵜ ⴷ ⵉⵜⵜⴰⵜⴼ. ⴱⵕⵕⴰ ⵙⴰⴱ ⵉⵜⵜⴻⵜⵜ ⴷ ⵉⵜⵜⵉⵥⵟ ⵍⵏⵏ ⵢⵓⴼⴰ 

ⵉⵎⴰⵏ ⵏⵏⵙ ⵎⴰⵄⴰⵜⵛ ⵉⵏⵊⵊⵎ ⴰ ⵢⴰⵜⴼ ⵙⴳ ⵜⵙⵉⴱⴱⵉⵏⵜ. ⵉⵇⵇⵉⵎ ⵉⵍ 

 
152 ⵜⴰⵣⴰⵔⵜ ⵉⴳ ⵎⵃⵕⴰ ⵜⵏⵡⴰ 
153 ⴰⴳⴰⵍⵓⵣ 
154  ⴰⵙⵎⵥⵉ ⵏ ⵓⵣⴳⵏ 
155 ⴰⵛⴽⵓ, ⵉⴷⴷⵖ, ⵎⵉⵏⵣⵉ 
156 ⴰⵙⵔⴰⴳ  
157 ⵜⴰⵖⵣⵣⴰⴼⵜ 
158  ⵜⵜⴻⵜⵜⵉⵏ, ⵜⵜⵙⵓⵜⵓⵍⵏ  
159  ⵜⵉⵏⵉⴼⵛⴰ, ⴰⵏⵖⵔ ⵏⵏⴰ ⴳ ⴽⵛⵛⵎⵏ ⵡⴰⵎⴰⵏ ⵖⵔ ⵡⵓⵔⵜⵉ 
160  ⵉⴳⴳⵣ ⴳ ⵡⵓⵜⵛⵓ ⵙ ⵓⵍⵀⴰⴼ 



32 

 

ⴱⵕⵕⴰ, ⵉⵙⴰⵡⵍ ⴼ ⵡⵓⵛⵛⵏ. ⵉⵇⵇⵉⵎ ⵉⵟⵚⵚ ⴼⵍⵍⴰⵙ. ⵉⵎⵎⴰⵍ 

ⴰⵙ: ⵜⵛⴽ ⵜⴰⴳⴳⴰⴷⴻⴷ ⴷ ⴰⵢⴷ ⴷ ⵍⵢⴰⵖⵎⵟ161 ⵎⴰⵄⴰⵜⵛ ⴷ ⴰ 

ⵜⴰⵏⴼ ⴰⵎⵎⴰⵟⵓ. 

 ⴷ ⵏⵜⵜⵏⵉⵏ, ⵜⵜⵓⵜⵍⴰⵢⵏ ⵢⵓⵙ ⴷ ⴱⴰⴱ ⵏ ⵉⵊⵉⵎⵉ ⴷ ⴰ ⴰⵃⵡⵡⵎ 

ⵉⵊⵉⵎⵉ ⵏⵏⵙ. ⴷⴰⵀ ⵓⵛⵛⵏ, ⵉⴳⴳⴷ, ⵢⵓⴳⵓⵔ, ⵉⵜⵜⴰⵣⵣⴰⵍ ⵉⵍ 

ⵜⵙⵉⴱⴱⵉⵏⵜ ⵉⴽⵍⴽⵛ ⵉⴽⵍⴽⵛ. ⵎⵉ ⵉⵏⵊⵊⵎ ⴰ ⵉⵏⵜⴳ162 ⵙⵙⵉⵙ, 

ⵎⴰⵖⵔ ⵉⵜⵜⵛⴰ ⴳⵓⴷⴰ ⴷ ⵜⴰⴷⵉⵙⵜ ⵏⵏⵙ ⵜⴱⵕⵥⵎ163, ⵉⵇⵇⵉⵎ 

ⵉⵜⵜⵃⴰⵃⴰ164  ⵎⵉ ⵢⵓⴼⴰ ⵎⴰⴽ ⴷ ⴰ ⵉⵔⵡⵍ . ⵢⵓⵙ ⴷ ⴷ ⴰ ⵉⵏⴳⴳⵣ, 

ⵢⵓⵟⴰ. ⵎⴰⴽ ⴷ ⴰ ⵉⴳ! ⵎⴰⴽ ⴷ ⴰ ⵉⴳ! ⵉⵇⵇⵉⵎ ⵉⵜⵜⵊⴷⴷⵀ165 ⴳ 

ⵓⵊⵔⵓⵜ ⵏⵏⵙ ⵉⵏⵙⵉ. ⵉⵙⵙⴰⵡⴰⵍ ⴷⵉⵙ ⴷ ⵉⵎⵎⴰⵍ ⴰⵙ: ⴷⴱⴱⵕ 

ⴼⵍⵍⴰ. ⵉⵡⵡⴰ ⴰⵙ: ⵎⴰⴽ ⴷ ⴰⴽ ⵉⴳⵖ, ⵎⵓⵛ ⵜⵡⵡⵉⴷ ⵉⵢⵉ ⴷ ⵖⵔⵉ 

ⵎⵢⵢⴰⵜ ⴷⴱⴰⵕⴰ ⴷ ⵉⴷⵊⵜ ⵉⵟⵏ ⵉⴷⵙⵏⵜ. ⵉⵡⵡⴰ ⴰⵙ: ⵕⴰⵃⵏⵜ 

ⵙⴳⴷⵉ, ⴷⴱⴱⵕ ⵉⵢⵉ ⴷ. ⵎⵉ ⴷ ⴰⴽ ⵜⵜ ⵜⵜⵓⵖ. ⵉⵡⵡⴰ ⴰⵙ 

ⵢⵉⵏⵙⵉ: ⵉⴳ ⵉⵎⴰⵏ ⵏⵏⴽ ⵜⵎⵎⵓⵜⵜ ⴷ ⴰⵔ ⵉⵎⵉ ⵏⵏⴽ, ⵙⵙⴼⵖ 

ⵜⴰⴷⵉⵙⵜ ⵏⵏⴽ ⴷ ⴱⵥⵟ ⴼ ⵢⵉⵎⴰⵏ ⵏⵏⴽ. 

 ⵉⴳⴳⴷ ⵡⵓⵛⵛⵏ, ⵉⵡⵡⴰ ⴰⵙ: ⴱⴰⵍⴽ ⴰⴷ ⵉⵢⵉ ⵏⵖⵏ, ⵉⵡⵡⴰ ⴰⵙ: 

ⵜⴻⵜⵜⴰⴳⴳⴷⴻⴷ ⵛ! ⴷ ⴰⴽ ⵖⵉⵍⵍⵏ ⵜⵎⵎⵓⵜⵜ, ⴷ ⴰⴽ ⵣⴳⵍⴼⵏ166 

ⴱⵕⵕⴰ ⵏ ⵜⵎⴰⵙⵙⴰ. ⵉⴳⴰ ⵡⵓⵛⵛⵏ ⵎⴰⴽ ⵉⵡⵡⴰ ⴰⵙ ⵢⵉⵏⵙⵉ, ⵍⵎⵎⵉ 

ⵢⵓⵙ ⴷ ⵉⴷⵉⵙ ⵏⵏⵙ ⵓⴳⵍⵍⵉⴷ ⵉⵖⵉⵍ ⵜ ⵉⵎⵎⵓⵜ ⵉⵡⴱⴱⵛ. 

 
161  ⴰⵙⵓⵍⴼ ⵏⵏⴰ ⵓⵔ ⵏⴻⵏⵏⵉ ⴰⴷ ⵢⴰⴷ ⵏⴰⴼ 
162  ⴰⴷ ⵉⴼⴼⵖ 
163  ⵜⵓⴼ, ⵜⴻⵜⵛⵓⵕ ⴳⵓⴷⴰ, ⵜⵛⵍⵅ  
164  ⴰⵔ ⵉⵜⵜⵙⴰⵔⴰ ⵙ ⵓⵖⵉⵍⵓⴼ 
165  ⵉⵜⵜⵣⴰⵡⴰⴳ 
166  ⵥⵕⴹⵏ 

ⵉⵙⵡⴰⵍ ⴼ ⵉⵜⵜⵛⵉⵡⵏ ⵏⵏⵙ167. ⵉⵡⵡⴰ ⴰⵙⵏ: ⵣⴳⵍⴼⵜ ⵜ ⵉⵍ ⴱⵕⵕⴰ 

ⵏ ⵜⵎⴰⵙⵙⴰ. ⵉⴳⵏ ⵙⴰⵀ ⵅⵡⴰⵏ ⵜ168 ⵊⴰⵔⴰⵙⵏ, ⵍⵡⵡⵃⵏ ⵜ ⵙⴳ 

ⵜⵎⴰⵙⵙⴰ ⵉⵍ ⴱⵕⵕⴰ. ⵎⴰⵢ ⵍⵡⵡⵃⵏ ⵜ, ⵉⴽⴽⵔ ⵡⵓⵛⵛⵏ ⴷⵉⵏ 

ⵉⵜⵜⴰⵣⵣⴰⵍ, ⵉⵍⵡⵡⵃ ⴼⵍⵍⴰⵙ ⵓⴳⵍⵍⵉⴷ ⵜⴰⵛⵍⴰⴽⵜ169 ⵏⵏⵙ ⴳ 

ⵊⵊⵓⵕⵜ ⵏ ⵡⵓⵛⵛⵏ. ⵢⵓⴳⵓⵔ ⵡⵓⵛⵛⵏ, ⵉⵅⵡⴰ ⵜⵜ, ⵉⵔⵡⵍ, ⵢⵉⵕⴹ 

ⵜⵜ. ⵉⵇⵇⵉⵎ ⵉⵜⵜⴹⵙⴽⵍ170 ⵙⵙⵉⵙ. 

ⵉⵍⴰⵇⴰ ⵜ ⵉⴼⵉⵙ, ⵉⵥⵕⴰ ⵍⴱⵍⵖⵜ ⴷⵉⵏ ⴳ ⵓⴹⴰⵕ ⵏ ⵡⵓⵛⵛⵏ, 

ⵉⵡⵡⵜ ⴷⵉⵙ ⵜⵉⵟⵟ ⵏⵏⵙ, ⵜⵄⵊⴱ ⵜ, ⵉⵙⵜⵓⵀⵍ ⴷⵉⵙ. ⵉⵡⵡⴰ ⴰⵙ: 

ⵎⵎⴰⵏⵉ ⵙ ⵍⴱⵍⵖⵜ ⵉⴷ ⵜⴰⵚⴱⵉⵃⵜ ⴰ  ⵓⵛⵛⵏ? ⵉⵡⵡⴰ ⴰⵙ ⵡⵓⵛⵛⵏ: 

ⵜⵛⴽ ⵎⵉ ⵜⵙⵍⵉⴷ ⴰ ⵉⴼⵉⵙ. ⴰⵢⴷ ⵏⵜⵛ ⵜⵜⴳⵖ ⴷⵉⵙⵏⵜ. ⵉⵡⵡⴰ ⴰⵙ 

ⵉⴼⵉⵙ: ⵉⴳ ⵉⵢⵉ ⴷ ⵉⴷⵊⵜ ⴰⵎ ⵏⵜⵜⴰⵜ, ⵉⵡⵡⴰ ⴰⵙ ⵡⵓⵛⵛⵏ: ⴰⴽ 

ⵉⴳⵖ ⵉⴷⵊⵜ! ⴱⴰⵍⴽ  ⵎⵉ ⴷⴰ ⴰ ⵜⵏⵊⵊⵎⴷ ⵍⵍⵉ ⴷ ⴰⴽ ⵎⵍⵖ ⴰⵡⵢ ⵉ ⵜ 

ⵉⴷ. ⵉⵡⵡⴰ ⴰⵙ ⵉⴼⵉⵙ: ⵍⵍⵉ ⵜⵅⵙⵜ ⴷ ⴰⴽ ⴷ ⴰ ⵡⵉⵖ ⵜ ⵉⴷ, 

ⵉⵡⵡⴰ ⴰⵙ:  ⵎⵎⴰⵍⴰ ⵟⵟⴼ ⵉ ⴷ ⴰⵍⵖⵎ, ⴷ ⵏⵖⵉ ⵜ, ⴷ ⴰⵡⵉ ⵜ ⵉⴷ 

ⴰⴽ ⵉⴳⵖ ⵙⵙⵉⵙ ⵍⴱⵍⵖⵜ. ⵉⴳⴰ ⵙⴰⵀ ⵉⴼⵉⵙ, ⵢⵓⴳⵓⵔ ⵉⵜⵜⵏⵏⵟ, 

ⵢⵓⴼⴰ ⴰⵍⵎⵖⵎ ⵉⵙⵔⵃ, ⵉⵟⵟⴼ ⵜ ⵉⴷⵄⵙ ⴼⵍⵍⴰⵙ, ⵉⵏⵖⵉ ⵜ.  

ⵢⵓⵙ ⴷ  ⵡⵓⵛⵛⵏ, ⵉⵜⵜⴰⵣⵣⴰⵍ. ⵉⵡⵡⴰ ⴰⵙ ⵉⵍ ⵉⴼⵉⵙ: ⵜⵛⴽ, 

ⵇⵇⵉⵎ ⴳ ⵜⵉⵟⵟ ⵏ ⵜⴼⵓⵢⵜ, ⵉⴷⵖⴱⵔ ⵏⵜⵜⴰ ⴳ ⵓⵢⵙⵓⵎ ⴷⵉⵏ ⴷ 

ⵉⵜⵜⵡⴰⵣⴰ ⴳ ⵍⵄⵍⴱⴰ171, ⵉⵜⵜⵃⵓⵟⵟⵓ ⴷⵉⵙ ⵉⴷⵉⵙ ⵏⵏⵙ ⵍⵏⵏ  

ⵉⵜⵛⵓⵕ ⵜⴰⴷⵉⵙⵜ ⵏⵏⵙ ⴷ ⵢⵓⵡⵉ ⴷ ⵍⵄⵍⴱⴰ ⵍⵍⵉ ⵉⵍⴰⵢⵎ ⵜⵜ. 

 
167  ⵉⵣⵔⵣⴰⵢⵏ 
168  ⵓⵙⵉⵏⵜ 
169  ⴰⴷⵓⴽⵓ ⴰⵇⵇⴱⵓⵔ  
170  ⵡⴰⵀⵍⵉ ⵖⵓⵔⵙ ⴰ ⵍⵃⴰⵍ 
171  ⴰⴽⵙⵓⵎ ⴰⵡⵙⵙⴰⵔ,  

ⵉⵡⵡⴰ ⴰⵙ ⵉⵍ ⵢⵉⴼⵉⵙ: ⵥⵥⵍ172 ⵉⴹⴰⵕⵏ ⵏⵏⴽ, ⵉⵇⵇⵉⵎ 

ⵉⵙⵙⵓⵏⵏⵓⵟ ⴰⵙ ⴳ ⵍⵄⵍⴱⴰ ⴷⵉⵏ ⴷ ⵉⵜⵜⴳⵏⴳⵟ173 ⵜ ⴷⵉⵙ ⴼ 

ⵉⵟⴰⵕⵕⵏ ⵏⵏⵙ ⴷ ⵍⵎⵎⵉ ⵉⴽⵔⴼⵙ174 ⵜ ⵕⴰⵚ. ⵉⵡⵡⴰ ⴰⵙ: ⵇⵇⵉⵎ 

ⴷ ⵓⴳⴳⵉⴷ ⴳ ⵜⵉⵟⵟ ⵏ ⵜⴼⵓⵢⵜ ⵍⵏⵏ ⴰ ⵜⵇⵇⴰⵔ ⵍⴱⵍⵖⵜ ⵏⵏⴽ. ⴷ ⴰⵙⵙ 

ⵓⴱⵃⵔⵉ. ⴷ ⵜⴼⴼⵖⴷ ⵛ. ⴷ ⵡⴰⵙⵙ ⵍⵍⵉ ⵜⴼⵓⵢⵜ ⴷ ⴰⵇⴱⵍⵉ, 

ⴼⴼⵖ ⴱⴰⵛ ⵎⴰ ⵜⵛⵔⵔⴽ ⵍⴱⵍⵖⵜ ⵏⵏⴽ.  

ⴱⵕⵕⴰ ⴱⵕⵕⴰ, ⵜⵇⵇⵓⵔ ⵍⵄⵍⴱⴰ ⴼ ⵉⴹⴰⵕⵏ175 ⵏ ⵢⵉⴼⵉⵙ 

ⵜⵇⵇⵉⵎ ⵜⵚⵟⵟⵕ176. ⵢⵓⵙ ⴷ ⴷ ⴰ ⵉⴽⴽⵔ ⵎⵉ ⵉⵏⵊⵊⵎ! ⴷⴰⵀ 

ⵢⵓⴽⵣ ⴱⵍⵍⵉ ⵓⵛⵛⵏ, ⵉⵟⵟⵚⴰ ⴼⵍⵍⴰⵙ. ⴳⴷⴷ ⵎⴰ ⵉⴳⴰ ⴳ ⵡⵓⵛⵛⵏ 

ⴷ  ⵉⵊⴷⴷⵀ ⵜ ⴱⴰⵛ ⴰ ⵜⵜ ⵢⴰⵔ. ⵎⵉ ⵢⵓⴱⴰ!  ⵉⵔⵏⵉ ⵡⵓⵛⵛⵏ ⵢⵓⵙ 

ⴷ ⴰ ⵉⴱⵥⵟ ⴼⵍⵍⴰⵙ, ⵉⵜⵜⵎⴰⵟⴰ ⵜ ⵉⴼⵉⵙ ⴷ ⴰ ⵜⵜ ⵉⴷⵔⵎ177, 

ⵜⵓⵙ ⴷ ⴳ ⵉⵎⵉ ⵏⵏⵙ ⵜⴼⵜⵜⴰⵍⵜ178 ⵏ ⵡⵓⵛⵛⵏ. ⵙⴰⵀ ⵉⵏⵇⵇⵜ179 ⴰⵙ 

ⵜⵜ. 

 ⵉⵇⵇⵉⵎ ⵡⵓⵛⵛⵏ ⵎⵉ ⴷⵉⵙ ⵜⴰⴼⵜⵜⴰⵍⵜ. ⵉⵡⵡⴰ ⴰⵙ ⵉⴼⵉⵙ: 

ⵉⵎⵉⵔ ⴰ, ⵡⵎⵎⵔⵖ ⴰⴽ ⵎⴰⵢ ⴰ ⵜⵕⴰⵃⴷ ⵙⴳⴷⵉ ⵚⵚⵢⵓⵕ ⴰ ⴷ ⴰⴽ 

ⴰⴼⵖ ⴷ ⵓⴳⵓⵔ ⵎⴰⵏⵉ ⵜⵅⵙⴷ. ⵉⵔⵡⵍ ⵡⵓⵛⵛⵏ, ⵢⵓⵜⴼ 

ⵜⵉⵍⴰⵜⵉⵏ180. ⵉⵇⵇⵉⵎ ⵉⴼⵉⵙ ⴷⵉⵏ ⵉⵎⵊⵅⵅⴰ ⵍⵏⵏ ⴰⵙⵙ ⵙⴳ 

 
172  ⵖⵕⴷ 
173  ⵉⴳⵏⵏⴹ ⵜ, ⵉⴳⵎⵎⴹ ⵜ, ⵉⴽⵔⴻⴼ ⵜ  
174  ⵉⴽⵔⴼ 
175  ⵉⵟⴰⵕⵏ  
176  ⵜⴳⴳⵣ ⴷⵉⵙ 
177  ⴰⴷ ⵜ ⵉⵖⵥⵥ 
178  ⵜⴰⵛⵡⵡⴰⵍⵜ, ⵜⴰⵡⵊⵊⵉⵎⵜ, ⵜⴰⵛⴱⴱⵓⴹⵜ 
179  ⵉⴱⴱⵉ ⴰⵙ ⵜⵜ 
180 ⵜⴰⵍⴰⵜⵉⵏ , ⵜⴰⵇⵇⴰⵜⵉⵏ 

ⵡⵓⵙⵙⴰⵏ, ⵜⵓⵙ ⴷ ⵜⵢⴰⵕⵥⴻⵥⵜ, ⵜⴻⵜⵜⵏⴳⴳⵣ, ⵜⴻⵜⵜⵔⵜⵜⵄ, 

ⵉⵙⵉⵡⵍ ⴼⵍⵍⴰⵙ ⵉⴼⵉⵙ, ⵜⵓⴳⴳⴷ ⵙⵙⵉⵙ ⴰ ⵜⵜ ⵉⵜⵜⵛ.            

  ⵜⵓⵙ ⴷ ⴰ ⵜⵔⵡⵍ. ⵛⵡⵉⵢⵢⴰ, ⵉⵡⵡⴰ ⴰⵙ: ⵙⵍⵍⴽ ⵉⵢⵉ ⴷ 

ⵍⵄⵍⴱⴰ ⵉⴷ ⵍⵍⵉ ⴳ ⵉⵟⴰⵕⵕⵏ ⵉⵏⵓ. ⵜⵡⵡⴰ ⴰⵙ: ⴱⴰⵍⴽ  ⴰⴽ ⴰⵔⵖ 

ⴰⴷ ⵉⵢⵉ ⵜⴻⵜⵜⵛⴷ, ⵉⵡⵛ ⴰⵙ ⵜⴰⵡⴰⵍⵜ ⵎⵉ ⴷ ⴰ ⵜⵜ ⵉⵜⵜⵛ, ⵜⵓⵙ  

ⴰⵙ ⴷ, ⵜⵇⵇⵉⵎ ⵜⵙⵙⴱⵣⵓⴳ181 ⴳ ⵍⵄⵍⴱⴰ ⵙ ⵜⴽⵓⴼⴼⴰ182, 

ⵜⴻⵜⵜⴰⵔ ⴷⵉⵙ ⵙ ⵡⴰⵎⵎⴰⵟⵓ ⵙ ⵡⴰⵎⵎⴰⵟⵓ ⵍⵏⵏ ⵜⵙⵎⴷⴰ ⵜⵜ. 

ⵉⴽⴽⵔ ⵉⴼⵉⵙ ⵉⴱⴷⴷ ⴼ ⵉⴹⴰⵕⵏ ⵏⵏⵙ, ⵉⴷⵄⵙ ⴼ ⵜⵢⴰⵕⵥⴻⵥⵜ 

ⵉⵜⵜⵖⵎⵎⵔ ⵜⵜ, ⴷ ⵉⵥⵎⵟ ⵜⵜ, ⵢⵓⴳⵓⵔ ⵉⴷⵖⴱⵔ ⴳ ⵍⵍⵉ 

ⵉⴳⵍⵣ183 ⵙⴳ ⵓⵍⵖⵎ,  ⵢⵓⵙ ⴷ ⴳ ⵜⵉⵟⵟ ⵏ ⵜⴼⵓⵢⵜ, ⵉⵇⵇⵉⵎ 

ⵉⵥⵕⵕⵟ, ⵜⴼⴼⵖ ⵜⵢⴰⵕⵥⴻⵥⵜ  ⵙⴳ ⵜⴰⴷⵉⵙⵜ ⵏⵏⵙ. ⵜⵡⵡⴰ ⴰⵙ: 

ⵟⵕ ⵟⵕ, ⵉⴳ ⵜⴰⵚⴱⵉⵃⵜ, ⴰ ⵜⴰⴼⴷ ⵜⴰⵎⵄⴼⵓⵏⵜ, ⵜⵔⵡⵍ 

ⵜⴰⵢⴰⵕⵥⴻⵥⵜ. 

ⵉⴼⵉⵙ, ⵎⵉ ⵉⵜⵜⵓ ⵍⵍⵉ ⵉⴳⴰ ⴷⵉⵙ ⵡⵓⵛⵛⵏ, ⵢⵓⴳⵓⵔ 

ⵉⵙⵙⴳⴳⵓⵔ ⴼⵍⵍⴰⵙ ⴱⵕⵕⴰ ⴱⵕⵕ. ⴰⵙⵙ ⵙⴳ ⵡⵓⵙⵙⴰⵏ, ⵢⵓⵟⴰ 

ⴳ ⵡⵓⵛⵛⵏ ⵜⴰⴼⵜⵜⴰⵍⵜ ⵏⵏⵙ ⵜⵎⵏⵇⵇⵜ. ⵉⴳⴰ ⵙⴰⵀ, ⵉⵃⴹⴹⴱ 

ⴼⵍⵍⴰⵙ, ⵉⵟⵟⴼ ⵜ. ⵉⵡⵡⴰ ⴰⵙ: ⵎⵓⵛ ⵡⵡⵉⵖ ⴰⴽ ⵎⵉ ⴷ ⴰ ⵜⵔⵡⵍⴷ 

ⵙⴳⴷⵉ. ⵙⵉ ⵢⵓ ⵔⴰⵀ ⴷ ⴰⴽ ⵟⵟⴼⵖ ⴰⵙⵙ ⵙⴳ ⵡⵓⵙⵙⴰⵏ, ⵜⵛⴽ 

ⵍⵍⵉ ⵜⴽⵕⴼⵚⵜ ⵉⵢⵉ ⴷ ⵙ ⵍⵄⵍⴱⴰ. 

ⵙⴳ ⵡⴰⵙⵙⵏ ⵏⵏⵙ ⵓⵛⵛⵏ, ⵉⴳⴰ ⵉⵎⴰⵏ ⵏⵏⵙ ⵎⵉ ⵉⴳⴳⴷ ⵎⴰⵖⵔ 

ⵓⵛⵛⵏ ⵍⵎⵎⵉ ⵉⵏⵇⵇⵜ ⴰⵙ ⵉⴼⵉⵙ ⵜⴰⴼⵜⵜⴰⵍⵜ ⵏⵏⵙ. ⵉⵇⵇⵉⵎ 

ⵉⵜⵜⵅⵎⵎⴻⵎ ⵎⴰⴽ ⴷ ⴰ ⵉⵔⵡⵍ ⵉⵍ ⵢⵉⴼⵉⵙ ⵍⵏⵏ ⵢⵓⴼⴰ ⴹⴱⴱⴰⵕⵜ, 

 
181  ⵜⴱⴷⴷⴳ, ⵜⵙⵙⵓⵎⵓⵖ ⵜⵜ ⴱⴰⵛ ⴰⴷ ⴰⵙ ⵜⵕⵥⵎ 
182  ⵉⵙⵓⴼⵙⵏ ⵏ ⵓⵍⴷⴷⵓⵢ 
183 ⵉⵇⵇⵉⵎⴰⵏ 

ⵢⵓⴳⵓⵔ ⵉⵙⵉⵡⵍ ⴼ ⵡⵓⵛⵛⵏⴰⵡⵏ ⵍⵍⵉ ⴳ ⵊⵍⵓⵜ ⴷⵉⵏ. ⵉⵡⵡⴰ ⴰⵙⵏ: ⴰⵎ 

ⴰⴽ ⴰⴷ ⵜⵎⵍⴷ ⵖⵔⵏⵖ ⵍⵄⵣⵓⵎⵉⵜ ⴳ ⵢⵍⴻⵍ ⴰⵢⵜⵛⴰ. ⵉⵡⵡⴰ ⴰⵙⵏ: 

ⵍⵍⵉ ⴷ ⴰⴷ ⴷ ⵢⴰⵙ ⴰⴷ ⵢⴰⵡⵉ ⵜⴰⵃⴷⴷⵓⵇⵜ ⵉⴷⵙ ⴱⴰⵛ ⴰ ⵜⵜ 

ⵉⵜⵛⴰⵕ ⵙ ⵜⴳⵏⴰ184. 

ⴰⵢⵜⵛⴰ, ⵓⵙⵏ ⴷ ⵡⵓⵛⵏⴰⵡⵏ ⴷⵉⵏ, ⵙⵙⴰⵇⴷⵏ ⴷ ⴰⵛⵍⵍⴰⴳ ⵉⴷⵊⵏ 

ⵉⵍ ⵢⵉⵍⴻⵍ. ⵎⴰⵢ ⵓⵡⴹⵏ. ⵉⵡⵡⴰ ⴰⵙⵏ: ⵇⵇⵏⵜ ⵜⵉⵃⴷⵡⴰⵇ ⴳ 

ⵜⴼⵜⵜⴰⵍⵉⵏ ⵏⵏⵡⵏ. ⵉⵡⵡ ⴰⵙⵏ: ⵏⴳⴳⵣⵜ ⴳ ⵡⴰⵎⴰⵏ. ⵎⴰⵢ ⵓⵙⵏ ⴷ ⴷ ⴰⴷ 

ⴼⴼⵖⵏ ⵙⴳ ⵢⵉⵍⴻⵍ, ⵍⵍⵉ ⴷ ⴰⴷⵉⵏ ⵜⴰⴼⵜⵜⴰⵍⵜ ⵏⵏⵙ ⵜⵎⵓⵏⵇⵇⵜ, 

ⵎⴰⵖⵔ ⵜⵉⵃⴷⵡⴰⵇ ⵜⵛⵓⵕⵏⵜ ⵙ ⵡⴰⵎⴰⵏ. ⴰⵛⵍⵍⴰⴳ ⴷⵉⵏ ⵏ ⵡⵓⵛⵏⴰⵡⵏ, 

ⵇⵇⵉⵎⵏ ⵎⵉ ⴷⵉⵙⵏ ⵜⵉⴼⵜⵜⴰⵍⵉⵏ. 

ⴷ ⵙⴰⵀ, ⵉⵡⵡⴰ ⴰⵙ ⵡⵓⵛⵛⵏ ⵉⵍ ⵢⵉⴼⵉⵙ: ⵎⴰⵜⵜⴰ ⵜⵎⵎⴰⵍⴷ?  

ⵏⵜⵛ, ⵎⵉ ⵙⵙⵏⵖ ⴼ ⵎⴰⵜⵜⴰ ⵜⴻⵜⵜⵓⵍⴰⵢⴷ? ⴰ ⵔⴰⵀⵓ ⵏⵜⵛⵉⵏ ⴰⵛⵍⵍⴰⴳ 

ⵏ ⵡⵓⵛⵛⵏⴰⵡⵏ ⵍⵍⵉ ⵍⵍⴰⵏ ⴷⴰⵀ ⵜⵉⴼⵜⵜⴰⵍⵉⵏ ⵏⵏⵖ ⵎⵎⵏⵓⵇⵜⵏⵜ ⴷ ⵉⵎⵉⵔ 

ⴰ, ⴰ ⵜⵥⵕⴷ ⵙ ⵜⵉⵟⵟⴰⵡⵉⵏ ⵏⵏⴽ. ⴷ ⵏⵜⵛ ⵎⵉ ⵙⴽⵔⴽⵓⵙⵖ ⴼⵍⵍⴰⴽ. 

ⵉⴳⴰ ⵙⴰⵀ, ⵉⵥⴳⴰ185 ⵓⵙⵏ ⴷ ⵡⵓⵛⵛⵏⴰⵡⵏ ⴷⵉⵏ ⵜⵜⵍⴰⵢⴰⵎⵏ ⵣⵣⴰⵜⵙ 

ⵎⴰⵢ ⵍⵍⴰⵏ, ⵉⵎⵉⵔ ⴰ. ⵉⵡⵡⴰ ⴰⵙ: ⵜⵥⵕⵉⴷ! ⵉⵡⵡⴰ ⴰⵙ: ⵜⵛⴽ  

ⵜⵅⵙⴷ ⴰ ⵜⴰⴽⵣⴷ ⵎⴰⵏⵜ ⵙⴳ ⵡⵓⵛⵛⵏⴰⵡⵏ ⵍⵍⵉ ⵉⴳⵏⴳⵟ ⴰⴽ ⵙ 

ⵍⵄⵍⴱⴰ. 

ⵉⵡⵡⴰ ⴰⵙ: ⵉⵢⵢⵉⵀ! ⵉⵡⵡⴰ ⴰⵙ ⵡⵓⵛⵛⵏ: ⵙⵜⵜⵛ ⴰⵏⵖ ⵉⴼⵍⴼⵍ 

ⴷ ⵍⵍⵉ ⴰ ⵉⵎⵍ ⴰⵃ ⴷ ⵏⵜⵜⴰ ⵍⵍⵉ ⵉⵇⵇⵏ ⴽ ⵙ ⵍⵄⵍⴱⴰ, ⵉⵙⵍⴰ 

ⵢⵉⴼⵉⵙ ⴰⵡⴰⵍ ⵏ ⵡⵓⵛⵛⵏ, ⵢⵓⵛ ⴰⵙⵏ ⵉⴼⵍⴼⵍ ⵉⵍ ⵡⵓⵛⵛⵏⴰⵡⵏ ⴳ 

 
184  ⵉⵙⵍⵎⴰⵏ 
185  ⵉⵡⵡⵜ ⴰⵎⵔⵓⵔ, ⵉⵙⵄⴰⵡ 

ⵉⵎⴰⵡⵏ ⵏⵏⵙⵏ. ⵇⵇⵉⵎⵏ ⵓⴽⵍ ⴷ ⴰⴷ ⵡⵃⵡⵃⵏ186 ⵎⵉ ⵏⵊⵊⵎⵏ, ⵟⵟⴼⵏ 

ⵉⵎⴰⵏ ⵏⵏⵙⵏ. ⴷ ⵏⵜⵜⴰ ⵓⵛⵛⵏ ⴷⵉⵏ ⵎⴰⵄⴰⵜⵛ ⵉⵏⵊⵊⵎ ⴰ ⵉⵟⵟⴼ ⵉⵎⴰⵏ ⵏⵏⵙ. 

ⵎⴰⴽ ⴷ ⴰ ⵉⴳ! ⵎⴰⴽ ⴷ ⴰ ⵉⴳ! ⵉⵡⵡⴰ ⴰⵙ ⵉⵍ ⵢⵉⴼⵉⵙ: ⴰⵃ ⵜⵡⵃⵡⵃ  

ⴷ ⵍⵍⵉ ⴷ ⴰ ⵉⵎⵍ ⴰⵃ ⵜⵜⵛⵉ ⵜ ⴰ ⵢⵉⴼⵉⵙ.  

ⵙⴰⵀ, ⵉⵡⵡⴰ ⴰⵃ ⴷ ⵉⴼⵡⵡⵜ ⵜⵜ ⴼ ⵢⵉⴼⵉⵙ ⴷ ⵏⵜⵜⵏⵉⵏ ⵙⴰⵀ 

ⴷⵉⵙ ⵜⵓⵛⵛⵏⵜ ⴷ ⵜⴰⵍⴱⵜ187 ⴷ ⵜⴰⵡⵙⵙⴰⵔⵜ ⵎⴰⵄⴰⵜⵛ ⵜⵊⵏⵏⵎ ⴰ 

ⵜⵟⵟⴼ ⵉⵎⴰⵏ ⵏⵏⵙ ⴼ ⵓⵡⵃⵡⵃ ⵙⴳ ⵉⴼⵍⴼⵍ, ⵍⵍⵉ ⵉⵜⵜⵓⵡⵣⵡⵓⵣ ⴳ 

ⵉⵎⵉ ⵏⵏⵙ, ⴷ ⵙⴰⵀ ⵜⵡⵡⴰ: ⴰⴰⵃ, ⵉⵙⵍⵉ ⵜⵜ ⵢⵉⴼⵉⵙ, ⵉⵟⵟⴼ ⵜⵜ, 

ⵉⵏⵖⵉ ⵜⵜ. ⵢⵓⴳⵓⵔ ⵢⵉⴼⵉⵙ ⴳ ⵓⴱⵔⵉⴷ ⵏⵏⵙ ⴷ ⵡⵓⵛⵛⵏ ⴷⵉⵏ 

ⵉⴼⴼⵖ ⵙⵙⵉⵙ ⴰⵎ ⵜⵣⴰⴳⴳⵉⵜ ⵙⴳ ⵡⵓⵔⵜⵉ. 

 

 

 

 

 

 

 
186  ⴰⴷ ⵉⵏⵉⵏ ⴰⵃ 
187  ⵜⵡⵙⵙⵉⵔ ⴳ ⵜⵓⵖⵎⵙⵜ 

ⴰⵚⴼⵟ ⵏ ⵜⵎⵙⵉ 

″ⵜⵜⵜⵜⵜ ⵜⵜⵜⵜⵜ ⵜ ⵜⵜⵜⵜⵜⵜ ⵜ ⵜⵜⵜⵜ ⵜⵜⵜⵜⵜ ⵜⵜⵜⵜ ⵜ 

ⵜⵜⵜⵜⵜⵜⵜ, ⵜ ⵜⵜⵜⵜ ⵜ ⵜⵜⵜⵜⵜⵜ ⵜⵜ ⵜⵜⵜ ⵜⵜ ⵜⵜⵜⵜⵜ ⵜⵜⵜⵜ 

ⵜⵜⵜⵜⵜ, ⵜⵜⵜⵜ ⵜ ⵜⵜⵜⵜⵜ  ⵜ ⵜ ⵜⵜⵜⵜⵜⵜ ⵜⵜ ⵜⵜⵜⵜ ⵜⵜⵜⵜⵜ 

ⵜⵜⵜⵜ ⵜⵜⵜⵜⵜ ‶ 

   

 

 

 

 

 

 

ⴷⵉⵙ ⵙⴱⵄⴰ (ⵙⴰⵜ) ⵏ ⵜⴱⵓⵛⵉⵍⵉⵏ188 ⴱⴰⴱⴰ ⵏⵏⵙⵏⵜ ⴷ ⵢⴰⴷⵊ 

ⵏⵏⵙⵏⵜ ⵎⵉ ⵍⵍⴰⵏ ⵙⴰⴼⵔⵏ189, ⴷ ⴷⵊⵏ ⵜⵏⵜ ⴳ ⵜⴰⴷⴷⴰⵔⵜ ⵏⵏⵙⵏ, ⵡⵡⴰⵏ 

ⴰⵙⵏⵜ: ⴰ ⵜⵜⴰⵔⵎⵜ ⵛ190 ⵉⵍ ⵉⴷⵊⵏ ⵍⵏⵏ ⴰⴷ ⵏⴰⵙ! ⴷ ⴷⵊⴰⵏ ⴰⵙⵏⵜ 

 
188  ⴰⵙⵎⵥⵢ ⵏ ⵜⴱⵓⵛⵉⵍⵜ 
189 ⵎⵎⵓⴷⴷⴰⵏ 
190  ⴰⴷ ⵓⵔ ⵜⵕⵥⵥⵎⵎⵜ 

ⴰⵎⵉⵔⵉⴽⴰⵏⵉ ⴰⴱⵕⴰⵀⴰⵎ  ⵍⴰⵏⴽⵓⵍⵉⵏ 

ⵓⵜⵜⵛⵓ ⵏⵏⵙⵏⵜ; ⵜⵉⵙⵙⵉ ⵏⵏⵙⵏⵜ; ⴷ ⵉⵙⵖⴰⵔⵏ; ⴷ ⵓⵚⴼⵟ191 ⵏ 

ⵍⵄⴰⴼⵉⵜ ⵉⵔⵇⵇ192 ⴷ ⴷⵊⵏ ⵉⴷⵙⵏⵜ ⵜⴰⵎⵏⵉⵛⵜ193 ⴷ ⵓⴽⵣⵉⵏ194 

ⴷ ⵓⴳⵓⵔⵏ ⴷ ⵙⵙⴰⵇⴷⵏ ⵜⵏ, ⴷ ⵇⵇⵙⵏⵜ195 ⵜⴰⴷⴷⴰⵔⵜ ⴷⴼⴼⵔ 

ⵏⵏⵙⵏ. 

ⴱⵕⵕⴰ ⴱⵕⵕⴰ ⵜⵉⴱⴱⵉⵛⵉⵍⵉⵏ ⴷⵉⵏ, ⵍⵍⴰⵏⵜ ⴳ ⵜⴰⴷⴷⴰⵔⵜ,  

ⵜⵜⴻⵜⵜⵏⵜ, ⵙⴻⵙⵙⵏⵜ, ⵜⵜⵉⵔⴰⵔⵏⵜ ⵍⵏⵏ  ⴰⵙⵙ ⵙⴳ ⵡⵓⵙⵙⴰⵏ, 

ⵜⴰⴱⴱⵉⵛⵉⵍⵜ ⵜⴰⵏⵄⵏⵓⵛⵜ ⵜⴰⵎⴰⵥⵓⵥⵜ196 ⵏ ⵙⵜⵎⴰⵙ ⵜⴻⵜⵜⵉⵔⴰⵔ 

ⴳ ⵡⴰⵎⵎⴰⵙ ⵏ ⵜⴰⴷⴷⴰⵔⵜ ⴳ ⵉⵊⴷⵉ197, ⵏⴷⵔ ⵎⴰⵎⴰⴽ ⵜⵔⴱⴱⵛ 

ⴳ ⵉⵊⴷⵉ ⵜⵓⴼⴰ ⵜⴰⵡⵡⵏⵜ198. ⵜⵓⵡⵡⴰ: ⵎⴰⴽ? ⴷⵊ ⴰⴷ ⵓⵛⵖ 

ⵙⵙⵉⵙ ⴰⵣⴳⵏ ⵉⵍ ⵜⵎⵏⵉⵛⵜ ⵏⵏⵖ. ⵜⵇⵇⵉⵎ ⵜⵙⴰⵡⴰⵍ ⴼ ⵜⵎⵏⵉⵛⵜ 

ⴱⵛⴱⵛ! ⴱⵛⴱⵛ! ⴰⵙ ⴷ ⴰⵅ ⴰⵣⴳⵏ ⵏ ⵜⴰⵡⵡⵏⵜ, ⴷ ⴳⴷⴷ ⵎⴰ 

ⵜⵙⵉⵡⵍ ⴼⵍⵍⴰⵙ ⵎⵉ ⵜⵓⴱⴰ ⴰ ⵜⴰⵙ! 

 ⵜⵇⵇⵉⵎ ⵜⵚⵚⵕⵎⴷ199 ⴷⵉⵏ. ⵜⵉⴳⴰ ⵙⴰⵀ ⵜⴱⵓⵛⵉⵍⵜ, 

ⵜⵡⵡⴰ: ⴰⵢⴷ ⵜⴰⵎⵏⵉⵛⵜ ⵎⵉ ⵜⵅⵙ! ⵜⵓⴳⵓⵔ ⵜⴱⵓⵛⵉⵍⵜ ⵜⴻⵜⵜⵛⴰ 

ⵜⴰⵡⵡⵏⵜ ⴷⵉⵏ. ⵎⴰⵢ ⵜⴻⵜⵜⵛⵉ ⵜⵜ, ⵜⵓⵙ ⴰⵙ ⴷ ⵜⴰⵎⵏⵉⵛⵜ. ⵜⵡⵡⴰ 

ⴰⵙ: ⵎⴰⵢ ⵜⴰⵡⵡⵏⵜ? ⵜⵡⵡⴰ ⴰⵙ ⵜⴱⵓⵛⵉⵍⵜ: ⵜⵜⵛⵉⵖ ⵜⵜ. ⵜⵡⵡⴰ 

ⴰⵙ: ⴹⴱⴱⵕ ⵉⵢⵉ ⴷ ⴳ ⵜⴰⵡⵡⵏⵜ ⵖⵏ ⴰⴷ ⴱⵥⵟⵖ ⴼ ⵓⵚⴼⵟ ⴷ ⴰⴷ 

ⵏⵖⴻⵖ ⵜⵉⵎⵙⵉ. ⵜⵡⵡⴰ ⴰⵙ  ⵜⴱⵓⵛⵉⵍⵜ: ⵜⴰⵡⵡⵏⵜ, ⵜⵜⵛⵉⵖ ⵜⵜ ⴷ 

 
191  ⴰⵙⴰⴼⵓ, ⴰⵊⵄⵍⴰⵍ, ⴰⵃⵎⴰⴷⵊⵓ 
192  ⵢⴰⵖ, ⵉⵛⵄⵍ 
193  ⵜⴰⵎⴰⵛⵛⵓⵜ 
194  ⵉⵅⵣⵉⵏ, ⴰⵎⵥⵥⵢⴰⵏ ⵏ ⵡⴰⵢⴷⵉ 
195  ⵇⵇⵏⴻⵏ ⵜ 
196  ⵜⴰⴱⵓⵛⵉⵍⵜ ⵏⵏⵙⵏ ⵜⴰⵎⴳⴳⴰⵔⵓⵜ ⴳ ⵜⴰⵔⵡⴰ 
197  ⴰⴽⴰⵍ 
198 ⴰⵎⵓⴷ, ⵜⴰⵇⵇⴰⵢⵜ, ⵉⵔⴷ 
199  ⵜⵚⵕⵕⴷ, ⵓⵔ ⴷⴰ ⵜⵎⵛⵜⴰⴳ, ⵓⵔ ⴷⴰ ⵜⵎⵓⵙⵙⵓ 

ⴳⴷⴷ ⵎⴰ ⵙⵉⵡⵍⵖ ⴼⵍⵍⴰⵎ ⵎⵉ ⵜⵓⴱⵉⴷ ⴰ ⵜⴰⵙⴷ ⴷ. ⵎⴰⴽ ⵢⴰ 

ⵜⵏⵖⴷ ⴰⵚⴼⵟ ⵏⵏⵖ ⵉⵔⵇⵇ? ⴰ ⵖⵏ ⵜⴷⵊⵉⴷ ⴱⵍⴰ ⵜⵉⵎⵙⵉ, ⴷ ⴰⵢⴷ 

ⵏⵟⵟⵢⵢⴱ ⴼⵍⵍⴰⵙ ⴳ ⵡⵓⵜⵜⵛⵓ ⵏⵏⵖ ⴷ ⴼ ⵎⴰⵜⵜⴰ ⴷ ⴰ ⵏⵔⴽⴱ  ⴷ ⴰ 

ⵖⵏ ⵉⵏⵖ ⵍⴰⵥ? 

ⴳⴷⴷ ⵎⴰ ⵜⵉⴳⴰ ⴳ ⵜⵎⵏⵉⵛⵜ ⵎⵉ ⵜⵓⴱⴰ. ⵜⵓⴳⵓⵔ ⵉⵍ 

ⵜⵉⵏⵏⵓⵔⵜ, ⵜⴱⵥⵟ ⴼ ⵓⵚⴼⵟ200, ⵜⵙⵙⵏⵙ201  ⵜⵉⵎⵙⵉ, ⵜⴷⵊⵉ 

ⵜⵏ ⵙⵉⵏ. ⴱⵕⵕⴰ ⴱⵕⵕⴰ, ⵍⵍⵓⵥⵏⵜ ⴷ ⵚⵎⵟⵏⵜ202 ⵜⵉⴱⵓⵛⵉⵍⵉⵏ.  

ⵜⵡⵡⴰ ⴰⵙⵏⵜ ⵓⵍⵜⵎⴰⵜⵙⵏⵜ ⵜⴰⵏⵄⵏⵓⵛⵜ: ⵏⵜⵛ ⴷ ⴰⴷ ⵓⴳⵓⵔⵖ ⴰⴷ 

ⵜⵜⵔⵖ ⵍⵄⴰⴼⵉⵜ. ⵜⵉⴳⴰ ⵙⴰⵀ, ⵜⴼⴼⵖ ⵜⵇⵇⵉⵎ ⵜⴳⴳⵓⵔ, ⵜⴳⴳⵓⵔ 

ⴷ ⵓⴽⵣⵉⵏ ⴷ ⵜⵎⵏⵉⵛⵜ, ⵓⴳⵓⵔⵏ ⴳ ⵊⵊⵓⵕⵜ ⵏⵏⵙ ⴷⴼⴼⵔⵙ ⵍⵏⵏ ⵜⵓⴼⴰ 

ⵜⴰⵡⵙⵙⴰⵔⵜ ⵜⴻⵜⵜⵔⴽⴱ ⴳ ⵓⵎⴽⵍⵉ ⵏⵏⵙ. 

ⵜⵓⴳⵓⵔ ⴰⵙ ⵜⴱⴷⴷ ⴼⵍⵍⴰⵙ, ⵜⵡⵡⴰ ⴰⵙ: ⴰ ⵏⴰⵏⵏⴰ ⵓⵛ ⵉⵢⵉ ⴷ 

ⴰⵚⴼⵟ ⵏ ⵍⵄⴰⴼⵉⵜ. ⵜⵡⵡⴰ ⴰⵙ ⵜⴰⵡⵙⵙⴰⵔⵜ: ⴰⵎ ⵓⵛⵖ ⵜⵉⵎⵙⵉ, 

ⵍⴰⴽⵏ ⴷ ⴰ ⵢⵉ ⵜⵓⵛⴷ ⵉⴷⵊⵏ ⵙⴳ ⵉⵟⵓⵟⴰⵏ ⵏⵏⵎ203.  ⵜⵡⵡⴰ ⴰⵙ: 

ⵜⴱⵓⵛⵉⵍⵜ: ⴱⴰⵀⵉ, ⵜⵓⴳⵓⵔ ⵜⵏⵇⵇⵜ ⴰⵙ ⵉⵍ ⵜⴰⴱⵉⵛⵉⵍⵜ 

ⴰⵟⴰⵟ204 ⵏⵏⵙ, ⵜⵓⵛ ⴰⵙ ⴰⵚⴼⵟ ⵏ ⵍⵄⴰⴼⵉⵜ, ⵜⵕⵡⵡⵃ. 

ⵉⵇⵇⵉⵎ ⵓⵟⴰⵟ ⵏⵏⵙ ⴷⵉⵏ ⴰⴱⵔⵉⴷ ⵏⵏⵙ ⵓⴽⵍ ⴷ ⵏⵜⵜⴰ   

ⵉⵜⵜⵙⵜⵜⴰ205 ⴳ ⵉⴷⴰⵎⵎⵏ ⴷ ⵓⴽⵣⵉⵏ ⵏⵏⵙ ⵉⵜⵜⵍⵖ ⴷⵉⵙⵏ, ⵎⴰⵖⵔ 

ⵢⵓⴽⵣ ⵜⴰⵡⵙⵙⴰⵔⵜ ⴷⵉⵏ ⴷ ⵜⵔⴳⵓ206. ⵜⴰⵎⵏⵉⵛⵜ, ⵜⴳⴳⵓⵔ ⴷ 

 
200  ⴰⵙⴰⴼⵓ 
201  ⵜⵙⵅⵙⵉ 
202  ⵇⵇⵕⴼⵏⵜ, ⵢⴰⵖ ⵜⵏⵜ ⵓⵚⵎⵎⵉⴹ ⴷ ⵓⵇⵇⵔⴰⴼ 
203  ⵉⴹⵓⴹⴰⵏ 
204  ⴰⴹⴰⴹ 
205  ⵉⵙⵓⴷⴷⵓⵎ, ⵉⵚⵚⵓⵜⴰ, ⵉⵚⴹⴰⵔ 
206  ⵜⴰⵔⵉⵔ, ⵜⴰⵖⵣⵏⵜ, ⵜⴰⵎⵥⴰ 

ⵜⴻⵜⵜⴱⵥⵟ ⴳ ⵓⴱⵔⵉⴷ, ⵜⵅⵙ ⵜⵔⴳⵓ ⴰ ⵜⴰⴽⵣ ⴰⴱⵔⵉⴷ. ⵏⵜⵜⵏⵉⵏ, 

ⴳⴳⵓⵔⵏ ⴷ ⵜⵔⴳⵓ ⴷⵉⵏ ⴷⴼⴼⵔⵙⵏ, ⵜⴳⴳⵓⵔ ⵍⵏⵏ  ⵜⵓⵡⴹ ⵜⴱⵓⵛⵉⵍⵜ 

ⵜⴰⴷⴷⴰⵔⵜ ⵏⵏⵙⵏ. ⵜⵔⴳⵓ ⵎⴰⵢ ⵜⵓⴽⵣ ⵜⴰⴷⴷⴰⵔⵜ, ⵜⵕⵡⵡⵃ, ⵜⵓⵙ 

ⴰⵙⵏ ⴷ ⴳ ⴷⴳⴳⵉⵟ, ⵜⵟⴱⴱⵚ, ⵜⵕⵥⵥ ⴳ ⵉⵎⵉ ⵏ ⵜⴰⴷⴷⴰⵔⵜ ⵏ 

ⵜⴱⵓⵛⵉⵍⵉⵏ ⵍⵏⵏ ⵜⵓⵔⵉ ⵜⵜ, ⴷ ⵜⵓⵜⴼ. 

ⵍⵖⵙⵏⵜ ⵜⵇⵇⵉⵎ ⵜⵙⵙⴼⵓⵖ ⴷⵉⵙⵏⵜ ⵙ ⵉⴷⵊⵜ. ⵜⵜⴻⵜⵜ 

ⴷⵉⵙⵏⵜ ⵍⵏⵏ ⵜⴻⵜⵜⵛⵉ ⵜⵏⵜ. ⵜⵇⵇⵉⵎ ⵜⴱⵓⵛⵉⵍⵜ ⵜⴰⵏⵄⵏⵓⵛⵜ. ⵏⴷⵔ 

ⵎⴰⴽ ⵜⵅⴰⵡⵜ207 ⵜⵔⴳⵓ, ⵜⴼⴼⵖ, ⵜⵔⵡⵍ, ⵜⵓⵜⴼ ⵍⵖⴰⴱⵜ. 

ⵜⵇⵇⵉⵎ ⵜⴻⵜⵜⴰⵣⵣⴰⵍ, ⵜⴻⵜⵜⴰⵣⵣⴰⵍ. ⵜⵎⵎⴰⵍ: ″ⴰ ⵜⴰⵣⵉⵔⵉ ⵏ 

ⴱⴰⴱⴰ ⴷ ⴷⴰⴷⴷⴰ ⵜⵓⵡⴹⵜ ⵉⵢⵉ ⴷ ⵖⵏ ⵓⵍⵢⵓⵛ‶. ⵜⵓⴳⵓⵔ ⵙⵉⵏ 

ⵜⴻⵜⵜⴰⵣⵣⴰⵍ ⵍⵏⵏ ⵜⵓⴼⴰ ⵖⴰⵙⵔⵓ ⴷ ⴰⵎⵇⵇⵔⴰⵔ ⵉⵎⵎⵉⵔ208, 

ⵜⵓⵜⴼ, ⵜⵍⵖⵙ ⴷⵉⵙ, ⵜⵃⵔⵣ ⵉⵎⴰⵏ ⵏⵏⵙ. ⵜⴼⴼⵖ ⴷ ⴷ ⵜⴰⴷⴷⴰⵔⵜ 

ⵏ (ⵄⵍⵉ ⵍⵖⵓⵍ). ⵎⴰⵢ ⵉⴽⴽⵔ ⵙⴳ ⵢⵉⵟⵚ, ⵉⵛⵓⵎⵎ ⴰⵟⵓ ⵏ ⴱⵏⴰⴷⵎ 

(ⴰⴼⴳⴰⵏ) ⴳ ⵜⴰⴷⴷⴰⵔⵜ ⵏⵏⵙ ⴷⵉⵏ, ⵉⵡⵡⴰ ⴰⵙ: ⴼⴼⵖ ⴷ! ⴷ ⵎⴰⵏⵜ 

ⵜⵛⴽ ⴼⵍⵍⴰⴽ ⴰⵎⴰⵏ ⵍⵍⴰⵀ.    

 ⴳ ⵓⵎⵣⵡⴰⵔ, ⵜⵓⴳⴳⴷ ⵎⵉ ⵜⵓⴱⴰ ⴰⵙ ⵜⴼⴼⵖ, ⴱⵄⴷⵉⵏ 

ⵜⴼⴼⵖ ⴰⵙ ⴷ, ⵢⵓⴼⵉ ⵜⵜ ⴷ ⵜⴰⴱⵓⵛⵉⵍⵜ, ⵉⴳⵉ ⵜⵜ ⴷ ⵉⵍⵍⵉⵙ, 

ⵉⵇⵇⵉⵎ ⵉⵙⵔⵔⵃ, ⵉⵜⵜⴰⵡⵢ ⴰⵙ ⴷ ⴳ ⵓⵢⵙⵓⵎ ⵏ ⵜⵙⴽⵔⵉⵏ ⴷ 

ⵉⵡⵕⵥⴰⵥ209 ⴷ ⵉⵣⵔⵣⵔ210 ⴷ ⵉⵜⵜⵓⵛ ⴰⵙ ⵜⵜⴻⵜⵜ, ⵉⵙⴽⵏ ⴰⵙ 

 
207  ⵜⴷⴷⴰ, ⵜⵏⵏⵊⵍⴰ, ⵜⴼⴼⵖ, ⵜⵓⵛⵛⴽⴰ, ⵜⵏⵜⵍ 
208  ⵉⵏⵏⵓⵕⵥⵎ 
209  ⵢⴰⵏ ⵏⵏⵙ ⴰⵢⵕⵥⵓⵥ, ⵉⵡⵜⵍⴰⵏ, ⵉⵡⵜⵓⵍⵏ 
210  ⴰⵥⵏⴽⵯⴹ, ⴰⵎⵍⴰⵍ, ⴰⵀⵏⴽⵯⴹ 

ⵜⵉⵣⵇⵇⵡⵉⵏ ⵏ ⵓⵖⴰⵙⵔⵓ ⴷⵉⵏ ⴽⴰⵏ ⵜⴰⵣⵇⵇⴰ211 ⵉⴷⵊⵜ. ⵉⵡⵡⴰ ⴰⵙ: 

ⵔⵔ ⵍⴱⴰⵍ ⵏⵏⵎ ⴰⵙ ⵜⵓⴳⵓⵔⴷ ⵖⵏ ⴰ ⵜⵜ ⵜⴰⵔⴷ. 

ⴱⵕⵕⴰ ⴱⵕⵕⴰ. ⴰⵙⵙ ⵙⴳ ⵡⵓⵙⵙⴰⵏ, ⵜⵡⵡⴰ ⵜⴰⵣⵇⵇⴰ ⵉⴷ 

ⵎⴰ ⴷⵓⵏⵛ ⴷ ⴰ ⵜⵜ ⴰⵔⵖ!  ⴷ ⴰⴷ ⵥⵕⵖ ⵎⴰⵜⵜⴰ ⴷⵉⵙ? ⴰⵙⵙ ⵙⴳ 

ⵡⵓⵙⵙⴰⵏ, ⵜⴷⵊⵉ ⵜ ⵉⴼⴼⵖ ⴷ ⴰ ⵉⵙⵔⵃ, ⵢⵓⴳⵓⵔ. ⵜⵓⵔⴰ ⵜⴰⵣⵇⵇⴰ 

ⵍⵍⵉ ⵜⵎⵎⵇⵇⵙ212, ⵜⵓⴼⴰ ⴷⵉⵙ ⴰⵍⵍⵓⵏ213. ⵜⵜⴰⴳ ⵙⵙⵉⵙ, 

ⵎⴰⵖⵔ ⴰⵍⵍⵓⵏ ⵉⴷ ⵉⵜⵜⴰⵔ ⴼ ⵉⵊⵉⵎⵉ ⵏ ⵓⴳⵍⵍⵉⴷ,  ⵜⵓⴼⴰ ⵉⵣⵎⵔ ⴳ 

ⵉⵊⵉⵎⵉ. ⵉⵡⵡⴰ ⴰⵙ: ″ⴰ ⵄⵉⵛⴰ ⴰ ⵉⵍⵍⵉⵙ ⵏ ⵄⵍⵉ ⵍⵖⵓⵍ ⴱⴰⴱⴰ ⵏⵏⵎ, 

ⵉⵙⵜⵜⵛⴰⵢ ⴳⴷⵎ, ⵉⵜⵜⵇⵡⵡⴰ ⴳⴷⵎ, ⴷ ⴰ ⵉⵏⵏⵟ ⴼⵍⵍⴰⵎ, ⴷ ⴰⵎ 

ⵉⵜⵜⵛ‶. ⵙⴳ ⴰⵙⵙ ⵏⵏⵙ, ⵉⵇⵇⵉⵎ. ⵎⴰⵢ ⴰ ⵜⵜ ⵉⵥⵕ ⵢⵉⵣⵎⵔ ⴷⵉⵏ 

ⵉⵎⵎⴰⵍ ⴰⵙ ⴳ ⵡⴰⵡⴰⵍ ⵉⴷ. ⵜⵉⴳⴰ ⵙⴰⵀ, ⵜⵓⴳⴳⴷ! ⴰ ⵜⵜ ⵉⵜⵜⵛ ⴷ 

ⵜⵏⵇⵇⵜ214 ⵓⵜⵜⵛⵓ, ⵜⵣⵇⵇⵎ215, ⵜⵏⵙⵙⵓⵎ216, ⵜⵇⵇⵉⵎ. 

ⴱⴰⴱ ⵏⵏⵙ (ⵄⵍⵉ ⵍⵖⵓⵍ), ⵉⵥⵕⵉ ⵜⵜ ⵜⵛⵢⴰⵏⴰ. ⵉⵡⵡⴰ ⴰⵙ: 

ⵎⴰⴽ ⵙⴰⵀ! ⵏⵜⵛ, ⵜⵜⴰⵡⵉⵖ ⴰⵎ ⴷ ⴳ ⵓⵢⵙⵓⵎ ⵏ ⵜⵙⴽⵔⵉⵏ ⴷ 

ⵉⵡⵕⵥⴰⵥ ⴷ ⵉⵣⵔⵣⵔ ⴷ ⵎⵉ ⴷⵊⵉⵖ ⵛⵔⴰ ⵍⵍⵉ ⵎⵉ ⵓⵡⵉⵖ ⴰⵎ ⵜ 

ⵉⴷ ⴷ ⵜⵛⵎⵎ ⵜⵛⵢⴰⵏⵉⴷ, ⵎⵍ ⵉⵢⵉ ⴷ: ⵎⴰⴽ ⵙⴰⵀ! ⵎⴰⵜⵜⴰ ⵢⵓⵙ 

ⴰⵎ ⴷ, ⴱⴰⵛ ⴰ ⵜⵛⵢⴰⵏⴷ? ⵜⵡⵡⴰ ⴰⵙ: ⵎⴰⵜⵜⴰ ⴷ ⴰⴽ ⵎⵍⵖ? ⵓⵔⵉⵖ 

ⵉⵎⵉ ⵏ ⵜⵣⵇⵇⴰ ⵍⵍⵉ ⵜⵡⵡⵉⴷ ⵉⵢⵉ ⴷ ⴰ ⵜⵜⴰⵔⴷ ⵜⵜ ⵛ. ⵎⴰⵢ 

ⴽⵀⵀⴱⵖ217 ⵙⴳ ⵡⴰⵍⵍⵓⵏ, ⵓⴼⵉⵖ ⵉⵣⵎⵔ ⵉⵍ ⴱⵕⵕⴰ ⴳ ⵉⵊⵉⵎⵉ, 

ⵉⵇⵇⵉⵎ, ⵉⵎⵎⴰⵍ ⵉⵢⵉ ⴷ: ″ⴰ ⵄⵉⵛⴰ ⵉⵍⵍⵉⵙ ⵏ ⵄⵍⵉ ⵍⵖⵓⵍ, ⴱⴰⴱ 
 

211  ⵜⴰⵎⵚⵕⵉⵢⵜ 
212  ⵜⵜⵢⴰⵇⵇⵏ 
213  ⴰⵙⵕⵥⵎ, ⵛⵛⵕⵊⵎ 
214  ⵜⵙⴱⴷⴷⴰ,  
215  ⵓⵔ ⵜⵓⵙⵉ ⵜⴰⴷⵓⵙⵉ, ⵜⴹⵄⴼ 
216  ⵜⴹⵄⴼ, ⵓⵔ ⵜⴷⵓⵙ 
217  ⵓⴳⴳⵉⵖ 

ⵏⵏⵎ, ⵉⵙⵜⵜⵛⴰ ⴳⴷⵎ,  ⵉⵜⵜⵇⵡⵡⴰ ⴳⴷⵎ, ⴷ ⴰ ⵉⵏⵏⵟ ⴼⵍⵍⴰⵎ, ⴷ ⴰⵎ 

ⵉⵜⵜⵛ‶. ⵉⵡⵡⴰ ⴰⵙ ⴱⴰⴱⴰ ⵏⵏⵙ ⵎⵍ ⴰⵙ: ″ⴱⴰⴱⴰ ⴷ ⴰⴷ ⵉⵢⵉ 

ⵉⵙⵜⵜⵛ, ⴷ ⴰⴷ ⵉⵢⵉ ⵉⵇⵡⵡⴰ, ⴷ ⴰⴷ ⵉⵢⵉ ⵉⵡⵛ ⵉⵍ ⵎⵎⵉⵙ ⵏ 

ⵓⴳⵍⵍⵉⴷ. ⵜⵛⴽ, ⴰ ⵉⵣⵎⵔ ⴷ ⴰⴷ ⵜⵜⵛⵖ ⴰⵢⵙⵓⵎ ⵏⵏⴽ, ⴷ ⴰⴷ 

ⵙⵙⵓⵖ ⴰⴳⵍⵉⵎ ⵏⵏⴽ ⴷ ⵉⵅⴼ ⵏⵏⴽ ⴷ ⴰ ⵜ ⵉⴳⵖ ⴷ ⵜⵉⵙⵉⵜ218 ⴷ ⴰⴷ 

ⴰⵖⴻⵖ ⵎⵎⵉⵙ ⵏ ⵓⴳⵍⵍⵉⴷ‶. 

ⵙⴳ ⵡⴰⵡⴰⵍ ⵉⴷ ⵏ ⵜⴱⵓⵛⵉⵍⵜ, ⵍⵍⵉ ⵉⵇⵇⵉⵎ ⵉⵙⵍⵍ ⴷⵉⵙ 

ⵉⵣⵎⵔ. ⵙⵙⵉⵙ ⵉⵇⵇⵉⵎ ⵉⵣⵎⵔ ⵉⵜⵜⵛⵢⴰⵏⴰ, ⵉⵥⵕⵉ ⵜ ⵎⵎⵉⵙ ⵏ 

ⵓⴳⵍⵍⵉⴷ, ⵉⵡⵡⴰ: ⵎⴰⴽ! ⵉⵣⵎⵔ ⵉⴷ ⵉⵍⵍⴰ ⴳ ⵡⴰⵎⵎⴰⵙ ⵏ ⵜⵉⴳⴰ, 

ⴷ ⵜⵜⵓⵛⵖ ⴰⵙ ⵉⵜⵜⴻⵜⵜ ⵎⵉ ⵉⵜⵜⴼⴼⵖ ⴼⵍⵍⴰⵙ, ⵉⵡⵡⴰ ⵎⵓⵛ ⵙⵉⵏ 

ⴰⵢⴷ. ⵢⵉⴳⴰ ⵙⴰⵀ, ⵉⵃⵔⵣ ⵉⵎⴰⵏ ⵏⵏⵙ ⴳ ⵉⵊⵉⵎⵉ ⵍⵏⵏ ⵜⵓⵙ ⴷ ⵄⵉⵛⴰ 

ⵉⵍⵍⵉⵙ ⵏ ⵄⵍⵉ ⵍⵖⵓⵍ, ⵜⵓⵔⴰ ⴰⵍⵍⵓⵏ ⴷ ⵜⴽⵀⵀⴱ ⵙⵙⵉⵙ, ⵉⵙⵍⴰ 

ⵎⴰⵜⵜⴰ ⵉⵎⵍ ⴰⵙ ⵉⵣⵎⵔ ⴷ ⵎⴰⵜⵜⴰ ⵜⵎⵍ ⴰⵙ ⵏⵜⵜⴰⵜ ⵉⵍ ⵉⵣⵎⵔ. 

ⵎⴰⵢ ⵉⵥⵕⵉ ⵜⵜ ⵎⵎⵉⵙ ⵏ ⵓⴳⵍⵍⵉⴷ, ⵜⵓⵜⴼ ⵓⵍ ⵏⵏⵙ, ⵉⵇⵇⵉⵎ 

ⵉⵅⵙⵉ ⵜⵜ ⴷ ⵢⵓⵡⵉ ⵜⵜ ⵉⵏⵊⴼ ⵙⵙⵉⵙ. ⵙⴰⵀ ⵜⵓⵖⴰ ⵎⵎⵉⵙ ⵏ 

ⵓⴳⵍⵍⵉⴷ,  ⴷ ⵜⴷⴷⵔ ⵉⴷⵙ ⴳ ⵓⵖⴰⵙⵔⵓ ⵏⵏⵙ..... 

 

 

 

 

 

 
218  ⵍⵎⵔⵉ 

ⵉⵖⴷ ⵏ ⵜⵉⵏⵏⵓⵔⵜ 

    ″ⵜⵜⵜⵜⵜⵜⵜⵜⵜ ⵜ ⵜⵜⵜⵜⵜ. 
                               ⵜⵜⵜⵜ, ⵜⵜⵜⵜⵜⵜ ⵜ ⵜⵜⵜⵜⵜⵜ‶.  

                                                        

     

   

 

 

  

 

 

 

  ⴷⵉⵙ ⴽⵕⴰⴹⵜ ⵏ ⵜⴱⵓⵛⵉⵍⵉⵏ ⵢⴰⴷⵊ ⵏⵏⵙⵏⵜ, ⵜⵎⵎⵓⵜ ⴷ ⴱⴰⴱⴰ 

ⵏⵏⵙⵏⵜ, ⵢⵓⴳⵓⵔ ⵢⵓⵖⴰ ⵜⴰⵎⵟⵟⵓⴹⵜ ⵉⵟⵏ. ⵙⵏⵜ219 ⵙⵙⵉⵙⵏⵜ 

ⵜⵉⴷⵓⵙⴰⵢ220 ⵏⵏⵙⵏⵜ ⵜⵉⵎⵇⵇⵔⴰⵔⵉⵏ ⵍⵍⵉ ⴰ ⵜⵜ ⵜⵃⵓⵟ 

ⵜⴰⵎⵟⵟⵓⴹⵜ ⵏ ⴱⴰⴱⴰ ⵏⵏⵙⵏⵜ ⵅⵡⵓⴳⴳⴰⵏ ⵜⵜ: ⴷ ⴰⵢⵙⵓⵎ ⴷ ⵡⴰⵖⵉ 

ⴷ ⵜⵉⵢⵢⵏⵉ ⵎⵉ ⵜⴻⵜⵜⴷⵊⴰⵏⵜ ⵛⵔⴰ. ⵛⵡⵉⵢⴰ, ⵜⴰⵎⵟⵟⵓⴹⵜ ⵏ ⴱⴰⴱⴰ 

 
219  ⵙⵏⴰⵜ  
220  ⴰⴷⵉⵙ, ⴰⵄⴱⴱⵓⴹ, ⴰⵃⵍⵉⴳ 

   ⴱⵕⴰⵀⵉⵎ ⵍⴽⴰⵡⵏⵉ 

ⵏⵏⵙⵏⵜ ⵜⴼⵉⴷⴷ221 ⵙⵙⵉⵙⵏⵜ, ⵎⵉ ⵜⵅⵙⵉ ⵜⵏⵜ. ⵎⴰⴽ ⵢⴰ ⵜⵉⴳ! 

ⵜⵡⵡⴰ ⴰⵙ ⵉⵍ ⵓⵜⵔⵔⴰⵙ ⵏⵏⵙ (ⴱⴰⴱⴰ ⵏⵏⵙⵏⵜ): ⵏⵜⵛ  ⵖⵏ ⵉⵙⵙⵉⴽ ⴳ 

ⵜⴰⴷⴷⴰⵔⵜ ⵉⴷ. ⵉⵡⵡⴰ ⴰⵙ: ⵎⴰⴽ! ⴰⵢⴷ ⴷ ⵢⵉⵙⵙⵉ ⵎⴰⵏⵜ 

ⵖⵔⵙⵏⵜ ⴽⴰⵏ ⵏⵜⵛ? ⴷ ⵜⵉⵏⵄⵏⴰⵛ. ⵜⵡⵡⴰ ⴰⵙ: ⵏⵜⵛ, ⵡⵡⵉⵖ ⴰⴽ ⵏⵜⵛ  

ⵖⵏ ⵏⵜⵜⵏⵜⵉⵏ ⴳ ⵜⴰⴷⴷⴰⵔⵜ, ⵜⵛⴽ ⵡⴰⵣⴰ222. 

     ⵜⵇⵇⵉⵎ ⴰⵙⵙ ⵓⴽⴽⵍ, ⵏⵜⵜⴰⵜ ⵜⴻⵜⵜⵏⴳⵔⵣ223 ⴼⵍⵍⴰⵙ, ⵜⵓⵙ 

ⴰⵙ ⴷ. ⵜⵡⵡⴰ ⴰⵙ: ⵏⵜⵛ, ⴰ ⴹⴱⴱⵔⵖ ⴼⵍⵍⴰⴽ.  ⴱⵕⵕⴰ   ⴰⵡⵉ ⵜⵏⵜ 

ⵉⴷⴽ, ⵙⵔⵉⵃ ⵜⵏⵜ ⴳ ⵚⵚⵓⵡⵟ, ⴷⵊⵉ ⵜⵏⵜ, ⴷ ⵔⵡⵍ ⴷ ⴼⵍⵍⴰⵙⵏⵜ. 

ⵎⴰⵢ ⵜⵇⵇⵉⵎ ⵙⴰⵀ ⵜⴻⵜⵜⵏⵓⴳⵓ ⴼⵍⵍⴰⵙ, ⵢⵉⴳⴰ ⵙⴰⵀ, ⵢⵓⴳⵓⵔ. 

      ⴰⵙⵙ ⵙⴳ ⵡⵓⵙⵙⴰⵏ, ⵉⵡⵡⴰ ⴰⵙⵏⵜ ⵉⵍ ⵢⵉⵙⵙⵉⵙ:  ⵓⴳⵓⵔⵎⵜ 

ⵉⴷⵉ ⴷ ⴰ ⵏⵙⵔⵃ, ⴷ ⴰⴷ ⴷ ⵏⴰⵡⵉ ⵉⵙⵖⴰⵔⵏ. ⵎⴰⵢ ⵓⵙⵏ ⴷ ⴷ ⴰ 

ⵓⴳⵓⵔⵏ. ⵜⴰⴱⵓⵛⵉⵍⵜ ⵜⴰⵏⵄⵏⵓⵛⵜ, ⵜⵓⴽⵣ ⴱⵍⵍⵉ ⴱⴰⴱⴰ ⵏⵏⵙⵏⵜ ⵉⵅⵙ 

ⴰ ⵜⵏⵜ ⵉⵙⵔⵉⵢⵃ224, ⵜⵓⴳⵓⵔ ⵜⴻⵜⵛⵓⵕ ⴰⴽⵎⵎⵓⵙ ⵏ ⵢⵉⵖⴷ ⵙⴳ 

ⵓⴼⵉⵔⵏⵓ, ⵜⵃⵔⵣ225 ⵜ ⴳ ⵓⵛⴽⵍⵓⵍ226 ⵏⵏⵙ. 

    ⵉⴳⵏ ⵙⴰⵀ, ⵙⵙⴰⵇⵇⴷⵏⵜ ⵏⵜⵜⵏⵜⵉⵏ ⴷ ⴱⴰⴱⴰ ⵏⵏⵙⵏⵜ. ⵎⴰⵢ 

ⵟⵟⴼⵏ ⴰⴱⵔⵉⴷ, ⵜⵇⵇⵉⵎ ⵜⵙⵔⵙⵔ227 ⴳ ⵢⵉⵖⴷ ⵙⴳ ⵓⴽⵎⵎⵓⵙ 

ⴷⵉⵏ ⴳ ⵓⴱⵔⵉⴷ, ⵇⵇⵉⵎⵏ ⴳⴳⵓⵔⵏ, ⴳⴳⵓⵔⵏ ⵍⵏⵏ ⵓⵃⵃⵍⵏⵜ 

ⵜⵉⴱⵓⵛⵉⵍⵉⵏ. ⵎⴰⵢ ⵓⵡⴹⵏ ⴳ ⵚⵚⵓⵡⵟ, ⵉⴳⴰ ⵉⵎⴰⵏ ⵏⵏⵙ (ⴱⴰⴱⴰ 

ⵏⵏⵙⵏⵜ) ⵉⵜⵜⴱⴱⵉ ⴳ ⵉⵙⵖⴰⵔⵏ, ⵉⵜⵜⴼⵍⵍⵇ. 

 
221  ⵜⵃⵢⵕ, ⵜⵅⵢⵢⵇ, ⵜⵊⵄⵕ 
222  ⵙⵜⵉ 
223  ⵜⴻⵜⵜⵎⵏⴽⴰⴷ, ⵜⴻⵜⵜⵏⵓⵖⵓ  
224  ⵉⵊⵍⵓ 
225 ⵜⴼⴼⵔⵜ 
226  ⴰⵡⵡⵙⵉ,  
227  ⵜⴳⴳⴰⵔ, ⵜⴻⵜⵜⴼⴼⵉ, ⵜⵏⵇⵇⵍ 

 ⵏⵜⵜⵏⵜⵉⵏ, ⵇⵇⵉⵎⵏⵜ ⵍⵏⵏ ⵉⴷⵔⴰ ⴰⵙⵏⵜ ⵢⵉⵟⵚ, ⵢⵓⴳⵓⵔ ⴱⴰⴱⴰ 

ⵏⵏⵙⵏⵜ ⵉⵙⵜⵓⵜⵍ228, ⵉⵔⵡⵍ, ⵉⴷⵊⵉ ⵜⵏⵜ ⴷⵉⵏ. ⵎⴰⵢ ⵢⵓⵡⴹ 

ⵜⴰⴷⴷⴰⵔⵜ ⵏⵏⵙ. ⵉⵡⵡⴰ ⴰⵙ ⵉⵍ ⵜⵎⵟⵟⵓⴹⵜ ⵏⵏⵙ:  ⵎⴰⴽ ⵉⴳⴰ ⴳ 

ⵢⵉⵙⵙⵉⵙ. ⵜⵉⴳⴰ ⵙⴰⵀ, ⵜⵥⴳⵔ. ⵜⵡⵡⴰ ⴰⵙ: ⵖⵔⵙ ⴰⵏⵖ 

ⴰⵙⵔⴷⵓⴽ, ⵉⵖⵔⵙ ⴰⵙ.  

ⵜⵉⴱⵓⵛⵉⵍⵉⵏ, ⵎⴰⵢ ⴽⴽⵔⵏⵜ ⵎⵉ ⵓⴼⵉⵏⵜ ⵜ, ⵓⴽⵣⵏⵜ ⴱⵍⵍⵉ 

ⴱⴰⴱⴰ ⵏⵏⵙⵏⵜ, ⵉⵔⵡⵍ ⴼⵍⵍⴰⵙⵏⵜ, ⵎⴰⵄⴰⵜⵛ ⵉⵅⵙⵉ ⵜⵏⵜ,  ⵇⵇⵉⵎⵏⵜ 

ⵜⵜⵏⴼⴼⴳⵏⵜ229. ⵜⵡⵡⴰ ⴰⵙⵏⵜ ⵓⵍⵜⵎⴰⵜⵙⵏⵜ ⵜⴰⵏⵄⵏⵓⵛⵜ:  

ⵜⴻⵜⵜⴰⴳⴳⴷⵎⵜ ⵛ ⵏⴻⵏⵊⵊⵎ ⴰ ⵏⴰⵡⴹ ⵜⴰⴷⴷⴰⵔⵜ ⵏⵏⵖ. 

 ⵏⵜⵛ, ⵙⵔⵙⵔⵖ ⵉⵖⴷ ⴳ ⵓⴱⵔⵉⴷ ⵍⵍⵉ ⵏⵓⵙ ⴷ ⵙⵙⵉⵙ. 

ⵉⴳⵉⵏⵜ ⵙⴰⵀ, ⵙⵙⴰⵇⵇⴷⵏⵜ ⵉⴷ ⵓⴱⵔⵉⴷ ⴷⵉⵏ, ⵥⵕⵕⵏⵜ ⴳ 

ⵊⵊⵓⵕⵟⵜ ⵏ ⵢⵉⵖⴷ ⵍⵏⵏ ⵓⵡⴹⵏⵜ ⵜⴰⴷⴷⴰⵔⵜ, ⵓⵜⴼⵏⵜ ⵉⵍ ⵊⴰⵊ ⵎⵉ 

ⵥⵕⵏ ⵜⵏⵜ, ⴷ ⵡⴰⵙⵙ ⵏⵏⵙ ⴱⴰⴱⴰ ⵏⵏⵙⵏⵜ, ⵉⵖⵔⵙ ⴰⵙⵔⴷⵓⴽ ⵉⴳⵏ 

ⵙⵙⵉⵙ ⴰⵎⴽⵍⵉ ⵉⵜⵜⵟⴰⴱⴰ ⴳ ⵜⵢⴷⵓⵔⵜ, ⵓⵡⵉⵏⵜ ⵙⵙⵉⵙ 

ⵜⴰⵢⵙⵓⵎⵜ ⵜⴰⵢⵙⵓⵎⵜ.  ⵎⴰⵢ ⵜⵓⵙ ⴷ ⵜⴰⵎⵟⵟⵓⴹⵜ ⵏ ⴱⴰⴱⴰ ⵏⵏⵙⵏⵜ 

ⴰ ⵜⵥⵕ ⵜⴰⵢⴷⵓⵔⵜ, ⵜⵓⴼⴰ ⴰⵢⵙⵓⵎ ⵎⵉ ⵉⵍⵍⴰ!  

 ⵜⵓⴳⵓⵔ ⵉⵍ ⵓⵜⵔⵔⴰⵙ ⵏⵏⵙ, ⵜⵉⴳⴰ ⴷⵉⵙ ⴰⵙⵙ ⴷ ⵜⵉⴳ ⴰⵙ 

ⴷ ⵔⴳⵍⵜ. ⵜⵡⵡⴰ ⴰⵙ: ⵜⵛⴽ! ⵜⵙⴽⵓⵔⴽⵓⵙⴷ ⴼⵍⵍⴰ ⵢⵉⵙⵙⵉⴽ 

ⵍⵍⴰⵏⵜ,  ⵎⵉ ⵜⵙⵔⵢⵢⵃⵜ ⵜⵏⵜ. ⵉⵡⵡⴰ ⴰⵙ: ⵜⵛⵎⵎ ⵎⴰⵜⵜⴰ 

ⵜⵎⵎⴰⵍⴷ!  ⵏⵜⵛ  ⴷⵊⵉⵖ ⵜⵏⵜ ⴳ ⵚⵚⵓⵡⵟ ⵜⴰⴳⵓⵔⴰ ⵏ ⵉⴷⵊ ⵏ 

ⵡⴰⵙⵙⴰ, ⵎⵉ ⴷ ⴰⴷ ⵏⵊⵊⵎⵏⵜ ⴰⴷ ⵕⵡⵡⵃⵏⵜ ⴷ. ⵎⴰⵢ ⵉⴽⴽⵔ, 

ⵢⵓⴼⵉ ⵜⵏⵜ ⵍⵍⴰⵏⵜ. 

 
228  ⵉⵏⵏⵃⵜⵓⵜⴼ 
229  ⴰⵍⵍⴰⵏⵜ, ⵜⵜⵄⵢⵢⴰⴹⵏⵜ, ⵜⵜⵔⵓⵏⵜ 

 ⴱⵕⵕⴰ ⴱⵕⵕⴰ, ⵜⵇⵇⵉⵎ ⵜⴰⵎⵟⵟⵓⴹⵜ ⵏⵏⵙ ⴰⵙⵙ ⵓⴽⵍ 

ⵜⴻⵜⵜⵏⴳⵔⵣ ⴼⵍⵍⴰⵙ.  ⵜⵡⵡⴰ ⴰⵙ: ⵎⴰ ⴷⵓⵏⵛ ⴰ ⵜⵏⵜ ⵜⴰⵡⵉⴷ ⴰ ⵜⵏⵜ 

ⵜⵙⵔⵢⵢⵃⴷ, ⵉⴳⴰ ⵙⴰⵀ. ⴰⵙⵙ ⵙⴳ ⵡⵓⵙⵙⴰⵏ, ⵉⵡⵡⴰ ⴰⵙⵏⵜ  ⵉⵍ 

ⵢⵉⵙⵙⵉⵙ: ⴷ ⴰ ⵏⵓⴳⵓⵔ ⵉⵍ ⵉⵙⵍⴰⵏ ⵏ ⵓⵊⵔⵓⵜ ⵉⵏⵓ, ⵉⵕⴹⵎⵜ 

ⵉⵍⴰⵍⵍⵏ230 ⵏⵏⴽⵎⵜ,  ⵢⵓⵡⵉ ⵢⵉⵙⵙⵉⵙ, ⵢⵓⴳⵓⵔ, ⵇⵇⵉⵎⵏ ⴳⴳⵓⵔⵏ 

ⵍⵏⵏ ⵓⵙⵏ ⴷ ⵉⵍ ⵡⴰⵏⵓ ⵉⵚⴹⵎ231, ⵢⵓⴳⵓⵔ ⵉⵚⵚⵓⵡⵟⴰ ⴷⵉⵙ 

ⵜⴰⵛⵍⵜⵓⵜ232 ⵜⴰⵣⴳⴳⵯⴰⵖⵜ ⴳ ⵡⴰⵍⵍⴰⵖ233 ⵏ ⵡⴰⵏⵓ, ⵢⵓⵙ ⴷ ⵉⵍ 

ⵢⵉⵙⵙⵉⵙ. ⵉⵡⵡⴰ ⴰⵙⵏⵜ: ⵎⴰⵏⵜ ⵍⵍⵉ ⵙⴳ ⴷⴽⵎⵜ ⵜⵅⵙ ⴱⴰⴱⴰ 

ⵏⵏⵙ ⴰ ⵜⵀⵡⴰ ⵉⵍ ⵡⴰⵏⵓ ⴰ ⴷ ⵉⵢⵉ ⵜⵏⵣⵖ ⵍⴽⵎⴱⵓⵙ ⵉⵏⵓ ⵢⵓⵟⴰ ⴷⵉⵏ? 

ⵜⵀⵡⴰ ⵜⵎⵇⵇⵔⴰⵔⵜ. ⵜⵡⵡⴰ ⴰⵙ: ⴰ ⴱⴰⴱⴰ ⵎⵉ ⵓⴼⵉⵖ ⵜ 

ⵍⴽⴰⵎⴱⵓⵙ ⵏⵏⴽ, ⴷ ⵍⵍⵉ ⴰ ⵜⴰⵙ ⴷ ⴰ ⵜⵀⵡⴰ ⵉⵜⵜⴽⴽⵙ ⴰⵙ ⵜⵍⴰⴱⴰ 

ⵏⵏⵙ. ⵉⵡⵡⴰ ⴰⵙ: ⵜⵛⵎⵎ ⵎⵉ ⵜⵙⵙⵏⴷ ⴰ ⵜⵙⵓⴳⴳⵔⴷ! ⵉⵙⵙⵀⵡⴰ 

ⵉⵍⵍⵉⵙ ⵜⴰⵡⵚⵟⵉⵢⵜ234,  ⵎⴰⵢ ⵜⵓⵡⴹ ⴰⵍⵍⴰⵖ ⵏ ⵡⴰⵏⵓ ⵜⵙⵓⴳⴳⵔ 

ⵎⵉ ⵜⵓⴼⴰ ⵍⴽⴰⵎⴱⵓⵙ! ⵉⵡⵡⴰ ⴰⵙ: ⵜⵛⵎⵎ ⴰⵎ ⵓⵍⵜⵎⴰⵎ ⵎⵉ 

ⵜⵙⵙⵏⴷ ⴰ ⵜⵙⵓⴳⴳⵔⴷ! ⵉⵡⵡⴰ ⴰⵙⵏⵜ: ⵉⵍⵍⵉ ⵜⴰⵛⵜⵡⵉⵜ235, 

ⵜⵙⵙⵏ ⴰ ⵜⴰⴼ ⵍⴽⴰⵎⴱⵓⵙ, ⵢⵓⵙ ⴷ ⴷ ⴰ ⵜⵜ ⵉⵙⵙⵀⵡⴰ. ⵜⵉⴳⴰ 

ⵙⴰⵀ, ⵜⴻⵜⵜⵎⴰⵟⴰ ⵜⵉⵍⴰⴱⵉⵡⵉⵏ ⵏ ⵙⵜⵎⴰⵙ ⵜⵀⵍⴱ236 ⵜⵏⵜ ⴳ 

ⵡⴰⵏⵓ. ⵜⵡⵡⴰ ⴰⵙ: ⴰ ⴱⴰⴱⴰ ⵙⵙⵏⵖ ⴰⴽ ⵎⵉ ⵜⵅⵙⴷ ⴰⵏⵖ, ⵜⵅⵙⴷ 

ⴰⴷ ⵜⴼⵜⵓⴽⴷ ⵙⴳ ⴷⵏⵖ. ⵜⵉⴳⴰ ⵙⴰⵀ, ⵜⵀⵡⴰ. ⵇⵇⵉⵎⵏⵜ ⴷⵉⵏ ⴷ 

 
230  ⵉⵕⴰⵟ, ⵉⵕⴰⴹ, ⵜⵉⵎⵍⵙⴰ 
231  ⴷⵔⵓⵙⵏ ⴷⵉⴳⵙ ⵡⴰⵎⴰⵏ 
232  ⵜⴰⵛⵕⵡⵉⴹⵜ 
233  ⴰⴷⴷⴰⵢ, ⴰⴱⵓⴹ, ⵉⵣⴷⴰⵔ, ⵜⴰⵖⵓⵔⵉ 
234  ⵜⴰⵏⴰⵎⵎⴰⵙⵜ 
235  ⵜⴰⵎⴰⵥⵓⵥⵜ, ⵜⴰⵎⵥⵥⴻⵢⴰⵏⵜ ⵙⴳ ⵜⴱⵓⵛⵉⵍⵉⵏⵏⵏⴻⵙ 
236  ⵜⴱⵍⵟ, ⵜⴳⵄ, ⵜⴳⵔ/ⵜⴱⵍⵟ ⵜⵏⵜ ⵙ ⴰⵏⵓ  



48 

 

ⵏⵜⵜⴰ ⵉⵕⵡⵡⵃ ⵉⵍ ⵜⴰⴷⴷⴰⵔⵜ, ⵇⵇⵉⵎⵏⵜ ⵔⴱⴱⵛⵏⵜ ⴳ ⵡⴰⵍⵍⴰⵖ ⵏ 

ⵡⴰⵏⵓ, ⵜⵜⴻⵜⵜⵏⵜ ⴳ ⵜⵖⵓⵔⵉ ⴷ ⵙⴻⵙⵙⵏⵜ ⴳ ⵡⴰⵎⴰⵏ. 

 ⴱⵕⵕⴰ ⴱⵕⵕⴰ, ⵙⴰⵀ ⵍⵏⵏ ⴰⵙⵙ ⵙⴳ ⵡⵓⵙⵙⴰⵏ, ⵜⴰⴱⵓⵛⵉⵍⵜ 

ⵜⴰⵏⵄⵏⵓⵛⵜ ⵜⵔⴱⴱⵛ ⴷⵉⵏ ⵍⵏⵏ ⵜⵓⴼⴰ ⵅⵓⴷⴷⵊⵉⵏ237, ⵜⵓⴼⴰ ⴷⵉⵙ 

ⴰⵔⵏ. ⵜⵇⵇⵉⵎ ⵜⵊⵍ ⴳ ⵡⴰⵔⵏ, ⴷ ⵜⴻⵜⵜⵥⵥⵍ ⵉⵍ ⵙⵜⵜⵎⴰⵙ, ⵎⴰⵖⵔ 

ⴷⵉⵙ ⵜⵔⴳⵓ ⵜⵍⵍⴰ ⴷⵉⵏ ⴳ ⵡⴰⵍⵍⴰⵖ ⵏ ⵡⴰⵏⵓ, ⵜⵥⵥⴰⵟ ⴳ ⵜⴰⵙⵉⵔⵜ 

ⴷ ⵎⴰⵢ ⵜⵔⴳⵓ ⵜⵥⵥⴰⵟ ⴷ ⵜⴻⵜⵜⴰⴼ ⴰⵔⵏ ⵍⵍⵉ ⴰ ⵜ ⵜⵥⵟ ⵎⵉ 

ⵜⴻⵜⵜⴰⴼⵉ ⵜ. ⵜⵡⵡⴰ: ⵎⴰⴽ ⵎⴰⵢ ⵢⵓⴳⵓⵔ ⴰⵔⵏ? ⵜⵓⴽⵣ ⴷⵉⵙ ⵛⵔⴰ 

ⵉⵜⵜⴻⵜⵜ ⴷⵉⵙ. 

  ⵎⴰⴽ ⵢⴰ ⵜⵉⴳ, ⵜⵙⵣⵖⵍ ⴰⵎⵊⵔ. ⵎⴰⵢ ⵜⵙⵉⵜⴼ ⵜⴱⵓⵛⵉⵍⵜ 

ⴰⴼⵓⵙ ⵏⵏⵙ ⴷ ⴰ ⵜⵅⵡⴰ ⴰⵔⵏ238 ⵜⵇⵇⴷ ⵜⵜ ⵜⵔⴳⵓ ⴳ ⵓⴼⵓⵙ ⵏⵏⵙ.  

ⵜⵡⵡⴰ ⴰⵙ: (ⵊⵏⵙ ⵖⵏ ⵡⵏⵙ).  ⵜⵡⵡⴰ ⴰⵙ  ⵜⴰⴱⵓⵛⵉⵍⵜ: (ⵡⵏⵙ, 

ⵅⵉⵔ ⵏ ⴱⴰⴱⴰ ⵏⵏⵎ ⴷ ⵢⴰⴷⵊ ⵏⵏⵎ).  ⵜⵡⵡⴰ ⴰⵙ ⵜⵔⴳⵓ: ⴰⵜⴼ ⵉⵢⵉ 

ⴷ ⴰⵎ ⵉⴳⵖ ⴷ ⵉⵍⵍⵉ, ⵜⵓⵜⴼ ⵜⴱⵓⵛⵉⵍⵜ ⵉⴷ ⵓⵅⵓⴷⴷⵊⵉⵏ ⵉⵍ 

ⵜⵔⴳⵓ, ⵜⵇⵇⵉⵎ ⵉⴷⵙ, ⵜⴻⵜⵜⵥⵥⵍ ⵉⵍ ⵙⵜⵎⴰⵙ ⴳ ⵡⵓⵜⵜⵛⵓ ⵙⴳ 

ⵓⵅⵓⴷⴷⵊⵉⵏ. ⵎⴰⴽ ⵎⵉ ⵜⵥⵕⵉ ⵜⵜ ⵜⵔⴳⵓ, ⵇⵇⵉⵎⵏⵜ ⵜⵜⴻⵜⵜⵏⵜ  ⴷ 

ⵙⴻⵙⵙⵏⵜ. 

 ⵜⵔⴳⵓ, ⵜⴼⵕⵃ ⵙⵙⵉⵙ, ⵜⵙⴽⵏ ⴰⵙ ⵜⵉⵣⵇⵇⵡⵉⵏ ⵏⵏⵙ  

ⵜⵛⵓⵕⵏⵜ ⵙ ⵍⴼⵊⵔⵜ239 ⴷ ⵜⴳⵔⴳⴰⵛ; ⵜⵉⵎⵥⵉⵏ ⴷ ⵡⴰⵔⵏ; ⴷ 

ⵜⵉⵖⴰⵡⵙⵉⵡⵉⵏ ⴳⵓⴷⴰ; ⵡⵓⵜⵜⵛⵓ ⴷ ⵢⵉⵕⴰⵟ. ⵜⵡⵡⴰ ⴰⵙ  ⵉ 

 
237  ⵉⵖⵉⵙⵉ, ⵉⵛⵏⴱⵉ 
238  ⴰⵡⵡⵔⵏ, ⴰⴳⴳⵯⵔⵏ 
239  ⵍⵄⵏⴰⵢⵜ, ⴰⵢⵏⵏⴰ ⵙ ⵜⵙⵃⴰⵔⵏⵜ ⵜⵓⵜⵎⵉⵏ 

ⵜⴱⵓⵛⵉⵍⵜ: ⵜⵛⵎⵎ ⵉⴳⵉⵖ  ⴰⵎ ⴷ ⵉⵍⵍⵉ, ⴰⵢⴷ ⵍⵍⵉ ⵜⵥⵕⵉⴷ ⵜ ⴳ 

ⵜⵣⵇⵇⵡⵉⵏ ⵉⵍ ⵜⵛⵎⵎ. 

  ⴱⵕⵕⴰ ⴱⵕⵕⴰ, ⵜⴰⴱⵓⵛⵉⵍⵜ ⴰⵙⵙ ⵙⴳ ⵡⵓⵙⵙⴰⵏ, 

ⵜⴻⵜⵜⵅⵎⵎⴻⵎ, ⵜⵡⵡⴰ ⵏⵜⵛ  ⵄⵍⴰⵛ ⵎⵉ ⵏⵇⵇⵖ ⵜⵜ ⵜⵔⴳⵓ ⵉⴷ. ⴰⵍ 

ⵍⵎⵎⵉ ⴷ ⴰ ⵇⵇⵉⵎⵖ ⵉⴷⵙ ⵙ ⵀⵢⴰⵢⴰⵜ, ⵜⵇⵇⵉⵎ ⵜⴻⵜⵜⵅⵎⵎⴻⵎ 

ⵍⵏⵏ ⵜⵓⴽⵣ ⴹⴱⴱⴰⵕⵜ. ⵜⵡⵡⴰ ⴰⵙ ⵉⵍ ⵜⵔⴳⵓ: ⵏⵜⵛ ⵅⵙⵖ ⴰⵖⵔⵓⵎ ⵏ 

ⵓⴼⵉⵔⵏⵓ. ⵜⵔⴳⵓ ⵜⵇⵇⵉⵎ ⵜⵅⵙ ⵜⴰⴱⵓⵛⵉⵍⵜ ⴷⵉⵏ ⴳⵓⴷⴰ ⴷ 

ⵜⵓⴳⵓⵔ ⵜⵔⴳⵓ ⵜⴻⵜⵛⵓⵕ ⴼⵉⵔⵏⵓ ⵙ ⵉⵙⵖⴰⵔⵏ, ⵜⵙⵙⵔⵖⵉ ⵜ. 

ⵉⵇⵇⵉⵎ ⵉⵜⵜⴱⵡⵡⵛ, ⵜⵓⴳⴳⵉ ⴰⵔⵉⵜⵉ, ⵜⵇⵇⵉⵎ ⵜⴱⵄⴰⴱⵛ, ⵜⵓⵙ 

ⴰⵙ ⴷ ⵜⴱⵓⵛⵉⵍⵜ ⵙ ⵉⵍ ⴷⴼⴼⵔ, ⵜⴷⵓⴼⴼⵉ ⵜⵜ240 ⴳ ⵡⴰⵎⵎⴰⵙ ⵏ 

ⵓⴼⵉⵔⵏⵓ ⵜⵏⵜⵍⵇ ⴷⵉⵙ ⵍⵄⴼⵉⵜ, ⵜⵎⵎⵓⵜ ⵜⵔⴳⵓ ⴷⵉⵏ. 

 ⴷ ⵏⵜⵜⴰⵜ, ⵜⵓⴳⵓⵔ ⵉⵍ ⵜⵣⵇⵇⵡⵉⵏ ⵏ ⵜⵔⴳⵓ ⵜⵓⵔⵉ ⵜⵏⵜ,  

ⵜⵅⵡⴰ ⵜⴰⴳⵔⵔⵉⵎⵜ241 ⵏ ⵜⴳⵔⴳⴰⵛ, ⴷ ⵜⵔⴱⵛ ⵉⴷⵉⵙ ⵏ 

ⵜⵉⵏⵏⵓⵔⵜ ⴳ ⵡⴰⵡⵡⴰⵍ, ⴷ ⵜⵏⵟⵍ ⵜⵜ ⴷⵉⵏ, ⵜⵉⴳⴰ ⴼⵍⵍⴰⵙ 

ⵜⴰⵟⵖⵉⵢⵢⵖⵜ ⴼ ⵉⵎⵉ ⵏⵏⵙ ⵎⴰⵖⵔ ⵜⵙⵙⵏ ⵙⵜⵎⴰⵙ ⵟⵟⴱⵉⵄⵜ 

ⵏⵏⵙⵏⵜ ⵜⴰⵎⵄⴼⵓⵏⵜ ⵜⵉⴷⵓⵙⴰⵢ ⵏⵏⵙⵏⵜ ⵜⵉⵎⵇⵇⵔⴰⵔⵉⵏ, ⵜⴼⴼⵖ ⵉⵍ 

ⵙⵜⵎⴰⵙ, ⵜⵙⵙⴼⴼⵖ ⴰⵙⵏⵜ ⵉⴷⵙ ⵓⵜⵜⵛⵓ ⴷ ⵢⵉⵕⴰⵟ; ⴷ ⵜⵜⵛⵏⵜ; 

ⴷ ⵙⵡⵏⵜ; ⵙⴰⵀ ⵇⵇⵉⵎⵏⵜ ⵜⵜⴳⵊⵊⵎⵏⵜ ⴼⵍⵍⴰⵙ; ⴷ ⵜⴳⵔⵔⵊⵏⵜ242 

ⴷⵉⵙ; ⴷ ⵜⵟⵚⵚⵏⵜ. ⵡⵡⴰⵏⵜ ⴰⵙ: ⵎⴰⴽ ⴷ ⴰ ⵜⵜ ⵏⵙⵎⵎⴰ 

ⵓⵍⵜⴰⵎⴰⵜⵏⵖ? ⵡⵡⴰⵏⵜ ⴷ ⴰ ⵜⵜ ⵏⵙⵎⵎⴰ ⵉⵖⴷ ⵏ ⵜⵉⵏⵏⵓⵔⵜ, ⵜⵇⵇⵉⵎ 

ⵜⴻⵜⵜⵏⴼⴼⴳ. ⵜⵡⵡⴰ ⴰⵙⵏⵜ: ⵃⵉⵏⵏⵖ ⴳ ⴷⴽⵎⵜ, ⵜⵜⵓⵛⵖ ⴰⴽⵎⵜ, 

ⵜⵜⴻⵜⵜⵎⵜ; ⴷ ⵜⵙⴻⵙⵙⵎⵜ ⴷ ⴽⵎⵎⵉⵜⵉⵏ ⵎⵉ ⵜⴳⵉⵎⵜ ⴳⴷⵉ 

 
240  ⵜⴷⴼⵄⵜⵜ, ⵜⴷⵃⵉⵜⵜ 
241  ⵜⴰⵅⴰⴱⵉⵜ, ⵜⴰⴱⵓⵇⵇⴰⵍⵜ 
242  ⵙⵙⴼⵔⴰⵖⵏⵜ ⴳ ⵡⴰⵡⴰⵍ ⵏⵏⵙ, ⴰⵙⵙⵄⵉⴱ 

ⵜⴰⵚⴱⵉⵃⵜ. ⵓⴳⵓⵔⵏⵜ ⵡⵡⴰⵏⵜ ⴰⵙ: ⵎⴰⵄⴰⵜⵛ ⴰ ⵜⵇⵇⵉⵎⴷ ⵉⴷⵉⵙ 

ⵏⵏⵖ, ⵜⵛⵎⵎ ⵇⵇⵉⵎ ⴳ ⵡⴰⵡⵡⵍ. ⴷ ⵜⵇⵇⵉⵎ ⴷⵉⵏ ⵜⵏⴼⴼⴳ ⵉⴷⵉⵙ ⵏ 

ⵜⵉⵏⵏⵓⵔⵜ,  ⵜⴻⵜⵜⴰⵔ ⴳ ⵜⴳⵔⵔⵉⵎⵜ ⵏ ⵜⴳⵔⴳⴰⵛ, ⵜⵜⴻⵜⵜ ⵙⵙⵉⵙ; 

ⵜⴻⵜⵜⵟⵟⵚ ⴷⵉⵏ. ⵏⵜⵜⵏⵜⵉⵏ, ⵜⵜⴻⵜⵜⵏⵜ ⴷ ⵙⴻⵙⵙⵏⵜ ⴷ ⵜⴳⵊⵊⵎⵏⵜ 

ⴼⵍⵍⴰⵙ. 

      ⴱⵕⵕⴰ  ⴱⵕⵕⴰ  ⴰⵙⵙ ⵙⴳ ⵡⵓⵙⵙⴰⵏ, ⴷⵉⵙ ⵉⵙⵍⴰⵏ ⵉⴷⵉⵙ ⵏ 

ⵜⴰⴷⴷⴰⵔⵜ ⵉⴷ ⵏ ⵜⵔⴳⵓ. ⵉⴳⵏⵜ ⵙⴰⵀ, ⵙⵜⵎⴰⵙ ⵜⵉⵎⵇⵇⵔⴰⵔⵉⵏ 

ⵓⵔⵏⵜ ⵜⵉⵣⵇⵇⵡⵉⵏ ⵏ ⵜⵔⴳⵓ;  ⴷ ⵉⵕⵟⵏⵜ ⵍⴼⵊⵕⵜ243 ⴷ ⵢⵉⵕⴰⵟ 

ⵎⴰⵀⵏⴰⵛ, ⴷ ⵙⵙⴽⵔⵏⵜ ⵉⵎⴰⵏ ⵏⵏⵙⵏⵜ; ⵙⵙⴰⵇⵇⴷⵏⵜ ⵉⵍ ⵢⵉⵙⵍⴰⵏ. ⴷ 

ⵓⵍⵜⵎⴰⵜⵙⵏⵜ ⵜⴰⵛⵜⵡⵉⵜ ⴷⵊⵉⵏⵜ ⵜⵜ, ⵎⵉ ⴷⵊⵉⵏⵜ ⴰⵙ ⴰ ⵜⵓⴳⵓⵔ 

ⵉⴷⵙⵏⵜ. ⵜⵇⵇⵉⵎ ⵜⴻⵜⵜⵄⵢⵢⵟ244. ⵡⵡⴰⵏⵜ ⴰⵙ: ⴽⴰⵏ ⵜⵅⵙⴷ ⴰ 

ⵜⵓⴳⵓⵔⴷ ⵜⵛⴰⵔ ⵜⴰⵃⴷⴷⵓⵇⵜ ⵉⴷ ⵙ ⵉⵎⵟⵟⴰⵡⵏ ⴷ ⵜⴰⵙ ⴷ. ⵎⴰⴽ 

ⴰ ⵜⵉⴳ, ⵜⴷⵊⵉ ⵜⵏⵜ ⵙⵙⴰⵇⵇⴷⵏⵜ. ⵜⵉⴳⴰ ⵙⴰⵀ, ⵜⵓⵜⴼ ⵉⵍ 

ⵜⵣⵇⵇⵡⵉⵏ ⵏ ⵜⵔⴳⵓ ⵜⵉⵕⵟ ⵉⵀⴹⵕⴰⵛ245 ⴷ ⵉⵎⵃⵉⵍⵉⵍⵏ ⴷ 

ⵍⴼⵊⵕⵜ, ⵜⵓⴼⴰ ⵜⵜⵔⵍⵉⴽ246 ⵜⵉⵕⵟ ⵜⵜ, ⵜⵙⵙⴽⵔ ⵉⵎⴰⵏ ⵏⵏⵙ, 

ⵜⵙⵙⴰⵇⵇⴷ. 

   ⵜⵓⵡⴹ ⵜⵏⵜ ⵉⵍ ⵢⵉⵙⵍⴰⵏ. ⵎⴰⵢ ⵜⵓⵡⴹ ⵜⵇⵇⵉⵎ ⵜⴽⵜⵜⵃ247 ⴼ 

ⵉⵡⴷⴰⵏ ⴳ ⵉⴷⵔⵉⵎⵏ, ⵜⴽⵜⵜⵃ ⴼ ⵙⵜⵎⴰⵙ ⴳ ⵢⵉⵖⴷ. ⵉⴳⵏⵜ ⵙⴰⵀ, 

ⵜⵉⵇⵇⵏⵜ248 ⴷ ⴼⴼⵖⵏⵜ ⵙⴳ ⵢⵉⵙⵍⴰⵏ ⴷ ⵎⵉ ⵓⴽⵣⵏⵜ ⵓⵍⵜⴰⵎⴰⵜⵙⵏⵜ!  

ⵎⴰⵢ ⵜⵥⵕⵉ ⵜⵏⵜ, ⴼⴼⵖⵏⵜ. ⵜⵉⴳⴰ ⵙⴰⵀ, ⵜⴼⴼⵖ ⴷⴼⴼⵔⵙⵏⵜ ⵙⴳ 

 
243  ⴰⵥⵕⴼ, ⵏⵏⵇⵕⵟ 
244  ⴰⵔ ⵜⴰⵍⵍⴰ, ⵜⴻⵜⵜⵔⵓ 
245  ⵉⵕⴰⴹ, ⴰⵕⵕⵓⴹ, ⵜⵉⵎⵍⵙⴰ 
246  ⵉⴷⵓⴽⴰⵏ, ⴰⵔⴽⵙⵏ 
247  ⵜⴳⴳⴰⵔ, ⵜⵥⵕⵕⴹ 
248  ⵣⵄⴼⵏⵜ, ⵅⵢⵢⵇⵏⵜ 

ⵓⴱⵔⵉⴷ ⵉⵟⵏ ⵜⴻⵜⵜⴰⵣⵣⴰⵍ ⴱⴰⵛ ⴰ ⵜⵏⵜ ⵜⵣⵣⴰⵔ ⵉⵍ ⵜⴰⴷⴷⴰⵔⵜ. 

ⴷ ⵏⵜⵜⴰⵜ ⴳ ⵓⴱⵔⵉⴷ, ⵜⵓⴼⴰ ⵜⴰⵏⵓⵜ ⵏ ⵓⴳⵍⵍⵉⴷ ⴰⴼⵔⴰ ⵏⵏⵙ ⴷ 

ⴰⵎⵇⵇⵔⴰⵔ ⵉⵜⵛⵓⵕ ⵙ ⵡⴰⵎⴰⵏ, ⵜⴽⵀⵀⴱ ⴰ ⵜⵙⵓ ⵙⵙⵉⵙ 

ⵉⵥⵍⴼⵟ249 ⵓⴹⴰⵕ ⵏⵏⵙ, ⵢⵓⵟⴰ ⵜⵜⵔⵍⵉⴽ ⵏⵏⵙ ⴳ ⵡⴰⴼⵔⴰ, ⵎⵉ 

ⵜⵏⵊⵊⵎ ⴰ ⵜⵜ ⵜⵏⵣⵖ, ⴷ ⵜⵓⴳⴳⴷ ⵙⵜⵎⴰⵙ ⴰ ⵜⵜ ⵣⵣⴰⵔⵏⵜ ⵉⵍ 

ⵜⴰⴷⴷⴰⵔⵜ. 

  ⵜⵓⴳⵓⵔ, ⵜⴻⵜⵜⴰⵣⵣⴰⵍ, ⵜⴷⵊⴰ ⵜⵜⵔⵍⵉⴽ ⵏⵏⵙ ⴷⵉⵏ 

ⵜⴻⵜⵜⴰⵣⵣⴰⵍ, ⵜⴻⵜⵜⴰⵣⵣⴰⵍ  ⵍⵏⵏ ⵜⵓⵡⴹ ⵜⴰⴷⴷⴰⵔⵜ ⵏ ⵜⵔⴳⵓ, ⵜⵓⴼⴰ 

ⵙⵜⵎⴰⵙ ⵓⵍⵢⵓⵛ ⵎⵉ ⵓⵡⴹⵏⵜ, ⵜⴽⴽⵙ ⵉⵕⴰⵟ ⴷⵉⵏ ⴷ ⵍⴼⵊⵕⵜ ⴷ 

ⵜⵓⵙ ⴷ ⵜⵇⵇⵉⵎ ⵉⴷⵉⵙ ⵏ ⵜⵉⵏⵏⵓⵔⵜ ⴳ ⵡⴰⵡⵡⴰⵍ, ⵜⵉⴳⴰ ⵉⵎⴰⵏ ⵏⵏⵙ 

ⵜⵟⵟⵚ, ⵓⵙⵏⵜ ⴰⵙ ⴷ, ⵙⴽⴽⵔⵏⵜ ⵜⵜ ⵓⵡⵡⴰⵏⵜ ⴰⵙ: ⴰⵙⵙ ⴰ, ⵏⵥⵕⴰ 

ⵉⵙⵍⴰⵏ ⵎⴰⵀⵉ ⴷ ⵉⵙⵍⴰⵏ. ⵜⵡⵡⴰ ⴰⵙⵏⵜ: ⵎⴰⵖⵔ ⴼⵍⵍⴰⴽⵎⵜ, 

ⵜⵉⴳⵉⵎⵜ ⴳⴷⵉ ⵙⴰⵀ ⴷ ⵏⵜⵛ ⵓⵍⵜⵎⴰⵜⵓⵏⵜ ⵜⴰⵏⵄⵏⵓⵛⵜ, ⴷ ⵙⵜⵜⵛⵖ 

ⴰⴽⵎⵜ, ⴷ ⵏⵖⵉⵖ ⵜⵔⴳⵓ ⴼ ⵍⵅⴰⵟⵔ ⵏⵏⴽⵎⵜ. ⵡⵡⵏⵜ ⴰⵙ: ⵇⵇⵉⵎ 

ⴷⴰⵀ! ⵎⴰⵜⵜⴰ ⵉⵙⵍⴰⵏⴰⵜ ⵍⵍⵉ ⴰⵙⵏ ⵜⵓⴳⵓⵔⴷ? ⵇⵇⵉⵎⵏⵜ, ⵜⵟⵚⵚⵏⵜ 

ⴼⵍⵍⴰⵙ, ⵉⴳⵏⵜ ⴷⵉⵙ ⴳⵓⴷⴰ. 

   ⴰⵙⵙ ⵙⴳ ⵡⵓⵙⵙⴰⵏ, ⵢⵓⵙ ⴷ ⵎⵎⵉⵙ ⵏ ⵓⴳⵍⵍⵉⴷ ⴷ ⴰ 

ⵉⵙⴻⵙⵙⵓ ⵜⴰⴳⵎⴰⵔⵜ ⵏⵏⵙ ⴳ ⵜⴰⵏⵓⵜ ⵍⵍⵉ ⵜⴷⵊⴰ ⴷⵉⵙ ⵜⵜⵔⵍⵉⴽ 

ⵏⵏⵙ. ⵛⵡⵉⵢⴰ, ⵜⴰⴳⵎⴰⵔⵜ ⵜⵇⵇⵉⵎ ⵜⴻⵜⵜⵄⴰⵢⵢⴼ ⵎⵉ ⵜⵓⴱⴰ ⴰ 

ⵜⵙⵓ, ⵉⵀⵡⴰ250 ⵉⵍ ⵓⵔⴼⴰ251 ⴷⵉⵏ, ⵢⵓⴼⴰ ⴳ ⵡⴰⵎⵎⴰⵙ ⵏ ⵡⴰⵎⴰⵏ 

ⵜⵜⵔⵍⵉⴽ, ⵉⵅⵡⴰ ⵜⵜ. ⵉⵡⵡⴰ: ⵏⵜⵛ  ⵍⴰⵍ ⵏ ⵜⵜⵔⵍⵉⴽ ⵉⴷ ⵍⴰ ⵎⴰ ⴰ 

ⵜⵜ ⴰⵖⴻⵖ, ⴰⵢⴷ ⵍⵍⵉ ⴷ ⴰⴷ ⵏⵊⴼⵖ ⵙⵙⵉⵙ, ⵢⵓⴳⵓⵔ ⵉⵍ ⵓⵖⴰⵙⵔⵓ 

 
249  ⵉⵛⵛⴹ 
250  ⵉⴳⴳⵣ 
251 ⴰⴼⵔⴰⵡ, ⴷⵉⵏⵏⴰ ⴳ ⵜⴳⴳⵏ ⴰⵎⴰⵏ ⵉ ⵡⴰⵛⵜⴰⵍ ⵏⵉⵖ ⵉⵎⵓⴷⴰⵔ ⴰⴷ ⵙⵓⵏ 

ⵏⵏⵙ, ⴷ ⵉⴳⴰ ⴰⴱⵔⵔⴰⵃ ⵢⵓⵛ ⴰⵙ ⵜⵜⵔⵍⵉⴽ ⴷⵉⵏ. ⵉⵡⵡⴰ ⴰⵙ: ⵏⵏⵟ 

ⴳ ⵜⵎⵓⵔⴰ, ⵙⵙⴼⵖ ⵉⵢⵉ ⴷ ⵍⴰⵍ ⵏ ⵜⵜⵔⵍⵉⴽ ⵉⴷ. ⵉⴳⴰ ⵙⴰⵀ, 

ⴰⴱⵔⵔⴰⵃ ⴷⵉⵏ, ⵉⵇⵇⵉⵎ ⵉⵜⵜⵏⵏⵟ ⵙⴳ ⵜⴰⴷⴷⴰⵔⵜ ⵉⵍ 

ⵜⴰⴷⴷⴰⵔⵜ, ⴷ ⵉⵙⵙⴰⵕⴰⵟ252 ⴳ ⵜⵜⵔⵍⵉⴽ ⵉⵍ ⵜⴱⵓⵛⵉⵍⵉⵜ ⵍⵍⵉ 

ⴰ ⵜⵜ ⵢⴰⴼ ⴷ ⵍⵍⵉ ⴰⵙ ⵜⵜ ⵉⵙⵙⵉⵕⵟ ⵎⵉ ⵜⴻⵜⵜⴰⵙ ⴷ ⴼ ⵓⴹⴰⵕ 

ⵏⵏⵙ ⵍⵏⵏ  ⵉⵙⵎⴷⴰ ⵉⵏⵏⴰⵟ ⴼ ⵜⵎⵓⵔⴰ. ⵛⵡⵉⵢⴰ, ⴷⵉⵙ ⵉⴷⵊⵏ ⵉⵡⵡⴰ 

ⴰⵙ: ⴷⵉⵙ ⵜⵉⴱⵓⵛⵉⵍⵉⵏ ⵍⵍⴰⵏⵜ ⴳ ⵜⴰⴷⴷⴰⵔⵜ ⵏ ⵜⵔⴳⵓ. 

 ⵢⵓⴳⵓⵔ ⴰⵙⵏⵜ ⴰⴱⵔⵔⴰⵃ, ⴼⴼⵖⵏⵜ ⴰⵙ ⵙⵏⵜ ⵏ ⵜⴱⵓⵛⵉⵍⵉⵏ 

ⵜⵉⵎⵇⵇⵔⴰⵔⵉⵏ ⴷ ⵓⵍⵜⵎⴰⵜⵙⵏⵜ ⵜⴰⵏⵄⵏⵓⵛⵜ ⵎⵉ ⴷⵊⵉⵏⵜ ⴰⵙ ⴰ 

ⵜⴼⴼⵖ, ⵉⵙⵙⵉⵕⵟ ⴰⵙⵏⵜ ⵜⵜⵔⵍⵉⴽ ⵎⵉ ⵢⵓⵙ ⴷ ⴼ ⵉⴹⴰⵕⵏ ⵏⵏⵙⵏⵜ, 

ⵢⵓⵙ ⴷ ⵎⴰⴽ ⴷ ⴰ ⵉⵙⵙⴰⵇⵇⴷ, ⵉⵙⵍⴰ ⵜⴰⴱⵓⵛⵉⵍⵜ 

ⵜⴻⵜⵜⴽⵓⵃ253. ⵉⵡⵡⴰ ⴰⵙⵏⵜ: ⵏⴷⵔ ⵎⴰⵏⵜ ⵉⴷⴽⵎⵜ ⵉⵍ ⵊⴰⵊ? 

ⵡⵡⴰⵏⵜ ⴰⵙ: ⵙ ⵜⴽⵔⴽⴰⵙ ⵎⵉ ⵖⵔⵏⵖ ⵉⴷⵊⵏ ⵉⵍ ⵊⴰⵊ, ⴷ ⵏⵜⵜⴰⵜ, 

ⵎⴰⵢ ⵜⵙⵍⵉ ⵜⵏ, ⵜⴼⴼⵖ ⴰⵙ ⴷ ⵜⴱⵓⵛⵉⵍⵜ ⵜⴰⵏⵄⵏⵓⵛⵜ. ⵜⵡⵡⴰ ⴰⵙ: 

ⴰⵢⴷ ⴷ ⵜⵜⵔⵍⵉⴽ ⵉⵏⵓ, ⵉⵙⵙⵉⵕⵟ ⴰⵙ ⵜⵜⵔⵍⵉⴽ, ⵢⵓⵙ ⴷ ⴼ 

ⵓⴹⴰⵕ ⵏⵏⵙ, ⵇⵇⵉⵎⵏⵜ ⵙⵜⵎⴰⵙ ⵜⵜⵛⴰ ⵜⵏⵜ ⵜⵜ ⴷ ⵎⵔⵔⵊⵏⵜ254 

ⴷⵉⵙ. 

 ⵢⵉⴳⴰ ⵙⴰⵀ, ⵢⵓⴳⵓⵔ ⵉⵜⵜⴰⵣⵣⴰⵍ ⴷ ⵍⵎⵍⵀⴷ255 ⵉⵍ 

ⵎⵎⵉⵙ ⵏ  ⵓⴳⵍⵍⵉⴷ. ⵉⵡⵡⴰ ⴰⵙ: ⵓⴼⵉⵖ ⵍⴰⵍ ⵏ ⵜⵜⵔⵍⵉⴽ. ⵉⴳⴰ 

ⵙⴰⵀ, ⵉⴳⴰ ⵊⵊⵃⴼⵜ ⴷ ⵍⴱⴰⵚⵓⵔ ⴷ ⵉⴳⵎⴰⵔⵏ, ⵢⵓⴳⵓⵔ ⵉⵍ 

ⵜⴱⵓⵛⵉⵍⵜ ⴷⵉⵏ ⵍⵍⵉ ⵎⵎⴰⵍⵏⵜ ⴰⵙ ⵙⵜⵎⴰⵙ ⵉⵖⴷ ⵏ ⵜⵉⵏⵏⵓⵔⵜ. 

ⵜⵉⴳⴰ ⵙⴰⵀ, ⵜⵙⵙⴼⴼⵖ ⵍⵍⵉ ⴳ ⵜⵣⵇⵇⵡⵉⵏ ⴷⵉⵏ ⵏ ⵜⵔⴳⵓ, ⵜⵅⵡⴰ 

 
252  ⵉⵙⵙⵍⵙⴰ 
253  ⵜⵙⴽⵓⵃⵃⵓ, ⵜⴻⵜⵜⵓⵙⵓ 
254  ⵜⵜⴰⵙⵉⵏⴷ ⵜⵜ ⵙ ⵡⵓⴱⴱⵉⵢⵏ 
255 ⴱⵓ ⵓⵚⴱⴰⵃⵉ 

ⵜ. ⵎⵉ ⵜⴷⵊⴰ ⴷⵉⵙⵏⵜ ⵛⵔⴰ ⵉⵍ ⵙⵜⵎⴰⵙ, ⴷ ⵜⵓⴳⵓⵔ ⵉⴷ ⵏ ⵎⵎⵉⵙ 

ⵏ ⵓⴳⵍⵍⵉⴷ ⴷ ⵙⵜⵎⴰⵙ ⴷⵉⵏ ⵥⵕⵕⵏⵜ, ⴷ ⵎⵎⵓⵏⵜ256 ⵙ ⵡⵓⵍⴰⵡⵏ 

ⵏⵏⵙⵏⵜ, ⵎⵉ ⵏⵊⵊⵎⵏⵜ ⴰⴷ ⵉⴳⵏⵜ ⵛⵔⴰ. ⴷ ⵏⵜⵜⴰⵜ ⵉⴳⴰ ⴰⵙ ⵉⵙⵍⴰⵏ, 

ⵎⴰⵀⵉ ⴷ ⵉⵙⵍⴰⵏ, ⵉⵏⵊⴼ ⵙⵙⵉⵙ, ⴷ ⵜⴷⴷⵔ ⵉⴷⵙ ⴳ ⵓⵖⴰⵙⵔⵓ 

ⴷⵉⵏ. ⴷ ⵙⵜⵎⴰⵙ ⴷⵉⵏ, ⵇⵇⵉⵎⵏⵜ ⴷⵉⵏ ⴷ ⵜⵉⵥⴰⵡⴰⵍⵉⵢⵉⵏ ⵉⵏⵖⵉ 

ⵜⵏⵜ ⵍⴰⵥ. 

 ⴰⵙⵙ ⵙⴳ ⵡⵓⵙⵙⴰⵏ, ⵡⵡⴰⵏⵜ ⴷⵊ ⴰ ⵏⵓⴳⵓⵔ ⵉⵍ ⵓⵍⵜⵎⴰⵜⵏⵖ 

ⴷⵉⵏ ⴰ ⵜⵜ ⵏⵥⵕ, ⴱⴰⵍⴽ ⴰ ⵜⵉⴳ ⴳⴷⵏⵖ ⵜⴰⵚⴱⵉⵃⵜ, ⵓⴼⵏⵜ ⵜⵜ, 

ⵜⵔⵛⵛⵉ257 ⴳ ⵡⵓⵜⵜⵛⵓ258 (ⴰⵔⵡⴰⵢ) ⵙ ⵓⵖⵏⵊⴰ, ⵜⵇⵇⵉⵎ 

ⵜⵔⵛⵛⵉ, ⴷ ⵜⴻⵜⵜⵓⵛ ⴰⵙⵏⵜ ⵍⵍⵉ ⴷ ⴰ ⵉⵇⵇⵉⵎ ⴼ ⵓⵖⵏⵊⴰ, ⵜⵎⵎⴰⵍ 

ⴰⵙⵏⵜ: ⵜⴻⵜⵜⵓⵎⵜ ⵍⵍⵉ ⵜⵉⴳⵎⵜ ⴳⴷⵉ ⴷ ⵇⵇⵉⵎⵏⵜ ⵜⵜⵏⴼⴼⴳⵏⵜ ⴷⵉⵏ 

ⵉⴷⵉⵙ ⵏⵏⵙ. ⵡⵡⴰⵏⵜ ⴰⵙ: ⵏⵜⵛⵏⵜⵉⵏ, ⵏⵉⴳⴰ ⴳⴷⵉⵎ ⴳⵓⴷⴰ ⵙⴰⵎⵃ 

ⴰⵏⵖ, ⴷ ⴰⵢⴷ ⵓⴽⵍ ⴷ ⵜⵙⴰⵎⵃ ⵜⵏⵜ.    

          ⵓⵙⵉⵖ ⴷ ⵙⵙⵉⵙⵏ ⵙ ⵜⵉⵟⵟ ⵉⵏⵓ. ⵎⵉ ⵥⵕⵉⵖ ⵜⵏ! 

 
256  ⵎⵎⵓⵜⵏⵜ 
257  ⵜⵔⴳⴳⵯⵉ 
258  ⵢⴰⵏ ⵡⴰⵏⴰⵡ ⵙⴳ ⵡⴰⵏⵡⵏ ⵏ ⵜⵉⵔⴰⵎ ⴳ ⵜⵎⵓⵔⵜ ⵏ ⵍⵉⴱⵢⴰ (ⴰⵔⵡⴰⵢ) 

ⴰⵡⵡⴰⵜⵏ: ⴰⵎⴱⵚⵓⵟ ⴷ ⵓⵥⴰⵡⴰⵍⵉ 

″ⵜⵜⵜⵜ ⵜⵜ ⵜⵜⵜⵜ ⵜ ⵜⵜⵜⵜⵜ ⵜ ⵜⵜⵜ ⵜ ⵜⵜⵜⵜⵜ, ⵜⵜⵜⵜ ⵜⵜⵜⵜ ⵜⵜ 

ⵜⵜⵜ ⵜⵜⵜⵜⵜ ⵜ ⵜⵜ ⵜⵜⵜⵜⵜ‶  

                                                                                             

   

 

 

 

 

 

 

                                                

      ⴷⵉⵙ ⵙⵏ ⴷ ⴰⵡⵡⴰⵜⵏ, ⵉⴷⵊⵏ ⴷ ⴰⵎⴱⵚⵓⵟ259 ⴷ ⵉⴷⵊⵏ ⴷ 

ⴰⵥⴰⵡⴰⵍⵉ260. ⴰⵥⴰⵡⴰⵍⵉ, ⵎⵉ ⵖⵔⵙ ⵃⵜⵜⴰ ⴰⵎⵏⵙⵉ ⵏⵏⵙ ⴷ ⵉⵍⵍⵉⵙ 

ⵜⴳⴳⵓⵔ ⵉⵍ ⵜⴰⴷⴷⴰⵔⵜ ⵏ ⵄⵎⵎⵉⵙ, ⵜⴻⵜⵜⵄⵡⵡⵍ ⴼⵍⵍⴰⵙⵏ, 

ⵜⴼⵕⵕⵟ ⴰⵙⵏ ⴳ ⵜⴰⴷⴷⴰⵔⵜ, ⵜⵙⵙⴰⵔⴰⴷ ⴳ ⵉⵛⵍⵜⴰⵜ261,  

 
259  ⴰⵏⴱⵖⵓⵔ 

260  ⴰⵎⵥⵍⵓⴹ 

261  ⵉⵀⴹⵕⴰⵛ, ⵉⵃⵔⵓⵢⵏ, ⵜⵉⵎⵍⵙⴰ, ⴰⵕⵕⵓⴹ 

ⴱⵕⴰⵀⵉⵎ ⵍⴽⴰⵡⵏⵉ 

ⵜⵙⵔⵔⵃ262, ⵜⴻⵜⵜⴰⵡⵉ ⴷ ⴳ ⵉⵙⵖⴰⵔⵏ, ⴷ ⵜⴻⵜⵜⴰⵡⵉ ⴰⵙⵏ ⴷ ⴳ 

ⵡⴰⵎⴰⵏ ⵙⴳ ⵜⴰⵏⵓⵜ ⴷ ⵜⵥⵥⴰⵟ ⴳ ⵜⴰⵙⵉⵔⵜ ⴱⴰⵛ ⴰ ⵜⴰⵡⵉ ⵎⴰⵜⵜⴰ 

ⴰⴷ ⵜⵜⵛⵏ ⵏⵜⵜⴰⵜ ⴷ ⵉⵡⴷⴰⵏ ⵏⵏⵙ. ⵛⵡⵉⵢⴰ, ⴰⵙⵙ ⵙⴳ ⵡⵓⵙⵙⴰⵏ, 

ⵉⵜⵉⵇⵇ263 ⵓⵜⵔⵔⴰⵙ ⴰⵥⴰⵡⴰⵍⵉ, ⵢⵓⵙ ⴷ ⴰⴷⴷⵓ ⵏ ⵜⵣⵎⵎⵓⵔⵜ, 

ⵉⵇⵇⵉⵎ ⵉⵜⵜⵅⵎⵎⴻⵎ. 

        ⵏⵜⵜⴰ ⵙⴰⵀ, ⵉⴼⴼⵖ ⴰⵙ ⴷ ⵙⵎⵍⵍⴰ ⵍⵄⴹⵉⵎ. ⴰⵜⵔⵔⴰⵙ, 

ⵉⵡⵡⴰ ⴰⵙ: ⵅⵉⵔ ⴽ! ⵉⵡⵡⴰ ⴰⵙ ⵏⵜⵜⴰ: ⵜⵇⵇⵙ264 ⴷⴷⵓⵏⵉⵜ 

ⵣⵣⴰⵜⵉ ⵎⴰⵄⴰⵜⵛ ⵓⴼⵉⵖ ⵎⴰⵜⵜⴰ ⴰⴷ ⵙⵜⵜⵛⵖ ⴰⵔⴰ ⵉⵏⵓ ⴷ ⵍⵍⵓⵥ 

ⵙⴳⴷⵉ. ⴰⵜⵔⵔⴰⵙ ⴷⵉⵏ ⵍⵍⵉ ⵉⴼⴼⵖ ⴰⵙ ⴷ. ⵉⵡⵡⴰ ⴰⵙ:  ⴱⵕⵕⴰ 

ⴷⵉⵙ ⴰⵔⵊⴰⵏ265 ⴳ ⵜⴰⵍⴰⵜ. ⵉⵡⵡⴰ ⴰⵙ: ⵎⴰⵏⵉ ⵜⵜⴰⵙ ⴷ, ⵎⴰⵢ ⴰ 

ⵜⴰⵡⴹⴷ ⴰⵙ ⴷ ⵣⵣⴰⵜ ⵉⵎⵉ ⵏ ⵓⵔⵊⴰⵏ, ⵎⵍ ⴰⵔ266 ⴰ ⵚⴽⵉⴽⵔⴰ ⴷ 

ⴰⴽ ⵉⵎⵎⵉⵔⵉ ⵉⵎⵉ ⵏ ⵓⵔⵊⴰⵏ, ⴰⵜⴼ ⴷ ⵜⴻⵜⵜⴰⴳⴳⴷⴻⴷ ⵛ, ⴰⵡⵉ ⵍⵍⵉ 

ⵜⵅⵙⵜ ⵙⵙⵉⵙ. ⵉⵡⵡⴰ ⴰⵙ: ⵛⵔⴰ ⵉⴷⵊⵏ; ⵜⴻⵜⵜⴰⵡⵉⴷ ⵛ ⵙⵙⵉⵙ 

ⵖⵏ ⴰ ⵜⴻⵜⵜⵛⴷ ⵙⵙⵉⵙ ⵍⵍⵉ ⵏⵜⵜⴰ ⴷ ⵓⵜⵜⵛⵓ. 

    ⵉⴳⴰ ⵙⴰⵀ, ⵉⵙⵙⴰⵇⵇⴷ ⵉⵇⵇⵉⵎ, ⵉⵙⵙⵓⴳⴳⵓⵔ ⴳ ⵓⵔⵊⴰⵏ 

ⴷⵉⵏ ⵍⵏⵏ ⵢⵓⴼⵉ ⵜ, ⴷ ⵉⵡⵡⴰ ⵎⴰⴽ ⵉⵡⵡⴰ ⴰⵙ ⵓⵜⵔⵔⴰⵙ ⴷⵉⵏ, 

ⵉⵎⵎⵉⵔ ⴰⵙ ⵓⵔⵊⴰⵏ, ⵢⵓⵜⴼ, ⵢⵓⴼⵉ ⵜ ⵉⵜⵛⵓⵕ ⵙ ⵉⴷⵔⵉⵎⵏ ⴷ 

ⵡⵓⵔⵖ, ⵢⵓⵡⵉ ⵍⵍⵉ ⵉⵏⵊⵊⵎ ⴼⵍⵍⴰⵙ ⴷ ⵎⵉ ⵢⵓⵡⵉ ⵛⵔⴰ ⵙⴳ 

ⵡⵓⵜⵜⵛⵓ, ⴱⵕⵕⴰ ⴱⵕⵕⴰ. ⵎⴰⵢ ⵉⵕⵡⵡⵃ ⵉⵍ ⵜⴰⴷⴷⴰⵔⵜ ⵏⵏⵙ. 

ⵉⵍⵍⵉⵙ ⴷⵉⵏ ⵎⴰⵄⴰⵜⵛ ⵜⵇⵇⵉⵎ, ⵜⴳⴳⵓⵔ ⵉⵍ ⵜⴰⴷⴷⴰⵔⵜ ⵏ 

ⵄⵎⵎⵉⵙ. ⵓⵙⵙⴰⵏ, ⵜⵇⵇⵉⵎ ⵜⴰⵎⵟⵟⵓⴹⵜ ⵏ ⵄⵎⵎⵉⵙ ⵜⵎⵎⴰⵍ: ⵎⴰⴽ 

 
262  ⵜⵣⴷⴷⵎ 
263  ⵉⵖⵉⵍⴼ, ⵉⵇⵏⴹ 
264  ⵜⵇⵇⵏ 
265  ⵉⴼⵔⵉ 
266  ⵕⵥⵎ 

ⵜⴰⴱⵓⵛⵉⵍⵜ ⵉⴷ ⵎⴰⵄⴰⵜⵛ ⵜⵓⵙ ⴷ! ⴷ ⵏⵜⵜⵏⵉⵏ ⵎⵉ ⵖⵔⵙⵏ ⵉⵡⴷⴰⵏ 

ⵏⵏⵙ ⵎⴰⵜⵜⴰ ⴰⴷ ⵜⵜⵛⵏ. ⴷ ⵏⵜⵜⴰⵜ ⵙⴰⵀ, ⵜⵓⵙ ⴰⵙⵏ ⴷ ⵜⴱⵓⵛⵉⵍⵜ 

ⵉⵍⵍⵉⵙ ⵏ ⵓⵡⵡⴰⵙ ⵓⵜⵔⵔⴰⵙ ⵏⵏⵙ, ⵜⵜⴻⵜⵜⵔ ⵙⵙⵉⵙⵏ 

(ⵍⵎⵕⵟⵜ267). 

    ⵜⵙⵜⵓⵀⵍ268 ⵜⵎⵟⵟⵓⴹⵜ! ⵜⵡⵡⴰ: ⵎⴰⵜⵜⴰ ⵢⴰ ⴰⴷ ⵉⵥⵟⵏ 

ⵙⵙⵉⵙ! ⴷ ⵏⵉⵜⵜⵏⵉⵏ ⵎⵉ ⵖⵔⵙⵏ ⴰⵎⵏⵙⵉ ⵏⵏⵙⵏ, ⵜⵅⵎⵎⴻⵎ ⵎⴰⴽ ⴰⴷ 

ⵜⵉⴳ! ⵜⵓⴳⵓⵔ ⵜⵉⴳⴰ ⴰⵎⵎⴰⵟⵓ ⵏ ⵜⴰⵎⴰⵎⵜ ⴳ ⵡⴰⵍⵍⴰⵖ269 ⵏ 

ⵍⵎⵕⵟⵜ, ⵜⵅⵙ ⴱⴰⵛ ⴰ ⵜⴰⴽⵣ ⵎⴰⵜⵜⴰ ⵢⴰ ⴷ ⵉⵥⵟⵏ ⵙⵙⵉⵙ. ⵎⴰⵢ 

ⵙⵎⴷⴰⵏ ⵉⵥⵟ ⵙⵙⵉⵙ, ⵔⵔⵏ ⴰⵙ ⵜⵜ, ⵜⵓⴼⴰ ⵜⴰⵎⴰⵊⴰⵕⵟ270 ⵏ 

ⵡⵓⵔⵖ ⵜⵟⵟⴼ ⴳ ⵡⴰⵍⵍⴰⵖ ⵏ ⵍⵎⵕⵟⵜ. ⵜⵉⴳⴰ ⵙⴰⵀ, ⵜⵓⴳⵓⵔ ⵉⵍ 

ⵓⵜⵔⵔⴰⵙ ⵏⵏⵙ. ⵜⵡⵡⴰ ⴰⵙ: ⵀⴰⵀ! ⵜⵥⵕⵉⴷ ⵓⵡⵡⴰⴽ ⵎⴰⵜⵜⴰ 

ⵉⵜⵜⵉⵥⵟ ⵍⵍⵉ ⵜⵛⴽ ⴰⵙⵙ ⵓⴽⵍ ⵜⴻⵜⵜⵓⵛⴷ ⴰⵙ, ⵜⵎⵎⴰⵍⴷ ⵓⵡⵡⴰ 

ⵎⵉ ⵖⵔⵙ ⵛⵔⴰ ⴷ ⴰⵥⴰⵡⴰⵍⵉ, ⴷ ⵏⵜⵜⴰ ⵉⵜⵜⵉⵥⵟ ⴳ ⵍⵎⴰⵊⴰⵔ. 

      ⴰ ⵜⴽⴽⵔⴷ ⵉⵎⵉⵔ ⴰ ⴰⵙ ⵜⵓⴳⵓⵔⴷ, ⴷ ⴰⵙ ⵜⵍⵎⴷ ⵎⴰ 

ⴷⵓⵏⵛ271 ⴰⴽ ⵉⵎⵍ ⵎⴰⵏⵉ ⵙ ⵢⵓⵙⴰ ⴰⵙ ⴷ ⵖⵏ ⵢⵓⵡⵉ ⵜ ⵉⴷ ⴷⴷⵀⴱ 

(ⵓⵔⵖ) ⵉⴷ ⵖⵏ ⵏⵜⵛ ⵎⴰⵄⴰⵜⵛ ⴰⴽ ⵇⵇⵉⵎⵖ ⴳ ⵜⴰⴷⴷⴰⵔⵜ. ⵉⵡⵡⴰ 

ⴰⵙ ⵓⵜⵔⵔⴰⵙ ⵏⵏⵙ: ⵢⴰ ⵡⴷⴷⵉ ⵎⴰⵜⵜⴰ ⵡⵓⵔⵖ ⵍⵍⵉ ⵖⵔⵙ! ⵓⵡⵡⴰ 

ⵏⵜⵜⴰ  ⴷ ⴰⵥⴰⵡⴰⵍⵉ ⵎⵉ ⵖⵔⵙ ⵎⴰⵜⵜⴰ ⴰ ⵉⵜⵜⵛ ⵏⵜⵜⴰ ⴷ ⵡⴰⵔⴰ ⵏⵏⵙ. 

ⵜⵡⵡⴰ ⴰⵙ: ⵛⵉⵢ ⵎⴰ ⴷⵓⵏⵛ ⴷ ⴰⵙ ⵜⵓⴳⵓⵔⴷ, ⵉⵡⵡⴰ ⴰⵙ: ⴱⴰⵀⵉ, 

ⵎⴰⴽ ⵢⴰ ⴰⵙ ⵉⴳⵖ ⴽⴰⵏ ⵢⵓⵛ ⴰⵙ ⵕⴱⴱⵉ (ⴰⴽⵓⵛ). ⵜⵡⵡⴰ ⴰⵙ  

ⵜⵎⵟⵟⵓⴹⵜ ⵏⵏⵙ:  ⴱⵕⵕⴰ! ⵎⵍ ⴰⵙ ⴷ ⴰⴽ ⵖⵔⵏⵖ ⵉⵅⴼ ⵏⵏⴽ, ⵎⴰⵢ ⴷ 

 
267 ⵉⵙⵉⵄⵉ 
268 ⵜⵔⵄⴱ 
269  ⵉⵣⴷⴰⵔ, ⴰⴱⵓⴹ, ⴰⴷⴷⴰⵢ 
270  ⴰⵔⵔⵢⴰⵍ 
271 ⵎⴰ ⴷⵓⵏⵛ: ⵉⵇⵇⴰⵏ ⴷ, ⵉⵍⴰⵣⵎ 

ⴰ ⵜⵟⴱⴱⵚⴷ ⴷ ⴰⵙ ⵜⵖⵔⵏⴷ, ⵃⵓⵟⵟ ⴰⵙ ⵜⴰⴽⴰⵎⵎⵉⵜ272 ⴼ 

ⵉⵔⵉ ⵏⵏⵙ, ⵎⴰⵢ ⵜⵢⵉⵇ ⴼⵍⵍⴰⵙ. 

      ⵉⵙⵙⴰⵇⵇⴷ ⵢⵓⴳⵓⵔ ⵉⵍ ⵓⵡⵡⴰⵙ, ⵉⴳⴰ ⵎⴰⴽ ⵜⵡⵡⴰ ⴰⵙ  

ⵜⴰⵎⵟⵟⵓⴹⵜ ⵏⵏⵙ, ⴷ ⵉⵃⵓⵟⵟ ⵜⴰⴽⴰⵎⵎⵉⵜ ⴼ ⵉⵔⵉ ⵏ ⵓⵡⵡⴰⵙ. 

ⵉⵡⵡⴰ ⴰⵙ: ⵉⵎⵉⵔ ⴰ ⵢⴰ ⴷ ⵉ ⵜⵎⵍⴷ ⵎⴰⵢ ⵜⵓⵟⵉⴷ ⴳ ⵡⵓⵔⵖ ⵖⵏ 

ⴷ ⴰⴽ ⵖⵔⵙⵖ. ⵉⵡⵡⴰ ⴰⵙ ⵓⵡⵡⴰⵙ ⴰⵥⴰⵡⴰⵍⵉ: ⴷ ⵍⵄⵉⴱ ⴼⵍⵍⴰⴽ 

ⴰⵢⴷ ⵍⵍⵉ ⵜⴻⵜⵜⴳⴷ ⴷⵉⵙ ⵏⵜⵛⵉⵏ ⴷ ⴰⵡⵡⴰⵜⵏ. ⴳⴷⴷ ⵎⴰ ⵉⴳⴰ 

ⴷⵉⵙ, ⴷ ⵉⵊⴷⴷⵀ ⵜ273 ⵎⵉ ⵢⵓⴱⴰ ⴰ ⵜ ⵉⴷⵊ. ⵉⵡⵡⴰ ⴰⵙ: ⴱⴰⵍⴽ 

ⵎⵉ ⴰ ⵜⵏⵊⵊⵎⴷ ⵍⵍⵉ ⵉⴳⵉⵖ ⵜ ⵏⵜⵛ. ⵉⵡⵡⴰ ⴰⵙ: ⵜⵛⴽ ⵎⵍ ⵉⵢⵉ ⴷ. 

ⴽⴰⵏ ⵜⵛⴽ ⵍⵍⵉ ⵜⵍⵍⵓⵥⴷ ⴳ ⵜⴰⴷⵉⵙⵜ ⵏⵏⴽ ⵜⵏⵊⵊⵎⴷ, ⵏⵜⵛ ⵍⵍⵉ ⴷ 

ⴰⵎⴱⵚⵓⵟ ⵏⵜⵜⴰ ⵍⵍⵉ ⵎⵉ ⴷ ⴰ ⵏⵊⵊⵎⵖ.  ⵎⴰⵢ ⵉⵖⵚⵔ ⵜ. ⵉⵡⵡⴰ ⴰⵙ 

ⴼ ⵓⵔⵊⴰⵏ ⴷ ⵎⴰⵏⵉ ⵉⵍⵍⴰ ⴷ ⵎⴰⴽ ⴰ ⵉⴳ ⵍⵎⵎⵉ ⴰ ⵢⴰⵡⴹ. ⵉⴳⴳⵓⵔ, 

ⴷ ⵉⵎⵎⴰⵍ ⴰⵙ ⵔⵔ ⵍⴱⴰⵍ ⵏⵏⴽ ⴰ ⵜⴻⵜⵜⵛⴷ ⵛⵔⴰ ⴷⵉⵏ. 

       ⵎⴰⵢ ⵉⵙⵎⴷⴰ ⵓⵡⵡⴰⵙ, ⵢⵓⴳⵓⵔ ⵉⵜⵜⴰⵣⵣⴰⵍ ⵉⵍ ⵓⵔⵊⴰⵏ. 

ⵎⴰⵢ ⵢⵓⵡⴹ ⵉⴱⴷⴷ. ⵉⵡⵡⴰ ( ⴰⵔ ⴰ ⵚⴽⵉⴽⵔⴰ), ⵉⵎⵎⵉⵔ ⴰⵙ 

ⵉⵎⵉ ⵏ ⵓⵔⵊⴰⵏ. ⵎⴰⵢ ⵢⵓⵜⴼ, ⵉⵜⵜⴼⴼⵍ ⵉⴷⵖⴱⵔ ⴳ ⵡⵓⵜⵜⵛⵓ, 

ⵉⵜⵜⵛⴰ ⴳⵓⴷⴰ ⵍⵏⵏ ⵎⴰⵄⴰⵜⵛ ⵉⵏⵊⵊⵎ ⴰ ⵉⵜⵜⵛ, ⵉⵜⵛⵓⵕ ⵉⵙⴳⵔⴰⵙ 

ⵏⵏⵙ ⵙ ⵡⵓⵔⵖ ⵢⵓⵙ ⴷ ⴷ ⴰ ⵉⴼⴼⵖ, ⵢⵓⴼⴰ ⵉⵎⵉ ⵉⵇⵇⵙ ⴷ ⵉⵜⵜⵓ 

ⴰⵡⴰⵍ ⵍⵍⵉ ⵎⵎⴰⵍⵏ ⴷⵉⵙ ⴱⴰⵛ ⴰ ⵢⴰⵔⵔ, ⵉⴳⴳⴷ! ⵉⵇⵇⵉⵎ 

ⵉⵜⵜⵣⴰⵣⴰ ⴷⵉⵏ ⴳ ⵡⴰⵎⵎⴰⵙ ⵏ ⵓⵔⵊⴰⵏ, ⵉⵇⵇⵉⵎ ⵉⵙⴰⵡⴰⵍ ⴷ 

ⵉⵚⵍⵍⴳ274 ⵍⵏⵏ ⵢⵓⵃⵃⵍ, ⵉⵇⵇⵉⵎ ⵉⵜⵜⵀⵎⵎⵚ ⴷⵉⵏ ⴳ ⵜⴰⵍⵍⴰⵙⵜ, 

 
272 ⵜⵓⵣⵣⴰⵍⵜ ⵏ ⵓⵖⵔⴰⵏ, ⵍⵎⵓⵙⵙ ⵏ ⵓⵖⵔⴰⵏ 
273  ⵉⵃⴰⵡⵍ ⵜ,ⵉⵣⴰⵡⴳ ⵜ 
274  ⵉⵙⵖⵓⵢⵢⵓ 

ⵢⵓⴼⴰ ⵉⵡⴷⴰⵏ ⵎⵎⵓⵏⵏ ⴷⵉⵏ, ⵜⴻⵜⵜⴰⵡⵉⴷ ⴷⵉⵙⵏ ⵜⵔⴳⵓ, ⵜⵜⴻⵜⵜ 

ⴷⵉⵙⵏ, ⵉⵥⵥⵍ ⵊⴰⵔⴰⵙⵏ, ⵉⵟⵟⵚ. 

      ⴰⵎⵎⴰⵟⵓ, ⵜⵓⵙ ⴷ ⵜⵔⴳⵓ, ⵜⵓⵜⴼ, ⵜⵇⵇⵉⵎ ⵜⵎⵎⴰⵍ: (ⵚⵏⵏⵟ 

ⵏⵚⵕⵉ ⴼⵉ ⴳⵚⵕⵉ, ⵛⵏⵏ ⵊⴰⴱ ⵀⵓⵡⵍⵉ ⵢⴰ ⴽⵚⵕⵉ), ⵜⵇⵇⵉⵎ 

ⵜⵄⵓⴷⴷⵓ ⴷⵉⵙⵏ, ⵜⴰⴼ ⴷⵉⵙⵏ ⵜⵍⴰⵜⴰ(ⴽⵕⴰⴹ) ⵜⵓⴳⵓⵔ, ⵜⵙⵣⵖⵍ 

ⴰⵎⵊⵔ. ⵎⴰⵢ ⵜⵇⵇⴷ ⵜ ⵙⵙⵉⵙ ⵉⴽⴽⵔ, ⵉⵥⴳⴰ275, ⵜⵓⴳⵓⵔ 

ⵜⴻⵜⵜⴰⵣⵣⴰⵍ ⵜⴻⵜⵜⵖⵎⵎⵔ ⵜ276, ⴷ ⵜⴽⵓⴱⴱⵓ277 ⴼⵍⵍⴰⵙ.  

ⵜⵡⵡⴰ ⴰⵙ: ⵜⵛⴽ ⴷ ⵎⵎⵉⵙ ⵅⴰⵍⵉ. ⵎⴰⵢ ⵜⴽⴰⵏⴷ ⴷ ⵏⵜⵛ  

ⵙⵙⵓⴳⴳⵓⵔⵖ ⴳⴷⴽ ⴰⵙⵙⴰ ⵎⵏⵉⵜ? ⵜⵡⵡⴰ ⴰⵙ: ⴰⵢⴷ ⵍⵍⵉ 

ⵜⵥⵕⵕⴷ ⴷⵉⵙ ⵏ ⵉⴷⵔⵉⵎⵏ ⵓⴽⵍ ⵏⵏⴽ ⴷ ⴰⴽ ⵜ ⵓⵛⵖ ⵉⵥⴳⵔ278, ⴷ 

ⵜⵇⵇⵉⵎ ⵜⴻⵜⵜⵏⵜⵛⴷ (ⵜⵙⴻⵙⵜⴰⵏ) ⴷⵉⵙ ⵎⵏⵉⵜ ⵖⵔⴽ ⵏ ⵡⴰⵔⴰ. 

ⵉⵡⵡⴰ ⴰⵙ: ⵖⵔⵉ ⵙⴱⵄⴰ (ⵙⴰⵜ) ⵏ ⵜⴱⵓⵛⵉⵍⵉⵏ. ⵜⵡⵡⴰ ⴰⵙ: ⴰ 

ⵉⵎⵎⵉⵙ ⵏ ⵅⴰⵍⵉ, ⵓⴳⵓⵔ, ⴰⵡⵉ ⵜⵏⵜ ⴷ ⵉⴷⴽ ⴷ ⴰ ⵜⵏⵜ ⵥⵕⵖ, 

ⵜⴷⴷⵔⵎ ⴷⴰⵀ ⵉⴷⵉ. ⵉⴷⵔⵉⵎⵏ ⴳⵓⴷⴰ ⴷ ⵡⵓⵜⵜⵛⵓ ⴳⵓⴷⴰ. 

   ⵢⵓⴳⵓⵔ ⵉⵜⵜⴰⵣⵣⴰⵍ ⵉⵍ ⵢⵉⵙⵙⵉⵙ ⴷ ⵜⵎⵟⵟⵓⴹⵜ ⵏⵏⵙ. 

ⵉⵡⵡⴰ ⴰⵙ: ⵍⵍⵉ ⵉⵥⵔⵉ ⵜ, ⵢⵓⴳⵓⵔ ⵉⵏⴽⵉ279 ⵉⵍⵍⵉⵙ 

ⵜⴰⵎⵇⵇⵔⴰⵔⵜ ⵏⵜⵜⴰⵜ ⴷ ⵜⴰⵎⵣⵡⴰⵔⵓⵜ ⵎⴰⵄⴰⵜⵛ ⵜⵓⵙ ⴷ, ⵉⵇⵇⵉⵎ 

ⵉⵏⴽⴽⵉ ⴷⵉⵙⵏⵜ ⵉⴷⵊⵜ ⵙ ⵉⴷⵊⵜ. ⵜⵔⴳⵓ ⵜⵜⴻⵜⵜ ⴷⵉⵙⵏⵜ, ⵎⴰⵢ 

ⵎⴰⵄⴰⵜⵛ ⵓⵙⵏⵜ ⴷ, ⵢⵓⴳⵓⵔ ⵏⵜⵜⴰ ⵜⵟⵟⴼ ⵜ ⵜⵔⴳⵓ, ⵜⴻⵜⵜⵛⵉ ⵜ ⴷ 

ⵜⵓⴳⵍ ⴰⴹⴰⵕ ⵏⵏⵙ ⴳ ⵉⵎⵉ ⵏ ⵓⵔⵊⴰⵏ.   

 
275  ⵉⵙⵖⵓⵢⵢⴰ 
276  ⵜⵄⵏⵏⴳ ⵜ 
277  ⵜⵙⵙⵓⴷⵓⵎ  
278  ⵉⵎⵎⵔ 
279  ⵢⵓⵣⵏ, ⵉⵙⴽⴽ, ⵉⵙⵙⴰⴼⴹ 

   ⴱⵕⵕⴰ ⴱⵕⵕⴰ ⵜⴰⵎⵟⵟⵓⴹⵜ ⵏⵏⵙ ⵎⴰⵢ ⵎⴰⵄⴰⵜⵛ ⵢⵓⵙ ⴷ 

ⵓⵜⵔⵔⴰⵙ ⵏⵏⵙ ⵖⵏ ⵉⴷⵊⵜ ⵙⴳ ⵢⵉⵙⵙⵉⵙ, ⵜⵓⴳⵓⵔ ⵏⵜⵜⴰⵜ 

ⵜⵍⵀⵀⴳ280 ⴼⵍⵍⴰⵙⵏ, ⵜⵙⵙⵓⴳⴳⵓⵔ ⴷⵉⵙⵏ ⵜⵙⵙⵓⴳⴳⵓⵔ ⵍⵏⵏ 

ⵜⵓⴼⴰ ⴰⴹⴰⵕ ⵏ ⵓⵜⵔⵔⴰⵙ ⵏⵏⵙ ⵉⵎⵎⵉⴳⵍ281 ⴳ ⵉⵎⵉ ⵏ ⵓⵔⵊⴰⵏ, 

ⵜⵓⴳⵓⵔ ⵜⵏⴷⴷⴱ282 ⴼ ⵡⵓⵙⵙⴰⵏ ⵏⵏⵙ. 

 

         ⵓⵙⵉⵖ ⴷ ⵙⵙⵉⵙⵏ ⵙ ⵜⵉⵟⵟ ⵉⵏⵓ. ⵎⵉ ⵥⵕⵉⵖ ⵜⵏ! 

 

 

 
280  ⵜⵔⵣⵣⵓ,ⵜⴻⵜⵜⵉⵏⵉⴳ, ⵜⵙⵓⴳⴳⵓⵔ, ⵜⵙⵉⴳⴳⵉⵍ 
281  ⵉⵜⵜⵢⴰⴳⴰⵍ 
282  ⵜⴰⵍⵍⴰ, ⵜⴻⵜⵜⵔⵓ 

ⵜⴰⵢⴰⵕⵥⴻⵥⵜ ⴷ ⵡⵓⵛⵛⵏ 

″ⵜⵜ ⵜ ⵜⵜⵜⵜⵜ ⵜⵜ ⵜⵜ ⵜ ⵜⵜⵜⵜⵜ ⵜⵜⵜⵜⵜⵜ ⵜⵜⵜⵜ ⵜⵜⵜⵜⵜⵜ‶ 

                                                      

    

   

   

 

   

 

  

    

       ⴷⵉⵙ ⴰⴱⵓⵛⵉⵍ ⴷ ⵜⴱⵓⵛⵉⵍⵜ, ⵙⵔⵔⵃⵏ ⴳ ⵉⵎⴳⵔⴰⵙ283. 

ⵓⴽⵍ ⴰⵣⴳⵏ ⵏ ⵡⴰⵙⵙ, ⵉⴳⴳⵓⵔ ⵉⴷⵊⵏ ⵙⵙⵉⵙⵏ ⵉⵜⵜⴰⵡⵉ ⴷ ⵓⵜⵜⵛⵓ 

ⵏⵏⵙⵏ ⵙⴳ ⵜⴰⴷⴷⴰⵔⵜ. ⵜⴰⴱⵓⵛⵉⵍⵜ, ⵜⵙⵔⵔⵃ ⴳ ⵜⴰⵜⵜⵏ284 ⴷ 

ⵓⴱⵓⵛⵉⵍ ⵉⵙⵔⵔⵃ ⴳ ⵜⵖⴰⵟⵟⵏ. ⵓⴳⵓⵔⵏ ⴰⵙⵙ ⵏⵏⵙ, ⵙⵙⴼⵖⵏ 

ⵜⵉⵅⵙⵉⵜⵉⵏ, ⴷ ⵓⴳⵓⵔⵏ ⴱⵕⵕⴰ ⴱⵕⵕⴰ ⵇⵇⵉⵎⵏ ⴷⵉⵏ ⴰⵍ ⵡⴰⵣⴰⵍ. 

ⵛⵡⵉⵢⴰ, ⵇⵇⵉⵎⵏ ⵍⵍⵓⵥⵏ. ⵜⵡⵡⴰ ⴰⵙ: ⵜⴱⵓⵛⵉⵍⵜ ⵉⵍ ⵓⵡⵡⴰⵙ: 

 
283  ⵓⵍⵍⵉ, ⵜⵉⵅⵙⵉⵡⵉⵏ 
284  ⵢⴰⵏ ⵏⵏⵙ ⵜⵉⵍⵉ, ⵜⵉⵅⵙⵉ 

ⴱⵕⴰⵀⵉⵎ ⵍⴽⴰⵡⵏⵉ   

ⵟⵟⴼ ⵜⴰⵜⵜⵏ ⵉⵏⵓ ⵙⵔⵃ ⵜⵏⵜ ⵉⴷⴽ ⴷ ⴷⵊ ⴰ ⵓⴳⵓⵔⵖ ⵏⵜⵛ  ⵉⵍ 

ⵜⴰⴷⴷⴰⵔⵜ ⴰⴷ ⴷ ⴰⵡⵉⵖ ⵎⴰⵜⵜⴰ ⴰ ⵏⵜⵜⵛ ⵉⵏⵖⴰ ⴰⵏⵖ ⵍⴰⵥ, ⵎⴰⵖⵔ 

ⵏⵜⵜⵏⵉⵏ ⴳⴳⵓⵔⵏ ⵏⵜⵜⴰⵜ ⴷ ⵓⵡⵡⴰⵙ ⵙ ⴷⴷⴰⵍⵜ. 

      ⵛⵡⵉⴰⵢ, ⵎⵉ ⵢⵓⴱⴰ ⵓⵡⵡⴰⵙ ⴰⵙⵙ ⵏⵏⵙ. ⵉⵡⵡⴰ ⴰⵙ: ⵜⵛⵎⵎ ⴰ 

ⵓⵍⵜⵎⴰ ⵟⵟⴼ ⵉⵢⵉ ⴷ ⵜⵉⵖⴰⵟⵟⵏ ⵉⵏⵓ ⵙⵔⵃ ⵜⵏⵜ ⵉⴷⵎ, ⴷ ⵏⵜⵛ  ⴰ 

ⵓⴳⵓⵔⵖ ⵜⵜⴰⵣⵣⵍⵖ ⴰⴷ ⴰⵡⵉⵖ ⵓⵜⵜⵛⵓ ⴷ ⵡⴰⵎⴰⵏ ⵙⴳ ⵜⴰⴷⴷⴰⵔⵜ.  

ⵜⵡⵡⴰ ⴰⵙ: ⴰⵀⴰ!  

      ⵏⵜⵜⵏⵉⵏ ⵙⴰⵀ, ⵜⵜⵓⵜⵍⴰⵢⵏ ⵜⵓⵙ ⴷ ⵜⵢⴰⵕⵥⴻⵥⵜ ⵜⵔⵜⵜⵄ285, 

ⴷ ⵜⴻⵜⵜⵏⴳⵣ, ⵜⵙⵉⵡⵍ ⴼⵍⵍⴰⵙ ⵜⴱⵓⵛⵉⵍⵜ ⴷ ⵜⵡⵡⴰ ⴰⵙ: ⴰⵎ 

ⴷⵊⵖ ⵜⴰⵜⵜⵏ ⵉⵏⵓ ⵙⵔⵃ ⵜⵏⵜ ⵍⵏⵏ  ⴰⴷ ⴷ ⴰⵙⵖ ⵎⴰⵖⵔ ⵏⵜⵛ, ⴷ ⴰⴷ 

ⴰⵡⴹⵖ ⴰⵍ ⵜⴰⴷⴷⴰⵔⵜ ⴷ ⴰⴷ ⴰⵡⵉⵖ ⵎⴰⵜⵜⴰ ⴷ ⴰ ⵏⵜⵜⵛ, ⴷ ⵍⵎⵎⵉ 

ⴰⴷ ⴰⵙⵖ, ⵡⴰⵣⴰ ⵙⵙⵉⵙⵏⵜ ⵜⵉⵅⵙⵉ ⵍⵍⵉ ⵜⵅⵙⴷ ⵜⵜ ⴰⵎ ⵜⵜ 

ⵓⵛⵖ.  ⵜⵡⵡⴰ ⴰⵙ: ⵉⵀ! 

      ⵜⵉⴳⴰ ⵙⴰⵀ ⵜⴷⵊⴰ ⴰⵙ ⵜⴰⵜⵜⵏ ⵏⵏⵙ, ⵜⵓⴳⵓⵔ. ⴱⵕⵕⴰ ⴱⵕⵕⴰ 

ⴰⵎⵛⵡⴰⵔ ⵉⵟⵏ, ⵢⵓⵙ ⴷ ⵡⵓⵛⵛⵏ ⵉⵜⵜⵏⵙⵏⵙ ⵉⵜⵜⴽⵓⵕⵕⵓ286 ⴳ 

ⵜⵙⵔⴰⴼⵜ287 ⵏⵏⵙ, ⵉⵥⵕⵉ ⵜ ⵓⴱⵓⵛⵉⵍ. ⵉⵡⵡⴰ: ⵓⵜⵍⵎⴰ ⵜⴷⵊⴰ 

ⵜⴰⵜⵜⵏ ⵏⵏⵙ ⵉⵍ ⵜⵢⴰⵕⵥⴻⵥⵜ ⵜⵙⵔⵃ ⵜⵏⵜ, ⵃⵜⵜⴰ ⵏⵜⵛ ⴷⵊ ⴰⴷ ⵥⵕⵖ 

ⵓⵛⵛⵏ ⵉⴷ ⴱⴰⵍⴽ ⴰⴷ ⵉⵢⵉ ⵉⵙⵔⵃ ⵜⵉⵖⴰⵟⵟⵏ ⵉⵏⵓ ⴷ ⴰⴷ ⴰⵡⴹⵖ ⴰⵍ 

ⵜⴰⴷⴷⴰⵔⵜ. ⵉⴳⴰ ⵙⴰⵀ ⵉⵙⵉⵡⵍ ⴼⵍⵍⴰⵙ ⵓⴱⵓⵛⵉⵍ ⴷ ⵉⵡⵡⴰ ⴰⵙ: 

ⴰ ⵓⵛⵛⵏ ⴰⴽ ⴷⵊⵖ ⵜⵉⵖⴰⵟⵟⵏ ⵉⵏⵓ ⵙⵔⵃ ⵜⵏⵜ ⴷ ⵏⵜⵛ ⴰ ⵟⵓⴳⴳⵖ ⴰⵍ 

ⵜⴰⴷⴷⴰⵔⵜ ⴷ ⴰⴷ ⴰⵡⵉⵖ ⵓⵜⵜⵛⵓ ⵎⴰⵖⵔ ⵏⵍⵍⵓⵥ ⴷ ⵍⵎⵎⵉ ⴰⴷ 

 
285  ⴰⵔ ⵜⴻⵜⵜⴰ ⵜⵓⴳⴰ, ⵜⴽⴽⴰ ⴰⵎⵎⴰⵙ ⵏ ⵓⵍⵎⵓ 
286  ⴰⵔ ⵉⵣⵣⵉⴽⵔⵉⵔ 
287  ⵜⴰⵛⵡⴰⵍⵜ, ⵜⴰⵡⵊⵊⵉⵎⵜ, ⵜⴰⴼⵜⵜⴰⵍⵜ 

ⴰⵙⵖ, ⵡⴰⵣⴰ ⵙⵙⵉⵙⵏⵜ ⵜⵉⵅⵙⵉ ⵍⵍⵉ ⵜⵅⵙⴷ ⵜⵜ ⴰⴽ ⵜⵜ ⵓⵛⵖ. 

ⵉⵡⵡⴰ ⴰⵙ: ⵡⵓⵛⵛⵏ  ⴱⴰⵀⵉ!  

      ⵢⵓⴳⵓⵔ ⵓⴱⵓⵛⵉⵍ ⴷⵉⵏ ⵉⵜⵜⴰⵣⵣⴰⵍ ⵉⵍ ⵜⴰⴷⴷⴰⵔⵜ ⴷ ⵇⵇⵉⵎⵏ 

ⵜⵢⴰⵕⵥⴻⵥⵜ ⴷ ⵡⵓⵛⵛⵏ ⵙⵔⵃⵏ ⵉⵎⴳⵔⴰⵙ ⴷⵉⵏ. ⵜⵢⴰⵕⵥⴻⵥⵜ, 

ⵜⵇⵇⵉⵎ ⵜⴻⵜⵜⵏⴹ ⴼ ⵜⴰⵜⵜⵏ ⴷⵉⵏ  ⵍⵏⵏ ⵕⴰⴹⵏⵜ, ⴷ ⵇⵇⵉⵎⵏⵜ ⵜⵜⴻⵜⵜⵏⵜ 

ⵍⵏⵏ ⵜⵓⵙ ⴷ ⵜⴱⵓⵛⵉⵍⵜ, ⵜⵓⴼⴰ ⵜⴰⵜⵜⵏ ⵏⵏⵙ  ⵟⵟⵚⵏⵜ, ⴷ ⵜⵔⵔⴰⵏⵜ ⴳ 

ⵓⵖⵉⵍⵓ. ⵜⵡⵡⴰ ⴰⵙ ⵉⵍ ⵜⵢⴰⵕⵥⴻⵥⵜ: ⵡⴰⵣⴰ288 ⵙⵙⵉⵙⵏⵜ 

ⵜⵉⵅⵙⵉ ⵍⵍⵉ ⵜⵅⵙⴷ ⵜⵜ, ⴷ ⴰⵡⵉ ⵜⵜ ⴰⵎ ⵎⴰⴽ ⵓⵛⵉⵖ ⴰⵎ 

ⵜⴰⵡⴰⵍⵜ, ⵜⵓⴳⵓⵔ ⵜⵢⴰⵕⵥⴻⵥⵜ ⵜⵡⴰⵣⴰ ⵙⴳ ⵓⵛⵍⵍⴰⴳ289 ⵏ ⵜⴰⵜⵜⵏ 

ⵜⵉⵣⵎⵔⵜ290 ⵜⴰⵎⵄⵉⴼⵉⵏⵜ ⴷⵉⵙⵏⵜ, ⴷ ⵜⵓⵡⵉ ⵜⵜ ⵉⴷⵙ, 

ⵜⵇⵇⵉⵎ ⵜⴳⴳⵓⵔ, ⵜⴳⴳⵓⵔ, ⵜⵏⵇⵇⵜ ⴳ ⵜⴰⵍⴰⵜⵉⵏ ⴷ ⵉⵙⴰⴼⴼⵏ ⵍⵏⵏ  

ⵜⵓⵡⴹ ⵜⴰⴽⵍⴰⵢⵜ291 ⵏⵏⵙ. ⵎⴰⵢ ⵜⴷⴷⵔ ⴷ ⵜⵟⵟⵚ ⴷ ⵜⵃⵓⵟⵟⵉ 

ⵜⵜ ⴷⵉⵏ  ⵉⴷⵙ.  

     ⴰⴱⵓⵛⵉⵍ ⵎⴰⵢ ⵢⵓⵙ ⴷ, ⵢⵓⴼⴰ ⵜⵉⵖⴰⵟⵟⵏ ⵏⵏⵙ ⵟⵟⵚⵏⵜ ⴰⴷⴷⵓ 

ⵜⴰⵣⵓⴳⴳⴰⵔⵜ, ⵢⵓⵙ ⴷ ⵉⵍ ⵡⵓⵛⵛⵏ ⵉⵡⵡⴰ ⴰⵙ: ⵚⴰⵃⵉⵜ ⴰⴼ 

ⵉⵙⵔⴰⵃ ⵏⵏⴽ ⴷ ⴰⵢⴷ ⵜⵉⵖⴰⵟⵟⵏ ⵉⵏⵓ, ⵡⴰⵣⴰ ⵙⵙⵉⵙⵏⵜ  ⴰⵎ ⵎⴰⴽ 

ⵓⵛⵉⵖ ⴰⴽ ⵜⴰⵡⴰⵍⵜ. ⴷ ⵡⵓⵛⵛⵏ, ⵉⵡⵡⴰ ⴰⵙ ⵉⵍ ⵓⴱⵓⵛⵉⵍ: ⴰⵢⴷ 

ⵜⵉⵖⴰⵟⵟⵏ ⵏⵏⴽ  ⵙⵔⵃⵖ ⵜⵏⵜ ⵕⴰⵚ  ⵍⵏⵏ ⵜⵛⵓⵕⵏⵜ ⵜⵉⴷⵓⵙⴰⵢ ⵏⵏⵙⵏⵜ 

ⴷ  ⵟⵟⵚⵏⵜ ⴰⴷⴷⵓ ⵏ ⵜⵣⵓⴳⴳⴰⵔⵜ, ⴷ ⵉⴳⴰ ⵡⵓⵛⵛⵏ ⵙⴰⵀ, ⵢⵓⴳⵓⵔ 

ⵉⵍ ⵜⵖⴰⵟⵟⵏ ⴷ ⵓⴱⵓⵛⵉⵍ ⵎⵉ ⵉⵙⵙⵏ ⴱⵍⵍⵉ ⵓⵛⵛⵏ ⵉⵏⵖⵉ ⵜ ⴰⵛⵍⵍⴰⴳ 

ⴷⵉⵏ ⵏ ⵜⵖⴰⵟⵟⵏ. ⵓⵛⵛⵏ ⵉⴷⵊⴰ ⴽⴰⵏ ⴰⵣⴰⵍⴰⵖ ⵉⴷⴷⵔ. ⵉⴳⴰ ⵙⴰⵀ  

ⵡⵓⵛⵛⵏ ⵉⵡⵡⴰ ⴰⵙ: ⵓⵛ ⵉⵢⵉ ⴷ ⵣⴰⵍⴰⵖ, ⵉⵡⵡⴰ ⴰⵙ: ⵏⵜⵜⴰ! ⵏⵏⴽ! 

 
288  ⵙⵜⵉ 
289  ⵜⴰⵡⵔⵓⵜ 
290  ⵜⴰⵏⵓⴳⵓⴹⵜ 
291  ⵜⴰⴼⵔⵔⴳⴰⵏⵜ, ⵎⴰⵏⵉ ⵜⵖⵉⵎⴰ ⵜⵓⵜⵓⵍⵜ 

      ⵢⵓⵡⵉ ⴰⵣⴰⵍⴰⵖ ⴷⵉⵏ, ⵢⵓⴳⵓⵔ ⵖⵉⵔ ⵉⵜⵇⵇⴰ292 ⴰⵎⵎⴰⵟⵓ ⴷ 

ⵉⵃⴹⴹⴱ293 ⴼⵍⵍⴰⵙ ⵉⵏⵖⵉ ⵜ ⴷ ⵉⵇⵇⵉⵎ ⵉⵜⵜⴻⵜⵜ ⴷⵉⵙ. 

ⵜⵢⴰⵕⵥⴻⵥⵜ, ⵜⵉⴳⴰ ⵜⵉⵣⵎⵔⵜ ⴷⵉⵏ ⴷ ⵉⵍⵍⵉⵙ ⴷ ⵜⵇⵇⵉⵎ 

ⵜⵎⵎⴰⵍ ⴰⵙ ″ⵄⴱⵉⵔⵉⴷⴰ‶, ⴷ ⵜⵇⵇⵉⵎ ⵜⵢⴰⵕⵥⴻⵥⵜ  ⵜⵙⵔⵔⵃ, 

ⴷ ⵜⵔⵜⵜⵄ, ⴷ ⵜⴻⵜⵜⴰⵡⵉ ⴷ ⵉⵍ ⵢⵉⵍⵍⵉⵙ ⵜⵉⵣⵎⵔⵜ ⴳ ⵡⵓⵜⵜⵛⵓ 

ⴷ ⵍⵍⵉ ⵏⵜⵜⴰ ⴷ ⵜⵉⴳⴰ ⴷ ⵎⴰⵢ ⴷ ⴰ ⵜⴼⴼⵖ ⵙⴳ ⵜⵓⴽⵍⴰⵢⵜ, ⵜⵇⵇⵙ 

ⴼⵍⵍⴰⵙ ⴷ ⵜⵎⵎⴰⵍ ⴰⵙ: ⵔⵔ294 ⵍⴱⴰⵍ ⵏⵏⵎ ⴰ ⵜⴰⵔⴷ ⵉⵍ ⵉⴷⵊⵏ ⴷ 

ⵏⵜⵛ ⵎⵉ ⵍⵍⵉⵖ! ⴷ ⵜⴻⵜⵜⴰⵡⵉ ⴰⵙ ⴷ ⴳ ⵜⵉⴳⴰ ⵊⴰⵔ ⵜⵉⵎⴷⵊⵉⵏ ⵏⵏⵙ 

ⴷ ⵡⴰⵖⵉ (ⵉⴼⴽⵉ) ⴳ ⵜⴰⵏⵖⵉ ⵏⵏⵙ ⴷ ⵜⴻⵜⵜⴰⵙ ⴷ ⵉⵎⵎⴰⵖ295 ⵏ 

ⵜⴼⵓⵢⵜ, ⴷ ⵜⴻⵜⵜⴱⴷⴷⴰ ⵣⵣⴰⵜ ⵉⵎⵉ ⵏ ⵜⵓⴽⵍⴰⵢⵜ, ⴷ ⵜⵙⴰⵡⴰⵍ ⴼ 

ⵢⵉⵍⵍⵉⵙ ⵜⵉⵣⵎⵔⵜ ″ⵄⴱⵉⵔⵉⴷⴰ‶. ⵜⵎⵎⴰⵍ ⴰⵙ: (ⵄⴱⵉⵔⵉⴷⴰ 

ⵎⴱⵉⵔⵉⴷⴰ, ⴰⵔ ⵉⵍ ⵢⴰⴷⵊ ⵏⵏⵎ, ⵓⵡⵉⵖ ⴰⵎ ⴷ ⵜⵉⴳⴰ ⵊⴰⵔ 

ⵜⵉⵎⴷⵊⵉⵏ ⵉⵏⵓ ⴷ ⵡⴰⵖⵉ ⴳ ⵉⴱⵉⴱⴱⵉⵛⵏ ⵉⵏⵓ) ⴷ ⵎⴰⵢ ⴰⴷ ⵜⵙⵍ 

ⵄⴱⵉⵔⵉⴷⴰ ⴰⵡⴰⵍ ⵏ ⵢⴰⴷⵊ ⵏⵏⵙ ⵜⵢⴰⵕⵥⴻⵥⵜ, ⵜⴻⵜⵜⴰⵔ ⴰⵙ, ⵜⵡⵛ 

ⴰⵙ ⵜⵉⴳⴰ, ⵜⵜⴻⵜⵜⵉ ⵜⵜ ⴷ ⵜⵙⵏⴰⴱⴰⵢ ⵜⵜ296 ⴷ ⵜⵟⵟⵚ ⵏⵜⵜⴰⵜ 

ⵉⴷⵙ ⴳ ⵜⵓⴽⵍⴰⵢⵜ. 

       ⴱⵕⵕⴰ ⴱⵕⵕⴰ ⵙⴰⵀ. ⴰⵙⵙ ⵙⴳ ⵡⵓⵙⵙⴰⵏ, ⵓⵛⵛⵏ, 

ⵉⵜⵜⵏⵙⵔⴼ297 ⴳ ⵔⵔⴷⴰⵢⴷ ⴷⵉⵏ. ⵉⵙⵍⴰ ⵜⵢⴰⵕⵥⴻⵥⵜ ⵎⴰⵜⵜⴰ 

ⵜⵙⴰⵡⴰⵍ ⴷ ⵎⴰⵜⵜⴰ ⵜⵎⵎⴰⵍ. ⵉⴳⴰ ⵙⴰⵀ, ⵢⵓⵙ ⴷ ⴰⵎ ⵎⴰⴽ ⴰ 

ⵜⵎⵍⴷ ⴰⵢⵜⵛⴰ ⴷ ⵍⵎⵎⵉ ⵉⵥⵕⴰ ⵜⵢⴰⵕⵥⴻⵥⵜ ⵜⴼⴼⵖ ⵉⵣⵔⴰⵇ ⵏ 

ⵜⴼⵓⵢⵜ, ⵢⵓⵙ ⴷ ⵉⵍ ⵉⵎⵉ ⵏ ⵜⵓⴽⵍⴰⵢⵜ ⴷ ⵉⵇⵇⵉⵎ ⵉⵎⵎⴰⵍ: 

 
292  ⵉⵏⵜⵍ, ⵉⵊⵍⴰ  
293  ⵉⵏⴹⵓ, ⵢⵓⵢⵍ 
294  ⵔⴰⵔ 
295  ⴰⵖⵍⵍⵓⵢ 
296  ⵜⵙⵙⵓⴹⵓⴹ 
297  ⵉⵜⵜⵃⵡⵡⴰⵙ, ⵉⵜⵜⵍⵍⵉ, ⵉⵜⵜⴻⵜⵜⵉ, ⵉⵜⵜⵙⴰⵔⴰ 

(ⵄⴱⵉⵔⵉⴷⴰ ⵎⴱⵉⵔⴷⴰ, ⴰⵔ ⵉⵍ ⵢⴰⴷⵊ ⵏⵏⵎ, ⵓⵡⵉⵖ ⴰⵎ ⴷ ⵜⵉⴳⴰ 

ⵊⴰⵔ ⵜⵎⴷⵊⵉⵏ ⵉⵏⵓ ⴷ ⵡⴰⵖⵉ ⴳ ⵜⴰⵏⵖⵉ ⵉⵏⵓ). ⵜⵙⵜⵓⵀⵍ! ⵜⵡⵡⴰ 

ⵉⵎⵎⴰ ! ⵎⴰⴽ ⵜⵓⴳⵓⵔ. ⵎⵉ ⵜⴻⵜⵜⴰⵙ ⵉⵎⵉⵔ ⵉⵢⴷ! ⴷ ⵜⵓⵙ ⴷ 

ⵎⵎⵢⴰⵍⵉ ⵉⵎⵉ ⵏ ⵜⵓⴽⵍⴰⵢⵜ, ⵜⴽⵀⵀⴱ (ⵜⴰⴳⴳ) ⵙⴳ ⵜⵅⵓⴷⵊⵉⵏⵜ.  

ⵜⵡⵡⴰ ⴰⵙ ⵉⵍ ⵡⵓⵛⵛⵏ: ⵜⵛⴽ, ⵎⵉ ⴷ ⵉⵎⵎⴰ ⵎⴰⵖⵔ ⵉⵎⵎⴰ 

ⵜⴰⴼⵜⵜⴰⵍⵜ ⵏⵏⵙ ⵎⵉ ⴷ ⵜⴰⵣⴳⵔⴰⵔⵜ ⵙⴰⵀ! 

   ⵉⴳⴰ ⵙⴰⵀ ⵡⵓⵛⵛⵏ ⴷⵉⵏ, ⵢⵓⴳⵓⵔ ⴷ ⵉⴷⵊⵉ ⵜⵜ 

″ⵄⴱⵉⵔⵉⴷⴰ‶, ⵎⴰⵢ ⵜⵓⵙ ⴷ ⵢⴰⴷⵊ ⵏⵏⵙ ⵖⵍ ⴷ ⴳⴳⵉⵟ. ⵜⵡⵡⴰ 

ⴰⵙ ⵎⴰⴽ ⵉⵚⴰⵕ. ⵜⵡⵡⴰ ⴰⵙ ⵢⴰⴷⵊ ⵏⵏⵙ: ⴰⵢⴷ ⴰ ⵉⵍⵍⵉ ⴷ ⵓⵛⵛⵏ, 

ⵔⵔ ⵍⴱⴰⵍ ⵏⵏⵎ ⵙⵙⵉⵙ ⴰ ⵉⵟⵚⵚ ⴼⵍⵍⴰⵎ, ⴰⵢⴷ ⵉⵅⵙ ⴰⵎ ⵉⵜⵜⵛ. 

ⵜⵡⵛ ⴰⵙ ⵉⵍ ⵢⵉⵍⵍⵉⵙ ″ⵄⴱⵉⵔⵉⴷⴰ‶ ⵜⵉⴳⴰ ⴷ ⵜⵙⵏⴱⴱⴰⵢ ⵜⵜ, 

ⵟⵟⵚⵏⵜ.  

      ⴰⵢⵜⵛⴰ,  ⵜⴽⴽⵔ ⵜⵓⴳⵓⵔ ⵜⵢⴰⵕⵥⴻⵥⵜ ⵜⵙⵔⵃ ⴷ ⴰ ⵜⵔⵜⵜⵄ. 

ⴷ ⵡⵓⵛⵛⵏ ⵉⵇⵇⵉⵎ ⵉⵜⵜⵅⵎⵎⴰⵎ ⵎⴰⴽ ⴷ ⴰ ⵉⴳ, ⴱⴰⵛ ⴰⵙ ⵜⴰⵔⵔ 

″ⵄⴱⵉⵔⵉⴷⴰ‶ ⵉⵎⵉ ⵏ ⵜⵓⴽⵍⴰⵢⵜ, ⴷ ⵉⵇⵇⵉⵎ ⵉⵟ ⵓⴽⵍ ⴷ ⵏⵜⵜⴰ 

ⵉⵜⵜⵏⵏⵟ ⴳ ⵜⴽⵔⴷⴰⵖ298 ⵍⵏⵏ ⵢⵓⴼⴰ ⴰⴳⵍⵉⵎ ⵏ ⵜⵢⴰⵕⵥⴻⵥⵜ, ⵢⵉⵕⵟ 

ⵜ, ⴷ ⵉⵃⵓⵟⵟ ⴰⵎⵎⴰⵟⵓ ⵏ ⵜⵉⴳⴰ ⵊⴰⵔ ⵜⵉⵎⴷⵊⵉⵏ ⵏⵏⵙ, ⴷ ⵢⵓⴳⵓⵔ 

ⵉⵍⵖⵙ ⵉⴷⵉⵙ ⵏ ⵜⵓⴽⵍⴰⵢⵜ, ⴷ ⵉⵇⵇⵉⵎ ⵉⵙⵙⵓⴳⵓⵎ ⵍⵏⵏ ⵉⵥⵕⴰ 

ⵜⵢⴰⵕⵥⴻⵥⵜ ⵜⴼⴼⵖ, ⵜⵓⴳⵓⵔ ⴷ ⴰ ⵜⵙⵔⵃ. 

  ⵎⴰⵢ ⵉⵥⵕⵉ ⵜⵜ ⵜⴻⵜⵇⵇⴰ299, ⵢⵓⵙ ⴷ ⵉⵍ ⵉⵎⵉ ⵏ ⵜⵓⴽⵍⴰⵢⵜ, 

ⵉⵙⵉⵡⵍ: ″ⵄⴱⵉⵔⵉⴷⴰ ⵎⴱⵉⵔⵉⴷⴰ, ⴰⵔ ⵉⵍ ⵢⴰⴷⵊ ⵏⵏⵎ, ⵓⵡⵉⵖ 

ⴰⵎ ⴷ ⵜⵉⴳⴰ ⵊⴰⵔ ⵜⵉⵎⴷⵊⵉⵏ ⵉⵏⵓ ⴷ ⵍⵃⵍⵉⴱ (ⵉⴼⴽⵉ) ⴳ ⵜⵏⵖⵉ 

 
298  ⵜⵉⵡⵔⵉⵔⵉⵏ, ⴰⴷⵔⴰⵔ ⴰⵎⵥⵥⵢⴰⵏ 
299  ⵜⵏⵜⵍ, ⵜⵖⵍⵉ, ⵜⵣⵍⴰ 

ⵉⵏⵓ‶. ⵜⵓⴳⵓⵔ ⵜⴰⴳⴳ ⵙⴳ ⵜⵅⵓⴷⵊⵉⵏⵜ ⴳ ⵉⵎⵉ, ⵜⵥⵕⵉ ⵜ, ⵜⵖⵉⵍ ⵜ 

ⴷ ⵢⴰⴷⵊ ⵏⵏⵙ, ⵎⴰⵖⵔ ⵉⵍⴽⵎⵜ ⵜⴰⴼⵜⵜⴰⵍⵜ ⵏⵏⵙ  ⴷ ⵢⵉⵕⵟ ⴰⴳⵍⵉⵎ 

ⵏ ⵜⵢⴰⵕⵣⴻⵥⵜ, ⵜⵓⴳⵓⵔ ⵜⵓⵔ ⴰⵙ ⵉⵎⵉ ⵏ ⵜⵓⴽⵍⴰⵢⵜ, ⵢⵓⵜⴼ 

ⵉⵜⵜⴰⵣⵣⴰⵍ ⵉⵃⴹⴹⴱ ⴼⵍⵍⴰⵙ ⴷ ⵉⵏⵖⵉ ⵜⵜ, ⴷ ⵉⴷⵖⴱⴱⵔ 

ⴷⵉⵙ, ⵉⵜⵜⵛⵉ ⵜⵜ ⴷ ⵉⴳⴰ ⵙⴰⵀ ⵉⵙⵙⴰⵇⵇⴷ. 

  ⴱⵕⵕⴰ ⴱⵕⵕⴰ, ⴰⵍ ⵜⵉⵏⵡⵓⵜⵛⵓ ⵎⴰⵢ ⵜⵓⵙ ⴷ ⵜⵢⴰⵕⵥⴻⵥⵜ 

ⵖⵍ ⴷ ⴳⴳⵉⵟ, ⵜⵓⵙ ⴷ, ⵜⵓⴼⴰ ⵉⵎⵉ ⵏ ⵜⵓⴽⵍⴰⵢⵜ ⵉⵎⵎⵉⵔ, ⴳⴷⴷ 

ⵎⴰ ⵜⵙⵉⵡⵍ ⴼ ″ⵄⴱⵉⵔⵉⴷⴰ‶  ⵎⵉ ⵜⴻⵜⵜⵔⵔⴰ ⴼⵍⵍⴰⵙ, ⵜⴼⴼⵖ 

ⵜⵙⵓⴳⴳⵔ ⵉⵍ ⴱⵕⵕⴰ ⵎⵉ ⵜⵓⴼⴰ ⵊⵊⵓⵕⵜ ⵏⵏⵙ, ⵜⵓⵜⴼ ⵉⵍ ⵜⵓⴽⵍⴰⵢⵜ 

ⴷ ⵏⵜⵜⴰⵜ ⵜⴻⵜⵜⵏⵏⵟ ⴷⵉⵏ, ⵜⵓⴼⴰ ⵊⵊⵓⵕⵜ ⵏ ⵡⵓⵛⵛⵏ, ⵜⵓⴽⵣ ⴱⵍⵍⵉ 

″ⵄⴱⵉⵔⵉⴷⴰ‶ ⵉⵜⵜⵛⵉ ⵜⵜ ⵡⵓⵛⵛⵏ, ⴷ ⵜⵓⴼⴰ ⴷⵉⵏ ⴰⵃⵏⵜⵓⴼ300 ⵏ 

ⵜⴰⴷⵓⵎⵜ ⴼ ⵜⵟⵖⴰⵖⵜ301 ⵜⵙⴼⵀ ⴷⵉⵙ, ⵜⵓⴳⵓⵔ ⵜⴻⵜⵜⵛⵉ ⵜⵜ. 

ⵜⵇⵇⵉⵎ ⴷⵉⵏ ⵉⵟ ⵓⴽⵍ ⴷ ⵏⵜⵜⴰⵜ ⵜⴻⵜⵜⵅⵎⵎⴻⵎ ⴷ ⵜⴻⵜⵜⵉⵇⵇ302 ⴼ 

ⵢⵉⵍⵍⵉⵙ ⵎⴰⵖⵔ ⵜⵉⴳⴰ ⴼⴰⵍⵍⴰⵙ ⵜⵙⴰ. 

      ⵉⵣⵔⴰⵇ ⵏ ⵜⴼⵓⵢⵜ, ⵜⴼⴼⵖ ⴷ ⵜⵙⵙⴰⵇⵇⴷ, ⵜⵓⴳⵓⵔ ⵜⴻⵜⵜⵏⵏⵟ 

ⴷ ⵜⵙⵓⴳⴳⵓⵔ ⴳ ⵜⴰⵍⴰⵜⵉⵏ ⴷ ⵉⵙⴰⴼⴼⵏ ⴷ ⵜⵓⴽⵍⴰⵢⵉⵏ ⵎⵉ ⵜⴷⵊⴰ 

ⴷⵖⵔⵜ ⵎⵉ ⵜⵙⵓⴳⴳⵔ ⴷⵉⵙ! ⴷ ⵏ ⵜⵜⴰⵜ ⵙⴰⵀ, ⵜⵓⴼⵉ ⵜ ⵓⵛⵛⵏ 

ⵉⵜⵜⵏⵓⴼⵓ ⴷⵉⵙ, ⵉⵟⵟⵚ ⴰⴷⴷⵓ ⵏ ⵜⵣⵎⵎⵓⵔⵜ. ⵜⵡⵡⴰ ⴰⵙ: ⵜⵛⴽ 

ⵜⴻⵜⵜⵛⵉⴷ ⵉⵍⵍⵉ ″ⵄⴱⵉⵔⵉⴷⴰ‶. ⵉⵡⵡⴰ ⴰⵙ: ⵎⵉ ⴷ ⵏⵜⵛ! ⵜⵛⵉⵖ 

ⵜⵜ, ⵉⵍⵍⵖ ⴰⵊⵏⵏⴰ. ⵇⵇⵉⵎⵏ ⵙⴰⵀ ⵜⵜⵏⵓⵖⵓⵏ; ⵜⵛⴽ, ⵎⵉ ⴷ ⵏⵜⵛ.  

ⵜⵡⵡⴰ ⴰⵙ: ⴰⵙ ⴷ ⴰ ⵏⵓⴳⵓⵔ ⵉⵍ ⵍⵇⴰⴹⵉ. 

 
300  ⴰⴳⵣⵣⵓⵎ 
301  ⵜⴰⵥⵔⵓⵜ, ⵜⴰⴳⴳⵓⵏⵜ, ⵜⵉⵙⵍⵍⵉⵜ 
302   ⵜⵖⵉⵍⴼ 

  ⵓⴳⵓⵔⵏ ⵉⵍ ⵍⵇⴰⴹⵉ, ⵎⴰⵢ ⵓⵙⵏ ⴷ ⴷⵉⵏ ⵣⵣⴰⵜⵙ, ⵉⵡⵡⴰ ⴰⵙⵏ: 

ⵎⴰⵜⵜⴰ? ⵜⵡⵡⴰ ⴰⵙ ⵜⵢⴰⵕⵥⴻⵥⵜ: ⵓⵛⵛⵏ ⵉⴷ, ⵉⵜⵜⵛⴰ ⵉⵍⵍⵉ 

ⵜⵉⵣⵎⵔⵜ ⵎⵎⴰⵍⵏ ⴰⵙ: ″ⵄⴱⵉⵔⵉⴷⴰ‶. ⵉⵡⵡⴰ ⴰⵙ ⵍⵇⴰⴹⵉ: ⵛⵉ 

ⵜⵥⵕⵉⴷ ⵜⵛⵎⵎ ⵉⵜⵜⵛⴰ ⵉⵍⵍⵉⵎ. ⵜⵡⵡⴰ ⴰⵙ: ⵎⵉ ⵥⵕⵉⵖ ⵜ! 

ⵉⵡⵡⴰ ⴰⵙ ⵉⵍ ⵡⵓⵛⵛⵏ: ⵜⴻⵜⵜⵛⵉⴷ ⵉⵍⵍⵉⵙ? ⵉⵡⵡⴰ ⴰⵙ ⵡⵓⵛⵛⵏ: 

ⵏⵜⵛ ⵎⵉ ⵜⵛⵉⵖ ⵉⵍⵍⵉⵙ ⵖⵏ ⵓⴳⵓⵔⵖ ⵎⵎⵢⴰⵍⵉ ⵜⴰⵃⴽⵓⵔⵜ ⴷⵉⵏ! 

      ⵎⴰⴽ ⴷ ⴰ ⵢⵉⴳ ⵍⵇⴰⴹⵉ? ⵉⵡⵡⴰ ⴰⵙⵏ: ⴱⴷⴷⵜ ⵙ ⵙⵏ ⴳ 

ⵜⵉⵟⵟ ⵏ ⵜⴼⵓⵢⵜ, ⵓⴳⵓⵔⵏ ⴱⴷⴷⵏ ⴰⵎⵛⵡⴰⵔ ⵍⵏⵏ ⵜⵣⴰⵔⴰ303 ⵜⵏ 

ⵜⵉⴷⵉ, ⵇⵇⵉⵎⵏ ⵜⵜⵏⵓⵥⵓⵏ ⴷ ⵜⵉⴷⵉ, ⴷ ⵢⵓⵙ ⴰⵙⵏ ⴷ ⵍⵇⴰⴹⵉ, 

ⵢⵓⴼⴰ ⵜⵉⴷⵉ ⵏ ⵡⵓⵛⵛⵏ ⴷ ⵜⴰⵣⴳⴳⵯⴰⵖⵜ, ⵜⵉⴷⵉ ⵏ ⵜⵢⴰⵕⵥⴻⵥⵜ 

ⵜⴰⵎⵍⵍⴰⵍⵜ ⴷ ⵓⴷⵉ304. ⵉⵡⵡⴰ ⴰⵙⵏ: ⴽⵏⵏⵉⵎ ⵙ ⵙⵏ ⵜⴻⵜⵜⵛⵉⵎ 

″ⵄⴱⵉⵔⵉⴷⴰ‶, ⴷ ⵢⵓⴳⵓⵔ ⵉⵥⵓⵕⵕⵉ305 ⵜⵏ, ⵓⴳⵓⵔⵏ ⴼⴼⵖⵏ 

ⵙⵉⵙ ⴷ ⵙⵙⴰⵇⵇⴷⵏ. ⵜⵢⴰⵕⵥⴻⵥⵜ ⴰⴱⵔⵉⴷ ⵓⴽⵍ ⴷ ⵏⵜⵜⴰⵜ, 

ⵜⵅⵎⵎⴰⵎ ⵎⴰⵖⵔ ⵜⵓⴽⵣ ⵓⵛⵛⵏ ⵏⵜⵜⴰ ⵍⵍⵉ ⵉⵜⵜⵛⴰ ⵉⵍⵍⵉⵙ 

″ⵄⴱⵉⵔⵉⴷⴰ‶ ⴷ ⴰ ⵉⵟⵚⵚ ⴼⵍⵍⴰⵙ. 

       ⵙⵉⵏ ⴷ ⵏⵜⵜⴰⵜ ⵜⴻⵜⵜⵅⵎⵎⴻⵎ. ⵎⴰⴽ ⴷ ⴰ ⵜⵉⴳ ⵉⵍ ⵡⵓⵛⵛⵏ!  ⵍⵏⵏ 

ⵜⵓⴼⴰ ⴹⴱⴱⴰⵕⵜ ⴰ ⵜⵙⵔⵓⵙ306 ⵙⵉⵙ. ⵜⵡⵡⴰ ⴰⵙ ⵉⵍ ⵡⵓⵛⵛⵏ: 

ⵏⵜⵛ ⵇⴱⵍ ⵍⵍⵉ ⴰⴽ ⴷ ⴰⵙⵖ, ⵡⵡⵉⵖ ⴰⵙⵏ ⵉⵍ ⴰⵜⴰⵎⵎⵉ (ⵉⵡⴷⴰⵏ 

ⵉⵏⵓ) ⵉⵡⵔⵥⴰⵥ, ⵓⵛⵛⵏ ⵉⵜⵜⵛⴰ ⵉⵍⵍⵉ ⴷ ⵏⴽⵉⵖ ⴰⵙⵏ ⵎⴰⵢ ⵍⵍⴰⵏ ⴷ 

ⵉⵎⵉⵔ ⴰ ⵏⵜⵜⵏⵉⵏ ⵍⵍⴰⵏ ⴳ ⵓⴱⵔⵉⴷ, ⴷ ⴰⴷ ⵉⵢⵉ ⴷ ⴰⵙⵏ, ⵎⴰⵖⵔ 

ⵅⵙⵏ ⴰⴷ ⴽ ⵏⵖⵏ. ⵎⴰⵢ ⵉⵙⵍⴰ ⵡⵓⵛⵛⵏ ⴰⵡⴰⵍ ⵉⴷ ⵉⵜⵜⵅⵕⵥⴷ307 ⴷ 

 
303  ⵜⴰⵔⴳⵓ, ⵜⵙⵙⵔⵃ, ⵜⴳⴳⵣ 
304  ⴰⵣⴰⵜⵉⵎ, ⵣⵣⵉⵜ 
305  ⵉⵥⵥⵍ, ⵉⴹⴰⵢ, ⵉⵀⵕⴹ, ⵉⵙⵓⴽⴽⴼ, ⵉⵙⴰⵜⵜⵉ, ⵉⵥⵥⵄ 
306  ⵜⵙⵙⴽⵏⴷ 
307  ⵉⵜⵜⵣⴰⵡⴰⴳ, ⵉⵜⵜⵃⴰⵡⴰⵍ 

ⵉⴳⴳⴷ, ⴷ ⵉⵇⵇⵉⵎ ⵉⵜⵜⵔⵊⵉⵊⵉ ⵙⴳ ⵜⴰⴳⴳⴷⴰ. ⵉⵡⵡⴰ ⴰⵙ ⵉⵍ 

ⵜⵢⴰⵕⵥⴻⵥⵜ: ⵙⴰⵎⵃ ⵉⵢⵉ ⴷ! ⴷ ⵃⵓⵣⵣ308 ⵉⵢⵉ ⴷ ⵙⵙⵉⵙⵏ. ⴳ 

ⵓⵎⵣⵡⴰⵔ,  ⵜⵡⵡⴰ ⴰⵙ: ⵎⴰⵢ ⴷ ⴰⴽ ⵙⴰⵎⵃⵖ, ⵏⵜⵜⵏⵉⵏ ⴷ ⴰⴷ ⴰⵙⵏ, 

ⴷ  ⵜⵡⵡⴰ ⴰⵙ: ⵎⵉ ⵖⵔⵉ ⵎⴰⴽ ⴷ ⴰⴽ ⵉⴳⵖ! 

       ⵎⴰⵢ ⵜⵥⵕⵉⵜ ⵙⵉⵏ ⵉⵙⴼⵓⴼⵓⴷ309, ⵜⵉⴳⴰ ⵉⵎⴰⵏ ⵏⵏⵙ 

ⵜⵓⴳⴳⴷ ⴼⵍⵍⴰⵙ ⵙⵙⵉⵙⵏ. ⵜⵡⵡⴰ ⴰⵙ: ⵎⴰⴽ ⴷ ⴰⴽ ⵉⴳⵖ? ⵎⴰⵢ ⴷ 

ⴰ ⵜⵍⵖⵙⴷ? ⵉⵡⵡⴰ ⴰⵙ: ⴹⴱⵕ ⵉⵢⵉ ⴷ! ⵎⵉ ⵖⵔⵉ ⵎⴰⴽ ⴷ ⴰⴽ 

ⵉⴳⵖ! ⴷ ⵏⵜⵜⴰ ⵙⴳ ⵜⵓⴳⴳⴷⴰ ⵎⴰⵄⴰⵜⵛ ⵢⵓⴽⵣ ⵎⴰⴽ ⴷ ⴰ ⵢⵉⴳ. 

ⵜⵡⵡⴰ ⴰⵙ: ⴰⴽ ⵎⵍⵖ ⴰⴽ ⵜⵓⵡⴰ ⵖⵔⵉ ⴰⵙⴳⵔⵙ ⴷ ⴰⵎⵇⵇⵔⴰⵔ ⴰⵙ 

ⴷ, ⴰⵜⴼ ⴷⵉⵙ ⵍⵏⵏ ⴰ ⵏⵣⵕ ⵎⴰⴽ ⴰ ⵏⵉⴳ ⴷ  ⴰ ⴳⴳⵓⵔⵏ ⴰⴷ ⵕⵡⵡⵃⵏ 

ⴰⵜⴰⵎⵎⵉ. ⴷ ⵏⵜⵜⴰ, ⴼⵉⵙⴰⵄ ⵉⵙⵜⵓⵜⵍ, ⵢⵓⵜⴼ ⴳ ⵓⵙⴳⵔⵙ ⴷⵉⵏ. 

ⴷ ⵏⵜⵜⴰⵜ ⵎⴰⵢ ⵢⵓⵜⴼ, ⴼⵉⵙⴰⵄ ⵜⵇⵇⵏ ⵉⵎⵉ ⵏ ⵓⵙⴳⵔⵙ ⴼⵍⵍⴰⵙ, ⴷ 

ⵜⴼⴼⵍ ⴷⵉⵙ ⵙ ⵜⵉⵜⴰ ⵙ ⵜⵖⵔⵉⵜ, ⵜⵎⵎⴰⵍ ⴰⵙ: ⴰⵢⴷ ⵍⵍⵉ 

ⵜⵉⴳⵉⵜ ⴳ ″ⵄⴱⵉⵔⵉⴷⴰ‶. ⴷ ⵏⵜⵜⴰ, ⵉⵣⴳⴰ ⴷ ⵏⵜⵜⴰⵜ ⵜⵛⵛⴰⵜ 

ⴷⵉⵙ  ⵍⵏⵏ  ⵜⵏⵖⵉ ⵜ. 

 

          ⵓⵙⵉⵖ ⴷ ⵙⵙⵉⵙⵏ ⵙ ⵜⵉⵟⵟ ⵉⵏⵓ. ⵎⵉ ⵥⵕⵉⵖ ⵜⵏ! 

 
308  ⵙⵜⵔ ⵉ, ⴽⴽ ⴳⵔⵉ ⴷⵙⵏ 
309 ⴰⵔ ⵉⵜⵜⵔⴳⵉⴳⵉ, ⴰⵔ ⵜⵍⵍⵉⵏ ⵉⴼⴰⴷⴷⵏ ⵏⵏⵙ 

ⵜⴰⵊⵟⵉⵟⵜ ⵏ ⴷ ⴳⴳⵉⵟ 

″ⵜ ⵜⵜⵜⵜⵜⵜ ⵜⵜⵜⵜⵜⵜ ⵜⵜⵜⵜⵜⵜⵜⵜ ⵜ ⵜⵜⵜⵜⵜⵜ, ⵜⵜ ⵜ ⵜⵜⵜⵜⵜⵜⵜ 

ⵜⵜⵜⵜⵜⵜⵜ ⵜ ⵜⵜⵜⵜ  ⵜⵜⵜ ⵜ ⵜⵜⵜⵜⵜⵜ ⵜⵜⵜⵜⵜⵜⵜⵜ ⵜ ⵜⵜⵜⵜⵜⵜ ⵜ 

ⵜⵜⵜⵜⵜⵜ ⵜⵜⵜⵜⵜⵜⵜ ⵜ ⵜⵜⵜⵜ ⵜⵜ, ⵜⵜⵜⵜ ⵜⵜⵜⵜⵜⵜⵜ ⵜ ⵜⵜⵜⵜⵜⵜ, ⵜ 

ⵜⵜⵜⵜⵜ ⵜⵜⵜⵜⵜⵜ, ⵜ ⵜⵜⵜⵜⵜ ⵜⵜⵜⵜⵜ ⵜ ⵜⵜⵜⵜⵜⵜ ⵜⵜⵜⵜⵜⵜ, ⵜ ⵜⵜⵜⵜⵜⵜ 

ⵜ ⵜⵜⵜⵜⵜⵜ, ⵜ ⵜⵜⵜⵜⵜ ⵜ ⵜⵜⵜⵜⵜⵜⵜⵜ/ ⵜⵜⵜⵜⵜⵜⵜ‶. 

                                             

  

   

 

  

 

 

                                             

     ⴷⵉⵙ ⵜⴰⵎⵟⵓⴹⵜ ⵖⵔⵙ ⴰⴱⴱⵉⵛⵉⵍ (ⴰⵖⵛⵛⵉⵔ), ⵜⵓⵡⵉ ⵜ 

ⵉⴷⵙ, ⵜⵓⴳⵓⵔ ⵉⵍ ⵏⴰⵡⵍⵓ310 ⵏⵜⵜⴰⵜ ⴷ ⵜⵙⴷⵏⴰⵏ ⴳ ⵓⴱⵔⵉⴷ  

 
310  ⴰⴼⵛⴰⴷ, ⴰⵔⵣⴰⴼ ⵖⵔ ⵛⵔⴰ ⵏ ⵢⴰⵏ ⵎⵉ ⵉⵎⵎⵓⵜ ⴽⴰ 

ⴱⴰⵕⴰⵀⵉⵎ ⵍⴽⴰⵡⵏⵉ   

ⵎⵎⵉⵙ ⵏ ⵜⵎⵟⵟⵓⴹⵜ ⴷⵉⵏ, ⵉⵇⵇⵉⵎ ⵉⵜⵜⵏⵓⴳⴳⵓ ⴷ ⵉⵜⵜⵏⴳⵏⴳ311, 

ⴷ ⴰⴼⵔⴼⴰⵛ312, ⵇⵇⵉⵎⵏⵜ ⵜⵉⵙⴷⵏⴰⵏ, ⵜⵜⵏⵓⴳⴳⵓⵏⵜ ⴷ   

ⵜⵜⵏⴳⴳⵔⵣⵏⵜ313 ⴷ ⵜⵟⵚⵚⵏⵜ ⴼⵍⵍⴰⵙ, ⵎⵎⴰⵍⵏⵜ ⴰⵙ: ⵟⵟⴼ 

ⵎⴻⵎⵎⵉⵎ ⵎⴰⴽ ⵙⴰⵀ ⵎⵉ ⵉⵎⵔⴱⴱⴰ! ⵎⴰⵢ ⵎⴰⵄⴰⵜⵛ ⵙⵙⵓⵙⵎⵏⵜ 

ⴼⵍⵍⴰⵙ. ⵜⵉⴳⴰ ⵙⴰⵀ, ⵜⵟⵟⴼ ⴰⴱⵓⵛⵉⵍ ⴷⵉⵏ ⵎⴻⵎⵎⵉⵙ, ⴷ 

ⵜⴼⴼⵍ314 ⴷⵉⵙ ⵙ ⵜⵉⵢⵜⴰ315 ⴷ ⵜⵉⵙⴷⵏⴰⵏ ⴷⵉⵏ, ⵇⵇⵉⵎⵏⵜ, 

ⵟⵚⵚⵏⵜ ⴼⵍⵍⴰⵙ. ⵎⵉ ⵜⴽⴽⵔ ⵉⴷⵊⵜ ⵙⵙⵉⵙⵏⵜ ⴰ ⵜⵃⵓⵣ ⴰⴱⵓⵛⵉⵍ 

ⵖⵏ ⴰ ⵜⵟⵟⴼ ⵢⴰⴷⵊ ⵏⵏⵙ ⴼ ⵜⵉⵢⵜⴰ ⵏ ⵎⴻⵎⵎⵉⵙ ⵍⵏⵏ ⴰⴱⵓⵛⵉⵍ ⵜⴼⴼⵖ 

ⵜⴰⴽⵛⴽⵓⵛⵜ316 ⵏⵏⵙ, ⴷ ⵉⵡⴱⴱⵛ (ⵉⵎⵎⵓⵜ) ⵊⴰⵔ ⵉⴼⴰⵙⵙⵏ ⵏⵏⵙ.  

      ⵎⴰⵢ ⵜⵥⵕⵉ ⵜ ⵉⵎⵎⵓⵜ, ⵜⵏⴼⴼⴳ ⴼⵍⵍⴰⵙ ⴳⵓⴷⴰ, ⵎⴰⵖⵔ 

ⵜⵙⵍⴰ ⴰⵡⴰⵍ ⵏ ⵜⵙⴷⵏⴰⵏ, ⵜⵡⵡⵜ ⵎⴻⵎⵎⵉⵙ ⵍⵏⵏ ⵉⵎⵎⵓⵜ. ⵜⵉⴳⴰ 

ⵙⴰⵀ, ⵜⵍⵍⵖ ⵜⴰⴽⵛⴽⵓⵛⵜ ⵏ ⵎⴻⵎⵎⵉⵙ, ⵜⵕⴰⵃ ⴷ ⵜⴰⵊⵟⵉⵟⵜ ⴷ 

ⵎⵎⴰⵍⵏ ⵜⵙⵙⵓⵏⵏⵟ ⴰⴱⵃⵏⵓⵇ317 ⴷ ⴰⵥⵟⵟⴰⴼ318 ⴷ ⵜⴻⵜⵜⵃⵍⵍⴼ  ⴳ 

ⵜⵙⴷⵏⴰⵏ. ⵜⵡⵡⴰ ⴰⵙⵏⵜ: ⵏⵜⵛ ⴷⴼⴼⵔ ⵏ ⵉⵖⵛⵛⵉⵔⵏ ⵏⵏⵡⵏ ⴰ ⵜⵏ 

ⵙⵙⴰⵟⵏⵖ319 ⴷ ⴰ ⵜⵏ ⵏⵖⴻⵖ ⴷ ⵜⵡⵡⴰ ⴰⵙⵏⵜ: ″ⵏⵜⵛ, ⴷⴼⴼⵔ 

ⵓⴱⵓⵛⵉⵍ ⵍⵏⵏ ⴰ ⵉⵙⵔⵃ ⵉⴼⵓⵏⴰⵙⵏ ⴷ ⴷⴼⴼⵔ ⵜⴰⴱⵓⵛⵉⵍⵜ ⵍⵏⵏ ⴰ 

ⵜⵙⵙⵓⵏⵏⵟ ⵜⵍⴰⴱⴰ‶. 

 
311  ⵉⵜⵜⵔⵓ, ⵢⴰⵍⵍⴰ 
312  ⵓⵔ ⴷⴰ ⵉⵜⵔⵚⵓ, ⴰⵔ ⴱⴰⵀⵔⴰ ⵉⵜⵜⵎⵓⵙⵙⵓ, ⴷⵉⴳⵙ ⵙⵉⵔⴷⴷⵓ 
313  ⵜⵜⵣⴰⵡⴰⵔⵏⵜ 
314  ⵜⵙⵙⵏⵜⵉ, ⵜⴱⴷⵓ 
315  ⵜⵉⵜⵉⵡⴰⵜ 
316  ⴰⵍⵓⵙⵙ, ⵉⵍⵓⵙⵙⴰ ⵏ ⵜⵢⵉⵔⴰ ⵏ ⵢⵉⵎⴰⵏ ⵏⵏⵙ 
317  ⵜⵉⵎⵍⵙⵉⵜ, ⴰⵕⵕⵓⴹ. (ⵢⴰⵏ ⵡⴰⵛⵛⴰⵍ ⵉⵜⵜⵓⵙⴽⴰⵔⵏ ⵙⴳ ⵜⴰⴹⵓⴼⵜ, ⴰⵔ ⵜ ⵜⵍⵙⵙⴰ 

ⵜⵎⵟⵟⵓⴹⵜ) 
318  ⵓⵏⴳⴰⵍ, ⴰⵙⴳⴳⴰⵏ , ⴰⴱⵔⵛⴰⵏ, ⴰⴱⵅⵅⵓⵛ  
319  ⴰⴷ ⵜⵏ ⴳⵉⵖ ⴷ ⵉⵎⵓⵟⴰⵏ, ⴰⴷ ⵜⵏ ⴰⴷⵊⵖ ⴷ ⵉⵎⵓⵟⴰⵏ 

      ⵙⴳ ⵍⵓⵖⴷⵉⵏ, ⵇⵇⵉⵎⵏⵜ ⵜⵙⴷⵏⴰⵏ ⵜⴰⴳⴳⴰⴷⵏⵜ ⴼ ⵉⵖⵛⵛⵉⵔⵏ 

ⵏⵏⵙⵏⵜ ⵙⴳ ⵜⵊⵟⵉⴹⵜ ⵏ ⴷ ⴳⴳⵉⵟ.  

1- ⴰⵚⴱⵉⵃ ⵏ ⵉⵏⵄⵏⴰⵛ320: ⴷ ⴰⵟⵟⴰⵏ ⵉⵜⵜⴰⵙ ⴷ ⵉⵍ 

ⵉⵖⵛⵛⵉⵔⵏ ⵉⵜⵜⴷⵊⴰ ⵜⵏ ⵜⵜⵏⵙⵙⵓⵎⵓⵏ321, ⵜⵇⵇⵉⵎⴰⵏ ⴷ ⵉⵣⴷⴰⴷⵏ. 

ⵎⵎⴰⵍⵏ ⵙⴳ ⵜⵊⵟⵉⴹⵜ ⵏ ⴷ ⴳⴳⵉⵟ, ⵙⵙⵃⵍⴰⵢⵏ ⴷⵉⵙ ⵙ ⵉⴷⵏⴰⵢ ⵏ 

ⵓⵖⵛⵛⵉⵔ ⵙ ⵜⵍⵓⴳⴳⵜ, ⴷ ⵜⵜⴽⵎⴽⵎⵏ ⵜ ⵙ ⵜⵎⵍⴼⴼⴰ 

ⵜⴰⵣⴳⴳⵯⴰⵖⵜ; 

2- ⵜⴰⵊⵟⵉⵟⵜ ⵏ ⴷ ⴳⴳⵉⵟ ⵍⵎⵎⵉ ⴰ ⵜⴰⵜⴼ ⵜⵉⵎⵓⵔⴰ, ⵎⵎⴰⵍⵏ ⴷ 

ⴰ ⵜⴰⵡⵢ ⵉⵔⵉ (ⴷⵉⵙ ⵎⴰⵏⵜ ⴷ ⴰ ⵉⵎⵎⵜ); 

3- ⴰⵜⵔⵔⴰⵙ ⵍⵎⵎⵉ ⴰ ⵉⵥⵕ ⴳ ⴷ ⴳⴳⵉⵟ ⴳ ⵓⵖⵍⴰⴷ 

ⵜⴰⵊⵟⵉⵟⵜ ⵏ ⴷ ⴳⴳⵉⵟ ⵖⵏ ⴰ ⵉⵙⵍ ⴰⵊⵟⵊⵟ ⵏⵏⵙ ⵍⵎⵎⵉ ⴰ ⵢⴰⵜⴼ ⵉⵍ 

ⵜⴰⴷⴷⴰⵔⵜ. ⵎⴰ ⴷⵓⵏⵛ ⴰ ⵢⴰⵜⴼ ⵉⵍ ⵡⴰⵡⵡⴰⵍ (ⴰⵏⵡⴰⵍ) ⴷ ⵙⵙⵉⵙ 

ⵉⵜⵜⴰⵜⴼ ⵉⵍ ⵜⵣⵇⵇⴰ; 

4- ⵉⵍⴰⵍⵍⵏ ⵖⵏ ⵉⵀⴹⵕⴰⵛ ⵏ ⵓⵖⵛⵛⵉⵔ ⵍⵍⵉ ⵎⵙⵉⵔⴷⵏ322 ⴷ 

ⵎⴼⵙⵔⵏ ⴼ ⵓⵙⵖⵡⵏ. ⵎⵉ ⵏⵙⵙⵏ ⴳ ⴷ ⴳⴳⵉⵟ ⵉⵍ ⴱⵕⵕⴰ! ⵎⵎⴰⵍⵏ 

ⴰⵙⵏ ⵜⴰⵙ ⵜⵊⵟⵉⴹⵜ ⵏ ⴷ ⴳⴳⵉⵟ ⴷ ⵙⵙⵉⵙ ⴰ ⵢⴰⵟⵏ ⵓⵏⵄⵏⵓⵛ; 

5- ⴰⵖⵛⵛⵉⵔ ⵍⵍⵉ ⵎⵉ ⵉⵇⵇⵙ323 ⴰⵙⴳⴳⵯⴰⵙ ⵍⵎⵎⵉ ⴷ ⴰ ⵜ 

ⵙⵙⴼⴼⵖⵏ ⴳ ⴷ ⴳⴳⵉⵟ  ⴱⵕⵕⴰ ⵏ ⵜⵣⵇⵇⴰ, ⵜⵛⵡⵀⵏ ⵜ ⴳ 

ⵡⴰⵎⵎⴰⵙ ⵏ ⵓⴼⵓⵙ ⵏⵏⵙ ⴰⵏⴼⴼⵉⵙ324 ⵙ ⵉⵍ ⵊⴰⵊ ⴳ ⵛⵓⵔⵔⵉⴽ 

 
320  ⴰⵚⴱⵉⵃ ⵏ ⵉⵏⵄⴰⵏⴰⵛ: ⴰⵟⵟⴰⵏ ⵏ ⵉⵎⵥⵥⴻⵢⴰⵏⵏ 
321  ⵜⵜⵙⴷⵉⴷⵏ, ⵜⵜⵙⴷⴰⴷⵏ, ⵜⵜⵓⵎⵓⵎⵏ 
322  ⵢⴰⵔⵓⴷⵏ, ⵉⴳⴳⵯⴰⵏ 
323  ⵓⵔ ⵉⵔⴳⵉⵍⵏ, ⵓⵔ ⵉⵙⵎⵉⴷⵏ 
324  ⴰⵢⴼⴼⴰⵙ 

ⵉⵎⴷⴼⴼⵔ ⴷ ⵓⴹⴰⵕ ⵏⵏⵙ ⴰⵥⵍⵎⴰⴹ ⵙ ⵍⵃⵏⵜⵉⵜ325 ⴷ 

ⵜⵛⵎⵎⴰⴳⵏ326 ⴰⵙ ⵙⵙⵉⵙ ⴳ ⵜⵉⵏⵣⵔⵜ ⵏⵏⵙ, ⵎⵎⴰⵍⵏ ⴱⴰⵛ ⴰ 

ⵜⵔⵡⵍ ⵜⴰⵊⵟⵉⵟⵜ ⵏ ⴷ ⴳⴳⵉⵟ; 

6- ⵢⴰⴷⵊ ⵏ ⵓⵖⵛⵛⵉⵔ ⵍⵎⵎⵉ ⴰ ⵜⴼⴼⵖ ⵙ ⵎⴻⵎⵎⵉⵙ ⴳ ⴷ 

ⴳⴳⵉⵟ, ⵜⴻⵜⵜⴰⵡⵢ ⵉⴷⵙ ⵜⴰⵍⵍⵓⵎⵜ ⴷⵉⴷⵙ ⵉⵎⴰⵡⵏ ⵏ ⵓⵖⵔⵓⵎ ⵉⵍ 

ⵓⵙⵔⵓⵍ327 ⵏ ⵜⴰⵊⵟⵉⵟⵜ ⵏ ⴷ ⴳⴳⵉⵟ;  

7- ⵜⵜⴰⴳⵍⵏ ⴰⵙ ⵉⵍ ⵓⵖⵛⵛⵉⵔ (ⵉⵖⵛⵛⵉⵔⵏ) ⴰⵅⵍⴰⵍ ⴷ 

ⵙⵙⴰⵜⴰⴼⵏ ⴷⵉⵙ ⵜⴰⵣⵔⴰ ⵜⵎⵎⴷⵔ ⵙ ⵥⴰⵡ328 ⵏ ⵓⵍⵖⵎ ⴱⴰⵛ ⵎⵉ 

ⴰⵙ ⵜⴰⵙ ⵜⵊⵟⵉⴹⵜ ⵏ ⴷ ⴳⴳⵉⵟ, ⵎⴰⵖⵔ ⵎⵎⴰⵍⵏ ⵜⴰⴷⴷⴰⵔⵜ ⴷⵉⵙ 

ⴰⵍⵖⵎ ⵎⵉ ⵜⴻⵜⵜⴰⴼ ⵜⵜ ⵜⵊⵟⵉⴹⵜ ⵏ ⴷ ⴳⴳⵉⵟ.    

 

 

 

 

 

 
325  ⵙⴳ ⵉⵙⴰⴼⴰⵔⵏ 
326  ⵙⵙⴽⴹⵓⵏ ⴰⵙ, ⵙⵙⵏⴼⴰⵃⵏ ⴰⵙ 
327  ⴰⴼⴰⴷ ⴰⴷ ⵣⵣⵄ, ⴰⴷ ⵥⵥⵍⵏ , ⴰⴷ ⵟⴰⵢⵏ 
328  ⵉⵏⵣⴷ 

ⵍⵓⵍⵊⴰ 

″ⵜⵜⵜⵜⵜⵜⵜ ⵜ ⵜⵜⵜⵜ ⵜ ⵜⵜⵜⵜⵜⵜ ⵜ ⵜⵜⵜⵜⵜⵜⵜⵜ, ⵜ ⵜⵜⵜⵜⵜⵜⵜ  ⵜ 

ⵜⵜⵜⵜ ⵜ ⵜⵜⵜⵜⵜ‶ 

                                              ⵍⵢⵓⴱⵓⵍⵓⵉⴷ ⵙⵉⴷⴰⵔ ⵙⴰⵏⴳⵓ 

 

 

 

   

 

 

 

 

 

      ⴷⵉⵙ ⵜⴰⵎⵟⵟⵓⴹⵜ, ⵎⵉ ⵜⵜⴷⴷⵔⵏ ⴰⵙ ⵉⵏⵄⵏⴰⵛ. ⴷ ⴷⵉⵙ 

ⵜⴰⵡⵙⵙⴰⵔⵜ ⵜⴹⴱⴱⵕ ⴼⵍⵍⴰⵙ. ⵜⵡⵡⴰ ⴰⵙ: ⵓⴳⵓⵔ, ⵜⵜⵛ ⵙⴳ 

ⵉⵊⵉⵎⵉ ⵏ ⵜⵔⴳⵓ ⴰ ⵜⵉⴳⴷ ⵉⵖⵛⵛⵉⵔⵏ. ⵜⵉⴳⴰ ⵙⴰⵀ, ⵜⵓⴳⵓⵔ. 

ⴰⵙⵙ ⵙⴳ ⵡⵓⵙⵙⴰⵏ, ⵜⵓⵜⴼ ⵉⵍ ⵉⵊⵉⵎⵉ ⵏ ⵜⵔⴳⵓ, ⴷ ⵜⵇⵇⵉⵎ 

ⵜⵜⴻⵜⵜ ⵙⵙⵉⵙ. ⵜⴰⵙ ⴷ ⵜⵔⴳⵓ, ⵜⴽⵔⴱⵍ329 ⵜ ⴷ ⵜⵃⵔⵎⵍ330 

 
329  ⵜⵅⵜⵜⵛ ⵜ 

ⵜ, ⵜⴰⴼ ⴷⵉⵙ ⵊⵊⵓⵕⵜ, ⵜⵅⵎⵎⴻⵎ ⴰⵙ, ⵜⵓⴳⵓⵔ, ⵜⵏⵟⵍ ⵉⵎⴰⵏ ⵏⵏⵙ ⴳ 

ⵜⴽⴰⵜⵔⵜ ⵏ ⵉⵊⵉⵎⵉ, ⴷ ⵜⴷⵊⴰ ⵜⴰⵎⵣⴷⴰⵢⵜ ⵏⵏⵙ ⵉⵍ  ⴱⵕⵕⴰ. ⵜⵓⵙ 

ⴷ ⵜⴰⵎⵟⵟⵓⴹⵜ ⴷⵉⵏ ⴷ ⴰ ⵜⴻⵜⵜⵛ ⴰⵎ ⴰⴽ ⵓⵙⵙⴰⵏ ⵍⵍⵉ ⴼⴰⵜⵏ. ⵜⵓⴼⴰ 

ⵜⴰⵎⵣⴷⴰⵢⵜ ⴼ ⵡⵓⴷⵎ ⵏ ⵜⵎⵓⵔⵜ ⵜⵟⴱⴱⵚ ⴼⵍⵍⴰⵙ ⴷ ⴰ ⵜⵜ 

ⵜⵅⵡⴰ, ⵜⴽⴽⵔ ⵉⴷⵙ ⵜⵔⴳⵓ, ⵜⵓⴳⴳⴷ ⵜⴰⵎⵟⵟⵓⴹⵜ. ⵜⵡⵡⴰ ⴰⵙ 

ⵜⵔⴳⵓ: ⵎⴰⵖⵔ ⴼⵍⵍⴰⵎ ⵜⵜⴻⵜⵜⴷ ⵙⴳ ⵉⵊⵉⵎⵉ ⵉⵏⵓ? ⵜⵡⵡⴰ ⴰⵙ 

ⵜⴰⵎⵟⵟⵓⴹⵜ: ⵡⵡⴰⵏ ⵉⵢⵉ ⴷ ⵜⵜⵛ ⵙⴳ ⵉⵊⵉⵎⵉ ⵏ ⵜⵔⴳⵓ ⴰⵎ ⴷⴷⵔⵏ 

ⵉⵖⵛⵛⵉⵔⵏ. ⵜⵡⵡⴰ ⴰⵙ: ⴱⴰⵀⵉ! ⵍⴰⵎ ⴽⵏⵜⵉ ⴽⴰⵏ ⵜⵓⵡⵉⴷ ⴷ 

ⵜⴰⴱⵓⵛⵉⵍⵜ, ⴷ ⴰ ⵢⵉ ⵜⵜ ⵜⵓⵛⴷ. ⴽⴰⵏ ⴷ ⴰⴱⵓⵛⵉⵍ ⴰⵡⵉ ⵜ ⵜⵛⵎⵎ. 

ⵜⵅⵎⵎⴻⵎ ⵜⴰⵎⵟⵟⵓⴹⵜ.  ⵜⵡⵡⴰ ⴰⵙ: ⴱⴰⵀⵉ ⴰⵎ ⵜⵜ ⵓⵛⵖ. 

  ⴱⵕⵕⴰ ⴱⵕⵕⴰ ⴱⵄⴷ ⵉⵢⵢⵓⵔⵏ, ⵜⵓⵔⵓ ⵜⴰⵎⵟⵟⵓⴹⵜ ⴷⵉⵏ. 

ⵢⴰ ⵃⵏⵏⴰ! ⵜⵓⵡⵉ ⴷ ⵜⴰⴱⵓⵛⵉⵍⵜ! ⵓⴳⵓⵔⵏ ⵉⵙⴳⴳⵯⴰⵙⵏ. ⵜⵇⵇⵉⵎ 

ⵜⴻⵜⵜⵉⵔⴰⵔ ⵉⴷ ⵏ ⵉⵏⵄⵏⴰⵛⵏ ⴳ ⵓⵖⵍⴰⴷ, ⵜⴻⵜⵜⴰⵙ ⴰⵙ ⴷ 

ⵜⴰⵡⵙⵙⴰⵔⵜ, ⵜⴻⵜⵜⵟⵟⴼ ⴷⵉⵙ ⵙⴳ ⵜⵎⴷⵊⵉⵜ331 ⵏⵏⵙ, ⴷ 

ⵜⵎⵎⴰⵍ ⴰⵙ: ⵎⵎⵍ ⴰⵙ ⵉⵍ ⵢⴰⴷⵊ ⵏⵏⵎ. ⵜⵡⵡⴰ ⴰⵎ ⵜⴰⵎⵟⵟⵓⴹⵜ: 

ⵜⴰⵡⴰⵍⵜ ⵍⵍⵉ ⵊⴰⵔⴰⵏⵖ ⵖⵏ ⵜⴻⵜⵜⵓⴷ.  

  ⵛⵡⵉⵢⴰ ⴰⵙⵙ ⵙⴳ ⵡⵓⵙⵙⴰⵏ, ⵢⴰⴷⵊ ⵏⵏⵙ ⵜⴷⵔⵔ332 ⴰⵙ ⴳ 

ⵜⴳⵓⵟⵟⴰⵢⵜ333 ⵏⵏⵙ, ⵜⵓⴼⴰ ⵜⴰⵎⴷⵊⵉⵜ ⵏⵏⵙ ⵜⵎⵎⴻⵎⵔⴰ334 ⴷ 

ⵜⴰⵣⴳⴳⵯⴰⵖⵜ. ⵜⵡⵡⴰ ⴰⵙ: ⵙⴳ ⵎⴰⵜⵜⴰ ⵜⴰⵎⴷⵊⵉⵜ ⵏⵏⵎ ⴷ 

ⵜⴰⵣⴳⴳⵯⴰⵖⵜ ⴰ ⵍⵓⵍⵊⴰ? ⵜⵡⵡⴰ ⴰⵙ ⵉⵍ ⵢⴰⴷⵊ ⵏⵏⵙ: ⴷⵉⵙ 

ⵜⴰⵡⵙⵙⴰⵔⵜ ⵜⴻⵜⵜⴰⵙ ⵉⵢⵉ ⴷ ⴳ ⵓⵖⵍⴰⴷ, ⵜⴻⵜⵜⵟⵟⴼ ⴳⴷⵉ ⵙⴳ 

 
330  ⵜⴼⵔⴳ ⴰⵙ, ⵜⴳⵍⵉ ⵜ 
331  ⵜⴰⵎⵣⵣⵓⵖⵜ 
332  ⴰⵔ ⴰⵙ ⵜⵥⵟⵟⴰ ⵜⴰⴽⵟⵟⵓⵢⵜ 
333 ⵜⴰⴽⵟⵟⵓⵢⵜ 
334  ⵜⴻⵜⵜⵓⵎⵔⴰⵢ 

ⵜⵎⴷⵊⵉⵜ ⵉⵏⵓ, ⵜⵎⵎⴰⵍ ⵉⵢⵉ ⴷ, ⵎⵍ ⴰⵙ ⵉⵍ ⵢⴰⴷⵊ ⵏⵏⵎ ⵜⴰⵡⴰⵍⵜ 

ⵍⵍⵉ ⵊⴰⵔⴰⵏⵖ. ⴷ ⵏⵜⵛ ⵜⵜⴻⵜⵜⵓⵖ ⴷⵉⵙ. 

 ⵢⴰⴷⵊ ⵏ ⵍⵓⵍⵊⴰ, ⵜⵓⴽⵣ ⴷ ⵎⴰⵏⵜ ⵜⴰⵡⵙⵙⴰⵔⵜ ⴷ ⵍⵍⵉ ⵏⵜⵜⴰⵜ ⴷ 

ⵜⵔⴳⵓ. ⵛⵡⵉⵢⴰ, ⵜⵡⵡⴰ ⴰⵙ ⵢⴰⴷⵊ ⵏⵏⵙ: ⵍⵎⵎⵉ ⴰⵎ ⴷ ⵜⴰⵙ 

ⵜⴰⵡⵙⵙⴰⵔⵜ, ⵓⴳⵓⵔ ⵉⴷⵙ, ⵜⵓⴳⵓⵔ ⵍⵓⵍⵊⴰ ⵜⴻⵜⵜⵉⵔⴰⵔ ⴳ 

ⵓⵖⵍⴰⴷ, ⵜⵓⵙ ⴰⵙ ⴷ ⵜⴰⵡⵙⵙⴰⵔⵜ ⴷⵉⵏ. ⵜⵙⵙⴰⵇⵇⴷ ⵉⴷⵙ. ⴷ 

ⵢⴰⴷⵊ ⵏⵏⵙ, ⵜⵇⵇⵉⵎ ⵜⵏⴼⴼⴳ. ⵎⴰⵢ ⵜⵓⵡⴹ ⵜⵔⴳⵓ  ⵉⵍ ⵓⵖⴰⵙⵔⵓ 

ⵏⵏⵙ, ⵜⵃⵓⵟⵟ ⵍⵓⵍⵊⴰ ⴳ ⵜⵇⵙⴱⵜ ⴱⴰⵛ ⵎⴰⵄⴰⵜⵛ ⴰ ⵜⵜ ⵢⴰⵡⴹ 

ⵃⴷⴷ. 

  ⵜⵇⵇⵉⵎ ⵜⵔⴳⵓ ⵜⵙⵔⵔⵃ, ⵜⴻⵜⵜⴰⵡⵉ ⴷ ⵉⵍ ⵜⴱⵓⵛⵉⵍⵜ ⴳ 

ⵓⵢⵙⵓⵎ ⵏ ⵉⵣⵔⵣⵔ ⴷ ⵜⴻⵜⵜⴰⵡⵉ ⴷ ⵉⵍ ⵢⵉⵎⴰⵏ ⵏⵏⵙ ⴰⵢⵙⵓⵎ ⵏ 

ⴱⵏⴰⴷⵎ. ⵎⴰⵢ ⵜⵕⵡⵡⵃ ⵜⵔⴳⵓ, ⵜⵙⴰⵡⴰⵍ ⴼ ⵜⴱⵓⵛⵉⵍⵜ, ⵜⵎⵎⴰⵍ 

ⴰⵙ: ″ⴰ ⵍⵓⵍⵊⴰ ⵥⵥⵍ ⵉⵢⵉ ⴷ335 ⵜⴰⴳⵓⵟⵟⴰⵢⵜ ⵏⵏⵎ ⴱⴰⵛ ⴰⵎ ⴷ 

ⴰⵍⵉⵖ.‶ⵜⵥⵥⵍ ⴰⵙ ⵥⴰⵡ ⵏⵏⵙ, ⵎⴰⵖⵔ ⴷ ⴰⵣⴳⵔⴰⵔ 

ⵉⵜⵜⵟⵓⴳⴳⵓ336 ⴳ ⵜⵎⵓⵔⵜ, ⵜⴻⵜⵜⵛⴱⵓⴱⵟ337 (ⵜⴻⵜⵜⴽⵔⵔⵛ) 

ⴷⵉⵙ, ⴷ ⵜⴻⵜⵜⴰⵍⵢ ⴰⵙ, ⵜⴻⵜⵜⵓⵛ ⴰⵙ ⵉⵍ ⵜⴱⵓⵛⵉⵍⵜ ⴰⵢⵙⵓⵎ ⵏ 

ⵉⵣⵔⵣⵔ. ⴷ ⵏⵜⵜⴰⵜ, ⵜⵜⴻⵜⵜ  ⴰⵢⵙⵓⵎ ⵏ ⴱⵏⴰⴷⵎ. 

     ⴱⵕⵕⴰ ⴱⵕⵕⴰ ⴷ ⵓⴳⵓⵔⵏ ⵉⵙⴳⴳⵯⴰⵙⵏ. ⴷ ⵜⵇⵇⵉⵎ ⴷ 

ⵜⵄⵉⵣⵣⴱⵜ ⵍⵓⵍⵊⴰ ⵖⵔⵙ ⵎⵎⵉⵙ ⵏ ⵄⵎⵎⵉⵙ, ⵉⴽⴱⵔ ⵉⵇⵇⵉⵎ 

ⵉⵎⵎⴰⵍ ⴰⵙⵏ ⵉⵍ ⵉⵡⴷⴰⵏ ⵏⵏⵙ. ⵎⴰⵏⵉ ⵉⵍⵍⵉⵙ ⵏ ⵄⵎⵎⵉ? ⵛⵡⵉⵢⴰ, 

ⵡⵡⴰⵏ ⴰⵙ: ⵎⴰⴽ ⵉⵚⴰⵕ, ⵉⴳ ⵙⴰⵀ. ⴰⵙⵙ ⵉⴼⴼⵖ ⵙⴳ ⵜⴰⴷⴷⴰⵔⵜ 

 
335  ⴼⴽ ⵉⵢⵉ ⴷ, ⴳⵔ ⵉⵢⵉ ⴷ 
336  ⵉⵜⵜⴳⴳⵯⵉ, ⵉⵜⵜⴰⵡⴹ, ⵉⵜⵜⴳⵔ 
337  ⵜⵅⵎⵛ 

ⴷ ⵢⵓⵍⵉ ⴼ ⵜⴰⴳⵎⴰⵔⵜ ⵏⵏⵙ, ⵢⵓⴳⵓⵔ, ⵉⵙⵙⵓⴳⴳⵓⵔ ⴳ ⵉⵍⵍⵉⵙ ⵏ 

ⵄⵎⵎⵉⵙ ⵙⴳ ⵜⵎⵓⵔⴰ ⵉⵍ ⵜⵎⵓⵔⴰ ⴷ ⵉⵙⴰⴼⴼⵏ ⴷ ⵜⵍⴰⵜⵜⵏ ⵎⵉ 

ⵉⴷⵊⴰ ⵜⴰⵖⵎⵎⵉⵔⵜ ⵎⵉ ⵉⵙⵙⵓⴳⴳⵔ ⵜⵜ ⴷⵉⵙ. 

     ⴰⵙⵙ ⵙⴳ ⵡⵓⵙⵙⴰⵏ, ⵉⴳⴳⵓⵔ, ⵉⴳⴳⵓⵔ ⵜⵥⵕⵉ ⵜ ⵉⵍⵍⵉⵙ ⵏ 

ⵄⵎⵎⵉⵙ ⵍⵓⵍⵊⴰ ⵙⴳ ⵜⵇⴱⵙⵜ ⵉⵍ ⵏⵏⵊ, ⵜⵓⴽⵣ ⵜ, ⵜⵏⵏⵟ, ⵜⵙⵙⵉⵡⵍ 

ⴼⵍⵍⴰⵙ, ⵢⵓⴽⵣ ⵜⵜ, ⵢⵓⴳⵓⵔ ⵉⴽⵔⴼⵙ ⵜⴰⴳⵎⴰⵔⵜ ⵏⵏⵙ ⴳ ⵓⵙⵓⴼ. 

ⵢⵓⵙ ⴰⵙ ⴷ, ⵜⵥⵥⵍ ⴰⵙ ⵍⵓⵍⵊⴰ ⵜⴰⴳⵓⵟⵟⴰⵢⵜ ⵏⵏⵙ, ⵉⴽⵔⵔⵛ 

ⴷⵉⵙ ⴷ ⵢⵓⵍⵉ ⴱⵄⴷ ⵍⵍⵉ ⵀⴷⵔⵣⵏ; ⵎⴰⴽ ⵏⵜⵜⵏⵉⵏ ⵜⵜⵉⵔⴰⵔⵏ ⴷ 

ⵉⵏⵄⵏⴰⵛ; ⴷ ⵎⴰⴽ ⵜⴰⵏⴼⵓⵙⵜ ⵏⵏⵙ ⵏⵜⵜⴰⵜ. ⵎⴰⵢ ⵄⵓⴷⴷⵉ338 ⴷ ⴰⴷ 

ⵜⴰⵙ ⵜⵔⴳⵓ, ⵜⵙⵙⵍⵖⵙ ⵜ ⴰⴷⴷⵓ ⵏ ⵜⵥⵉⵡⴰ339. 

      ⵜⵓⵙ ⴷ ⵜⵔⴳⵓ, ⵜⵥⵥⵍ ⴰⵙ ⵥⴰⵡ ⵏⵏⵙ, ⵜⵓⵍⵉ ⵉⴷⵙ.  ⵜⵡⵡⴰ 

ⴰⵙ: ⵎⴰⵏⵜ ⵢⵓⵙ ⴰⵎ ⴷ? ⵜⵙⵙⵓⵙⵎ ⵍⵓⵍⵊⴰ ⵓⵍⵢⵓⵛ  ⵎⵉ ⵜⵓⵜⵍⴰⵢ. 

ⵉⵇⵇⵉⵎ ⴰⵢⵙⵓⵎ ⵏ ⴱⵏⴰⴷⵎ ⵉⵜⵜⴰⵢⵣⴰⴳ340 ⴳ ⵜⵢⴷⵓⵔⵜ, ⵉⵎⵎⴰⵍ: 

(ⴱⴽ, ⴱⴽ ⴰⵟⵓ ⵏ ⴱⵏⴰⴷⵎ ⴰⴷⴷⵓ ⵏ ⵜⵥⵉⵡⴰ ⵉⵜⵜⴱⵄⴱⴽ). 

ⵉⵜⵜⵔⵔⴰ ⴼⵍⵍⴰⵙ ⴰⵢⵙⵓⵎ ⵏ ⵉⵣⵔⵣⵔ, ⴷ ⵉⵎⵎⴰⵍ ⴰⵙ: 

ⵙⵙⵓⵙⵎ, ⵜⵎⵎⴰⵍ ⴰⵙ ⵜⵔⴳⵓ: ⵎⴰⵜⵜⴰ ⵎⵎⴰⵍⵏ? ⵜⵎⵎⴰⵍ ⴰⵙ ⵍⵓⵍⵊⴰ 

ⵙ ⵙⵉⵏ, ⵎⵉ ⵎⵎⴰⵍⵏ ⴳ ⵛⵔⴰ!  ⴰⵢⴷ ⵜⵜⵀⴰⵜⵔⴰⵏ. ⵛⵡⵉⵢⴰ, ⵜⵔⴳⵓ 

ⵜⴽⴽⵔ ⵜⵓⵔⵔ ⴰⵙ ⵜⵉⵣⵇⵇⵡⵉⵏ ⵏⵏⵙ ⴷ ⵜⵙⴽⵏ ⴰⵙ ⵜⵏⵜ ⵎⴰⵖⵔ 

ⵜⵉⴳⴰ ⵜⵙⴰ ⴼ ⵜⴱⵓⵛⵉⵍⵜ. ⵜⵇⵇⵉⵎ ⵜⵅⵙⵉ ⵜⵜ  ⴰⵎ ⵢⵉⵍⵍⵉⵙ.  

      ⵍⵓⵍⵊⴰ, ⵜⵅⵙ ⵜⵔⴳⵓ ⴰ ⵜⴼⴼⵖ. ⵎⴰⴽ ⴷ ⴰ ⵜⵉⴳ! ⵎⴰⴽ ⴷ ⴰ 

ⵜⵉⴳ ⵍⵓⵍⵊⴰ ⴱⴰⵛ ⴰ ⵜⴼⴼⵖ ⵜⵔⴳⵓ.  ⵜⵡⵡⴰ ⴰⵙ: ⵏⵜⵛ ⴼⴼⵓⴷⵖ 

ⵅⵙⵖ ⴰⵎⴰⵏ, ⵜⵓⵛ ⴰⵙ ⴰⴽⵙⴽⴰⵙ ⵉⵍ ⵜⵔⴳⵓ ⴷ ⴰ ⵜⴰⵡⵉ ⴷⵉⵙ ⴰⵎⴰⵏ, 

 
338  ⵍⴰⵖⴼ, ⵜⵃⴹⴰⵔ, ⵢⴰⵥ, ⵢⵓⴷⵙ 
339  ⵜⴰⵣⵍⴰⴼⵜ 
340  ⵉⵜⵜⴱⵍⴱⵓⴹ 

ⵜⵓⴳⵓⵔ ⵜⵔⴳⵓ ⴷ ⵍⵓⵍⵊⴰ ⵜⵓⵙ ⴷ ⵉⵍ ⵜⵉⵖⴰⵡⵙⵉⵡⵉⵏ ⵏ ⵜⴰⴷⴷⴰⵔⵜ 

ⵜⵃⵃⵏⵏⴰ ⵜⵏⵜ (ⵜⵉⴷⵏⵉ ⵍⵄⴰⵍⵜ ⵏ ⵓⵥⵟⵟⴰ; ⵜⴰⵍⵍⵓⵎⵜ; ⴰⵊⵍⵡⴰⵍ; 

ⵜⴰⵙⵉⵔⵜ...) ⵜⴻⵜⵜⵓ ⵚⵚⴰⵟⵕ341 ⵏ ⵜⴰⵙⵉⵔⵜ ⵎⵉ ⵜⵃⵏⵏⴰ ⵜ! 

ⵜⵓⵡⵡⵉ ⵙⴳ ⵜⵖⴰⵡⵙⵉⵡⵉⵏ ⵏ ⵜⵔⴳⵓ. ⵜⵉⴳⴰ ⵙⴰⵀ, ⵀⵡⴰⵏ ⵙⴳ 

ⵜⵇⵙⴱⵜ ⵏⵜⵜⴰⵜ ⴷ ⵎⵎⵉⵙ ⵏ ⵄⵎⵎⵉⵙ ⴷ ⵓⵍⵉⵏ ⴼ ⵜⴳⵎⴰⵔⵜ ⵏⵏⵙ,  

ⵔⵡⵍⵏ ⵜⵜⵣⵣⴰⵔⴰⵏ ⴳ ⵡⴰⵟⵓ.  

      ⵛⵡⵉⵢⴰ, ⵚⵚⴰⵟⵕ ⴷⵉⵏ ⵉⵕⴰⵃ ⴷ ⴰⴳⵣⵉⵏ, ⵉⵇⵇⵉⵎ ⵉⵎⵎⴰⵍ 

ⴰⵙ ⵉⵍ ⵜⵔⴳⵓ: ⵜⵛⵎⵎ ⵍⵍⵉ ⴷ ⴰ ⵜⴰⵡⵉ ⴷ ⴰⵎⴰⵏ ⴳ ⵍⴽⵙⴽⴰⵙ ⴰ 

ⵕⴰⵀⵓ ⵜⴰⴱⵓⵛⵉⵍⵜ ⵍⵍⵉ ⵖⵔⵎ ⵜⵔⵡⵍ, ⵜⵓⴽⵣ ⵜ ⵜⵔⴳⵓ ⵎⴰⵜⵜⴰ 

ⵉⵎⵎⴰⵍ, ⵜⵓⴳⵓⵔ ⵜⴻⵜⵜⴰⵣⵣⴰⵍ ⴳ ⵊⵊⵓⵕⵜ ⵏⵏⵙⵏ. ⵏⵜⵜⴰⵜ 

ⵜⴻⵜⵜⴰⵣⵣⴰⵍ, ⴷ ⵏⵜⵜⵏⵉⵏ ⵜⵜⴰⵣⵣⴰⵍⵏ ⵙ ⵜⴰⴳⵎⴰⵔⵜ ⵏⵏⵙⵏ, ⴷ 

ⵜⵇⵇⵉⵎ ⵍⵓⵍⵊⴰ ⵜⴻⵜⵜⵍⵡⵡⵃ ⴳ ⵛⵔⴰ ⵣⵣⴰⵜ ⵏ ⵜⵔⴳⵓ, ⵉⵜⵜⵇⵇⵉⵎⴰ 

ⵣⵣⴰⵜⵙ ⴷ ⵉⵊⵉⵎⵉ ⵏ ⵡⵓⵣⵣⵓ, ⵜⴻⵜⵜⵅⴱⴱⵍ ⴷⵉⵙ ⵜⵔⴳⵓ 

ⴱⵕⵕⴰ ⴱⵕⵕⴰ, ⴷ ⵜⴻⵜⵜⵍⵡⵡⵃ ⴼⵍⵍⴰⵙ ⵛⵔⴰ ⵉⵟⵏ, ⵉⵜⵜⵡⵍⵍⴰ 

ⵣⵣⴰⵜⵙ ⴷ ⵜⴰⵍⴰ ⵏ ⵡⴰⵎⴰⵏ. 

   ⵜⵇⵇⵉⵎ ⵜⵔⴳⵓ ⵜⴻⵜⵜⵍⵖ, ⴷ ⵓⴳⵣⵉⵏ342 ⵏⵏⵙ ⵉⵜⵜⵍⵖ ⵍⵏⵏ ⴰ 

ⵉⵙⵙⵢⵢⵇ, ⵜⵓⴳⵓⵔ, ⵜⴳⵏⵉ ⴰⵙ ⵜⴰⴷⵉⵙⵜ ⵏⵏⵙ ⵙ ⵜⴼⵔⴰ ⵏ ⵜⵉⵣⵉⵏ. 

ⵜⵓⴳⵓⵔ. ⵜⵔⴳⵓ, ⵎⴰⵢ ⵜⴱⵟⵕⵎ343 ⴰⵙ ⵍⵓⵍⵊⴰ, ⵜⵡⵡⴰ ⴰⵙ: ⵓⵛ 

ⵉⵢⵉ ⴷ ⵣⵣⵉⵏ ⵏⵏⵎ ⴷ ⴰⵖ ⵛⵛⵢⵉⵏ ⵉⵏⵓ. ⵜⵡⵡⴰ ⴰⵙ: ⴰ ⵜⴰⴼⴷ ⵙⵏⵏ 

ⵉⵍⴼⵙⵉⵡⵏ ⵜⵜⵏⵏⵓⵖⵓⵏ ⵎⴰ ⴰ ⵜⵏ ⵜⵃⵓⵣⵣⴷ ⵖⵏ ⴰ ⵜⴰⵜⴼⴷ ⵊⴰⵔⴰⵙⵏ; ⴷ 

ⴰ ⵜⴰⴼⴷ ⵙⵏⵏ ⵉⵊⵟⵉⵟⵏ ⵜⵜⵏⵏⵓⵖⵓⵏ  ⵎⴰ ⴰ ⵜⵏ ⵜⵃⵓⵣⵣⴷ. ⵜⵉⴳⴰ ⵙⴰⵀ 

ⵜⵔⴳⵓ  ⵜⵡⵡⵍⴰ ⵜⵉⵎⴷⴼⴼⵔⵜ.  

 
341  ⵜⴰⵎⵔⵔⵓⵜ 
342  ⵉⵅⵣⵉⵏ , ⵉⵇⵇⵣⵉⵏ , ⵉⵢⴷⵉ ⴰⵎⵥⵥⵢⴰⵏ 
343  ⵜⴼⵔⵜⵍ ⴰⵙ, ⵓⵔ ⵜⵜ ⵜⵟⵟⵉⴼ 

        ⴷ ⵏⵜⵜⵏⵉⵏ ⵜⵜⴰⵣⵣⴰⵍⵏⵏ ⵜⵜⴰⵣⵣⴰⵍⵏ, ⵓⴼⵏ ⵙⵏ ⵉⵊⵟⵉⵟⵏ ⴷ 

ⵉⵎⵇⵇⵔⴰⵔⵏ ⵀⵡⴰⵏ ⵜⵜⵃⵓⵣⵣⵓⵏ ⴷⵉⵙⵏ. ⵛⵡⵉⵢⴰ, ⵉⴷⵊⵏ ⵙⵙⵉⵙⵏ, 

ⵉⵏⴳⴳⵣ ⴼ ⵓⴱⵓⵛⵉⵍ, ⵉⵥⵎⵟ344 ⵜ. ⵏⵜⵜⵏⵉⵏ ⵄⵓⴷⴷⵉ ⵣⵣⴰⵜ 

ⵜⴰⴷⴷⴰⵔⵜ ⵏ ⵉⵡⴷⴰⵏ ⵏⵏⵙⵏ. ⵎⴰⵢ ⵓⵔⵏ ⵜⴰⴷⴷⴰⵔⵜ, ⵓⴼⵏ ⵜⵜ ⴳ ⵉⵎⵉ ⵏ 

ⵜⴰⴷⴷⴰⵔⵜ. ⵎⵉ ⵓⴽⵣⵏ ⵜⵜ! ⵎⴰⵖⵔ ⵜⵓⵡⵡⵉ ⵛⵛⵢⵉⵏ ⵏ ⵜⵔⴳⵓ 

ⵖⵉⵍⵍⵏ ⵜⵜ ⴷ ⵜⵉⵎⵜⵜⵔⵜ. ⵡⵡⴰⵏ ⴰⵙ: ⴰⵎ ⵏⵉⴳ ⴰ ⵜⴼⵔⴼⵛⴷ ⵉⵍ 

ⵉⵢⴰⵥⵉⴹⵏ ⴷ ⴰ ⵜⵙⵔⵃⴷ ⵉⵖⵢⴰⵍ. ⵜⵡⵡⴰ ⴰⵙⵏ: ⴱⴰⵀⵉ, ⴷ 

ⵜⵇⵇⵉⵎ ⴷⵉⵏ ⵖⵔⵙⵏ, ⵉⵇⵇⵉⵎ ⵓⵊⵟⵉⵟ ⴷⵉⵏ ⵍⵍⵉ ⵉⵥⵎⵟ ⵎⵎⵉⵙ ⵏ 

ⵄⵎⵎⵉⵙ, ⵉⵜⵜⴰⵙ ⴰⵙ ⴷ ⴳ ⴷ ⴳⴳⵉⵟ, ⵉⵜⵜⴼⵟⵟⴰ345 ⵉⴷⵉⵙ 

ⵏⵏⵙ. ⵉⵎⵎⴰⵍ ⴰⵙ: ″ⵎⴰⵜⵜⴰ ⵍⵃⴰⵍ ⵏⵏⵎ ⴰ ⵍⵓⵍⵊⴰ?‶, ⵜⵎⵎⴰⵍ ⴰⵙ: ⴰⴽ 

ⵜⵓⵡⴰ: ″ⵜⵜⴼⵔⴼⵛⵖ ⵉⵍ ⵉⵢⴰⵥⵉⴹⵏ ⴷ ⵙⵔⵔⵃⵖ ⴳ ⵉⵖⵢⴰⵍ ⴷ 

ⵜⵜⵙⵙⵓⵖ ⴳ ⵉⴱⴹⴰⵕⵏ346, ⴷ ⵜⵜⴰⴷⵏⵖ347 ⴳ ⵜⴱⴰⵔⴷⵉⵡⵉⵏ ⴰ 

ⵙⴼⴰ‶ . ⴷⵉⵙ ⵜⴰⵢⵢⴰ348 ⴷⵉⵏ ⴳ ⵜⴰⴷⴷⴰⵔⵜ. 

      ⴰⵙⵙ ⵙⴳ ⵡⵓⵙⵙⴰⵏ, ⵜⵙⵙⵖⴷⴰⵢ349, ⴷⵉⵙⵏ ⵜⵙⵍⴰ ⵎⴰⵜⵜⴰ 

ⵜⵜⵓⵜⵍⴰⵢⵏ ⵏⵜⵜⴰⵜ ⴷ ⵓⵊⵟⵉⵟ ⵜⵓⴳⵓⵔ. ⵜⵡⵡⴰ ⴰⵙ ⵉⵍ ⴱⴰⴱ ⵏ 

ⵜⴰⴷⴷⴰⵔⵜ, ⵢⵓⴳⵓⵔ ⵉⵍ ⵜⴱⵓⵛⵉⵍⵜ. ⵉⵡⵡⴰ ⴰⵙ: ⵎⵍ ⵉⵢⵉ ⴷ! 

ⵎⴰⵜⵜⴰ ⵏⵜⵜⴰⵜ ⵜⴰⵏⴼⵓⵙⵜ ⵏⵏⵎ?  ⵜⵡⵡⴰ ⴰⵙ: ⵍⵍⵉ ⵉⵍⵍⴰ, ⵉⵇⵇⵉⵎ 

ⴱⴰⴱ ⵏ ⵜⴰⴷⴷⴰⵔⵜ, ⵉⵜⵜⵅⵎⵎⴻⵎ. ⵎⴰⴽ ⴷ ⴰ ⵉⵟⵟⴼ ⴰⵊⵟⵉⵟ! 

ⵛⵡⵉⵢⴰ, ⵉⵟ ⵙⴳ ⵢⵉⵟⴰⵏ, ⵢⵓⵡⵉ ⴷ ⵜⵥⵉⵡⴰ ⵏ ⵜⴰⵎⴰⵎⵜ, ⴷ 

ⵉⵃⵓⵟⵟⵉ ⵜⵜ ⵎⴰⵢ ⵉⵜⵜⴰⵙ ⴷ ⵉⵜⵜⴼⵟⵟⴰ ⵓⵊⵟⵉⵟ, ⴷ 

 
344  ⵉⵚⵕⴹ ⵜ, ⵉⵍⵇⵇⵎ ⵜ 
345  ⵉⵜⵜⵔⵓⵙ, ⵉⵜⵜⴳⴳⵣ 
346  ⵓⵙⵓ ⴰⵣⴰⵢⴽⵓ, ⵓⵙⵓ ⴰⵇⵇⴱⵓⵔ 
347 ⴷⴷⴰⵍⵖ 
348  ⵜⵉⵙⵎⵅⵜ, ⵜⵉⵙⵎⴳⵜ, ⵜⴰⵣⵔⵣⴰⵢⵜ, ⵜⵏⵏⴰ ⵉⵜⵜⴳⵏ ⵜⴰⵡⵓⵔⵉ ⵉ ⴽⴰⵏ ⵜⴰⵡⵊⴰ 

ⵉⴱⵖⵓⵔⵏ 
349  ⵜⵙⵍⵍⴰ,ⵜⵙⵙⴼⵍⴷ, ⵜⵙⵙⵖⴷ 

ⵉⵜⵜⴰⵇⵇⴰ350 ⴷⵉⵏ ⵍⵏⵏ ⵢⵓⵙ ⴷ ⵓⵊⵟⵉⵟ, ⵉⴼⵟⵟⴰ ⴳ ⵜⵥⵉⵡⴰ ⴷⵉⵏ. 

ⵉⵃⵚⵍ ⴳ ⵜⴰⵎⴰⵎⵜ, ⵉⵟⵟⴼ ⵜ, ⴷ ⵉⴼⵚⵟ ⵜ351 (ⵢⵓⵔ ⴰⵙ 

ⵜⴰⴷⵉⵙⵜ ⵏⵏⵙ) ⵉⴼⴼⵖ ⴷ ⵎⴻⵎⵎⵉⵙ. ⴷ ⵉⵡⵍⵍⴰ ⴰⵙ ⵉⵍ ⵍⵓⵍⵊⴰ 

ⵣⵣⵉⵏ ⵏⵏⵙ, ⴷ ⵙⵙⵏⵊⴼⵏ ⵜⵏ. 

          ⵓⵙⵉⵖ ⴷ ⵙⵙⵉⵙⵏ ⵙ ⵜⵉⵟⵟ ⵉⵏⵓ. ⵎⵉ ⵥⵕⵉⵖ ⵜⵏ!  

 

 

 

 

 

 

 

 

 

 
350  ⵉⵃⴱⵕ, ⵉⵍⵖⵙ, ⵉⴼⴼⵔ 
351 ⵢⴰⵣⵓⵜ 



79 

 

ⴰⵛⵟⵉⴱ ⵏ ⵜⵔⴳⵓ 

   

 

 

 

 

 

  

 

 

 

 

 

 

 

 

       ⴷⵉⵙ ⴰⵡⵙⵙⴰⵔ ⵖⵔⵙ ⵜⴰⵎⵟⵟⵓⴹⵜ ⴷ ⵙⴱⵄⴰ (ⵙⴰⵜ) ⵏ 

ⵜⴱⵓⵛⵉⵍⵉⵏ ⵉⵙⵙⵉⵙ, ⵥⵕⵕⵏⵜ ⴳ ⵉⵡⴷⴰⵏ ⴽⵔⵔⵣⵏ ⵍⵎⵎⵉ ⵢⵓⵡⵜ 

ⵓⵏⵥⴰⵕ. ⵡⵡⴰⵏⵜ ⴰⵙ ⵉⵍ ⴱⴰⴱⴰ ⵏⵏⵙⵏⵜ: ⴽⴽⵔ! ⴽⵔⵣ ⴰⵏⵖ ⴰⵎ 

ⵉⵡⴷⴰⵏ! ⵉⵡⵡⴰ ⴰⵙⵏⵜ: ⵢⴰ ⵡⴷⴷⵉ ⵎⵉ ⵏⵊⵊⵎⵖ ⴷ ⵎⴰⵟⵓⵏ. ⵡⵡⴰⵏⵜ 

ⴰⵙ: ⴽⵔⵣ ⴰⵏⵖ ⴰⵎ ⵉⵡⴷⴰⵏ! ⵎⴰⴽ ⴷ ⴰ ⵏⵇⵇⵉⵎ ⵙⴰⵀ. ⵉⴳⴰ ⵙⴰⵀ, 

ⵉⵃⵍⵍⵙ ⴼ ⵓⵜⵔⵢⵢⵇ ⵏⵏⵙ ⴷ ⵢⵓⵡⵉ ⵜⵉⵎⵥⵉⵏ ⴷ ⵓⵙⴳⵔⵙ ⵉⴳⴰ 

ⴷⵉⵙ ⵓⵜⵜⵛⵓ ⵏⵏⵙ ⴷ ⵜⵄⴱⴱⵓⵜ ⴷ ⵡⵓⴷⵉ ⴷ ⵡⴰⵎⵎⴰⵟⵓ ⵏ ⵜⵣⴰⵔⵉⵏ 

ⴷ ⵓⵛⴱⴱⵓⵟ ⵏ ⵡⴰⵎⴰⵏ ⴷ ⵜⵎⵜⵍⵓⵎⵜ ⵉⵍ ⵓⵜⵔⵓⵇ ⵏⵏⵙ ⴷ ⵉⵅⵡⴰ 

ⵓⵍⵍⵉ ⴷ ⵣⴰⴳⵍⵓ, ⵢⵓⴳⵓⵔ ⴷ ⴰ ⵉⴽⵔⵣ. ⵎⴰⵢ ⵢⵓⵙ ⴷ ⴳ ⵓⵣⴳⵏ ⵏ 

ⵓⴱⵔⵉⴷ, ⵢⵓⵃⵃⵍ, ⵢⵓⴼⴰ ⵜⴰⴽⵍⴰⵢⵜ352, ⵢⵓⵜⴼ, ⵉⵇⵇⵉⵎ ⴷⵉⵙ, 

 
352  ⵉⴼⵔⵉ, ⵜⵉⴼⵔⵉⵜ 

ⵉⵥⵎⵟ ⵜⴰⵄⴱⴱⵓⵜ, ⵉⵜⵛⵉ ⵜⵜ. ⵜⴰⵎⵜⵍⵓⵎⵜ ⵏ ⵜⵎⵥⵉⵏ, ⵢⵓⵛⵉ ⵜⵜ 

ⵉⵍ ⵓⵜⵔⵓⵇ353 ⵏⵏⵙ ⴷ ⵉⵟⵟⵚ ⴷⵉⵏ ⴰⵍ ⵜⵉⵏⵡⵓⵜⵛⵓ ⵉⵎⵎⴰⵖ ⵏ 

ⵜⴼⵓⵢⵜ. ⵉⴳⴰ ⵙⴰⵀ, ⵉⴽⴽⵔ ⵙⴳ ⵢⵉⵟⵚ, ⴷ ⵉⵅⵡⴰ ⴷⴷⵓⵣⴰⵏ ⵏⵏⵙ 

ⴼ ⵓⵜⵔⵓⵇ ⴷ ⵉⵕⵡⵡⵃ. ⴱⵕⵕⴰ ⴱⵕⵕⴰ ⵎⴰⵢ ⵢⵓⵙ ⴷ ⴳ 

ⵜⴰⴷⴷⴰⵔⵜ. ⵡⵡⴰⵏⵜ ⴰⵙ ⵢⵉⵙⵙⵉⵙ: ⵜⴽⵔⵣⴷ ⴰⵏⵖ ⴰ ⴱⴰⴱⴰ! 

ⵉⵡⵡⴰ ⴰⵙⵏⵜ: ⴽⵔⵣⵖ ⴰ ⵢⵉⵙⵙⵉ. ⵡⵡⴰⵏⵜ ⴰⵙ: ⵚⴰⵃⵃⵉⵜ ⴰ 

ⴱⴰⴱⴰ, ⵜⵓⵖⵉⴷ354 ⵙ ⵍⵅⴰⴹⵕ ⵏⵏⵖ ⴷ ⴼⵕⵃⵏⵜ! 

     ⴱⵕⵕⴰ ⴱⵕⵕⴰ, ⵜⵓⵜⴼ ⵜⴰⵊⵔⵙⵜ ⴷ ⵜⴼⴼⵖ, ⵢⵓⵙ ⴷ ⵉⵎⵉⵔ 

ⵏ ⵜⵎⴳⵔⴰ ⵏ ⵉⵎⵏⴷⵉ ⴷ ⵉⵡⴷⴰⵏ ⵜⵜⴼⴼⵍⵏ, ⵎⵊⵊⵔⵏ ⴷ ⵙⵙⴰⵡⴰⴹⵏ ⴷ, 

ⵇⵇⵉⵎⵏⵜ ⵢⵉⵙⵙⵉⵙ. ⵎⵎⴰⵍⵏⵜ ⴰⵙ: ⴰ ⴱⴰⴱⴰ! ⵍⵎⵎⵉ ⴷ ⴰ ⵏⵓⴳⵓⵔ 

ⴷ ⴰ ⵏⵎⵊⵔ? ⵉⵎⵎⴰⵍ ⴰⵙⵏⵜ: ⵓⵍⵢⵓⵛ ⵉⵎⵏⴷⵉ ⵎⵉ ⵉⵟⴰⴱ (ⵉⵏⵡⴰ). 

ⵡⵡⴰⵏⵜ ⴰⵙ: ⵏⵥⵕⵕ ⴳ ⵉⵡⴷⴰⵏ ⵟⴱⴱⵚⵏ ⵎⵊⵊⵔⵏ ⴷ ⵜⵜⴰⵡⵉⵏ ⴷ ⴳ 

ⵜⵎⵥⵉⵏ ⴷ ⵢⵉⵔⴷⵏ ⴷ ⵓⵍⵓⵎ. ⵎⴰⵢ ⵖⵚⵔⵏⵜ355 ⵜ, ⵉⴳⴰ ⵙⴰⵀ 

ⵉⵅⵡⴰ ⵉⵎⴳⵔⴰⵏ ⴷ ⵓⵔⴰⵊ ⴷ ⴷⴷⵓⵣⴰⵏ ⵏⵏⵙ, ⵢⴰⵡⵉ ⵓⵜⵜⵛⵓ ⵏⵏⵙ ⴷ 

ⵉⴳⴰ ⵙⴰⵀ, ⵢⵓⵡⵉ ⵢⵉⵙⵙⵉⵙ ⴷ ⵜⵎⵟⵟⵓⴹⵜ ⵏⵏⵙ, ⵢⵓⴳⵓⵔ. 

ⵇⵇⵉⵎⵏ ⴳⴳⵓⵔⵏ, ⴳⴳⵓⵔⵏ. ⴰⵛⵟⵉⴱ356 ⵍⵍⵉ ⴷ ⴰⵙ ⴷ ⵢⴰⵙ, 

ⵉⵜⵜⴰⴼ ⴷⵉⵙ ⵉⵏⴷ ⴱⴰⴱ ⵏⵏⵙ. ⵢⵓⵙ ⴷ ⵙⵙⵉⵙⵏⵜ ⵉⵍ ⵓⵛⵟⵉⴱ ⵎⵉ 

ⴷⵉⵙ ⵉⵡⴷⴰⵏ, ⴷ ⵉⵍⵍⴰ ⴳ ⴷⴷⵖⵔⵜ ⵎⵉ ⴷⵉⵙ ⵉⴷⵉⵙ ⵏⵏⵙ 

ⵉⵡⴷⴰⵏ ⵖⵏ ⵉⵛⵟⵉⴱⵏ ⵉⵟⵏ, ⵉⵡⵡⴰ ⴰⵙⵏⵜ ⴰⵢⴷ ⴷ ⴰⵛⵟⵉⴱ ⵏⵏⵖ.  

      ⵓⵙⵏ ⴷ ⵉⴷⵉⵙ ⵏ ⵜⵣⴳⴳⵯⴰⵔⵜ ⵓⵟⴰⵏ ⴷⴷⵓⵣⴰⵏ ⴷ ⵜⵖⴰⵡⵙⵉⵡⵉⵏ 

ⵏⵏⵙⵏ, ⵟⴱⴱⵚⵏ, ⵎⵊⵊⵔ. ⵜⵓⵙ ⴷ ⵜⵔⴳⵓ ⴷ ⴰⴷ ⵜⵥⵕ ⵉⵎⵏⴷⵉ ⵏⵏⵙ, 

 
353  ⴰⵣⴳⵔ, ⴰⵄⵊⵍⵉⵢ 
354  ⵜⴳⵉⴷ ⵙ ⵍⵅⴰⴹⵔ ⵏⵏⵖ 
355  ⵇⵇⵉⵎⴰⵏⵜ ⵖⵉⴼⵙ ⵙ ⵡⴰⵡⴰⵍ, ⴰⴼⴰⴷ ⴰⴷ ⴷⴷⵓⵏ ⵙ ⴱⵣⵣⴻⵣ 
356  ⵉⴳⵔ 

ⵜⵇⵇⵉⵎ ⵜⴻⵜⵜⵖⵎⵎⵔ357 ⴳ ⵜⴱⵓⵛⵉⵍⵉⵏ ⴷ ⴱⴰⴱⴰ ⵏⵏⵙⵏⵜ, 

ⵜⴷⴷⵔⵎ ⵜ358 ⴳ ⵜⵉⵏⵣⵔⵜ ⵏⵏⵙ. ⵜⵡⵡⴰ ⴰⵙⵏⵜ ⵉⵍ ⵜⴱⵓⵛⵉⵍⵉⵏ: 

ⵏⵜⵛ ⴷ ⵓⵍⵜⵎⴰⵙ ⵏ ⵏⴰⵏⵏⴰ ⵏⵏⴽⵎⵜ ⴷ ⵉⵙⴳⴳⵯⴰⵙⵏ ⴳⵓⴷⴰ ⵎⵉ ⵥⵕⵉⵖ 

ⴰⵡⵏ. ⵡⵡⴰⵏⵜ ⴰⵙ: ⵎⴰⴽ ⵜⵉⴳⵉⴷ ⵙⴰⵀ ⵉⵍ ⴱⴰⴱⴰ!  ⵜⵡⵡⴰ ⴰⵙⵏⵜ: 

ⵙⴳ ⵓⵙⵜⴰⵃⵃⵛ, ⵜⵇⵇⵉⵎ ⵉⴷⵙⵏ ⵏⵏⵚⵉⴱ, ⵜⵓⴳⵓⵔ ⵜⵇⵇⵉⵎ 

ⵜⴻⵜⵜⵅⵎⵎⴻⵎ ⴳ ⵓⴱⵔⵉⴷ ⵏⵏⵙ ⵎⴰⴽ ⴰ ⵜⵏ ⵜⴻⵜⵜⵛ. ⵜⵉⵏⵡⵓⵜⵛⵓ, 

ⵜⵓⵙ ⴰⵙⵏ ⴷ. ⵜⵡⵡⴰ ⴰⵙⵏ: ⵉⵙⵙⵉ ⵅⵙⵏ ⴰⴽⵎⵜ, ⵡⵡⴰⵏⵜ ⵉⵢⵉ ⴷ: 

ⴰⵡⵢ ⴰⵏⵖ ⴷ ⵢⵉⵙⵙⵉⵙ ⵏ ⵅⴰⵍⵜⵉⵜⵏⵖ, ⵏⵅⵙ ⴰ ⵜⵏⵜ ⵏⵥⵕ. 

 ⵢⵓⴳⵓⵔ ⴳ ⵓⵎⵣⵡⴰⵔ, ⴱⴰⴱⴰ ⵏⵏⵙⵏⵜ, ⵉⴳⴳⴷ ⴼ ⵢⵉⵙⵙⵉⵙ. 

ⵎⴰⵢ ⵜⵟⵟⴼ ⴷⵉⵙ ⵜⵔⴳⵓ. ⵉⴳⴰ ⵙⴰⵀ ⴱⴰⴱⴰ ⵏⵏⵙⵏⵜ, ⵉⵏⴽⵉ ⵉⴷⵙ 

ⵜⴰⴱⵓⵛⵉⵍⵜ ⵜⴰⵎⵇⵇⵔⴰⵔⵜ, ⵜⵇⵇⵉⵎ ⴷⵉⵏ, ⵙⵓⴳⴳⴰⵎⵏ, ⵙⵓⴳⴳⴰⵎⵏ 

ⵎⵉ ⵜⵓⵙ ⴷ! ⵎⴰⴽ ⴷ ⴰ ⵉⴳ,  ⵢⵓⴳⵓⵔ ⵉⵏⴽⵉ359 ⴰⵙ ⵓⵍⵜⵎⴰⵙ ⴷ ⴰ 

ⵜⵜ ⵜⵥⵕ. ⵎⴰⵢ ⵜⵇⵇⵉⵎ ⵃⵜⵜⴰ ⵏⵜⵜⴰⵜ ⵎⵉ ⵜⵓⵙ ⴷ. ⵉⵇⵇⵉⵎ 

ⵙⴰⵀ. ⵉⵏⴽⴽⵉ ⴷⵉⵙⵏⵜ ⵎⴰⵖⵔ ⵍⵍⵉ ⵜⵓⴳⴳⵓⵔ ⵎⵉ ⵜⴻⵜⵜⴰⵙ ⴷ, 

ⵉⵏⴽⵉ ⵜⵏⵜ ⵙ ⵙⵜⵜⴰ (ⵚⴹⵉⵚⵜ). ⵇⵇⵉⵎⵏⵜ ⴽⴰⵏ ⵜⴰⴱⵓⵛⵉⵍⵜ 

ⵜⴰⵏⵄⵏⵓⵛⵜ ⴷ ⵢⴰⴷⵊ ⵏⵏⵙ, ⵉⵡⵡⴰ ⵊⴰⵔⴰⵙ ⴷ ⵢⵉⵎⴰⵏ ⵏⵏⵙ. ⵎⴰⴽ ⵍⵍⵉ 

ⴰ ⵜⵜ ⵏⴽⵉⵖ ⵙⴳ ⵢⵉⵙⵙⵉ, ⵜⵓⴳⴳⵓⵔ ⵎⴰⵄⴰⵜⵛ ⵜⴻⵜⵜⴰⵙ ⴷ. 

ⵜⴰⵎⵟⵟⵓⴹⵜ ⵏⵏⵙ, ⵜⵖⵛⵛⴻⵛ ⴳⵓⴷⴰ ⴼ ⵢⵉⵙⵙⵉⵙ. ⵜⵡⵡⴰ ⴰⵙ ⵉⵍ 

ⵓⵔⴳⴰⵣ ⵏⵏⵙ ⵎⴰⴽ ⴰⵢⴷ ⵉⵙⵙⵉⵜⵏⵖ ⵍⵍⵉ ⴰ ⵜⵓⴳⵓⵔ ⵎⵉ ⵜⴻⵜⵜⴰⵙ 

ⴷ. ⵉⵡⵡⴰ ⴰⵙ: ⵇⵇⵉⵎ ⵜⵛⵎⵎ ⴷ ⵢⵉⵍⵍⵉⵎ ⴰ ⵓⴳⵓⵔⵖ ⵏⵜⵛ ⴷ ⴰ 

ⵥⵕⵖ ⵎⴰⵜⵜⴰ ⵍⵍⵉ ⵉⵍⵍⴰ. 

 
357  ⵜⴻⵜⵜⵄⵏⵏⴰⴳ 
358  ⵜⵇⵊⵊⴰⵜ 
359  ⵢⵓⵣⵏ 

  ⵢⵓⴳⵓⵔ ⴷ ⴰ ⵉⵥⵕ ⵉⵙⵙⵉⵙ ⵍⵏⵏ ⵢⵓⵡⴹ ⵜⴰⴷⴷⴰⵔⵜ ⵏ ⵜⵔⴳⵓ, 

ⵉⵇⵇⵉⵎ ⵉⵙⵙⴰⵡⴰⵍ ⴼ ⵢⵉⵙⵙⵉⵙ. ⵜⵉⴳⴰ ⵙⴰⵀ ⵜⵔⴳⵓ. ⵎⴰⵢ 

ⵜⵥⵕⵉ ⵜ, ⵜⵙⵙⵉⵡⵍ ⴼⵍⵍⴰⵙ. ⵜⵡⵡⴰ ⴰⵙ: ⴰⵜⴼ ⴰⴽ ⵜ ⵢⴰⵀ 

ⵢⵉⵙⵙⵉⴽ ⵉⵍ ⵊⴰⵊ, ⵜⵜⵉⵔⴰⵔⵏⵜ ⵉⴷ ⵏ ⵢⵉⵙⵙⵉ, ⵢⵓⵜⴼ. ⴷ ⵏⵜⵜⴰ 

ⵢⵓⵜⴼ ⵜⵃⴹⴹⴱ ⴼⵍⵍⴰⵙ, ⵜⴻⵟⵟⴼ ⵜ ⵜⴷⵖⴱⵔ ⴷⵉⵙ, ⵜⴻⵜⵜⵛⵉ ⵜ 

ⴰⵎ ⴰⴽ ⵜⴻⵜⵜⵛⴰ ⵉⵙⵙⵉⵙ ⴷ ⵜⵓⴳⵍ ⴰⴹⴰⵕ ⵏⵏⵙ ⴳ ⵉⵎⵉ ⵏ 

ⵜⴰⴷⴷⴰⵔⵜ. ⵜⴰⵎⵟⵟⵓⴹⵜ ⵏⵏⵙ, ⵜⵡⵡⴰ ⵎⴰⴽ ⵜⵉⴱⵓⵛⵉⵍⵉⵏ ⵉⵏⵓ ⴷ 

ⴱⴰⴱⴰ ⵏⵏⵙⵏⵜ ⵎⴰⵄⴰⵜⵛ ⵓⵙⵏ ⴷ. ⵜⵉⴳⴰ ⵙⴰⵀ ⵜⴰⵎⵟⵟⵓⴹⵜ, ⵜⵓⵡⵢ 

ⵢⵉⵍⵍⵉⵙ, ⵜⵓⴳⵓⵔ ⴷ ⴰ ⵜⵥⵕ ⵎⴰⵢ ⵇⵇⵉⵎⵏ ⴷ ⵙⵙⴰⵇⵇⴷⵏⵜ, 

ⴳⴳⵓⵔⵏⵜ, ⴳⴳⵓⵔⵏⵜ ⵍⵏⵏ ⵓⴼⵏ ⵜ ⵜⴰⴷⴷⴰⵔⵜ ⵏ ⵜⵔⴳⵓ. ⵎⴰⵢ ⵓⵡⴹⵏⵜ 

ⵉⵎⵉ ⵏ ⵜⴰⴷⴷⴰⵔⵜ ⵏ ⵜⵔⴳⵓ, ⵓⴼⵏⵜ ⴰⴹⴰⵕ ⵏ ⵓⵜⵔⵔⴰⵙ ⵏⵏⵙ 

ⵉⵎⵎⵉⴳⵍ ⴳ ⵉⵎⵉ ⵏ ⵜⴰⴷⴷⴰⵔⵜ. ⵉⴳⵏⵜ ⵙⴰⵀ, ⵔⵡⵍⵏⵜ, 

ⵜⵜⴰⵣⵣⴰⵍⵏⵜ ⵏⵜⵜⴰⵜ ⴷ ⵉⵍⵍⵉⵙ. ⵜⴰⵎⵟⵟⵓⴹⵜ ⵜⵓⵃⵃⵍ ⵎⴰⵄⴰⵜⵛ 

ⵜⵏⵊⵊⵎ ⴰ ⵜⴰⵣⵣⵍ ⵎⴰⵖⵔ ⴷ ⴰ ⵜⵜⴰⵔⵓ, ⵜⵓⴳⵓⵔ, ⵜⵓⵍⵉ ⵜⴽⴱⴱⵛ ⴳ 

ⵜⵉⵊⵖⵜ, ⵜⵥⵕⵉ ⵜⵜ ⵜⵔⴳⵓ ⵜⴷⵄⵙ ⴼⵍⵍⴰⵙ, ⵜⵟⵟⴼ ⵜⵜ, 

ⵜⴻⵜⵜⵛⵉ ⵜⵜ.  

 ⵜⴰⴱⵓⵛⵉⵍⵜ, ⵜⵍⵖⵙ360 ⴳ ⵔⵔⴷⴰⵢⴷ361 ⴷⵉⵏ. ⵎⵉ ⵜⵥⵕⵉ 

ⵜⵜ ⵜⵔⴳⵓ! ⵜⴰⵎⵟⵟⵓⴹⵜ ⵜⴰⴷⵉⵙⵜ ⵏⵏⵙ ⵜⴻⵜⵛⵓⵕ, ⵜⴻⵜⵜⴰⵔⵓ ⴳ 

ⵜⴰⴷⵉⵙⵜ ⵏⵏⵙ ⴰⵖⵛⵛⵉⵔ, ⵉⵇⵇⵉⵎ ⴳ ⵉⵀⴷⵕⴰⵛ ⴷⵉⵏ ⵏ ⵢⴰⴷⵊ 

ⵏⵏⵙ. ⵜⵔⴳⵓ  ⵎⴰⵢ ⵜⴻⵜⵛⵓⵕ ⵜⴰⴷⵉⵙⵜ ⵏⵏⵙ, ⵜⵓⴳⵓⵔ ⴷ ⵜⴷⴷⵊⵉ 

ⵜⵜ, ⵎⵉ ⵜⵥⵕⵉ ⵜⵜ. ⵜⴱⵓⵛⵉⵍⵜ ⵜⴷⴷⵊⴰ ⵜⵔⴳⵓ ⵜⴻⵜⵇⵇⴰ, 

ⵜⴼⴼⵖ, ⵜⵅⵡⴰ362 ⴰⴱⴱⵉⵛⵉⵍ363 ⴷⵉⵏ ⵓⵡⵡⴰⵙ ⴷ ⵜⴽⵎⴽⵎⵜ364 

 
360  ⵜⴼⴼⵔ 
361  ⵔⵔⴷⴰⵢⴷ: ⴰⵢⵏⵏⴰ ⵏ ⵓⴷⵖⴰⵔ ⵉⵍⵍⴰⵏ ⵜⴰⵎⴰ ⵏ ⵜⴰⴷⴷⴰⵔⵜ ⵏ ⵜⵔⴳⵓ 
362  ⵜⵓⵙⵢ, ⵜⵓⵡⵢ 
363  ⵙ ⵓⵏⴰⵎⴽ ⵏ ⵜⵙⵍⵎⵢⴰ, ⴰⵙⵎⵥⵢ ⵏ ⵓⴱⵓⵛⵉⵍ 

ⵜ ⴳ ⵉⵛⵍⵜⴰⵜ ⵏ ⵢⴰⴷⵊ ⵏⵏⵙ ⴷ ⵜⵙⵏⵉⴱⵉⵜ ⴳ ⵓⴱⵉⴱⴱⵉⵛ ⵏ ⵢⴰⴷⵊ 

ⵏⵏⵙ ⴷ ⵜⵓⵡⵉ ⵓⵡⵡⴰⵙ ⴷⵉⵏ, ⵜⵓⴳⵓⵔ, ⵜⵇⵇⵉⵎ ⵜⴻⵜⵜⵏⵏⵟ ⵙⵙⵉⵙ 

ⵊⴰⵔ ⵜⵉⴷⴷⴰⵔ, ⵜⵅⵙ ⵎⴰⵏⵜ ⴰ ⵉⵙⵏⴱⵉ ⵓⵡⵡⴰⵙ ⴷ ⵜⵎⵎⴰⵍ ⴰⵙⵏ 

ⵉⵍ ⵉⵡⴷⴰⵏ ⵎⴰⵜⵜⴰ ⵜⵉⴳⴰ ⴷⵉⵙⵏ ⵜⵔⴳⵓ, ⵙⵙⵏⴱⴰⵢⵏⵜ ⵜ365 

ⵜⵙⴷⵏⴰⵏ366. 

   ⵜⵇⵇⵉⵎ ⴷ ⵜⴰⵢⵢⴰ, ⵜⵥⵥⴰⴹ ⵉⵍ ⵉⵡⴷⴰⵏ, ⵜⴻⵜⵜⴰⵡⵉ ⴰⵙⵏ ⴷ 

ⴳ ⵉⵙⵖⴰⵔⵏ ⴷ ⵜⴼⵕⵕⵟ ⴰⵙⵏ ⴳ ⵜⵉⴷⴷⴰⵔ ⵏⵏⵙⵏ ⴷ ⵜⵟⵏⵏⵉⴷ367  

ⴳ ⵡⴰⵎⴰⵏ ⵙⴳ ⵜⵉⵏⴰ368 ⵉⵍ ⵉⵡⴷⴰⵏ ⴱⴰⵛ ⴰ ⵜⵙⵜⵜⵛ ⵓⵡⵡⴰⵙ, 

ⵜⵏⵙⵙ ⵜⵍⵍⵓⵥ ⴱⴰⵛ ⵖⵉⵔ ⴰ ⵜⵇⵡⵡⵜ369 ⴰⴱⴱⵉⵛⵉⵍ ⴷⵉⵏ.   

   ⵓⴳⵓⵔⵏ ⵡⵓⵙⵙⴰⵏ ⴷ ⵉⵙⴳⴳⵯⴰⵙⵏ, ⴷ ⵏⵜⵜⴰ ⵜⵏⴽⴽⵍ ⴷ ⴳⴳⵉⵟ 

ⴷ ⴳ ⵡⴰⵙⵙ ⴱⵕⵕⴰ ⴱⵕⵕⴰ ⵍⵏⵏ ⵉⵇⵇⵉⵎ ⴷ ⴰⵎⵇⵇⵔⴰⵔ ⵓⵡⵡⴰⵙ 

ⴷⵉⵏ. ⴰⵙⵙ ⵙⴳ ⵡⵓⵙⵙⴰⵏ, ⵜⵓⴳⵓⵔ ⵜⵙⵔⵃ ⴰ ⴷ ⵜⴰⵡⵉ ⵉⵙⵖⴰⵔ, 

ⵜⵥⵕⴰ ⴰⵖⵔⵓ ⵏ ⵜⵃⴷⴷⵓⵇⵜ, ⵉⴼⴼⵖ ⴷ ⵙⴳ ⵡⵓⴷⵎ ⵏ ⵜⵎⵓⵔⵜ, 

ⵜⵓⵙ ⴰⵙ ⴷ, ⵜⵇⵇⵉⵎ ⵜⵊⵀⵀⵔ, ⵜⵊⵊⵀⵕ370 ⴼⵍⵍⴰⵙ, ⵜⵓⵟⴰ ⴳ 

ⵜⵣⵡⵉⵔⵜ371 ⵜⴻⵜⵛⵓⵕ ⵙ ⵡⵓⵔⵖ, ⵜⵅⵡⴰ ⵜⵜ ⴷ ⵜⵓⵡⵉ ⵜⵜ 

ⵜⵃⵔⵣ372 ⵜⵜ, ⵜⵓⵙ ⴷ ⵉⵍ ⵓⵡⵡⴰⵙ ⴷ ⴰ ⵜⵥⵕ ⵉⵇⵇⵉⵎ ⴷ 

ⴰⵔⴳⴰⵣ ⵖⵏ ⵓⵍⵢⵓⵛ. ⵜⵡⵡⴰ ⴰⵙ: ⵓⵜⵍⴰⵢ ⴰ ⵉⵡⵡⴰ! ⵍⵓⴽⴰⵏ ⴰⴽ ⵓⵛⵖ 

ⴰⴷⵔⵉⵎ. ⵎⴰⵜⵜⴰ ⴷ ⴰ ⵜⵉⴳⴷ ⵙⵙⵉⵙ? ⵉⵡⵡⴰ ⴰⵙ: ⴷ ⴰⴷ ⴷ 

 
364 ⵜⴳⵏⵏⴹ 
365 ⵚⵚⵓⴹⵓⴹⵏⵜ ⵜ 
366  ⵜⵉⵡⵜⵉⵎⵉⵏ, ⵜⵉⵎⵖⴰⵔⵉⵏ, ⵜⵉⵎⵟⵟⵓⵜⵉⵏ 
367  ⵜⴻⵜⵜⴰⴳⵎ 
368  ⴰⵎⴰⴳⵓⵜ ⵏ ⵜⴰⵏⵓⵜ  
369  ⵙⴳ ⵍⵇⵓⵜ, ⴰⴷ ⴰⵙ ⴷ ⵜⴰⵡⵉ ⵓⵜⵜⵛⵓ 
370  ⴰⵔ ⵜⵇⵇⴰⵣ 
371  ⵜⴰⵅⴰⴱⵉⵜ, ⵜⴰⴱⵓⵇⵇⴰⵍⵜ 
372 ⵜⴼⴼⵔⵜ 

ⴰⵖⴻⵖ373 ⵙⵙⵉⵙ ⵜⵜⵢⵔⵜ374 ⴷ ⵜⴰⴽⵓⵔⵜ ⴷ ⴰ ⵏⵉⵔⴰⵔ 

ⵙⵙⵉⵙⵏ. ⵙⴳ ⵡⴰⵡⴰⵍ ⵏⵏⵙ ⵜⵓⴽⵣ ⵓⵡⵡⴰⵙ ⵓⵍⵢⵓⵛ  ⴷ ⴰⵏⵄⵏⵓⵛ. 

      ⴱⵕⵕⴰ ⴱⵕⵕⴰ, ⵜⵔⵏⵉ ⵉⵙⴳⴳⵯⴰⵙⵏ ⵉⵟⵏ ⵜⵓⵙ ⴰⵙ ⴷ ⵉⵍ 

ⵓⵡⵡⴰⵙ. ⵜⵓⵡⵡⴰ ⴰⵙ: ⵓⵜⵍⴰⵢ ⴰ ⵉⵡⵡⴰ! ⵍⵓⴽⴰⵏ ⴰⴽ ⵓⵛⵖ ⴰⴷⵔⵉⵎ. 

ⵎⴰⵜⵜⴰ ⴷ ⴰ ⵜⵉⴳⴷ ⵙⵙⵉⵙ? ⵉⵡⵡⴰ ⴰⵙ: ⴰ ⵓⵍⵜⵎⴰ ⴷ ⴰⵎ ⵉⴳⵖ 

ⵜⵍⴰⴱⴰ375 ⴷ ⵉⵕⴰⴹ, ⵏⵜⵛ ⴷ ⴰⴷ ⵉⴳⵖ ⴰⵃⵓⵍⵉ376 ⴷ 

ⵜⴽⵎⵉⵙⵜ377. ⵜⵡⵡⴰ: ⵓⵡⵡⴰ ⵓⵍⵢⵓⵛ  ⵎⵉ ⵉⵇⵇⵉⵎ ⴷ ⴰⵔⴳⴰⵣ! ⴷ 

ⵏⵜⵜⴰⵜ ⵜⵇⵇⵉⵎ ⵓⵙⵙⴰⵏ ⴷ ⵜⴻⵜⵜⴰⴳ ⴼ ⵜⵣⵡⵉⵔⵜ ⴷⵉⵏ. 

   ⵓⴳⵓⵔⵏ ⵉⵙⴳⴳⵯⴰⵙⵏ ⵉⵟⵏ ⴷ ⵜⵓⵙ ⴰⵙ ⴷ ⵉⵍ ⵓⵡⵡⴰⵙ. ⵜⵡⵡⴰ 

ⴰⵙ: ⵓⵜⵍⴰⵢ ⴰ ⵉⵡⵡⴰ! ⵍⵓⴽⴰⵏ ⴰ ⵏⴰⴼ ⵜⴰⵣⵓⵔⵉⵢⵜ ⵏ ⵉⴷⵔⵉⵎⵏ. 

ⵎⴰⵜⵜⴰ ⴷ ⴰ ⵜⵉⴳⴷ ⵙⵙⵉⵙ ⵓⵜⵍⴰⵢ. ⵉⵡⵡⴰ ⴰⵙ, ⴰ ⵙⵍ ⴰ ⵓⵍⵜⵎⴰ: 

ⵜⵖⵍⴷ ⵎⵉ ⵙⵙⵏⵖ ⵎⴰⵜⵜⴰ ⵜⴻⵜⵜⴳⴷ ⴷ ⵡⴰⵙⵙ ⵓⴽⵍ ⴷ ⵜⵛⵎⵎ 

ⵜⴻⵜⵜⵏⴽⵍⴷ378 ⴷ ⵉⵡⵡⴰ ⴰⵙ: ⴷ ⴰ ⵏⴰⵖ ⴰⵖⵢⵓⵍ ⴰ ⵏⴰⵡⵉ ⴼⵍⵍⴰⵙ; ⴷ 

ⵓⵍⵖⵎ ⴷ ⴰ ⵏⴽⵔⵣ ⴼⵍⵍⴰⵙ; ⴷ ⵜⴰⵜⵜⵏ, ⴷ ⵜⵖⴰⵟⵟⵏ ⴷ ⴰ ⵏⵉⴳ 

ⵜⴰⴷⴷⴰⵔⵜ ⴰⵎ ⵉⵡⴷⴰⵏ ⴷ ⴰ ⵏⵇⵇⵉⵎ ⴷⵉⵙ. ⵜⵉⴳⴰ ⵙⴰⵀ , ⵜⵡⵡⴰ 

ⵊⴰⵔⴰⵙ ⴷ ⵢⵉⵎⴰⵏ ⵏⵏⵙ. ⵜⵓⵡⵡⴰ ⴰⵙⵙ ⴰ ⵓⵡⵡⴰ ⵉⵇⵇⵉⵎ ⴷ 

ⴰⵜⵔⵔⴰⵙ, ⵜⵓⵡⵉ ⴷ ⵜⴰⵣⵓⵢⵔⵜ ⴷⵉⵏ, ⵓⵖⵏ ⴰⵖⵢⵓⵍ ⴷ ⵓⵍⵖⵎ ⴷ 

ⵜⵉⵡⵅⵙⵉⵜⵉⵏ ⴷ ⵉⴳⵏ ⵜⴰⴷⴷⴰⵔⵜ ⴷ ⵇⵇⵉⵎⵏ ⴷ ⵉⵎⴱⵙⴰⵟ ⵏⵜⵜⴰⵜ 

ⴷ ⵓⵡⵡⴰⵙ. 

 
373  ⴰⴷ ⴷⵙⵖⵖ 
374  ⵙⴳ ⵜⵓⵔⴰⵔⵉⵏ  
375  ⵢⴰⵏ ⵡⴰⵏⴰⵡ ⵙⴳ ⵜⵎⵍⵙⴰ ⵏ ⵜⵓⵜⵎⵉⵏ ⵏ ⵉⵎⴰⵣⵉⵖⵏ ⵏ ⵍⵉⴱⵢⴰ ⴰⵎ ⵓⵃⵏⴷⵉⵔ 
376  ⴰⵏⴰⵡ ⵏ ⵜⵎⵙⵍⴰ ⵏ ⵉⵔⴳⴰⵣⵏ ⵣⵓⵏ ⴷ ⴰⵥⵏⵏⴰⵕ 
377  ⴰⵔⵉⴽⵉ 
378  ⵜⴽⴽⴰⵜ ⵜⴰⵎⵎⴰⵔⴰ, ⵜⴻⴳⴳ ⴳ ⵜⵡⵓⵔⵉ ⵉⵛⵇⵇⴰⵏ 

  ⴰⵙⵙ ⵙⴳ ⵡⵓⵙⵙⴰⵏ, ⵜⵓⵙⴰ ⴰⵙⵏ ⴷ ⵜⴰⴱⵉⵛⵉⵍⵜ 

ⵜⴰⵎⵃⵉⵍⵉⵍⵜ379, ⵜⵜⴻⵜⵜⵔ, ⵜⵓⵔ380 ⴰⵙ ⵓⵍⵜⵎⴰⵙ, ⵜⵇⵇⵉⵎ 

ⵜⵀⴷⵔⵣ381 ⵉⴷⵙ, ⵜⵓⵜⴼ ⵓⵍ ⵏⵏⵙ. ⵜⵡⵡⴰ ⴰⵙ: ⵄⵍⴰⵛ 

ⵜⵜⴻⵜⵜⵔⴷ? ⵜⵡⵡⴰ ⴰⵙ: ⴰ ⵓⵍⵜⵎⴰ ⵎⵉ ⵖⵔⵉ ⵉⵡⴷⴰⵏ ⴷ 

ⵜⴰⴳⵓⵊⵉⵍⵜ! ⵎⴰⵖⵔ ⴱⴰⴱⴰ ⴷ ⵢⵉⵎⵎⴰ ⵎⵎⵓⵜⵏ, ⵜⵅⵎⵎⴻⵎ ⴰⵎⵎⴰⵟⵓ 

ⴷ ⵜⵡⵡⴰ ⴰⵙ: ⵎⴰⵜⵜⴰ ⵜⵡⵡⵉⴷ ⴰⵎ ⴰⵖⴻⵖ ⵉⵍ ⵓⵡⵡⴰ? ⵜⵡⵡⴰ ⴰⵙ: 

ⴱⴰⵀⵉ ⴰⴷ ⵜ ⴰⵖⴻⵖ!  ⵜⵇⵇⵉⵎ ⵜⵉⵎⵜⵜⵔⵜ ⴷⵉⵏ ⵜⴻⵜⵜⴰⵙ ⴰⵙⵏ ⴷ, 

ⴷ  ⵜⵡⵡⴰ ⴰⵙ ⵜⴱⵓⵛⵉⵍⵜ ⵎⴰⴽ ⵉⵟⵕⴰ ⴷⵉⵙ ⵏⵜⵜⴰⵜ ⴷ ⵉⵡⴷⴰⵏ ⵏⵏⵙ 

ⴷ ⵓⵡⵡⴰⵙ382 ⴷ ⵜⵔⵏⵉ ⴳ ⵉⵅⵙⴰⵢ ⵏⵏⵙ ⴳⵓⴷⴰ ⴷ ⵜⵡⵡⴰ ⴰⵙ: ⵎⵉ 

ⴷ ⴰⵎ ⵉⴳⵖ ⴷ ⵜⴰⵎⵟⵟⵓⴹⵜ  ⵏ ⵓⵡⵡⴰ  ⴷ ⴰⵎ ⵉⴳⵖ ⴷ ⵉⵍⵍⵉ, ⴷ 

ⵓⵍⵜⵎⴰ, ⵜⵓⵖⵉ383 ⵜⵜ ⵉⵍ ⵓⵡⵡⴰⵙ, ⵜⵉⴳ ⴰⵙⵏ ⵉⵙⵍⴰⵏ ⴷ 

ⵉⵎⵇⵇⵔⴰⵔⵏ, ⵜⵙⵏⵊⴼ ⵜⵏ.  

   ⵓⴳⵓⵔⵏ ⵡⵓⵙⵙⴰⵏ ⴷ ⵉⵢⵢⵓⵔⵏ. ⴰⵙⵙ ⵙⴳ ⵡⵓⵙⵙⴰⵏ, ⵜⴰⵙⵍⵜ ⵏ 

ⵓⵡⵡⴰⵙ. ⵜⵡⵡⴰ ⴰⵙ ⵉⵍ ⵜⴰⵍⵓⵙⵜ ⵏⵏⵙ: ⴰⵙ ⴷ ⴷ ⴰ ⵏⵓⴳⵓⵔ ⴰ 

ⵏⵙⵙⵉⵔⴷ ⵉⵍⴰⵍⵍⵏ ⵏⵏⵖ ⴳ ⵜⴰⵏⵓⵜ.  ⵜⵡⵡⴰ ⴰⵙ: ⴱⴰⵀⵉ! ⵉⴳⵏⵜ ⵙⴰⵀ 

ⵓⴳⵓⵔⵏⵜ. ⵎⴰⵢ ⵓⵡⵟⵏⵜ ⵜⴰⵏⵓⵜ. ⵜⵡⵡⴰ ⴰⵙ ⵜⴰⵙⵍⵉⵜ ⵏ ⵓⵡⵡⴰⵙ: 

ⵜⵛⵎⵎ ⵙⵉⵔⴷ ⵉⵀⴹⵕⴰⵛ ⴷ ⵏⵜⵛ ⴰⴷ ⴼⵙⵔⵖ ⴼⵍⵍⴰⵎ, ⵜⵇⵇⵉⵎ, 

ⵜⵙⵙⴰⵔⴰⴷ ⵜⴱⵓⵛⵉⵍⵜ ⴷ ⵜⴰⵙⵍⵉⵜ ⵏ ⵓⵡⵡⴰⵙ, ⵜⴼⵙⵙⵔ ⴷⵉⵙⵏ 

ⴼ ⵜⵎⴰⵙⵉⵡⵉⵏ384, ⴷ ⵜⴻⵜⵜⴼⵜⴼ385 ⴷ ⵜⵙⵙⵓⴳⴳⵓⵔ ⴳ 

 
379  ⵜⴰⵎⵃⵉⵍⵉⵍⵜ: ⴰⵙⵎⵥⵢ ⵏ ⵜⵎⵃⵍⵉⵜ, ⵜⴰⴼⴰⵍⴽⴰⵢⵜ 
380  ⵜⵔⵥⵎ ⵜⵉⴼⵍⵓⵜ ⵏ ⵜⴰⴷⴷⴰⵔⵜ ⵏⵏⵙⵏ 
381 ⵜⵎⵙⴰⵡⴰⵍ ⵉⴷⵙ 
382  ⵉⵢⵢⵎⴰⵙ, ⴳⵯⵎⴰⵙ 
383  ⵜⵓⵡⵍ, ⵜⵙⵙⵏⵊⴼ, ⵜⵙⵜⴰⵀⵍ, ⵜⵙⵎⵔⵛ 
384  ⵉⴼⵔⴰⴳⴰⵏ (ⴰⴼⵔⴰⴳ), ⵉⵙⵍⵍⵉⵎⵏ 
385  ⵜⵔⵣⵣⵓ, ⵜⴻⵜⵜⵉⵏⵉⴳ, ⵜⵙⵏⵓⴱⴱⵓⵛ, ⵜⴻⵜⵜⵍⵢ 

ⵜⵉⵡⵟⵉⵄⵉⵏ386 ⵏ ⵜⵍⴼⵙⵉⵡⵉⵏ387 ⵎⴰⵖⵔ ⵜⵅⵙ ⴰⴷ ⵜⵏⵜ ⵜⵙⵜⵛ 

ⵉⵍ ⵜⴱⵓⵛⵉⵍⵜ ⵜⴻⵜⵜⵎⴳⴳⴷⴻⴷ ⵙⵙⵉⵙ ⴷ ⵉⵥⵟⵟⴰⴼ ⵡⵓⵍ ⵏⵏⵙ 

ⴼⵍⵍⴰⵙ. ⵜⵉⴳⴰ ⵙⴰⵀ, ⵜⵓⵡⵉ ⵜⵉⵡⵟⵉⵄⵉⵏ ⴷⵉⵏ ⴷ ⵜⴽⵔⴽⴱ388 

ⵜⵏⵜ ⴳ ⵓⵟⵎⵎⵉⵏ389,  ⴷ ⵜⵓⵡⵉ ⵜⵏⵜ ⵉⵍ ⵜⴰⵍⵓⵙⵜ ⵏⵏⵙ. ⵜⵡⵡⴰ ⴰⵙ: 

ⵏⵜⵛ ⵓⵡⵉⴷⵖ ⴰⵎ ⵙ ⴰⵎⵎⴰⵟⵓ ⵏ ⵓⵟⵎⵎⵉⵏ, ⴷ ⵜⴷⵊⵓⵍ390 ⴰⵙ. 

ⵜⵡⵡⴰ ⴰⵙ: ⵙ ⵢⵉⵅⴼ ⵏ ⵓⵡⵡⴰⵎ ⵍⵍⵉ ⵜⵅⵙⴷ ⵜ ⴳⵓⴷⴰ ⴰⴷ ⵜⵏⵜ 

ⵜⴻⵜⵜⵛⴷ, ⴷ ⴰ ⵜⵏⵜ ⵜⵥⵎⵟⵜ391 ⴷ ⵉⵥⵎⴰⵟ, ⵜⵓⵖⴰ ⵙ ⵡⴰⵡⴰⵍ 

ⵏⵏⵙ, ⵜⵥⵎⵟ ⵜⵏ ⵉⴽⵔⴽⵉⴱⵏ ⴷⵉⵏ ⵏ ⵓⵟⵎⵎⵉⵏ ⵍⵍⵉ ⴳ ⵡⴰⵎⵎⴰⵙ ⵏⵏⵙ 

ⵜⵉⵡⵟⵉⵄⵉⵏ ⴷⵉⵏ ⵏ ⵜⵍⴼⵙⵉⵡⵉⵏ, ⴷ ⵜⵙⵡⴰ ⴰⵎⴰⵏ, ⴷ ⵜⵇⵇⵉⵎ ⴷⵉⵏ 

ⵍⵏⵏ ⵙⵎⴷⴰⵏⵜ ⴷ ⵅⵡⴰⵏⵜ ⵉⵍⴰⵍⵍⵏ ⴷ ⵜⵍⴰⴱⵉⵡⵉⵏ ⵏⵏⵙⵏⵜ, ⵕⵡⵡⵃⵏⵜ. 

    ⴱⵕⵕⴰ ⴱⵕⵕⴰ, ⴳⴳⵓⵔⵏ ⵡⵓⵙⵙⴰⵏ ⴷ ⵉⵢⵢⵓⵔⵏ ⵜⵉⵡⵟⵉⵄⵉⵏ 

ⴷⵉⵏ, ⵕⴰⵃⵏⵜ ⴷ ⵉⵍⴼⵙⵉⵡⵏ ⴳ ⵜⴰⴷⵉⵙⵜ ⵏ ⵜⴱⵓⵛⵉⵍⵜ. ⵜⴰⴷⵉⵙⵜ 

ⵏⵏⵙ, ⵜⵇⵇⵉⵎ ⵣⵣⴰⵜⵙ ⴷ ⵜⵃⵓⵙⵙⵓ ⴳ ⵛⵔⴰ ⴳ ⵜⴰⴷⵉⵙⵜ ⵏⵏⵙ. 

ⵎⴰⵢ ⵜⴰⵙⵍⵜ ⵏ ⵓⵡⵡⴰⵙ ⵜⵥⵕⵉ ⵜⵜ ⵜⴰⴷⵉⵙⵜ ⵏⵏⵙ ⵜⵇⵇⵉⵎ 

ⵣⵣⴰⵜⵙ ⴷ ⵜⴰⵎⵇⵇⵔⴰⵔⵜ. ⴰⵙⵙ ⵙⴳ ⵡⵓⵙⵙⴰⵏ, ⵜⵓⵙ ⴷ 

ⵜⴰⵙⵍⵉⵜ ⵉⵍ ⵓⵜⵔⵔⴰⵙ ⵏⵏⵙ, ⵜⵡⵡⴰ ⴰⵙ: ⵎⴰⴽ ⵜⵛⴽ ⵎⵉ 

ⵜⵥⵕⵕⴷ? ⵉⵡⵡⴰ ⴰⵙ: ⵎⴰⵜⵜⴰ ⴷ ⴰⴷ ⵥⵕⵖ?  ⵜⵡⵡⴰ ⴰⵙ: 

ⵓⵍⵜⵎⴰⴽ,  ⵍⵍⵉ ⵜⴰⴷⵉⵙⵜ ⵏⵏⵙ ⵜⵇⵇⵉ ⵣⵣⴰⵜⵙ ⴰⵎ ⵓⵛⴱⴱⵓⵟ ⴷ 

ⵜⴰⵎⵇⵇⵔⴰⵔⵜ, ⴷ ⴰⵢⴷ ⴽⴰⵏ ⵎⵉ ⵜⵉⴳⴰ ⵛⵔⴰ ⴷ ⴰⵎⵄⴼⵓⵏ ⵓⵍ 

ⵉⵃⵃⵍⵉⵛ. 

 
386  ⵜⵉⴳⵍⴰⵢ, ⵜⵉⵎⵍⵍⴰⵍⵉⵏ, ⵜⵉⵎⴷⵊⴰⵔⵉⵏ 
387  ⵜⵉⴼⴰⵖⵔⵡⵉⵏ, ⵉⵍⴳⵎⴰⴹⵏ 
388  ⵜⴳⵔ ⵜⵏⵜ, ⵜⵎⴱⵔ ⵜⵏⵜ 
389  ⵢⴰⵏ ⵙⴳ ⵡⴰⵏⵡⵏ ⵏ ⵡⵓⵜⵛⵓ ⴳ ⵜⵎⵓⵔⵜ ⵏ ⵍⵉⴱⵢⴰ ⵉⴳⴰ ⵣⵓⵏ ⴷ ⵣⵣⵎⵉⵟⴰ, ⵙⵍⵍⵓ 
390  ⵜⴳⴳⵓⵍⴰ 
391  ⴰⴷ ⵜⵏⵜ ⵜⵍⵇⵇⵎ, ⴰⴷ ⵜⵏⵜ ⵜⵚⵕⴹ 

   ⵉⴽⴽⵔ ⴳ ⵜⴰⵎⵟⵟⵓⴹⵜ ⵏⵏⵙ, ⵉⵡⵡⴰ ⴰⵙ: ⴰⵡⴰⵍ ⵉⴷ, ⵎⵉ ⵉⵍⵍⴰ 

ⵎⵉ ⵅⵙⵖ ⴰⴷ ⵜ ⵙⵍⵖ ⴳ ⵓⵍⵜⵎⴰ, ⵙⵙⵏⵖ ⵜⵜ. ⵢⴰ ⵡⴷⴷⵉ ⵎⵉ 

ⵜⴻⵜⵜⴳ ⴳ ⵛⵔⴰ ⴰ ⵡⴷⴷ. ⵜⵡⵡⴰ ⴰⵙ: ⴽⴰⵏ ⵜⵖⵍⵍⴷ ⵙⴽⵔⴽⵓⵙⵖ 

ⴰⴷⵉⵏ ⵓⵍⵜⵎⴰⴽ ⵜⵍⵍⴰ, ⵓⴳⵓⵔ ⴰⵙ, ⵥⵕⵉ ⵜⵜ ⵙ ⵜⵉⵟⵟⴰⵡⵉⵏ ⵏⵏⴽ ⴷ 

ⵜⵔⵏⵉ ⵜⵡⵡⴰ ⴰⵙ:  ⴱⵕⵕⴰ ⴰⵙ, ⵎⵍ ⴰⵙ: ⵔⵣⵡ ⵉⵢⵉ ⴷ392 

ⵜⵛⵓⵡⵛⴰ ⵉⵏⵓ ⵜⵜⴻⵜⵜ ⴳⴷⵉ ⴷ ⴰ ⵜⵥⵕⴷ ⵙ ⵜⵉⵟⵟⴰⵡⵉⵏ ⵏⵏⴽ. 

       ⵢⴰ ⵃⵏⵏⴰ! ⵜⴻⵜⵜⵛⵓⵕ ⴰⵙ ⵓⵍ ⵏⵏⵙ ⴼ ⵓⵍⵜⵎⴰⵙ ⵎⴰⵖⵔ ⵉⵟ ⵓⴽⵍ 

ⴷ ⵏⵜⵜⴰⵜ ⵜⴻⵜⵜⵏⵓⴳⴳⵓ ⴼⵍⵍⴰⵙ, ⴷ ⵉⵇⵇⵉⵎ ⵉⵟ ⴷⵉⵏ, ⵉⵜⵜⵅⵎⵎⴻⵎ 

ⵎⵉ ⵉⴷⵔ ⴰⵙ ⵢⵉⵟⵚ. ⵉⵣⵔⴰⵇ ⵏ ⵜⴼⵓⵢⵜ, ⵉⴽⴽⵔ, ⵢⵓⴳⵓⵔ ⵉⵍ 

ⵓⵜⵍⵎⴰⵙ. ⵉⵡⵡⴰ ⴰⵙ: ⴰ ⵉⵍⵍⵉⵙ ⵏ ⵢⵉⵎⵎⴰ, ⴰⵙⵙ ⴰ ⵎⵏⵉⵜ ⵎⵉ 

ⵜⵔⵣⵓⵢⴷ ⵉⵢⵉ ⴷ ⵜⵛⵓⵡⵛⴰ ⵉⵏⵓ ⴷ ⵓⵡⵡⴰⵙ ⵉⴷ, ⵜⵅⵙⵉ ⵜ ⴳⵓⴷⴰ 

ⴷ ⵍⵍⵉ ⵉⵅⵙⵉ ⵜ ⵖⵏ ⴰⵙ ⵉⵎⵍ ⴼⵍⵍⴰⵙ ⵜⴻⵜⵜⴳⵉ ⵜ, ⴷ ⵜⵓⵙ ⴷ 

ⵏⵜⵜⴰⵜ ⵉⴷⵙ ⴳ ⵜⵉⵟⵟ ⵏ ⵜⴼⵓⵢⵜ,  ⵉⵃⵓⵟⵟ ⵉⵅⴼ ⵏⵏⵙ ⴼ ⵓⴼⵓⴷ ⵏ 

ⵓⵍⵜⵎⴰⵙ, ⵜⵟⴱⴱⵚ, ⵜⵔⵣⵣⵓ ⴰⵙ, ⴷ ⵏⵜⵜⴰ ⵉⵇⵇⵉⵎ ⵉⵥⵕⵕ ⵉⵍ 

ⵜⴰⴷⵉⵙⵜ ⵏⵏⵙ ⴷ ⵜⴰⵎⵇⵇⵔⴰⵔⵜ ⴰⵎ ⵎⴰⴽ ⵜⵡⵡⴰ ⴰⵙ ⵜⵎⵟⵟⵓⴹⵜ 

ⵏⵏⵙ,ⵜⵙⵎⴷ ⴰⵙ ⵜⴰⵔⵣⵣⴰⵜ ⵏ ⵜⵛⵓⵛⴰ ⵏⵏⵙ, ⵉⴽⴽⵔ,  ⵢⵓⴳⵓⵔ ⴼ 

ⵉⵎⴰⵏ ⵏⵏⵙ, ⵉⵇⵇⵉⵎ ⵉⵜⵜⵅⵎⵎⴻⵎ ⵎⴰⴽ ⴷ ⴰ ⵉⴳ ⵉ ⵓⵍⵜⵎⴰⵙ . 

      ⴰⵙⵙ, ⵢⵓⵙ ⴰⵙ ⴷ, ⵉⵡⵡⴰ ⴰⵙ: ⴽⴽⵔ ⴰ ⵓⵍⵜⵎⴰ ⴷ ⴰ ⵏⵓⴳⵓⵔ 

ⴷ ⴰ ⵏⵙⵔⵃ ⵏⵜⵛ ⵉⴷⵎ ⵉⵍ ⵉⵙⵖⴰⵔⵏ. ⵜⵡⵡⴰ ⴰⵙ: ⴱⴰⵀⵉ! ⵖⵉⵔ 

ⵎⴰ ⵜⵓⴳⵓⵔⴷ ⵛ ⵙⴳⴷⵉ ⴳⵓⴷⴰ ⵕⴰⵀⵓ ⵓⵍⵜⵎⴰⴽ ⴷ ⵜⴰⵎⴰⵟⵓⵏⵜ. 

ⵉⴳⵏ ⵙⴰⵀ, ⵙⵙⴰⵇⵇⴷⵏ, ⵇⵇⵉⵎⵏ ⴳⴳⵓⵔⵏ, ⴳⴳⵓⵔⵏ ⵖⵉⵔ ⴷⴰⵀ, 

ⵖⵉⵔ ⴷⴰⵀ  ⵍⵏⵏ  ⵜⵓⵃⵃⵍ ⵓⵍⵜⵎⴰⵙ. ⵜⵡⵡⴰ ⴰⵙ: ⴰ ⵉⵡⵡⴰ! ⵏⵜⵛ, 

ⵓⵃⵃⵍⵖ  ⵎⴰⵄⴰⵜⵛ ⵏⵊⵊⵎⵖ ⴰⴷ ⵓⴳⵓⵔⵖ! ⵉⴳⵏ ⵙⴰⵀ, ⵓⵙⵏ ⴷ ⴰⴷⴷⵓ 

 
392  ⵣⵔⵓ, ⴰⴷ ⴰⵙ ⵜⵣⵔⵓ ⴰⵣⵣⴰⵔ ⵏⵏⵙ 

ⵏ ⵜⵉⵊⵖⵜ393, ⴳⵄⵎⵣⵏ394. ⵏⵜⵜⴰⵜ ⵙⴳ ⵜⴰⵃⵃⵍⴰ ⵉⴷⵔⵉ ⵜⵜ 

ⵢⵉⵟⵚ ⴷ ⵏⵜⵜⴰ ⵎⴰⵢ ⵉⵥⵕⵉ ⵜⵜ ⵜⵟⵟⵚ, ⵢⵓⴳⵓⵔ, ⵢⵓⴳⵍ 

ⵛⵛⵏⵏⵜ395 ⴳ ⵜⵉⵏⵖⵜ396, ⴷ ⵉⵙⵙⴰⵇⵇⴷ, ⵉⴷⵊⴰ ⵓⵍⵜⵎⴰⵙ ⴷⵉⵏ 

ⴱⴰⵛ ⴰ ⵜⵜ ⵜⵜⵛⵏ ⵡⵓⵛⵛⵏⴰⵡⵏ.  

   ⵏⵜⵜⴰⵜ, ⵎⴰⵢ ⵜⴽⴽⵔ ⵙⴳ ⵢⵉⵟⵚ, ⵜⵙⵍⵍ ⴳ ⵛⵛⵏⵏⵜ ⴷⵉⵏ, 

ⵜⴻⵜⵜⵅⵛⵅⵛ397 ⵎⴰⵖⵔ ⵜⴻⵜⵜⵏⴰⵛⴰ ⴳ ⵉⵖⵔⵡⵏ398 ⵏ ⵜⵉⵏⵖⵜ  ⵙⴳ 

ⵡⴰⵟⵓ. ⵜⵎⵎⴰⵍ ⵊⴰⵔⴰⵙ ⴷ ⵢⵉⵎⴰⵏ ⵏⵏⵙ: ⴰⵢⴷ ⴷ ⵓⵡⵡⴰ! ⵓⵍⵢⵓⵛ  

ⵉⵜⵜⴱⴱⵉ ⴳ ⵉⵙⵖⴰⵔⵏ! ⴷ ⵏⵜⵜⴰⵜ, ⵉⵔⵏⴰ ⴷⵉⵙ ⵢⵉⵟⵚ ⵙⴳ 

ⵜⴰⵃⵍⴰ ⴷ ⵉⵍⴼⵙⵉⵡⵏ ⵍⵍⵉ ⴳ ⵜⴰⴷⵉⵙⵜ ⵏⵏⵙ. ⵓⵡⵡⴰⵙ ⴷⵉⵏ, ⵉⴳⴰ 

ⵙⴰⵀ, ⵉⵔⵡⵍ ⴷ ⵉⴷⵊⵉ ⵜⵜ ⵜⵇⵇⵉⵎⵉ ⵜⵟⵟⵚ ⵍⵏⵏ ⵜⵎⵎⴰⵖ 

ⵜⴼⵓⵢⵜ. ⵎⴰⵢ ⵜⴽⴽⵔ ⵙⴳ ⵢⵉⵟⵚ, ⵜⵓⴼⴰ ⴷⴷⵓⵏⵉⵜ ⴷ ⵜⴰⵍⵍⵙⵜ. 

ⵜⵥⵕⴰ ⵙⴰⵀ, ⵜⵥⵕⴰ ⵙⴰⵀ, ⵜⵇⵇⵉⵎ ⵜⵙⵙⴰⵡⴰⵍ ⴼ ⵓⵡⵡⴰⵙ. ⵎⵉ 

ⵜⵓⴼⵉ ⵜ. ⵎⵉ ⵜⵓⴽⵣ ⵎⴰⵢ ⴰ ⵜⵓⴳⵓⵔ, ⵜⵓⵙ ⴷ ⵉⵍ ⵡⴰⵍⵍⴰⵖ ⵏ 

ⵜⵉⵊⵖⵜ, ⵜⵏⵙⴰ ⴷⵉⵏ. ⴷ ⵉⵟ ⴽⵓⵍ ⴷ ⵏⵜⵜⴰⵜ ⵜⵥⵕⵕ ⴳ ⵡⵓⵛⵛⵏⴰⵡⵏ 

ⵜⵜⵏⵏⵟⵏ ⴼⵍⵍⴰⵙ.  

       ⵎⴰⵢ ⵜⵣⵇⵔ ⵜⴼⵓⵢⵜ. ⴰⵎⵎⴰⵟⵓ, ⵢⵓⵙ ⴷ ⵓⵜⵔⵔⴰⵙ, 

ⵉⴱⴷⴷ ⴼⵍⵍⴰⵙ. ⵉⵡⵡⴰ ⴰⵙ: ⴷ ⵎⴰⵏⵜ ⵜⵛⵎⵎ ⴱⵏⴰⴷⵎ ⵖⵏ ⵜⵔⴳⵓ. 

ⵜⵡⵡⴰ ⴰⵙ: ⴷ ⴱⵏⴰⴷⵎ ⵅⵉⵔ ⵏ ⴱⴰⴱ ⵏⵏⴽ ⴷ ⵢⴰⴷⵊ ⵏⵏⴽ. ⵉⵡⵡⴰ ⴰⵙ: 

ⵎⴰⵜⵜⴰ ⵜⴻⵜⵜⴳⴳⴷ ⴷⴰⵀ?  ⵜⵡⵡⴰ ⴰⵙ ⵍⵍⵉ ⵉⵚⴰⵕ ⴷⵉⵙ ⴷ 

 
393  ⵉⴳⴳⵢ 
394  ⵇⵇⵉⵎⵏ, ⴳⴳⴰⵡⵔⵏ, ⵖⵊⴷⵎⵏ, ⵙⴽⴽⵉⵡⵙⵏ 
395 ⵜⵉⵇⵇⵉⵔⴱⵉⵜ, 
396  ⵜⵉⵡⵉⵏⵖⵜ 
397  ⵜⵜⵎⵏⵇⵇⴰⵔ 
398  ⵉⵇⵇⴱⴰ, ⴰⵛⵟⵃⴰⵏ 

ⵎⴰⵜⵜⴰ ⵜⵉⴳⴰ ⴷⵉⵙ ⵜⴰⵎⵟⵟⵓⴹⵜ ⵏ ⵓⵡⵡⴰⵙ ⴷ ⵎⴰⴽ ⵢⵓⵡⵉ ⵜⵜ ⴷ, 

ⴷ ⵉⴷⵊⵉ ⵜⵜ ⵓⵡⵡⵙ. 

      ⴰⵜⵔⵔⴰⵙ ⴷⵉⵏ, ⵎⴰⵏⵉ ⵉⵙⵍⴰ ⵜⴰⵏⴼⵓⵙⵜ ⵏⵏⵙ, ⵜⵙⵅⵅⴼⵜ, 

ⵢⵓⵡⵉ ⵜⵜ ⵉⴷⵙ, ⵢⵓⴳⵓⵔ ⴷ ⵇⵇⵉⵎⵏ ⴳⴳⵓⵔⵏ, ⴳⴳⵓⵔⵏ ⵍⵉⵏⵏ ⵓⵡⵟⵏ  

ⵜⴰⴷⴷⴰⵔⵜ ⵏⵏⵙ ⵃⴷⴷ ⵎⴰ ⵓⵡⵟⵏ, ⵢⵓⵙ ⴷ ⵉⵍ ⵜⵣⵔⵉⴱⵜ, 

ⵉⵡⴰⵣⴰ399 ⵙⴳ ⵉⵎⴳⵔⴰⵙ ⵏⵏⵙ ⴰⴱⵔⴽⵓⵙ400 ⴷ ⴰⵣⵡⵡⴰⵔ, 

ⵉⵖⵔⵙ ⵜ, ⴷ ⵉⵇⵇⵉⵎ, ⵉⵙⵜⵜⵛⴰⵢ ⴷⵉⵙ ⴳ ⵜⴰⴷⵓⵎⵜ ⵏ 

ⵓⴱⵔⴽⵓⵙ ⴷⵉⵏ, ⴷ ⵏⵜⵜⴰⵜ ⵜⵇⵇⵉⵎ ⵜⴼⵙⵙ401 ⴳ ⵉⵍⴼⵙⵉⵡⵏ ⴷⵉⵏ 

ⴰ ⵍⵃⴼⴹⵜ ⴷ ⵏⵜⵜⴰⵜ ⵜⴼⵙⵙ ⴷⵉⵙⵏ. ⴰⵙⵙ ⵙⵙⴰⴱⵄ, ⵜⴼⵙⴰ 

ⴰⵍⴼⵙⵉⵡ ⴰⵏⴳⴳⴰⵔⵓ ⵙⵙⵉⵙⵏ, ⵜⵇⵇⵉⵎ ⵜⵔⵏⵏⵉ ⵜⴻⵜⵜⵣⵡⵡⴰⵔ ⴷ 

ⵜⵚⵃⵃ402, ⴷ ⵜⵇⵇⵉⵎ ⵜⴻⵜⵜⵏⵉⵎⵥⵉⵜ ⵎⴰ ⵀⵏⴰⵛ, ⵢⵓⴳⵓⵔ. ⵉⵡⵡⴰ 

ⴰⵙ: ⴰ ⵜⵏⵊⴼ ⵙⴳⴷⵉ. ⵜⵡⵡⴰ ⴰⵙ: ⵉⵀ. ⵉⵏⵊⴼ ⵙⵙⵉⵙ, ⵜⵉⴳⴰ 

ⵉⴷⵙ ⵉⵖⵛⵉⵛⵉⵔⵏ. 

       ⵓⴳⵓⵔⵏ ⵉⵙⴳⴳⵯⵙⴰⵏ, ⴷ ⵏⵜⵜⴰⵜ ⵜⴷⴷⵔ ⵉⴷ ⵓⵔⴳⴰⵣ ⵏⵏⵙ 

ⵜⴰⵎⴷⴷⵓⵔⵜ ⵜⵣⵄⵎ. ⵎⵉ ⵉⴷⵊⴰ ⴳ ⵡⵓⵍ ⵏⵏⵙ ⵛⵔⴰ ⵍⵍⵉ ⵜⵅⵙⵉ ⵜ, 

ⵉⵜⵜⴰⵡⵉ ⴰⵙ ⵜ ⵉⴷ. ⴰⵙⵙ ⵙⴳ ⵡⵓⵙⵙⴰⵏ ⴷⵉⵏ, ⵉⵙⵜⵃⵃⵛ ⵜⵜ 

ⵓⵡⵡⴰⵙ, ⴷ ⵉⵡⵡⴰ ⴷ ⴰⴷ ⵓⴳⵓⵔⵖ ⴷ ⴰⴷ ⵙⵓⴳⴳⵔⵖ ⴼⵍⵍⴰⵙ. 

ⴱⴰⵍⴽ ⵓⵍⵢⵓⵛ  ⵜⴷⴷⵔ, ⴷ ⵏⵜⵛ ⵎⴰⴽ ⵉⴳⵉⵖ ⴷⵉⵙ ⵙⴰⵀ? ⴷ 

ⵏⵜⵜⴰⵜ, ⵜⵇⵇⵉⵎ ⴷ ⵜⴰⵢⵢⴰ ⴼ ⵍⵅⴰⵟⵕ ⵉⵏⵓ, ⵜⵜⴻⵜⵜⵔ ⴷ ⵜⴻⵜⵜⵏⴽⵍ 

ⴼⵍⵍⴰ ⴳⵓⴷⴰ ⴷ ⵏⵜⵛ ⵎⴰⴽ ⵓⵖⵉⵖ ⴰⵡⴰⵍ ⴷⵉⵙ, ⴷ ⵙⵍⵉⵖ ⴰⵡⴰⵍ ⵏ 

ⵜⵎⵟⵟⵓⴹⵜ ⵉⵏⵓ ⴷ ⵓⴷⵊⵉⵖ ⵜⵜ ⴳ ⵚⵚⵓⵡⵟ. ⵉⴽⴽⵔ ⴰⵙⵙ, 

ⵉⴼⴼⴰⵖ ⵏ ⵜⴼⵓⵢⵜ ⴷ ⵉⵃⵍⵍⵙ ⴼ ⵓⴳⵎⴰⵔ ⵏⵏⵙ ⴷ ⵉⵙⵙⴰⵇⵇⴷ ⴱⴰⵛ 

 
399 ⵉⵙⵜⵢ 
400  ⵉⵣⵉⵎⵔ, ⴰⵏⵓⴳⵓⴷ, ⴰⵍⵇⴰⵇ 
401  ⵜⵙⵀⵓⴽⵓⵔ,  ⵜⴻⵜⵜⵔⴰⵔⴰ 
402  ⵜⵊⵊⵉ, ⵜⴳⴳⵏⴼⴰ 

ⴷ ⴰ ⵉⵙⵓⴳⴳⵔ ⴼⵍⵍⴰⵙ. ⵎⵉ ⵉⵡⵡⴰ ⴰⵙ ⵃⵜⵜⴰ ⵉ ⵜⵎⵟⵟⵓⴹⵜ ⵏⵏⵙ, 

ⴷ ⵉⵇⵇⵉⵎ ⵉⵜⵜⵏⵏⵟ ⵊⴰⵔ ⵜⵎⵓⵔⴰⵡⵉⵏ ⵙⴳ ⵜⵎⵓⵔⴰ ⵉⵍ ⵜⵎⵓⵔⴰ, 

ⵉⵏⵜⵛⴷ ⴼⵍⵍⴰⵙ ⴳ ⵉⵡⴷⴰⵏ ⴷⵉⵙ. 

       ⴰⵙⵙ, ⵉⵥⵕⴰ ⵜⴰⴷⴷⴰⵔⵜ ⵜⴰⵟⵕⴼⴰⵏⵉⵜ, ⵉⴼⴰⵜ ⴰⵙ. 

ⵍⵓⵖⴷⴷⵉⵏ ⵓⵍⵜⵎⴰⵙ ⵜⵍⵍⴰ ⴷⵏⵏⴳ ⵚⵚⵟⵃ ⵜⴼⵙⵙⵔ ⴳ ⵜⵍⴰⴱⵉⵡⵉⵏ, 

ⵜⵥⵕⵉ ⵜ, ⵜⵓⴽⵣ ⵜ ⴷ ⵓⵡⵡⴰⵙ, ⵜⵀⵡⴰ ⵉⵍ ⵓⵜⵔⵔⴰⵙ ⵏⵏⵙ. ⵜⵡⵡⴰ 

ⴰⵙ: ⴰ ⴰⵚⴱⵉⵃ ⵏ ⵉⵡⴷⴰⵏ! ⴷⵉⵙ ⴰⵜⵔⵔⴰⵙ ⴳ ⵓⵖⵍⴰⴷ ⵣⵣⴰⵜ ⵏ 

ⵜⴰⴷⴷⴰⵔⵜ ⵏⵏⵖ ⴰⵎ ⵎⴰⴽ ⵍⵍⵉ ⵉⵙⵙⵓⴳⴳⵓⵔ ⴼ ⵛⵔⴰ. ⴼⴼⵖ ⴰⵙ! 

ⵙⵉⵜⴼ ⵜ ⵉⴷ! ⵉⵙⵍⴰ ⴰⵡⴰⵍ ⵏ ⵜⵎⵟⵟⵓⴹⵜ ⵏⵏⵙ, ⴷ  ⵢⵓⴳⵓⵔ ⴰⵙ, 

ⵉⴼⴼⵖ ⴰⵙ ⵉⴽⴽⵔⵔⵛ ⴷⵉⵙ, ⵉⵙⵙⵉⵜⴼ ⵜ, ⴷ ⵓⵛⴰⵏ ⴰⵙ ⴰⵎⴽⵍⵉ, 

ⵉⵜⵜⵛⴰ, ⵉⵙⵡⴰ. ⵜⵡⵡⴰ ⴰⵙ ⵉⵍ ⵓⵜⵔⵔⴰⵙ ⵏⵏⵙ: ⴷⵊ ⴰ ⵉⵏⵙ ⵖⵔⵏⵖ, 

ⵉⴱⴰⵏ ⴼⵍⵍⴰⵙ ⴷ ⴰ ⴱⵕⵕⴰⵏⵉ ⴼ ⵜⵎⵓⵔⴰ. ⵉⴳⴰ ⵙⴰⵀ, ⵉⴽⴽⵔⵔⵛ 

ⴷⵉⵙ ⴱⴰⵛ ⴰ ⵉⵏⵙ ⵖⵔⵙⵏ, ⴷ ⵉⵏⵙⴰ.  

      ⵛⵡⵉⵢⴰ ⴳ ⴷ ⴳⴳⵉⵟ, ⵎⴰⵢ ⵓⵙⵏ ⴷ ⴰⵔⴰ ⵏ ⵓⵍⵜⵎⴰⵙ ⴰⴷ 

ⵟⵟⵚⵏ, ⵡⵡⴰⵏ ⴰⵙ: ⴰ ⵉⵎⵎⴰ ⵎⵍ ⴰⵏⵖ403 ⵜⴰⵏⴼⵓⵙⵜ. ⵓⵙⵏ ⴷ ⵉⴷⵉⵙ 

ⵏ ⵢⴰⴷⵊ ⵏⵏⵙⵏ ⵇⵇⵉⵎⵏ ⵜⵅⵔⵔⴼ ⴰⵙⵏ ⴳ ⵜⵏⴼⵓⵙⵜ ⵏⵏⵙ ⵙⴳ ⵡⴰⵙⵙ 

ⵍⵍⵉ ⵜⵓⵔⵓ ⵜⵜ ⵢⴰⴷⵊ ⵏⵏⵙ ⴷ ⵎⴰⴽ ⵉⵚⴰⵕ ⴷⵉⵙⵏ ⴱⴰⴱⴰ ⵏⵏⵙ ⴷ 

ⵢⴰⴷⵊ ⵏⵏⵙ ⴷ ⵙⵜⵎⴰⵙ ⴷ ⵎⴰⴽ ⵜⴻⵜⵜⵛⵉ ⵜⵏ ⵜⵔⴳⵓ, ⴷ ⵎⴰⴽ ⵜⵅⵡⴰ 

ⵓⵡⵡⴰⵙ ⵙⴳ ⵉⵎⵉ ⵏ ⵜⵔⴳⵓ ⴷ ⵎⴰⴽ ⵜⵎⴳⴳⴷⴻⴷ ⵙⵙⵉⵙ ⴷ 

ⵜⵣⵍⴱⵃ ⵜⵜ ⵜⵎⵟⵟⵓⴹⵜ ⵏ ⵓⵡⵡⴰⵙ, ⵜⵙⵜⵛ ⴰⵙ ⵜⵉⵡⵟⵉⵄⵉⵏ ⵏ 

ⵜⵍⴼⵙⴰ ⴷ ⵎⴰⴽ ⵉⴷⵊⵉ ⵜⵜ ⵓⵡⵡⴰⵙ ⴳ ⵚⵚⵓⵡⵟ ⴷ ⵉⵔⵡⵍ 

ⴼⵍⵍⴰⵙ. ⵏⵜⵜⴰⵜ ⵜⵅⵔⵔⴰⴼ ⵉⵍ ⵡⴰⵔⴰ ⵏⵏⵙ ⴷ ⵓⵡⵡⴰⵙ ⴷⵉⵏ, ⵉⵙⵍⵍ 

ⵎⴰⵜⵜⴰ ⵜⵎⵎⴰⵍ ⴷ ⵏⵜⵜⴰⵜ ⵜⴻⵜⵜⵓⵍⴰⵢ ⵉⵍ ⵏⵏⵊ, ⵜⵅⵙⵉ ⵜ ⴰ ⵉⵙⵍ, 

ⵉⵙⵍⵍⴰ ⵍⵍⵉ ⵜⵡⵡⴰ ⵜ ⵉⵍ ⵡⴰⵔⴰ ⵏⵏⵙ, ⵢⵓⴽⵣ ⵜⵜ ⴷ ⵓⵍⵜⵎⴰⵙ. 

 
403  ⵙⵏⴼⵍⵓⵍ ⴰⵏⵖ, ⴰⵍⵙ ⴰⵖ 

       ⵉⴽⴽⵔ, ⵉⵏⴳⴳⵣ ⴳ ⵢⵉⵔⵉ ⵏⵏⵙ, ⴷ ⵉⵜⵜⵖⵎⵎⵔ ⵜⵜ ⴷ 

ⵉⵜⵜⵖⵎⵎⵔ ⴰⵔⴰ ⵏ ⵓⵜⵍⵎⴰⵙ ⴷ ⵓⵔⴳⴰⵣ ⵏⵏⵙ, ⵇⵇⵉⵎⵏ ⵏⵜⵜⴰⵜ ⵉⴷⵙ 

ⵜⵜⵏⴼⴼⴳⵏ, ⵉⵡⵡⴰ ⴰⵙ: ⵙⴰⵎⵃ ⵉⵢⵉ ⴷ ⴰ ⵓⵍⵜⵎⴰ, ⵏⵜⵛ ⴳⵉⵖ ⴳⴷⵎ 

ⴳⵓⴷⴰ ⴷ ⵙⵍⵉⵖ ⴰⵡⴰⵍ ⵏ ⵜⵎⵟⵟⵓⴹⵜ ⵉⵏⵓ. ⵉⵡⵡⴰ ⴰⵙ: ⵍⵍⵉ ⵜⵅⵙⴷ 

ⵉⵍ ⵜⵎⵟⵟⵓⴹⵜ ⵉⵏⵓ  ⴰⵙ ⵜ ⵉⴳⵖ; ⴰ ⵜⵜ ⵖⵔⵙⵖ; ⴰ ⵜⵜ ⵏⵖⴻⵖ; ⴰ ⵜⵜ 

ⵍⵡⵡⵃⵖ. ⵎⴰⴽ ⵜⵅⵙⴷ ⴰⵙ ⵉⴳⵖ? ⵜⵓⵜⵍⴰⵢ, ⵜⵡⵡⴰ ⴰⵙ: ⵙⴰⵎⵃⵜ 

ⴷ ⵜⴰⴳⵓⵊⵉⵍⵜ, ⵉⴽⴽⵔ ⵙⵙⵉⵏ, ⵉⵕⵡⵡⵃ ⵃⴷⴷ ⵎⴰ ⵢⵓⵜⴼ 

ⵜⴰⴷⴷⴰⵔⵜ ⵏⵏⵙ, ⵉⵥⵓⵕⵕⵉ ⵜⵜ ⵜⴰⵎⵟⵟⵓⴹⵜ ⵏⵏⵙ ⴷ ⵉⵔⵔⵉ ⵜⵜ 

ⵉⵍ ⵓⵖⵍⴰⴷ ⴰⵎ  ⵎⴰⴽ ⵢⵓⴼⵉ ⵜⵜ. 

          ⵓⵙⵉⵖ ⴷ ⵙⵙⵉⵙⵏ ⵙ ⵜⵉⵟⵟ ⵉⵏⵓ. ⵎⵉ ⵥⵕⵉⵖ ⵜⵏ! 

ⵜⴰⴼⵓⵏⴰⵙⵜ ⵏ ⵉⴳⵓⵊⵉⵍⵏ 

″ⵜ ⵜⵜⵜⵜⵜⵜ, ⵜⵜⵜⵜⵜⵜ ⵜⵜⵜⵜⵜ ⵜⵜⵜ ⵜⵜⵜ ⵜⵜⵜⵜⵜⵜⵜⵜ ⵜⵜⵜⵜⵜⵜⵜⵜ 

ⵜⵜⵜⵜⵜⵜ ⵜⵜⵜ ⵜⵜⵜⵜⵜⵜ ⵜ ⵜⵜⵜⵜ ⵜⵜ ⵜ ⵜⵜⵜⵜ ⵜⵜⵜⵜ ⵜ ⵜⵜⵜⵜⵜ ⵜⵜ 

ⵜⵜⵜⵜⵜ ⵜ ⵜⵜⵜⵜⵜ‶. 

                                                           

 

  

 

 

   

 

 

 

 

   ⴷⵉⵙ ⴰⵜⵔⵔⴰⵙ ⵖⵔⵙ ⴰⴱⵓⵛⵉⵍ ⴷ ⵜⴱⵓⵛⵉⵍⵜ, ⵢⴰⴷⵊ ⵏⵏⵙⵏ 

ⵜⵎⵎⵓⵜ ⴷ ⵜⴷⵊⵉ ⵜⵏ ⵉⵍ ⴱⴰⴱⴰ ⵏⵏⵙⵏ, ⴷ ⵜⴷⵊ ⴰⵙⵏ ⵜⴰⴼⵓⵏⴰⵙⵜ 

ⵜⴰⵥⵟⵟⴰⴼⵜ404, ⵢⵓⴳⵓⵔ ⴱⴰⴱⴰ ⵏⵏⵙⵏ, ⵉⵏⵊⴼ ⵜⴰⵎⵟⵟⵓⴹⵜ ⵉⵟⵏ, 

ⵜⵓⵔⵡ ⴰⵙ ⵖⵏ ⵢⵓⵡⵉ ⴷ ⵉⴷⵙ ⴰⴱⵓⵛⵉⵍ ⴷ ⵜⴱⵓⵛⵉⵍⵜ ⵉⵟⵏ. 

 
404  ⵜⵓⵏⴳⴰⵍⵜ, ⵜⴰⴱⴱⵔⴽⴰⵏⵜ, ⵜⴰⵙⴳⴳⴰⵏⵜ, ⵜⴰⴱⵅⵅⵓⵛⵜ 

ⴱⵕⴰⵀⵉⵎ ⵍⴽⴰⵡⵏⵉ 

ⵇⵇⵉⵎⵏ ⵉⵔⴱⵉⴱⵏ ⴷⵉⵏ ⵏ ⵜⵎⵟⵟⵓⴹⵜ ⵜⴰⵎⵣⵡⴰⵔⵜ ⵉⴷⵙ, ⵜⵏⵇⵇ 

ⴷⵉⵙⵏ ⵙ ⵓⵍⴰⵥ, ⴷ ⵜⵛⵛⴰⵜ ⴷⵉⵙⵏ ⴷ ⴰⵙⵙ ⵓⴽⵍ ⵏⵜⵜⵏⵉⵏ ⵏⴽⴽⵍⵏ405 

ⵙⵔⵔⵃⵏ ⴳ ⵉⵎⴳⵔⴰⵙ, ⵜⵜⴰⵡⵉⵏ ⴷ ⴳ ⵉⵙⵖⴰⵔⵏ,  ⵟⵏⵏⵉⵏ ⴳ ⵡⴰⵎⴰⵏ 

ⵙⴳ ⵜⴰⵏⵓⵜ. ⵍⴰⴽⵏ ⵜⵥⵕⵕ ⴷⵉⵙⵏ ⴷ ⵉⵣⵡⵡⴰⵔⵏ ⴷ ⵓⴷⵎⴰⵡⵏ ⵏⵏⵙⵏ 

ⵏⴰⵢⵔⵉⵏ ⵣⵡⵖⵏ ⴷ ⴰⵔⴰ ⵏⵏⵙ ⵏⵜⵜⴰⵜ, ⴳⴷⴷ ⵎⴰ ⴰⵙⵏ ⵜⴻⵜⵜⵓⵛ ⵓⵜⵜⵛⵓ 

ⵜⵜⵛⵢⴰⵏⴰⵏ ⴷ ⵡⵓⵜⵜⵛⵓ ⵍⵍⵉ ⵜⵜⵓⵛⴰ ⴰⵙⵏ ⴷⵉⵙ ⵎⵉ ⵉⵜⵜⴼⴼⵖ 

ⴼⵍⵍⴰⵙⵏ.  

   ⵎⴰⴽ ⴰ ⵜⵉⴳ! ⵎⴰⴽ ⴰ ⵜⵉⴳ ⵙⴳ ⵓⵜⵜⵎⴳⴷⴻⴷ! ⵜⵅⵎⵎⴻⵎ 

ⵜⵓⴳⵓⵔ. ⵜⵡⵡⴰ ⴰⵙ ⵉⵍ ⵎⴻⵎⵎⵉⵙ: ⵓⴳⵓⵔ! ⵙⵔⵃ ⵉⴷ ⵏ ⴰⵢⵜⵎⴰⴽ, 

ⴷ ⵥⵕⵉ ⵜⵏ. ⵎⴰⵜⵜⴰ ⵜⵜⴻⵜⵜⵏ, ⴷ ⵙⴻⵙⵙⵏ? ⵉⴳⴰ ⵙⴰⵀ ⵉⵙⵔⵃ 

ⵉⴷⵙⵏ ⴰⵙⵙ ⵙⴳ ⵡⵓⵙⵙⴰⵏ ⴳ ⵉⴷⵊⵏ ⵙⴳ ⵉⵙⴰⴼⴼⵏ, ⵎⴰⵢ ⵍⵍⵓⵥⴻⵏ, 

ⵡⵡⴰⵏ ⴰⵙ ⵉⵍ ⵡⵡⴰⵜⵙⵏ ⵙⴳ ⴱⴰⴱⴰ ⵏⵏⵙⵏ: ⵜⵍⵍⵓⵥⵜ? ⵉⵡⵡⴰ ⴰⵙⵏ: 

ⵍⵍⵓⵥⵖ! ⵡⵡⴰⵏ ⴰⵙ: ⴷ ⴰ ⵏⵜⵜⵛ ⵛⵔⴰ, ⴷ ⵎⵉ ⴰ ⵜⵎⵍⴷ ⴼⵍⵍⴰⵙ ⵉⵍ 

ⵢⴰⴷⵊ ⵏⵏⴽ, ⵉⵡⵡⴰ ⴰⵙⵏ: ⴱⴰⵀⵉ! ⵓⵙⵏ ⴷ ⵉⴷⵉⵙ ⵏ ⵜⴼⵓⵏⴰⵙⵜ ⵏⵏⵙⵏ 

ⵜⴰⵥⵟⵟⴰⴼⵜ ⵍⵍⵉ ⵜⴷⵊⴰ ⴰⵙⵏ ⵜⵜ ⵢⴰⴷⵊ ⵏⵏⵙⵏ, ⵡⵡⴰⵏ ⴰⵙ: ″ⴰ 

ⵜⴰⴼⵓⵏⴰⵙⵜ ⵏ ⵢⵉⵎⵎⴰ! ⵏⵍⵍⵓⵥ! ⵓⵛ ⴰⵏⵖ ⴰ ⵏⵜⵜⵛ!‶. ⵜⵉⴳⴰ ⵙⴰⵀ, 

ⵜⴱⴷⴷ, ⵜⵥⴳⴳⵟ406 ⵜⵉⵙⴽⵉⵏ407 ⵏⵏⵙ ⵀⵓⴳⴳⴰⵏ ⴷ ⵜⵉⵢⵢⵏⵉ, 

ⵙⵡⵏ ⴰⵖⵉ, ⵜⵜⵛⵏ ⵜⵉⵢⵢⵏⵉ ⵏⵜⵜⵏⵉⵏ ⴷ ⵡⵡⴰⵜⵙⵏ, ⵜⵓⴳⵓⵔ ⵜⴼⵓⵏⴰⵙⵜ, 

ⵜⵔⵜⵜⵄ. 

  ⵎⴰⵢ ⵓⵙⵏ ⴷ ⴰⴷ ⵕⵡⵡⵃⵏ408 ⵏⵀⵎⵏ ⵜⵉⵡⵅⵙⵉⵜⵉⵏ409 ⴷ 

ⵜⴼⵓⵏⴰⵙⵜ ⵏⵏⵙⵏ ⵓⴳⵓⵔⵏ. ⴷ ⵎⴰⵢ ⵓⵡⴹⵏ ⵜⴰⴷⴷⴰⵔⵜ ⵏⵏⵙⵏ. ⵜⵟⵟⴼ 

 
405 ⵙⵡⵓⵔⵉⵏ ⵙ ⵓⵎⵎⵔⵜ, ⵅⴷⴷⵎⵏ ⵙ ⵔⵔⵜ 
406  ⵜⵙⵓⴳⴳⵣ ⴷ 
407 ⵉⵡⵕⴻⵕⵕⴰⵢⵏ 
408 ⴰⴷ ⵓⵖⵓⵍⵏ, ⴰⴷ ⴷⵡⵍⵏ, ⴰⴷ ⵄⵢⴷⵏ, ⴰⴷ ⵓⵔⵔⵉⵏ, ⴰⴷ ⵏⵏⴹⵏ 
409  ⵓⵍⵍⵉ, ⵜⴰⵜⵜⵏ 

ⵜⵎⵟⵟⵓⴹⵜ ⵏ ⴱⴰⴱⴰ ⵏⵏⵙⵏ ⵎⴻⵎⵎⵉⵙ, ⵜⵇⵇⵉⵎ ⵜⵇⵙⵇⵙ410 ⴷⵉⵙ 

ⴼ ⵎⴰⵜⵜⴰ ⵜⵜⴻⵜⵜⵏ ⵓⵡⵡⴰⵙ ⴷ ⵓⵍⵜⵎⴰⵙ ⴳ ⵍⵖⴰⴱⵜ, ⵉⵡⵡⴰ ⴰⵙ: 

ⵉⵢⵉⵀ ⴰ ⵉⵎⵎⴰ! ⵎⴰⵜⵜⴰ ⴷ ⴰⵎ ⵎⵍⵖ? ⵎⵓⵏⴻⵏ ⵙ ⵓⵍⴰⵥ, ⵜⵜⴻⵜⵜⵏ ⴳ 

ⵜⵉⴳⴰ411, ⵜⵡⵡⴰ ⴰⵙ: ⵜⵛⴽ ⴰ ⵎⴻⵎⵎⵉ ⵜⵙⴽⵔⴽⵓⵙⴷ ⵎⵉ ⵜⵅⵙⴷ 

ⴰ ⵢⵉ ⵜⵎⵍⴷ. ⵜⵉⴳⴰ ⵙⴰⵀ. ⴰⵙⵙ ⵉⵟⵏ, ⵜⵏⴽⵉ ⵉⴷⵙⵏ ⵉⵍⵍⵉⵙ, 

ⵜⵙⵔⵃ ⵉⴷⵙⵏ ⴷ ⵎⴰⵢ ⵢⵓⵡⴹ ⴰⵣⵍ, ⵍⵍⵓⵥⵏ. ⵡⵡⴰⵏ ⴰⵙ: ⴰ ⵓⵍⵜⵎⴰ! 

ⴷ ⴰ ⵏⵜⵜⵛ ⵛⵔⴰ, ⴷ ⵎⵉ ⴰ ⵜⵎⵍⴷ ⴼⵍⵍⴰⵙ ⵉⵍ ⵢⴰⴷⵊ ⵏⵏⵎ, ⵜⵡⵡⴰ 

ⴰⵙⵏ: ⴱⴰⵀ! ⵓⵙⵏ ⴷ ⵉⵍ ⵜⴼⵓⵏⴰⵙⵜ. ⵡⵡⴰⵏ ⴰⵙ: ″ⴰ ⵜⴰⴼⵓⵏⴰⵙⵜ ⵏ 

ⵢⴰⴷⵊ ⵏⵏⵖ! ⵏⵜⵛⵉⵏ ⵏⵍⵍⵓⵥ, ⵓⵛ ⴰⵏⵖ ⴰ ⵏⵜⵜⵛ!‶. ⵜⴱⴷⴷ ⴰⵙⵏ, ⵥⵥⴳⵏ 

ⵜⵜ, ⴷ ⵜⵙⴳⴳⵜ ⴰⵙⵏ ⵜⵉⵙⴽⵉⵏ ⵏⵏⵙ; ⵜⵉⵢⵢⵏⵉ, ⵜⵜⵛⵏ ⵜⵉⵢⵢⵏⵉ, 

ⵙⵡⵏ ⴰⵖⵉ ⵏⵜⵜⵏⵉⵏ ⴷ ⵓⵜⵍⵎⴰⵜⵙⵏ. 

  ⵜⴰⴱⵓⵛⵉⵍⵜ, ⵜⵅⵎⵎⴻⵎ ⴳ ⵡⴰⵡⴰⵍ ⵍⵍⵉ ⵜⵡⵡⴰ ⴰⵙ ⴼⵍⵍⴰⵙ 

ⵢⴰⴷⵊ ⵏⵏⵙ, ⵜⵅⵎⵎⴻⵎ, ⵜⵅⵎⵎⴻⵎ. ⵜⵉⴳⴰ ⵙⴰⵀ, ⵜⵓⵡⵉ 

ⵜⴰⴳⵎⵎⵉⵎⵜ412 ⵏ ⵡⴰⵖⵉ ⴳ ⵉⵎⵉ ⵏⵏⵙ ⴷ ⵜⵉⵢⵢⵏⵉⵢⵜ ⴳ 

ⵓⵛⴽⵍⵓⵍ413 ⵏⵏⵙ, ⵎⴰⵢ ⵕⵡⵡⵃⵏ, ⵜⵟⵟⴼ ⵜⵎⵟⵟⵓⴹⵜ ⵉⵍⵍⵉⵙ,  

ⵜⵡⵡⴰ ⴰⵙ: ⵉⵎⵉⵔ ⴰ! ⵎⵍ ⵉⵢⵉ ⴷ ⵎⴰⵜⵜⴰ ⵜⵜⴻⵜⵜⵏ, ⴷ ⵙⴻⵙⵙⵏ 

ⴰⵢⵜⵎⴰⵎ, ⵜⵙⴳⵓⴼⵙ ⵜⴱⵓⵛⵉⵍⵜ ⵊⵊⵖⵎⵜ ⵏ ⵡⴰⵖⵉ ⵙⴳ ⵉⵎⵉ ⵏⵏⵙ, 

ⵜⵙⵙⴼⵖ ⵜⵉⵢⵢⵏⵉⵢⵜ ⵙⴳ ⵓⵛⴽⵍⵓⵍ ⵏⵏⵙ. ⵜⵡⵡⴰ ⴰⵙ: ⴰ ⵉⵎⵎⴰ! 

ⴰⵢⴷ ⵎⴰⵜⵜⴰ ⵜⵜⴻⵜⵜⵏ, ⴷ ⵙⴻⵙⵙⵏ!  

    ⵜⴰⴼⵓⵏⴰⵙⵜ, ⵜⴻⵜⵜⵓⵛ ⴰⵙⵏ ⴳ ⵡⴰⵖⵉ ⴷ ⵜⵉⵢⵢⵏⵉ, ⵜⵔⵏⵉ 

ⵜⴻⵜⵜⵎⴳⴷⴻⴷ ⵙⵙⵉⵙⵏ ⵜⴰⵎⵟⵟⵓⴹⵜ ⵏ ⴱⴰⴱⴰ ⵏⵏⵙⵏ ⴷ ⵜⵓⵡⵡⴰ 

ⵜⴼⵓⵏⴰⵙⵜ ⵉⴷ ⵜⵅⵙ ⵉⵖⵔⴰⵙ! ⵎⴰⴽ ⴰ ⵜⵉⴳ, ⵎⴰⴽ ⴰ ⵜⵉⴳ. ⴰⵙⵙ 

 
410 ⵜⵙⵇⵙⵇⴰ, ⵜⵙⴻⵙⵜⴰⵏ 
411  ⵜⵓⴳⴰ, ⵉⵎⵖⴰⵢⵏ 
412  ⵜⴰⴳⵯⵎⵉⵎⵜ, ⵊⵊⵖⵎⵜ 
413  ⴰⵅⵕⵉⵟ, ⵜⴰⵙⵓⴼⵔⵜ, ⵍⵎⵓⵥⵉⵟ 

ⵙⴳ ⵡⵓⵙⵙⴰⵏ, ⵜⴹⴱⴱⵕ ⴼⵍⵍⴰⵙ ⵜⴰⵡⵙⵙⴰⵔⵜ. ⵜⵡⵡⴰ ⴰⵙ: ⴽⴰⵏ 

ⵜⵅⵙⴷ ⴰⵜⵔⵔⴰⵙ ⵏⵏⵎ ⴰ ⵉⵖⵔⵙ ⵜⴼⵓⵏⴰⵙⵜ ⵍⵎⵎⵉ ⴰⴷ ⴷ 

ⵉⵕⵡⵡⵃ, ⵉⴳ ⵉⵎⴰⵏ ⵏⵏⵎ ⴷ ⵜⴰⵎⴰⵟⵓⵏⵜ ⴷ ⵟⵟⵚ, ⴷ ⵉⴳ ⵜⴰⵟⵖⴰⵖⵜ 

ⴳ ⵉⵎⵉ ⵏⵏⵎ, ⴷ ⵎⵍ ⴰⵙ ⵓⵡⵉⵏ ⵉⵢⵉ ⴷ ⵉⵃⵍⴰⵢ414  ⵏⵏⵎ ⴳ ⵜⵙⴰ ⵏ 

ⵜⴼⵓⵏⴰⵙⵜ ⵉⴷ ⵜⴰⵥⵟⵟⴰⴼⵜ. 

      ⴱⵕⵕⴰ ⴱⵕⵕⴰ, ⵉⵕⵡⵡⵃ ⴷ ⵓⵜⵔⵔⴰⵙ ⵏⵏⵙ, ⵢⵓⴼⵉ ⵜⵜ 

ⵜⴽⵏⵏⴷⵔ415 ⵙⵍⵍⵏ ⴷⵉⵙ. ⵎⴰⵏⵉⵙ, ⴷ ⵎⴰⵏⵉⵙ, ⵜⵟⵟⵚ 

ⵜⴰⵎⵟⵟⵓⴹⵜ! ⵉⵡⵡⴰ ⴰⵙ: ⵎⴰⵜⵜⴰ ⴳⴷⵎ? ⵜⵡⵡⴰ ⴰⵙ: ⵏⵜⵛ ⴷ 

ⵜⴰⵎⴰⵟⵓⵏⵜ, ⵡⵡⴰⵏ ⵉⵢⵉ ⴷ ⵉⵃⵍⴰⵢ ⵏⵏⵎ ⵙⴳ ⵡⴰⵟⵟⴰⵏ ⴰ ⵜⴻⵜⵜⵛⴷ 

ⵜⵙⴰ ⵏ ⵜⴼⵓⵏⴰⵙⵜ ⵏⵏⴰⵖ ⵜⴰⵥⵟⵟⴰⴼⵜ. ⵉⵡⵡⴰ ⴰⵙ: ⴰⵢⴷ ⴷ 

ⵜⴰⴼⵓⵏⴰⵙⵜ ⵏ ⵡⴰⵔⴰ ⵉⵏⵓ ! ⵜⴷⵊⴰ ⵙⵏ ⵜⵜ ⵢⴰⴷⵊ ⵏⵏⵙⵏ. ⵎⵉ ⴰ ⵜⵜ 

ⵖⵔⵙⵖ! ⵜⵉⴳⴰ ⵉⵎⴰⵏ ⵏⵏⵙ  ⴷ ⵜⴰⵎⴰⵟⵓⵏⵜ ⴳⵓⴷⴰ, ⴷ ⴰ ⵜⵎⵎⵜ. 

      ⵢⵓⴳⵓⵔ, ⵢⵓⵡⵉ ⴷ ⵜⴰⵅⴷⵎⵉⵜ416, ⵉⵟⴱⴱⵚ ⴷ ⴰ ⵉⵊⵓⵔⵔ 

ⴼ ⵜⴼⵓⵏⴰⵙⵜ. ⴳⴷⴷ ⵎⴰ ⴳⵉⵏ ⴷⵉⵙ ⵡⴰⵔⴰ ⵏⵏⵙ ⵎⴰ ⴰ ⵜⵜ ⵉⵖⵔⵙ, 

ⵎⵉ ⵢⵓⴱⴰ ⴰ ⵉⵙⵍ ⴰⵡⴰⵍ ⵏⵏⵙⵏ. ⵜⴰⴼⵓⵏⴰⵙⵜ ⵎⴰⵢ ⵜⵥⵕⴰ ⵜⴰⵅⴷⵎⵉⵜ, 

ⵜⵔⵡⵍ, ⵢⵓⵙ ⴷ ⵉⵍ ⵉⴱⵓⵛⵉⵍⵏ ⵏⵏⵙ, ⵉⵇⵇⵉⵎ ⵉⵜⵜⵛⴰⵜ ⴷⵉⵙⵏ. 

ⵜⴼⵓⵏⴰⵙⵜ, ⵎⴰⵢ ⵜⵥⵕⴰ ⵎⴰⴽ ⵉⵜⵜⵛⴰⵜ ⴷⵉⵙⵏ ⴱⴰⴱⴰ ⵏⵏⵙⵏ, 

ⵙⵙⵅⴼⵏ ⵜⵜ, ⵜⵓⴳⵓⵔ ⵜⴱⴷⴷ ⴷ ⵏⵜⵜⵏⵉⵏ ⵇⵇⵉⵎⵏ ⴰ ⵙⵙⴰⵡⵍⵏ 

ⴼⵍⵍⴰⵙ: ″ⴰ ⵜⴰⴼⵓⵏⴰⵙⵜ ⵏ ⵢⵉⵎⵎⴰ ⴱⴷⴷ‶, ⵜⴱⴷⴷ ⵜⴼⵓⵏⴰⵙⵜ.   

        ⵉⵟⴱⴱⵚ ⴷ ⴰ ⵜⵜ ⵉⵖⵔⵙ ⵎⵉ ⵜⵓⴱⴰ ⵜⴰⵅⴷⵎⵉⵜ ⴰ ⵜⴰⵜⴼ ⴳ 

ⵓⴳⵍⵉⵎ ⵏⵏⵙ. ⵡⵡⴰⵏ ⴰⵙ: ″ⴰ ⵜⴼⵓⵏⴰⵙⵜ ⵏ ⵉⵎⵎⴰ! ⵏⵏⵖⵔⵙ!‶ ⵜⵓⵜⴼ 

 
414  ⵉⵙⴰⴼⴰⵔⵏ 
415 ⴰⵔ ⵜⵏⴷⴷⵔ 
416  ⵜⵓⵣⵣⴰⵍⵜ, ⵜⴰⴼⵔⵓⵜ, ⵜⴰⵊⵏⵡⵉⵜ 

ⴷⵉⵙ ⵜⴰⵅⴷⵎⵉⵜ ⴷ ⵜⵏⵏⵖⵔⵙ ⵜⴼⵓⵏⴰⵙⵜ. ⵎⴰⵢ ⵓⵙⵏ ⴷ ⴷ ⴰⵙ 

ⴽⴽⵙⵏ ⴰⴳⵍⵉⵎ ⵏⵏⵙ ⵎⵉ ⵢⵓⴱⴰ ⴰ ⵉⵎⵎⵓⴽⵙ. ⵉⴳⵏ ⵙⴰⵀ, ⵓⵜⵏ 

ⵉⴱⵓⵛⵉⵍⵏ, ⵇⵇⵉⵎⵏ ⵥⴳⴳⴰⵏ ⵙⴳ ⵜⵖⵔⵉⵢⵜ. ⵡⵡⴰⵏ ⴰⵙ: ″ⴰ 

ⵜⴰⴼⵓⵏⴰⵙⵜ ⵏ ⵉⵎⵎⴰ! ⵏⵏⵙⵍⵅ!‶, ⵙⵅⴼⵏ ⵜⵜ ⵜⴰⴼⵓⵏⵙⵜ ⵙⴳ 

ⵜⵖⵔⵉⵢⵜ ⵍⵍⵉ ⵜⵥⵕⵕ ⵜⵜⵓⵛⴰⵏ ⴰⵙⵏ ⴷⵉⵙ, ⵜⵏⵏⵙⵍⵅ. ⴷ ⵎⴰⵢ ⵓⵙⵏ 

ⴷ ⴷ ⴰ ⵜⵜ ⵥⵓⵏⴻⵏ.  ⵎⵉ ⵜⵓⴱⴰ! ⵓⵙⵏ ⴷ ⵉⵍ ⵉⴱⵓⵛⵉⵍⵏ ⵓⵜⵏ ⵜⵏ, ⴷ 

ⵓⵙⵏ ⴷ ⵉⵍ ⵜⴰⴼⵓⵏⴰⵙⵜ. ⵡⵡⴰⵏ ⴰⵙ: ⴰ ⵜⴼⵓⵏⴰⵙⵜ ⵏ ⵢⵉⵎⵎⴰ! ⵏⵏⵥⵓⵏ! 

ⵜⴰⴼⵓⵏⴰⵙⵜ ⵜⵏⵏⵥⵓⵏ ⵎⴰⵖⵔ ⵜⵥⵕⴰ ⵉⴱⵓⵛⵉⵍⵏ ⵎⴰⴽ ⵜⵜⵛⴰⵜⵏ ⴷⵉⵙⵏ, 

ⵥⵓⵏⴻⵏ ⵜⵜ ⴷ ⵃⵓⵟⵟⵏ ⵜⵜ ⴷ ⴰⴳⵓⴷⴰⵢ, ⵏⵖⵍⵏ ⴰⵢⵙⵓⵎ ⵏⵏⵙ ⴳ 

ⴰⵢⴷⵓⵔ, ⵉⵇⵇⵉⵎ ⵓⵢⵙⵓⵎ ⴷⵉⵏ ⵉⵜⵜⴰⵢⵣⴰⴳ ⴷ ⴰⵢⴷⵓⵔ ⴷⵉⵏ 

ⵉⵜⴰⴱⵔ ⴷ ⵓⵢⵙⵓⵎ ⵎⵉ ⵢⵓⴱⴰ ⴰ ⵉⵟⴰⴱ. ⵜⵓⴳⵓⵔ ⵜⴰⵎⵟⵟⵓⴹⵜ ⵏ 

ⴱⴰⴱⴰ ⵏⵏⵙ ⴰⵢⵓⵙⵎ ⴷⵉⵏ ⵜⵣⴳⵍⴼⵜ. ⵉⴳⵏ ⵙⴰⵀ ⵉⴱⵉⵛⵉⵍⵏ ⴷⵉⵏ 

ⵎⴰⴽ ⵎⵉ ⵉⵥⵕⵉ ⵜⵏ ⵉⴷⵊⵏ, ⵅⵡⴰⵏ ⴰⵢⵙⵓⵎ ⴷ ⵉⵖⵙⴰⵏ ⵏ ⵜⴼⵓⵏⴰⵙⵜ ⴷ 

ⵎⴰⵜⵜⴰ ⵉⵇⵇⵉⵎ ⵙⵙⵉⵙ, ⴷ ⵓⵡⵡⵉⵏ ⵜ, ⵏⵟⵍⵏ ⵜ ⴳ ⵓⵙⵓⴼ ⵙⴳ 

ⵉⵙⴰⴼⴼⵏ, ⵕⵡⵡⵃⵏ ⵉⵍ ⵜⴰⴷⴷⴰⵔⵜ ⵜⵜⴰⵣⵣⴰⵍⵏ. 

   ⴰⵢⵜⵛⴰ, ⵎⴰⵢ ⵓⴳⵓⵔⵏ ⴷ ⴰⴷ ⵙⵔⵃⵏ, ⵙⴼⴼⵖⵏ ⵜⵉⵅⵙⵉⵜⵉⵏ 

ⵏⵏⵙⵏ, ⵓⴳⵓⵔⵏ. ⵎⴰⵢ ⵓⵙⵏ ⴷ ⵉⵍ ⵓⵙⵓⴼ ⵍⵍⵉ ⵏⵟⵍⵏ ⴷⵉⵙ ⵜⴼⵓⵏⴰⵙⵜ, 

ⵓⴼⵏ ⵜⴰⵣⴷⴰⵢⵜ, ⵜⴼⴼⵖ ⵙⴳ ⵓⵥⴽⴽⴰ ⵎⴰⵏⵉ ⵏⵟⵍⵏ ⵜⴰⴼⵓⵏⴰⵙⵜ, 

ⵜⴻⵜⵛⵓⵕ ⵙ ⵉⵣⵉⵡⴰⵢⵏ ⵏ ⵜⵉⵢⵢⵏⵉ. ⵎⴰⵢ ⵍⵍⵓⵥⵏ, ⵜⵓⵟⴰ417 ⴰⵙⵏ ⴷ 

ⵜⵉⵢⵢⵏⵉ, ⴱⴱⵉⵏ ⵜⵉⵢⵢⵏⵉ, ⴷ ⵓⴼⵏ ⴰⴼⵔⴰ418 ⵏ ⵡⴰⵖⵉ ⴰⴷⴷⵓⵙ, 

ⵙⵡⵏ ⵎⴰⵖⵔ ⵜⴰⵎⵟⵟⵓⴹⵜ ⵏ ⴱⴰⴱⴰ ⵏⵏⵙⵏ ⵎⵉ ⵜⴻⵜⵜⵓⵛ ⴰⵙⵏ ⴳ 

ⵡⵓⵜⵜⵛⵓ ⴰ ⵜ ⴰⵡⵉⵏ ⵉⴷⵙⵏ, ⵇⵇⵉⵎⵏ ⵙⴰⵀ ⵙⵔⵔⵃⵏ, ⵎⴰⵢ ⴰⴷ 

ⵍⵍⵓⵥⵏ, ⴳⴳⵓⵔⵏ ⵉⵍ ⵜⴰⵣⴷⴰⵢⵜ, ⵜⵜⴻⵜⵜⵏ ⴳ ⵜⵉⵢⵢⵏⵉ ⴷ ⵙⴻⵙⵙⵏ ⴳ 

ⵡⴰⵖⵉ. 

 
417  ⵜⴽⵏⵏⵓ, ⵜⵃⵓⴷⵓⵔ 
418  ⴰⵃⴱⵓⵛ 

  ⵜⴰⵎⵟⵟⵓⴹⵜ ⵏ ⴱⴰⴱⴰ ⵏⵏⵙⵏ, ⵜⵡⵡⴰ ⵎⴰⴽ! ⵎⵉ ⵜⵜⵓⵛⵖ ⴰⵙⵏ 

ⵜⵜⴻⵜⵜⵏ, ⵔⵏⵉⵏ ⵇⵇⵉⵎⵏ ⴷ ⵉⵣⵡⵡⴰⵔⵏ! ⴷ ⵕⴰⵃⵏ ⵙⴰⵀ ⵎⵥⵏⴼⵔⵏ! 

ⵜⵇⵇⵉⵎ ⵜⵅⵎⵎⴰⵎ, ⵜⵅⵙ ⴷ ⴰ ⵜⴰⴽⵣ ⵎⴰⵜⵜⴰ ⴷ ⵎⴰⵏⵉⵙ ⵜⵜⴻⵜⵜⵏ. 

ⵜⵉⴳⴰ ⵙⴰⵀ ⴰⵙⵙ ⵙⴳ ⵡⵓⵙⵙⴰⵏ, ⵜⵓⴳⵓⵔ ⵜⵏⴽⵉ ⵉⴷⵙⵏ ⵓⵡⵡⴰⵜⵙⵏ 

(ⵎⴻⵎⵎⵉⵙ ⵏⵜⵜⴰⵜ), ⵉⵙⵔⵃ ⵉⴷⵙⵏ ⵉⵎⴽⵔⴰⵙ419, ⵎⴰⵢ ⵍⵍⵓⵥⵏ, 

ⵡⵡⴰⵏ ⴰⵙ: ⴰ ⵏⵜⵜⵛ!  ⴷ ⴰⴽ ⵏⵙⴽⵏ ⵎⴰⵏⵉ ⵙ ⴷ ⴰ ⵏⵜⵜⵛ, ⴷ ⵎⵉ ⴰ 

ⵜⵎⵍⴷ ⵉⵍ ⵢⴰⴷⵊ ⵏⵏⴽ. ⵉⵙⵍⴰ ⴰⵡⴰⵍ ⵏⵏⵙⵏ. ⵉⵡⵡⴰ ⴰⵙⵏ: ⵉⵀ ⵎⵉ ⴷ 

ⴰⵙ ⵎⵍⵖ! ⵓⵙⵏ ⴷ ⵉⴷⵉⵙ ⵏ ⵜⵣⴷⴰⵢⵜ ⵙⵙⵓⵜⵍⴰⵢⵏ ⵜⵜ, ⵡⵡⴰⵏ ⴰⵙ: 

ⵏⵍⵍⵓⵥ! ⵜⴻⵜⵜⵡⴰⵟⴰ ⴰⵙⵏ ⴷ, ⵜⵜⵛⵏ ⵜⵉⵢⵢⵏⵉ, ⴷ ⵓⵙⵏ ⴷ ⵉⵍ ⵓⴼⵔⴰ 

ⴰⴷⴷⵓⵙ, ⵙⵡⵏ ⴰⵖⵉ, ⵕⵡⵡⵃⵏ. ⴷ ⵡⵡⴰⵜⵙⵏ ⴳⴷⴷ ⵎⴰ ⵜⵉⴳⴰ 

ⴷⵉⴳⵙ ⵢⴰⴷⵊ ⵏⵏⵙ ⵎⵉ ⵢⵓⴱⴰ ⴰⵙ ⵉⵎⵍ! 

     ⵜⵓⴳⵓⵔ ⵎⴰⴽ ⴰ ⵜⵉⴳ, ⵜⵏⴽⵉ ⵉⴷⵙⵏ ⵉⵍⵍⵉⵙ, ⵜⵓⴳⵓⵔ 

ⵓⵍⵜⵎⴰⵜⵙⵏ ⵜⵙⵔⵃ ⵉⴷⵙⵏ, ⵎⴰⵢ ⵢⵓⵡⵟ ⴰⵣⵍ ⵍⵍⵓⵥⵏ, ⵡⵡⴰⵏ ⴰⵙ ⵉⵍ 

ⵓⵍⵜⵎⴰⵜⵙⵏ: ⵏⵍⵍⵓⵥ! ⴷ ⴰⵎ ⵏⵙⴽⵏ420 ⵜⵖⴰⵡⵙⴰ ⴷ ⴰ ⵏⵜⵜⵛ ⵙⵙⵉⵙ 

ⵏⵜⵛⵉⵏ ⵉⴷⵎ! ⵎⵉ ⴰⵙ ⵜⵎⵍⴷ ⵛ ⵉⵍ ⵢⴰⴷⵊ ⵏⵏⵎ ⴼⵍⵍⴰⵙ, ⵜⵙⵍⴰ 

ⴰⵡⴰⵍ ⵏⵏⵙⵏ, ⵜⵓⵛ ⴰⵙⵏ ⵜⴰⵡⴰⵍⵜ, ⵓⵙⵏ ⴷ ⵓⴳⵓⵔⵏ ⵏⵉⵜⵏⵉⵏ ⵉⴷⵙ 

ⵉⴷⵉⵙ ⵏ ⵜⵣⴷⴰⵢⵜ, ⵜⴻⵜⵜⵡⴰⵟⴰ ⴰⵙⵏ, ⵜⵙⵙⵀⵡⴰ ⵉⵅⴼ ⵏⵏⵙ, 

ⴱⴱⵉⵏ ⵜⵉⵢⵢⵏⵉ ⵙⴳ ⵉⵣⵉⵡⴰⵢⵏ, ⴷ ⵓⵙⵏ ⴷ ⵉⵍ ⵡⴰⵍⵍⴰⵖ421 ⵏ 

ⵜⵣⴷⴰⵢⵜ, ⵙⵡⵏ ⴰⵖⵉ ⵙⴳ ⵓⴼⵔⴰ, ⵇⵇⵉⵎⵏ ⵍⵏⵏ ⵕⵓⵃⵏ ⵉⵍ 

ⵜⴰⴷⴷⴰⵔⵜ ⵖⵍ ⴷ ⴳⴳⵉⴹ, ⵜⵓⵙ ⴷ ⵜⵎⵟⵟⵓⴹⵜ ⵜⵙⵔⵓⵙ 

ⵉⵍⵍⵉⵙ. ⵜⵡⵡⴰ ⴰⵙ: ⵉⵎⵉⵔ ⴰ ⵎⵍ ⵉⵢⵉ ⴷ ⵎⴰⵜⵜⴰ ⵜⵜⴻⵜⵜⵏ 

ⴰⵢⵜⵎⴰⵎ. ⴳ ⵓⵎⵣⵡⴰⵔ ⵎⵉ ⵜⵓⴱⴰ ⵜⴱⵓⵛⵉⵍⵜ ⴰⵙ ⵜⵎⵍ ⵉⵍ ⵢⴰⴷⵊ 

 
419  ⵉⵣⵎⴰⵔⵏ, ⵉⵏⵉⴳⵓⵟⵏ 
420  ⵏⵙⵏⵄⵜ 
421  ⴷⴷⴰⵡ, ⴰⴱⵓⴹ, ⵉⵣⴷⴰⵔ 

ⵏⵏⵙ, ⵜⵓⴳⵓⵔ, ⵜⵓⵜ ⵜⵜ ⴳⵓⴷⴰ. ⵜⴰⴱⵓⵛⵉⵍⵜ, ⵜⵓⴳⵓⵔ ⵜⵡⵡⴰ ⴰⵙ ⵉⵍ 

ⵢⴰⴷⵊ ⵏⵏⵙ:  ⵎⴰⵜⵜⴰ ⵜⵜⴻⵜⵜⵏ ⴷ ⵙⴻⵙⵙⵏ ⴰⵢⵜⵎⴰⵙ. 

   ⵜⵉⴳⴰ ⵙⴰⵀ, ⵜⵓⴳⵓⵔ ⵜⵎⵟⵟⵓⴹⵜ ⵏ ⴱⴰⴱⴰ ⵏⵏⵙⵏ ⵙⴳ 

ⵓⵜⵎⴳⴳⴷⴻⴷ ⵙⴳ ⵡⴰⵔⴰ ⵏ ⵓⵔⴳⴰⵣ ⵏⵏⵙ, ⵜⵅⵡⴰ ⴰⴳⵍⵣⵉⵎ422, 

ⵜⵓⴳⵓⵔ ⵜⵙⵙⴳⴳⵓⵔ ⴼ ⵜⵣⴷⴰⵢⵜ ⵜⵏⵇⵇⵜ ⴳ ⵜⵍⴰⵜⵜⵏ ⴷ ⵉⵙⴰⴼⴼⵏ, 

ⴷ ⵜⵏⵜⵛⴷ ⴳ ⵓⴱⵔⵉⴷ ⵏⵏⵙ ⵉⵡⴷⴰⵏ: ⵎⴰⵢ ⵙⵓⴼ ⵍⵍⵉ ⴷⵉⵙ 

ⵜⴰⵣⴷⴰⵢⵜ ⵜⴰⵣⴳⵔⴰⵔⵜ ⴳⵓⴷⴰ? ⵍⵏⵏ ⵜⵓⵟⴰ ⴷⵉⵙ ⵜⵓⴼⵉ ⵜⵜ. ⵎⴰⵢ 

ⵜⵓⵡⴹ, ⵜⴼⴼⵍ ⴷⵉⵙ ⵙ ⵓⴳⵍⵣⵉⵎ ⴷ ⴰⴼⵍⵍⵇ. ⴷⴰⵀ, ⵉⴼⴼⵖ ⴰⵙ 

ⴷ ⴰⵜⵔⵔⴰⵙ. ⵉⵡⵡⴰ ⴰⵙ: ⵎⴰⵜⵜⴰ ⵜⴻⵜⵜⴳⴳⴷ?  ⵜⵡⵡⴰ ⴰⵙ: ⴷ 

ⴰⴷ ⴽⴽⵙⵖ ⵜⴰⵣⴷⴰⵢⵜ, ⵉⵅⵡⴰ ⵙⵙⵉⵙ ⴰⴳⵍⵣⵉⵎ, ⴷ ⵉⵡⵡⴰ ⴰⵙ: 

ⴰⵎ ⵏⵖⴻⵖ ⵇⴱⵍ ⵍⵍⵉ ⴰ ⵜⵏⵖⴷ ⵉⴱⵓⵛⵉⵍⵏ ⵉⴳⵓⵊⵉⵍⵏ, ⴷ ⵢⵓⵡⵜ ⵜⵜ 

ⵙⵙⵉⵙ ⵉⵏⵖⵉ ⵜⵜ‶. 

     ⵉⴱⵓⵛⵉⵍⵏ ⴷⵉⵏ ⵉⵔⴱⵉⴱⵏ ⵏⵏⵙ, ⴼⴼⵖⵏ, ⵀⵢⵢⵊⵏ ⵙⴳ 

ⵜⴰⴷⴷⴰⵔⵜ, ⵓⵜⴼⵏ ⵚⵚⵓⵡⵟ423 ⵎⴰⵖⵔ ⴳⴳⴷⵏ ⵙⵙⵉⵙ, ⵜⵏⵇⵇ 

ⴷⵉⵙⵏ ⵙ ⵜⵖⵔⵉⵢⵜ ⴷ ⵍⵍⵉ ⵜⵉⴳⵉ ⵜ ⴷⵉⵙⵏ ⵜⴰⵎⵟⵟⵓⴹⵜ ⵏ ⴱⴰⴱⴰ 

ⵏⵏⵙⵏ. ⵎⵉ ⵎⵎⴰⵍⵏ ⴰⵙ ⵉⵍ ⴱⴰⴱⴰ ⵏⵏⵙⵏ, ⵇⵇⵉⵎⵏ, ⴳⴳⵓⵔⵏ, ⴳⴳⵓⵔⵏ  ⵍⵏⵏ  

ⵇⵇⵜⴰⵏ424 ⵙ ⵓⴼⴰⴷ ⴷ ⵓⵍⴰⵥ. ⴷ ⵏⵜⵜⵏⵉⵏ ⵙⴰⵀ, ⴳⴳⵓⵔⵏ, ⵥⵕⵏ ⵙⵏⵏ 

ⵉⴳⵓⴷⴰⵢⵏ; ⵉⴷⵊⵏ ⴷ ⴰⵣⴳⴳⴳⴰⵖ; ⴷ ⵉⴷⵊⵏ ⴷ ⴰⵎⵍⵍⴰⵍ. ⵓⴳⵓⵔⵏ 

ⴰⵙⵏ, ⵜⵜⴰⵣⵣⴰⵍⵏ, ⵜⵡⵡⴰ ⴰⵙ ⵜⴱⵓⵛⵉⵍⵜ ⵉⵍ ⵓⵡⵡⴰⵙ: ⴷ ⴰ ⵏⵓⴳⵓⵔ 

ⵉⵍ ⵓⴳⵓⴷⴰⵢ425 ⴰⵣⴳⴳⴰⵖ. ⵉⵡⵡⴰ ⴰⵙ ⵏⵜⵜⴰ: ⴷ ⴰ ⵏⵓⴳⵓⵔ ⵉⵍ 

ⵓⴳⵓⴷⴰⵢ ⴰⵎⵍⵍⴰⵍ. ⴳⴷⴷ ⵎⴰ ⵜⵉⴳ ⴷⵉⵙ ⵎⵉ ⵢⵓⴱⴰ ⵉⵙⵍ ⴰⵡⴰⵍ 

ⵏⵏⵙ!  

 
422  ⴰⵎⴰⴷⵉⵔ, ⴰⴱⵓⴽⴰⴹ, ⴰⵛⴰⵇⵇⵓⵔ 
423ⵜⴰⵏⵣⵔⵓⴼⵜ, ⵜⵉⵏⵉⵔⵉ, ⴰⵎⴰⵖⴰ  
424  ⵢⵓⵎⵥ ⴷⴳⵙⵏ ⴼⴰⴷ, ⵎⵓⵜⴻⵏ ⵙ ⴼⴰⴷ, ⵔⵓⴼⴰⵏ 
425  ⴰⵡⵓⴷⵉⵢ, ⴰⴳⵓⴷⵉⵢ 

  ⵜⵉⴳⴰ ⵙⴰⵀ, ⵜⵓⴳⵓⵔ ⵏⵜⵜⴰⵜ ⵉⵍ ⵓⴳⵓⴷⴰⵢ ⴰⵣⴳⴳⴰⵖ, ⵜⵓⴼⵉ ⵜ 

ⴷ ⵜⵉⵢⵢⵏⵉ ⵜⴷⵖⴱⵔ ⴷⵉⵙ, ⴷ ⵜⴻⵜⵜⵛⴰ ⵙⵙⵉⵙ, ⵜⴻⵜⵛⵓⵕ 

ⵜⴰⴷⵉⵙⵜ ⵏⵏⵙ. ⴳⴷⴷ ⵎⴰ ⵜⵙⵡⵉⵍ ⴼ ⵓⵡⵡⴰⵙ ⵎⵉ ⵢⵓⴱⴰ ⴰⵙ ⴷ 

ⵢⴰⵙ, ⵢⵓⴳⵓⵔ ⵉⵍ ⵓⴳⵓⴷⴰⵢ ⴰⵎⵍⵍⴰⵍ, ⵢⵓⴼⵉ ⵜ ⴷ ⵜⵉⵙⵏⵜ, 

ⵉⴷⵖⴱⵔ ⴷⵉⵙ ⴷ ⵙⴳ ⵓⵍⴰⵥ ⵜⵜⵛⵏ ⵍⵍⵉ ⵓⴼⵏ ⵜ ⴳ ⵉⴳⵓⴷⴰⵢⵏ ⴷⵉⵏ. 

ⴷ ⵉⴳⵏ ⵙⴰⵀ, ⵙⵙⴰⵇⵇⴷⵏ, ⵓⴳⵓⵔⵏ. ⴰⵎⵛⵡⴰⵕ, ⵉⵇⵜⴰ ⵓⴱⵓⵛⵉⵍ ⵙ 

ⵓⴼⴰⴷ, ⵜⵡⵡⴰ ⴰⵙ ⵓⵍⵜⵎⴰⵙ: ⵔⵔ ⵍⴱⴰⵍ ⵏⵏⴽ ⴰ ⵉⵡⵡⴰ ⴰ ⵜⵙⵓⴷ 

ⵙⴳ ⵡⴰⵎⴰⵏ ⵏ ⵊⵊⵓⵕⵜ426 ⵏ ⵣⵡⴰⵢⵍ427. ⵎⴰⵢ ⵓⵃⵃⵍⵏ ⵓⵙⵏ ⴷ, 

ⵇⵇⵉⵎⵏ ⴷ ⴰⴷ ⵔⵜⴰⵃⵏ. ⴰⵎⵎⴰⵟⵓ ⴷ ⵓⵍⵜⵎⴰⵙ, ⵉⴷⵔⵉ ⵜⵜ ⵢⵉⵟⵚ, 

ⵢⵓⴳⵓⵔ ⵓⴱⵓⵛⵉⵍ, ⵉⵅⴰⵡⵜ428 ⵓⵍⵜⵎⴰⵙ. ⵎⴰⵢ ⵉⵥⵕⵉ ⵜⵜ 

ⵜⵟⵟⵚ, ⵉⵇⵇⵉⵎ ⵉⵜⵜⵏⵏⵟ ⴷⵉⵏ, ⵢⵓⴼⴰ ⵊⵊⵓⵕⵜ ⵏ ⵢⵉⵣⵔⵣⵔ ⴷⵉⵙ 

ⴰⵎⴰⵏ ⵏ ⵓⵏⵥⴰⵕ, ⵉⵙⵡⴰ ⵙⵙⵉⵙⵏ, ⵉⵕⴰⵃ429 ⴷ ⵉⵣⵔⵣⵔ. ⵢⵓⵙ ⴷ 

ⵉⵣⵔⵣⵔ ⴷⵉⵏ, ⵉⵇⵇⵉⵎ ⵉⴷⵉⵙ ⵏ ⵓⵍⵜⵎⴰⵙ. 

  ⵜⴽⴽⵔ ⵓⵍⵜⵎⴰⵙ ⵙⴳ ⵢⵉⵟⵚ, ⵜⵓⴼⵉ ⵜ ⵓⵡⵡⴰⵙ ⴷ ⵉⵣⵔⵣⵔ 

ⵉⵜⵜⴱⵕⵟⵄ430 ⵉⴷⵉⵙ ⵏⵏⵙ, ⵜⵓⴽⵣ ⴱⵍⵍⵉ ⵡⵡⴰⵙ, ⵉⵙⵡⴰ ⵙⴳ 

ⵊⵊⵓⵔⵜ ⵏ ⵉⵔⵣⵔⵣⵔ. ⴱⵕⵔⴰ  ⴱⵕⵕⴰ ⴰⵙⵙ ⵙⴳ ⵡⵓⵙⵙⴰⵏ, 

ⴷⵉⵙ ⵜⵉⵔⴽⴼⵜ ⵏ ⵓⴳⵍⵍⵉⴷ ⵜⴳⴳⵓⵔ, ⵜⵓⴼⵉ ⵜⵏ, ⵢⵓⵡⵉ ⵜⵏ ⵉⴷⵙ, 

ⴷ ⵜⵄⵊⴱ ⵜ ⵜⴱⵓⵛⵉⵍⵜ ⴷ ⵜⵓⵜⴼ ⵓⵍ ⵏⵏⵙ, ⵉⵇⵇⵉⵎ ⵉⵅⵙⵉ ⵜⵜ. 

ⵢⵓⵙ ⴰⵙ ⴷ ⴰⵙⵙ, ⵉⵡⵡⴰ ⴰⵙ: ⴷ ⴰⴷ ⵏⵊⴼⵖ ⵙⴳⴷⵎ. ⵎⴰⵜⵜⴰ 

ⵜⵡⵡⵉⴷ? ⵜⵡⵡⴰ ⴰⵙ: ⴱⴰⵀⵉ! ⵖⵔⵉ ⵛⵛⵕⵟ, ⵉⵡⵡⴰ ⴰⵙ: ⵍⵍⵉ 

ⵜⵅⵙⴷ ⵜ ⴰⵎ ⵜ ⵉⴳⵖ. ⵜⵉⴳⴰ ⵙⴰⵀ ⵜⵡⵡⴰ ⴰⵙ: ⵖⵔⵉ ⵉⵣⵔⵣⵔ 

ⵉⴷ, ⴷ ⴰ ⵉⴷⴷⵔ ⵉⴷⵏⵖ ⴳ ⵓⵖⴰⵙⵔⵓ, ⴷ ⴰ ⵉⵜⵜⵛ, ⴷ ⴰ ⵉⵙⵡ ⴷ 

 
426  ⵍⴰⵟⵔ, ⴰⴷⵔⵉⵣ ⵏ ⵓⵎⵓⴷⵔ ⴳ ⵡⴰⴽⴰⵍ 
427  ⴰⵢⵡⴰⵍ, ⵍⴱⵀⴰⵢⵎ 
428  ⵉⵙⵙⵀⵡⴰ ⵜⵜ 
429  ⵉⴳ, ⵢⵓⵖⵓⵍ ⴷ, ⵉⴷⵡⵍ ⴷ 
430  ⵉⵎⵎⵖⵔⴹ 

ⵎⵉ ⴷ ⴰⵙ ⵉⴳ ⵃⴷⴷ ⵛⵔⴰ. ⵉⵡⵡⴰ ⴰⵙ: ⴱⴰⵀⵉ! ⵢⵓⵛ ⴰⵙ 

ⵜⴰⵡⴰⵍⵜ, ⵉⴳⴰ ⵙⴰⵀ ⴰⵙⵙ ⵙⴳ ⵡⵓⵙⵙⴰⵏ, ⵉⵙⵡⵉⵍ ⴼ ⵉⵡⴷⴰⵏ ⵏ 

ⵜⵎⵓⵔⴰ ⵏⵏⵙ ⴷ ⵉⴳⴰ ⴰⵙ ⵉⵙⵍⴰⵏ ⴷ ⵉⵎⵇⵇⵔⴰⵔⵏ,  ⵉⵏⵊⴼ ⵙⵙⵉⵙ ⴷ 

ⵏⵜⵜⴰ ⵖⵔⵙ ⵙⵏⵜ ⵏ ⵜⵙⴷⵏⴰⵏ ⵉⵟⵏ. ⵎⵉ ⵜⵜⴰⵔⵓⵏⵜ! (ⵎⵉ ⵜⵜⴰⵡⵉⵏⵜ ⴷ 

ⴳ ⵉⵖⵛⵛⵉⵔⵏ).  

  ⵜⵉⴽⵏⵉⵡⵉⵏ ⵏⵏⵙ, ⵜⵜⵎⴳⴷⴻⴷⵏⵜ ⵙⵙⵉⵙ ⵎⴰⵖⵔ ⵏⵜⵜⴰⵜ 

ⵄⵓⴷⴷⵉ ⴷ ⴰ ⵜⴰⵔⵓ. ⵅⵎⵎⴻⵎⵏⵜ ⴷ ⵡⵡⴰⵏⵜ ⵜⴰⵎⵟⵟⵓⴹⵜ ⵉⴷ ⴷ ⴰ 

ⵜⵜ ⵏⴻⵏⵖ ⵎⵉ ⴷ ⴰⵙ ⵏⴷⵊ ⴰⵙ ⵜⴰⵔⵡ. ⴰⵙⵙ ⵙⴳ ⵡⵓⵙⵙⴰⵏ, ⵡⴰⵜⴰⵏⵜ 

ⴹⴱⴱⴰⵕⵜ ⴷ ⵓⴳⵓⵔⵏⵜ, ⵙⵙⵓⵏⵜ ⵜⴰⵊⵔⵜⵉⵍⵜ ⴼ ⵉⵎⵉ ⵏ ⵜⴰⵏⵓⵜ, 

ⵓⵙⴰⵏⵜ ⴰⵙ ⴷ ⵉⵍ ⵜⵎⵟⵟⵓⴹⵜ ⵓⵍⵜⵎⴰⵙ ⵏ ⵉⵣⵔⵣⵔ. ⵡⵡⴰⵏⵜ ⴰⵙ: 

ⴰⵙ ⴷ ⴷ ⴰ ⵏⵓⴳⵓⵔ ⴷ ⴰ ⵏⵉⴳ ⵛⵛⴰⵀⵉ431 ⵉⵍ  ⴱⵕⵕⴰ ⴳ ⵉⵊⵉⵎⵉ ⵏ 

ⵓⴳⵍⵍⵉⴷ. 

   ⵜⵓⴳⵓⵔ ⵉⴷⵙⵏⵜ. ⵏⵜⵜⵏⵜⵉⵏ, ⵓⵙⵏⵜ ⴷ ⴼ ⵜⵎⴰⵜⵜⵏ432 ⵏ 

ⵜⵊⵔⵜⵉⵍⵜ, ⵇⵇⵉⵎⵏⵜ. ⴷ ⵏⵜⵜⴰⵜ, ⵜⵓⵙ ⴷ ⴳ ⵡⴰⵎⵎⴰⵙ ⵏ 

ⵜⵊⵔⵜⵉⵍⵜ ⴼ ⵉⵎⵉ ⵏ ⵜⴰⵏⵓⵜ, ⵜⵇⵇⵉⵎ, ⴽⴽⵔⵏⵜ ⵏⵜⵜⵏⵜⵉⵏ, ⵜⵓⵟⴰ 

ⵙⵙⵉⵙ ⵜⴰⵊⵔⵜⵉⵍⵜ, ⵜⵓⵙ ⴷ ⴳ ⵡⴰⵍⵍⴰⵖ ⵏ ⵜⴰⵏⵓⵜ ⴳ ⵜⵎⵓⵟⵉⵜ433 

ⴷⵉⵏ, ⵜⵓⵔⵡ, ⵜⵓⵡⵉ ⴷ ⵙⵏ ⵉⴱⵓⵛⵉⵍⵏ. ⵉⴷⵊⵏ, ⵜⵇⵇⵉⵎ ⵜⵎⵎⴰⵍ ⴰⵙ 

ⵄⵉⵙⴰ, ⴷ ⵉⴷⵊⵏ ⵜⵎⵎⴰⵍ ⴰⵙ ⵎⵓⵙⴰ. ⵜⵇⵇⵉⵎ ⴷⵉⵏ, ⵙⵓⴳⴳⵓⵔⵏ 

ⴼⵍⵍⴰⵙ ⵎⴰⵄⴰⵜⵛ ⵓⴼⵉⵏ ⵜⵜ. 

      ⵓⵙⵏⵜ ⴷ ⵜⵉⵙⴷⵏⴰⵏ ⵏⵏⵙ ⴷⵉⵏ ⵉⵍ ⵓⴳⵍⵍⵉⴷ. ⵡⵡⴰⵏⵜ ⴰⵙ: ⵖⵔⵙ 

ⵉⵣⵔⵣⵔ ⵉⴷ! ⵉⵡⵡⴰ ⴰⵙⵏⵜ: ⴰⵢⴷ ⵓⵛⵉⵖ ⴷⵉⵙ ⵜⴰⵡⴰⵍⵜ ⵉⵍ 

 
431  ⴰⵜⴰⵢ, ⴰⵜⴰⴳ 
432   ⴰⵎⴰⴳⵓⵜ ⵏ ⵜⴰⵎⴰ: ⵜⵉⵙⴳⴳⵯⵉⵏ 
433  ⵜⴰⴹⵓⵕⵉ, ⴰⵙⵙⴰⵖ ⵏ ⵜⵉⴳⴰⵡⵜ ⵙⴳ ⵓⵎⵢⴰⴳ ⵢⵓⵟⴰ  

ⵜⵎⵟⵟⵓⴹⵜ ⵉⵏⵓ . ⵎⵉ ⴷ ⴰ ⵜ ⵖⵔⵙⵖ! ⵉⵙⵍⵉ ⵜⵏⵜ ⵉⵣⵔⵣⵔ, 

ⵜⵜⴹⴱⴱⴰⵕⵏⵜ ⴼⵍⵍⴰⵙ, ⵉⵇⵇⵉⵎ ⵉⵜⵜⴰⵙ ⴷ ⵉⴷⵉⵙ ⵏ ⵊⵊⴰⵍⵜ434 ⵏ 

ⵜⴰⵏⵓⵜ ⴷ ⵉⵎⵎⴰⵍ ⵉⵍ ⵓⵍⵜⵎⴰⵙ: ″ⵡⵜⵜⴰⵏ435 ⵜⴰⵅⴷⵎⵉⵜ ⵏⵏⵙⵏ, ⴷ 

ⵙⵙⴽⵏⴻⵏ436 ⵉⵙⵉⵏⴻⵏ437 ⵏⵏⵙⵏ ⴷ ⵓⵡⵡⴰⵎ ⵉⵣⵔⵣⵔ ⵉⵍⵍⴰ 

ⵊⴰⵔⴰⵙⵏ‶. ⵜⵙⵍⵍ ⴷⵉⵙ ⵓⵍⵜⵎⴰⵙ ⵜⴻⵜⵜⵔⵔⴰ ⴼⵍⵍⴰⵙ. ⵜⵇⵇⵉⵎ 

ⵜⵎⵎⴰⵍ ⴰⵙ: ″ⵄⵉⵙⴰ ⴷ ⵎⵓⵙⴰ ⴳ ⵉⵏⴰⴼⴼⵔ438 ⵉⵏⵓ ⴷ ⵡⴰⵎⴰⵏ 

ⴰⴷⴷⵓⵢⵉ439 ⵜⵜⴰⵣⵣⴰⵍⵏ. ⵎⴰⵜⵜⴰ ⴷ ⴰⴽ ⵉⴳⵖ ⴰ ⵉⵎⵎⵉⵙ ⵏ 

ⵢⵉⵎⵎⴰ?‶. 

   ⴱⵕⵕⴰ ⴱⵕⵕⴰ, ⴰⴳⵍⵍⵉⴷ ⴰⵙⵙ ⵙⴳ ⵡⵓⵙⵙⴰⵏ, ⵉⵡⵡⴰ ⵎⴰⵢ 

ⵉⴳⴳⵓⵔ ⵉⵣⵔⵣⵔ ⵉⴷ. ⵉⴳⴰ ⵙⴰⵀ, ⵉⴷⵊⵉ ⵜ ⵉⴼⴼⵖ ⴷ ⵉⴳⴳⵓⵔ 

ⴷⴼⴼⵔⵙ. ⵉⴷⵊⵉ ⵜ ⵍⵏⵏ ⵉⴱⴷⴷ ⵉⴷⵉⵙ ⵏ ⵜⴰⵏⵓⵜ ⴷ ⵉⵇⵇⵉⵎ 

ⵉⵙⵍⵍ ⴷⵉⵙ ⵎⴰⵜⵜⴰ ⵉⵎⵎⴰⵍ, ⵢⵓⴽⵣ ⴱⵍⵍⵉ ⵉⵣⵔⵣⵔ ⵉⵜⵜⵓⵜⵍⴰⵢ 

ⵉⴷ ⵏ ⵎⴰⵏⵜ ⵉⵍⵍⴰ ⴳ ⵡⴰⵍⵍⴰⵖ ⵏ ⵜⴰⵏⵓⵜ, ⵉⴷⵊⵉ ⵜ ⵍⵏⵏ ⵉⵙⵎⴷⴰ, ⵢⵓⵙ 

ⴰⵙ ⴷ, ⵉⴽⵀⵀⴱ ⴼ ⵜⴰⵏⵓⵜ, ⵢⵓⴼⴰ ⵜⴰⵎⵟⵟⵓⴹⵜ ⵏⵏⵙ ⴷⵉⵏ ⵙ ⵡⴰⵔⴰ 

ⵏⵏⵙ ⵍⵍⴰⵏ ⵉⴷⵙ ⴰⵜⵛⵉⵡⵏ ⵏⵏⵙ, ⵏⵣⵖⵏ ⵜⵏ, ⵉⵜⵜⵖⵎⵎⵔ ⵜⵏ ⵏⵜⵜⴰⵜ ⴷ 

ⵡⴰⵔⴰ ⵏⵏⵙ. ⵉⵡⵡⴰ ⴰⵙ: ⵎⴰⴽ ⵜⵓⵟⵉⵜ ⴳ ⵜⴰⵏⵓⵜ? ⵜⵡⵡⴰ ⴰⵙ ⵎⴰⵜⵜⴰ 

ⵉⴳⵏⵜ ⴷⵉⵙ ⵜⵉⴽⵏⵉⵡⵉⵏ ⵏⵏⵙ. ⵉⵡⵡⴰ ⴰⵙ: ⵍⵍⵉ ⵜⵅⵙⴷ ⵜ ⴰⵙⵏ ⵜⵜ 

ⵉⴳⵖ, ⴰ ⵜⵏⵜ ⵏⵖⴻⵖ ⵖⵏ ⴰ ⵜⵏⵜ ⵏⵇⵇⵜⵖ. ⵜⵡⵡⴰ ⴰⵙ: ⴷⵊⵉ ⵜⵏⵜ ⵎⵉ ⴰ 

ⵜⵏⵜ ⵜⵏⵖⴷ! ⵢⵓⴳⵓⵔ ⵉⵍⵍⴼ ⵜⵏⵜ. ⴷ ⴷⵉⵙ ⵍⵍⵉ ⵉⵡⵡⴰ ⵉⵇⵇⵏ ⵜⵏⵜ 

ⵊⴰⵔ ⵙⵏⵏ ⵉⵍⵖⵎⴰⵏ, ⵉⴷⵊⵏ ⵉⵍⵍⵓⵥ ⴷ ⵉⴷⵊⵏ ⵉⴼⴼⵓⴷ ⵍⵏⵏ ⵏⵏⵥⵓⵏⴻⵏⵜ ⴼ 

 
434  ⵜⴻⵏⵏⵓⵕ, ⵉⵔ, ⴰⵢⵏⵏⴰ ⵜⵜⴳⵏ ⵉ ⵉⵎⵉ ⵏ ⵜⴰⵏⵓⵜ ⴰⴼⴰⴷ ⴰⴷ ⵓⵔ ⴷⵉⵙ ⵉⴹⵕ ⴽⴰ. 
435  ⵛⵛⵡⴰⵏ, ⵎⴹⴰⵏ, ⴼⵔⵙⵏ 
436  ⵙⵏⵄⵜⵏ 
437  ⵜⵓⵖⵎⴰⵙ 
438  ⴰⵛⵟⴰⵟ 
439  ⴷⴷⴰⵡ ⵉ  

ⵙⵏⵏ, ⵉⴷⴷⵔ ⵏⵜⵜⴰ ⴷ ⵜⵎⵟⵟⵓⴹⵜ ⵏⵏⵙ ⴷ ⵡⴰⵔⴰ ⵏⵏⵙ ⴷ ⵓⵡⵡⴰⵙ 

ⵉⵣⵔⵣⵔ ⴷⵉⵏ, ⵉⵕⴰⵃ ⴷ ⴰⵜⵔⵔⴰⵙ.  

              ⵓⵙⵉⵖ ⴷ ⵙⵙⵉⵙⵏ ⵙ ⵜⵉⵟⵟ ⵉⵏⵓ. ⵎⵉ ⵥⵕⵉⵖ ⵜⵏ! 

ⵜⴰⵖⴰⴹⵜ ⴷ ⵉⵖⴰⵢⴷⵏ ⵏⵏⵙ 

″ⵜⵜⵜⵜ... ⵜⵜⵜⵜ... ⵜⵜⵜⵜⵜ ⵜⵜⵜ ... ⵜⵜⵜⵜⵜⵜ ⵜⵜⵜ ...ⵜⵜⵜⵜⵜⵜⵜⵜ 

ⵜⵜⵜⵜ... ⵜ ⵜⵜ ⵜⵜⵜⵜ ... ⵜ ⵜⵜⵜⵜⵜ ⵜⵜⵜⵜ ⵜⵜⵜ ... ⵜ ⵜⵜ ⵜⵜⵜⵜⵜ 

ⵜⵜⵜⵜⵜⵜⵜⵜ... ⵜ ⵜⵜ ⵜⵜⵜⵜⵜ ⵜⵜⵜⵜⵜⵜ‶ 

                            ⵜⵡⵡⴰ ⵜⵜ ⵎⴰⵔⵏ  ⴱⵛⵛⵉⵏ ⴳ ⵜⴼⵓⴳⵍⴰ ⵏ ⵉⵏⵄⵏⴰⵛ ⴳ ⵢⴼⵔⵏ  

             (ⴰⵙⵙ ⵏ ⵜⴼⴰⵙⴽⴰ 24/10/2006 ⵎ 2956 ⵎⵣⵖ)    

   

 

  

 

 

 

 

 

    

  ⴷⵉⵙ ⵜⴰⵖⴰⴹⵜ ⵖⵔⵙ ⴽⵕⴰⴹ (ⵜⵍⴰⵜⴰ) ⵏ ⵉⵖⴰⵢⴷⵏ ⵜⵎⵎⴰⵍ 

ⴰⵙⵏ: (ⵃⵎⵃⵎ ⴷ ⵣⵎⵣⵎ ⴷ ⵓⵎⵏⵉⵛ ⵏ ⵢⵉⵖⴷ) ⵉⵖⴰⵢⴷⵏ ⴷⵉⵏ 

ⵜⴻⵜⵜⴷⵊⴰ ⴷⵉⵙⵏ ⵢⴰⴷⵊ ⵏⵏⵙⵏ ⴳ ⵜⵓⴽⵍⴰⵢⵜ440 ⴳ ⵓⵥⵕⵓ441. 

 
440  ⵉⴼⵔⵉ 
441  ⴰⴷⵔⴰⵔ  

ⵜⵓⴳⵓⵔ ⵏⵜⵜⴰⵜ ⵜⵙⵔⵔⵃ ⴷ ⵏⵜⵜⵏⵉⵏ ⵜⵜⵇⵇⵙⵏ ⵉⵎⵉ ⵏ ⵜⵓⴽⵍⴰⵢⵜ 

ⴷⴼⴼⵔⵙ ⵙⴳ ⵉⵍ ⵊⴰⵊ ⵍⵎⵎⵉ ⴰ ⵜⵕⵡⵡⴰⵃ, ⵜⴻⵜⵜⴰⵡⵢ ⴰⵙⵏ ⴷ 

ⵜⵉⴳⴰ ⵊⴰⵔ ⵉⵛⵛⴰⵡⵏ ⵏⵏⵙ ⴷ ⵍⵃⵍⵉⴱ (ⵉⴼⴽⵉ) ⴳ ⵜⵏⵖⵉ442 ⵏⵏⵙ, 

ⵜⴻⵜⵜⴼⴼⵖ ⵜⴰⵍⵊⵉ443. 

   ⵜⴻⵜⵜⴰⵙ ⴷ ⵖⵍ ⴷ ⴳⴳⵉⵟ ⵖⵏ ⵜⵉⵡⵓⵜⵜⵛⵓ ⵍⵎⵎⵉ ⴰⴷ ⵜⴰⵙ 

ⵉⴷⵉⵙ ⵏ ⵉⵎⵉ ⵏ ⵜⵓⴽⵍⴰⵢⵜ ⵜⵙⵙⴰⵡⵍ ⴼ ⵡⴰⵔⴰ ⵏⵏⵙ. ⵜⵎⵎⴰⵍ ⴰⵙⵏ: 

″ⵃⵎⵃⵎ ⴷ ⵣⵎⵣⵎ ⴷ ⵓⵎⵏⵉⵛ ⵏ ⵢⵉⵖⴷ ⴰⵔⵜ ⵉⵢⵉ ⴷ. ⵏⵜⵛ ⴷ 

ⵢⴰⴷⵊ ⵏⵏⵡⵏ, ⵓⵡⵉⵖ ⴰⵡⵏ ⴷ ⵜⵉⴳⴰ ⵊⴰⵔ ⵉⵛⵛⴰⵡⵏ ⵉⵏⵓ ⴷ ⵍⵃⵍⵉⴱ ⴳ 

ⵜⵏⵖⵉ ⵉⵏⵓ ‶. ⵜⵜⴰⵔⵏ ⴰⵙ ⵉⵍ ⵢⴰⴷⵊ ⵏⵏⵙⵏ, ⵜⵜⴻⵜⵜⵏ ⵜⵉⴳⴰ, 

ⵏⴱⴱⵉⵏ444 ⵜⴰⵏⵖⵉ (ⵜⵉⵏⵖⵉ) ⵏ ⵢⴰⴷⵊ ⵏⵏⵙⵏ, ⴷ ⵜⵜⴰⵙⵏ ⴷ ⵉⴷⵉⵙ 

ⵏⵏⵙ, ⵜⵜⵟⵟⵚⵏ. 

  ⴳⴳⵓⵔⵏ ⵡⵓⵙⵙⴰⵏ ⵙⴰⵀ. ⴰⵍ ⵍⵎⵎⵉ ⴰⵙⵙ ⵙⴳ ⵡⵓⵙⵙⴰⵏ, ⴷⵉⵏ 

ⵓⵛⵛⵏ ⵉⵜⵜⵏⵏⵟ ⵖⵏ ⵉⵜⵜⵏⵙⵏⵙ445 ⵉⴷⵉⵙ ⵏ ⵜⵓⴽⵍⵢⴰⵜ. ⵉⵙⵍⴰ 

ⵜⴰⵖⴰⴹⵜ ⵎⴰⵜⵜⴰ ⵜⵎⵎⴰⵍ ⵉⵍ ⵡⴰⵔⴰ ⵏⵏⵙ, ⵉⴱⴷⴷ, ⵉⵙⵙⵖⴷⴰⵢ ⵍⵏⵏ 

ⵉⵥⵕⵉ ⵜⵜ, ⵓⵔⵏ ⴰⵙ ⵉⵖⴰⵢⴷⵏ ⵏⵏⵙ, ⵉⵡⵡⵜ ⴷⵉⵙⵏ ⵜⵉⵟⵟ ⵏⵏⵙ. 

ⵉⵡⵡⴰ: ⴷ ⴰ ⵜⵏ ⵜⵜⵛⵖ ⵉⵖⴰⵢⴷⵏ ⵉⴷ. 

  ⵢⵓⵙ ⴷ ⴰⵙⵙ, ⵉⵍⵖⵙ ⵉⴷⵉⵙ ⵏ ⵜⵓⴽⵍⴰⵢⵜ ⵍⵏⵏ  ⵉⵥⵕⴰ ⵢⴰⴷⵊ ⵏ 

ⵉⵖⴰⵢⴷⵏ, ⵜⴼⴼⵖ, ⵜⵓⴳⵓⵔ ⴷ ⴰ ⵜⵙⵔⵃ. ⵎⴰⵢ ⵜⴻⵜⵇⵇⴰ446, ⵢⵓⵙ 

ⴷ ⵉⵍ ⵉⵎⵉ ⵏ ⵜⵓⴽⵍⴰⵢⵜ, ⵉⵙⵙⵓⵜⵍⴰⵢ ⵉⵖⴰⵢⴷⵏ, ⵉⵡⵡⴰ ⴰⵙⵏ: 

″ⵃⵎⵃⵎ ⴷ ⵣⵎⵣⵎ ⴷ ⵓⵎⵏⵉⵛ ⵏ ⵢⵉⵖⴷ ⴰⵔⵜ ⵉⵢⵉ ⴷ. ⵏⵜⵛ ⴷ 

 
442  ⵜⴰⵎⴰⵥⵥⴰⴳⵜ 
443  ⵜⵉⴼⴰⵡⵜ, ⵣⵉⴽ  
444  ⵜⵜⴹⵏ 
445  ⵉⵛⵓⵏⵛⵛⵓ, ⵉⵙⵓⵏⴽⴹⵓ 
446  ⵜⵏⵜⵍ 

ⵢⴰⴷⵊ ⵏⵏⵡⵏ, ⵓⵡⵉⵖ ⴰⵡⵏ ⴷ ⵜⵉⴳⴰ ⵊⴰⵔ ⵉⵛⵛⴰⵡⵏ ⵉⵏⵓ  ⴷ ⵍⵃⵍⵉⴱ ⴳ 

ⵜⵏⵖⵉ ⵉⵏⵓ ‶. 

     ⵓⵙⵏ ⴷ ⵜⵜⴰⵣⵣⴰⵍⵏ ⵉⵍ ⵉⵎⵉ ⴷ ⴰⴷ ⴰⵔⵏ ⵎⵉ ⵉⴷⵊ ⴰⵙⵏ 

ⵓⵡⵡⴰⵜⵙⵏ ⴰⵏⵄⵏⵓⵛ. ⴰⵎⵏⵉⵛ ⵏ ⵢⵉⵖⴷ, ⵉⵡⵡⴰ ⴰⵙ: “ⴰⵢⴷ ⵎⵉ ⴷ 

ⵉⵎⵎⴰ, ⵉⵎⵎⴰ ⴰⵡⴰⵍ ⵏⵏⵙ ⵎⵓⵛ ⵙⴰⵀ. ⵡⵡⴰⵏ ⴰⵙ: ⵜⵛⴽ ⴷ ⵓⵛⵛⵏ, 

ⴰⵡⴰⵍ ⵏ ⵉⵎⵎⴰ ⵎⵓⵛ ⵙⴰⵀ. ⵉⴳⴰ ⵙⴰⵀ ⵡⵓⵛⵛⵏ, ⵢⵓⴳⵓⵔ ⵉⵍ 

ⵓⵃⴷⴷⴰⴷ ⵉⵟⵔⵔⵇ ⴰⵙ ⵜⴰⴳⵓⵔⵊⵎⴰ447 ⵏⵏⵙ, ⵢⵓⵙ ⴰⵙⵏ ⴷ, 

ⵉⵙⵙⵓⵜⵍⴰⵢⵜⵏ, ⵉⵡⵡⴰ ⴰⵙⵏ: ″ⵃⵎⵃⵎ ⴷ ⵣⵎⵣⵎ ⴷ ⵓⵎⵏⵉⵛ ⵏ 

ⵢⵉⵖⴷ ⴰⵔⵜ ⵉⵢⵉ ⴷ ⵏⵜⵛ ⴷ ⵢⴰⴷⵊ ⵏⵏⵡⵏ, ⵓⵡⵉⵖ ⴰⵡⵏ ⴷ ⵜⵉⴳⴰ ⵊⴰⵔ 

ⵉⵛⵛⴰⵡⵏ ⵉⵏⵓ  ⴷ ⵍⵃⵍⵉⴱ ⴳ ⵜⵏⵖⵉ ⵉⵏⵓ ‶. 

     ⵓⵙⵏ ⴷ ⴷ ⴰⵙ ⴰⵔⵏ «ⵃⵎⵃⵎ ⴷ ⵣⵎⵣⵎ...» ⵡⵡⴰⵏ ⴰⵢⴷ ⴷ 

ⴰⵡⴰⵍ ⵏ ⵢⴰⴷⵊ ⵏⵏⵖ. ⵛⵡⵉⵢⴰ, ⵉⵜⵜⴰⴳ (ⵉⴽⵀⵀⴱ) ⵡⵡⴰⵜⵙⵏ ⴰⵎⵏⵉⵛ 

ⵏ ⵢⵉⵖⴷ ⵙⴳ ⵜⵅⵓⴷⴷⵊⵉⵜ ⴳ ⵉⵎⵉ ⵉⵡⵡⴰ ⴰⵙⵏ: ⴰⵢⴷ ⵎⵉ ⴷ 

ⵉⵎⵎⴰ! ⵉⵎⵎⴰ ⵉⴹⴰⵕⵏ ⵏⵏⵙ ⵎⵓⵛ ⵙⴰⵀ, ⵉⵙⵍⵉ ⵜⵏ ⵡⵓⵛⵛⵏ, ⵢⵓⴳⵓⵔ 

ⵉⵎⵎⵔⵖⴷ448 ⵉⵟⴰⵕⵕⵏ ⵏⵏⵙ ⴳ ⵢⵉⵖⴷ, ⵢⵓⵙ ⴰⵙⵏ ⴷ, ⵉⵡⵡⴰ 

ⴰⵙⵏ: ″ⵃⵎⵃⵎ ⴷ ⵣⵎⵣⵎ ⴷ ⵓⵎⵏⵉⵛ ⵏ ⵢⵉⵖⴷ ⴰⵔⵜ ⵉⵢⵉ ⴷ ⵏⵜⵛ ⴷ 

ⵢⴰⴷⵊ ⵏⵏⵡⵏ, ⵓⵡⵉⵖ ⴰⵡⵏ ⴷ ⵜⵉⴳⴰ ⵊⴰⵔ ⵉⵛⵛⴰⵡⵏ ⵉⵏⵓ  ⴷ ⵍⵃⵍⵉⴱ ⴳ 

ⵜⵏⵖⵉ ⵉⵏⵓ ‶. 

     ⵉⵥⵕⴰ ⵓⵎⵏⵉⵛ ⵏ ⵢⵉⵖⴷ ⵙⴳ ⵜⵅⵓⴷⵊⵉⵏⵜ, ⵉⵡⵡⴰ ⴰⵙⵏ: ⵉⵍ 

ⴰⵢⵜⴰⵎⴰⵙ: ⴰⵙ ⵜⵜⴰⵔⵎ ⵛ ⴰⵢⴷ ⵎⵉ ⴷ ⵉⵎⵎⴰ! ⵉⵎⵎⴰ ⵉⵟⴰⵕⵕⵏ 

ⵏⵏⵙ ⵎⵓⵛ ⵙⴰⵀ, ⵉⵙⵍⵉ ⵜⵏ ⵡⵓⵛⵛⵏ, ⵢⵓⴳⵓⵔ ⵉⵃⵏⵏⴰ ⵉⵟⴰⵕⵕⵏ ⵏⵏⵙ 

ⵉⵖⵉⵍ ⵉⵟⴰⵕⵕⵏ ⵏ ⵜⴰⵖⴰⴹⵜ ⴷ ⵉⵣⴳⴳⴰⵖⵏ. 

 
447  ⵜⴰⵀⵓⵔⵙⵉⵜ, ⵜⵉⵎⵊⵊⴰ 
448  ⵢⵓⴹⵕ 

     ⵢⵓⵙ ⴷ ⵉⵍ ⵉⵎⵉ ⵏ ⵜⵓⴽⵍⴰⵢⵜ, ⵉⵙⵙⵉⵡⵍ ⴼ ⵉⵖⴰⵢⴷⵏ, ⵉⵡⵡⴰ 

ⴰⵙⵏ: ⵎⴰⴽ ⵜⵎⵎⴰⵍ ⴰⵙⵏ ⵢⴰⴷⵊ ⵏⵏⵙⵏ:″ⵃⵎⵃⵎ ⴷ ⵣⵎⵣⵎ ⴷ ⵓⵎⵏⵉⵛ ⵏ 

ⵢⵉⵖⴷ ⴰⵔⵜ ⵉⵢⵉ ⴷ. ⵏⵜⵛ, ⴷ ⵢⴰⴷⵊ ⵏⵏⵡⵏ, ⵓⵡⵉⵖ ⴰⵡⵏ ⴷ ⵜⵉⴳⴰ 

ⵊⴰⵔ ⵉⵛⵛⴰⵡⵏ ⵉⵏⵓ  ⴷ ⵍⵃⵍⵉⴱ ⴳ ⵜⵏⵖⵉ ⵉⵏⵓ ‶.  

  ⵎⵉ ⵓⵔⵏ ⴰⵙ, ⵎⴰⵖⵔ ⵜⵜⴰⴳⴳⵏ ⵙⴳ ⵜⵅⵓⴷⵊⵉⵏⵜ ⴳ ⵉⵎⵉ ⵏ 

ⵜⵓⴽⵍⴰⵢⵜ, ⵉⵡⵡⴰ ⵉⴷⵊⵏ ⵙⵙⵉⵙⵏ: ⵉⵎⵎⴰ ⵉⵟⴰⵕⵕⵏ ⵏⵏⵙ ⴷ 

ⵉⵎⵍⵍⴰⵍⵏ, ⵎⵉ ⵖⵔⵙ ⵉⵛⵛⴰⵔⵏ ⴳ ⵉⴼⵔⵏⵣⵉⵏ449 ⵏⵏⵙ, ⵉⵙⵍⵉ ⵜⵏ 

ⵡⵓⵛⵛⵏ, ⵢⵓⴳⵓⵔ ⵉⵎⵎⵔⵖⴷ ⵉⵟⴰⵕⵕⵏ ⵏⵏⵙ ⴳ ⵡⴰⵔⵏ, ⵉⵇⵔⵔⵜ 

ⵉⵛⵛⴰⵔⵏ ⵏⵏⵙ, ⵢⵓⵙ ⴰⵙⵏ ⴷ, ⵉⵙⵙⵉⵡⵍ. ⵉⵡⵡⴰ ⴰⵙⵏ: ″ⵃⵎⵃⵎ ⴷ 

ⵣⵎⵣⵎ ⴷ ⵓⵎⵏⵉⵛ ⵏ ⵢⵉⵖⴷ ⴰⵔⵜ ⵉⵢⵉ ⴷ ⵏⵜⵛ ⴷ ⵢⴰⴷⵊ ⵏⵏⵡⵏ, 

ⵓⵡⵉⵖ ⴰⵡⵏ ⴷ ⵜⵉⴳⴰ ⵊⴰⵔ ⵉⵛⵛⴰⵡⵏ ⵉⵏⵓ ⴷ ⵍⵃⵍⵉⴱ ⴳ ⵜⵏⵖⵉ ⵉⵏⵓ‶.   

  ⵉⵥⵕⴰ ⵓⵎⵏⵉⵛ ⵏ ⵢⵉⵖⴷ ⵙⴳ ⵜⵅⵓⴷⵊⵉⵏⵜ ⵏ ⵉⵎⵉ, ⵉⵡⵡⴰ ⴰⵙⵏ: 

ⴰⵙ ⵜⵜⴰⵔⵎ ⵛ! ⴰⵢⴷ ⵎⵉ ⴷ ⵉⵎⵎⴰ, ⵉⵎⵎⴰ ⵖⵔⵙ ⵉⵛⵛⴰⵡⵏ, 

ⵜⴻⵜⵜⴰⵡⵢ ⴰⵏⵖ ⴷ ⵊⴰⵔⴰⵙⵏ ⴳ ⵜⵉⴳⴰⵏ, ⵉⵙⵙⵍ ⵡⵓⵛⵛⵏ. ⵢⵓⴳⵓⵔ 

ⵉⴳⴰ ⵉⵛⵛⴰⵡⵏ ⵙⴳ ⵜⵖⵓⵔⵉ, ⵉⵃⵓⵟⵟ ⵊⴰⵔⴰⵙⵏ ⴰⵎⵎⴰⵟⵓ ⵏ ⵜⵉⴳⴰ. 

     ⵢⵓⵙ ⴰⵙⵏ ⴷ, ⵉⵡⵡⴰ ⴰⵙⵏ: ″ⵃⵎⵃⵎ ⴷ ⵣⵎⵣⵎ ⴷ ⵓⵎⵏⵉⵛ ⵏ 

ⵢⵉⵖⴷ ⴰⵔⵜ ⵉⵢⵉ ⴷ ⵏⵜⵛ ⴷ ⵢⴰⴷⵊ ⵏⵏⵡⵏ, ⵓⵡⵉⵖ ⴰⵡⵏ ⴷ ⵜⵉⴳⴰ ⵊⴰⵔ 

ⵉⵛⵛⴰⵡⵏ ⵉⵏⵓ ⴷ ⵍⵃⵍⵉⴱ ⴳ ⵜⵏⵖⵉ ⵉⵏⵓ ‶.  ⵎⴰⵢ ⵥⵕⵏ ⵙⴳ 

ⵜⵅⵓⴷⵊⵉⵏⵜ ⴳ ⵉⵎⵉ, ⵖⵍⵏ ⴷ ⵢⴰⴷⵊ ⵏⵏⵙⵏ, ⵓⵔⵏ ⴰⵙ ⵉⵎⵉ ⵏ 

ⵜⵓⴽⵍⴰⵢⵜ. ⵃⴷⴷ ⵎⴰ ⵓⵔⵏ, ⵉⴷⵄⵙ ⵡⵓⵛⵛⵏ, ⵉⵜⵜⵛⴰ ⵃⵎⵃⵎ ⴷ 

ⵣⵎⵣⵎ. ⴰⵎⵏⵉⵛ ⵏ ⵢⵉⵖⴷ, ⵉⵔⵡⵍ ⵉⵍⵖⵙ. ⵎⵉ ⵉⵥⵕⵉ ⵜ ⵡⵓⵛⵛⵏ! 

ⴱⵄⴷ ⵍⵍⵉ ⵉⴷⵖⴱⵔ ⴷⵉⵙⵏ ⵉⵜⵛⵓⵕ ⵜⴰⴷⵉⵙⵜ ⵏⵏⵙ, ⵢⵓⴳⵓⵔ 

ⵡⵓⵛⵛⵏ ⴳ ⵉⴷⵊⵜ ⵙⴳ ⵜⵍⴰⵜⵜⵏ, ⵉⵟⵟⵚ.  

 
449  ⵜⵉⴼⵏⵛⴽⵔⵉⵏ, ⵜⵉⴼⵏⵣⴰ 

  ⴱⵕⵕⴰ ⴱⵕⵕⴰ, ⵜⵕⵡⵡⵃ ⴷ ⵜⴰⵖⴰⴹⵜ ⵖⵍⴷ ⴳⴳⵉⵟ, ⵜⵓⴼⴰ 

ⵉⵎⵉ ⵏ ⵜⵓⴽⵍⴰⵢⵜ ⵉⵎⵎⵉⵔ450! ⵜⵙⵙⵉⵡⵍ ⴼ ⵡⴰⵔⴰ ⵏⵏⵙ, ⵜⵡⵡⴰ: 

″ⵃⵎⵃⵎ ⴷ ⵣⵎⵣⵎ ⴷ ⵓⵎⵏⵉⵛ ⵏ ⵢⵉⵖⴷ ⴰⵔⵜ ⵉⵢⵉ ⴷ! ⵏⵜⵛ, ⴷ 

ⵢⴰⴷⵊ ⵏⵏⵡⵏ, ⵓⵡⵉⵖ ⴰⵡⵏ ⴷ ⵜⵉⴳⴰ ⵊⴰⵔ ⵉⵛⵛⴰⵡⵏ ⵉⵏⵓ  ⴷ ⵍⵃⵍⵉⴱ ⴳ 

ⵜⵏⵖⵉ ⵉⵏⵓ ‶. ⵎⵉ ⵉⵔⵔⴰ ⴼⵍⵍⴰⵙ ⵉⴷⵊⵏ ⵙⵙⵉⵙⵏ! ⵜⵇⵇⵉⵎ, 

ⵜⵎⵎⴰⵍ ⵙⴰⵀ, ⵜⵍⵀⵀⴳ ⴼⵍⵍⴰⵙⵏ ⵍⵏⵏ ⵉⴼⴼⵖ ⴰⵙ ⴷ ⵎⴻⵎⵎⵉⵙ 

ⴰⵎⵏⵉⵛ ⵏ ⵢⵉⵖⴷ. ⵜⵡⵡⴰ ⴰⵙ: ⵎⴰⵏⵉ ⴰⵢⵜⵎⴰⴽ! ⵉⵡⵡⴰ ⴰⵙ: ⵎⴰⴽ 

ⵉⴳⴰ ⴷⵉⵙⵏ ⵡⵓⵛⵛⵏ ⴷ ⵉⵜⵜⵛⵉ ⵜⵏ ⴰⵢⵜⵎⴰⵙ.  

  ⵜⵉⴳⴰ ⵙⴰⵀ, ⵜⵓⵜⴼ ⵉⵙⴰⴼⴼⵏ ⴷ ⵜⵉⵍⴰⵜⵜⵏ, ⴷ ⵜⵇⵇⵉⵎ 

ⵜⵙⵙⵓⴳⴳⵓⵔ ⴷⵉⵙ ⵍⵏⵏ ⵜⵓⴼⵉ ⵜ, ⵉⵟⵟⵚ ⴰⴷⴷⵓ ⵏ ⵜⵣⵎⵎⵓⵔⵜ. 

ⵜⵓⴳⵓⵔ ⵜⵛⵔⵔⴳ ⴰⵙ ⵜⴰⴷⵉⵙⵜ ⵏⵏⵙ, ⵜⵙⵙⵓⴼⵖ ⵙⵙⵉⵙ ⴰⵔⴰ 

ⵏⵏⵙ, ⵜⴻⵜⵛⵓⵕ ⴰⵙ ⵜⴰⴷⵉⵙⵜ ⵏⵏⵙ ⵙ ⵓⵟⵖⴰⵖ, ⴷ ⵜⴳⵏⴰ ⴰⵙ ⵜⵜ ⵙ 

ⵜⵉⴼⵔⴰ451 ⵏ ⵜⵉⵣⵉⵏ, ⵜⵓⴳⵓⵔ. ⵉⴽⴽⵔ ⵡⵓⵛⵛⵏ, ⵉⴼⴼⵓⴷ, 

ⵢⵓⴳⵓⵔ ⴷ ⴰ ⵉⵙⵓ ⵙⴳ ⵍⴳⵍⵜⵜ (ⵜⴰⵍⴰ), ⵢⵓⵟⴰ ⴷⵉⵏ ⴳ ⵡⴰⵎⵎⴰⵙ ⵏ 

ⵡⴰⵎⴰⵏ ⵉⵎⵎⵜ. 

 
450  ⵉⵔⵥⵎ, ⵢⵓⵏⴼ 
451  ⵜⴼⵔⵉⵡⵜ ⵏ ⵜⵉⵣⵉⵏ, ⴰⵄⵣⵓⴼⵏ ⵏ ⵜⴰⵚⴹⵡⵉⵏ 

ⵓⵙⵉⵖ ⴷ ⵙⵙⵉⵙⵏ ⵙ ⵜⵉⵟⵟ ⵉⵏⵓ . ⵎⵉ ⵥⵕⵉⵖ ⵜⵏ! 

ⵊⵔⵉⴱⴰ 

″ⵜⵜⵜⵜⵜⵜⵜ ⵜ ⵜⵜⵜⵜⵜⵜ ⵜ ⵜⵜⵜⵜⵜ ⵜⵜⵜ ⵜⵜⵜ ⵜⵜⵜⵜⵜ ⵜ ⵜⵜⵜⵜⵜ, 

ⵜⵜⵜⵜ ⵜⵜ ⵜⵜⵜⵜⵜⵜ ⵜⵜ ⵜⵜⵜⵜⵜ ⵜ ⵜⵜⵜⵜⵜ ⵜⵜⵜⵜⵜ ⵜⵜⵜⵜ ⵜⵜⵜⵜ ⵜ 

ⵜⵜⵜⵜⵜ″ 

                                                        

 

 

 

  

 

                           

 

 

                                                                                                                       

ⴷⵉⵙ ⵜⴰⴱⵓⵛⵉⵍⵜ ⵎⵎⴰⵍⵏ ⴰⵙ ⵊⵔⵉⴱⴰ ⴷ ⵓⵍⵜⵎⴰⵙ, 

ⵓⴳⵓⵔⵏⵜ, ⵙⵔⵃⵏⵜ ⴷ ⴰⴷ ⴰⵡⵉⵏⵜ ⵉⵙⵖⴰⵔⵏ. ⵛⵡⵉⵢⴰ, ⵏⵜⵜⵏⵜⵉⵏ ⴳ 

ⵉⴷⵊⵜ ⵙⴳ ⵜⵍⴰⵜⵜⵏ, ⵉⵟⴱⴱⵚ452 ⵓⵏⵥⴰⵕ ⵉⵜⵜⵛⴰⵜ. ⵜⵡⵡⴰ ⴰⵙ 

 
452  ⵉⵙⵙⵏⵜⴰ, ⵢⵓⴷⵍ 

ⴱⵕⴰⵀⵉⵎ ⵍⴽⴰⵡⵏⵉ   

ⵓⵍⵜⵎⴰⵙ: ⴽⴽⵔ ⴰ ⵊⵔⵉⴱⴰ! ⴰ ⵏⵕⵡⵡⵃ! ⵊⵔⵉⴱⴰ, ⵎⵉ ⵜⵓⴱⴰ ⴰ 

ⵜⵕⵡⵡⵃ! ⴳⴷⴷ ⵎⴰ ⵜⵉⴳⴰ ⴷⵉⵙ ⵓⵍⵜⵎⴰⵙ ⵎⵉ ⵜⵓⴱⴰ! ⵛⵡⵉⵢⴰ,  

ⵜⵡⵡⴰ ⴰⵙ ⵓⵍⵜⵎⴰⵙ: ⴰⵎ ⴷ ⴰⵡⵉⵖ ⵓⵛⵛⵏ. ⵊⵔⵉⴱⴰ, ⵜⵉⴳⴰ ⵉⵎⴰⵏ 

ⵏⵏⵙ ⵎⵉ ⵜⵓⴳⴳⴷ, ⵜⵓⴳⵓⵔ ⵓⵍⵜⵎⴰⵙ ⵜⵙⵙⴰⵡⴰⵍ ⴼ ⵡⵓⵛⵛⵏ  ⵜⵡⵡⴰ 

ⴰⵙ: 

ⴰ ⵓⵛⵛⵏ! ⴰⵙ ⴷ ⵉⵍ ⵊⵔⵉⴱⴰ, ⴱⴰⵛ ⵊⵔⵉⴱⴰ ⴰⴷ ⵜⵕⵡⵡⵃ, 

ⵉⵡⵡⴰ ⴰⵙ ⵓⵛⵛⵏ: ⵎⵉ ⵅⵙⵖ! ⵎⴰⴽ ⴰ ⵜⵉⴳ, ⵜⵓⴳⵓⵔ ⵉⵍ 

ⵓⵖⵔⵣⵓⵍ453 ⴰⵙⵍⵓⵇⵉ (ⵓⵚⵚⴽⴰⵢ). ⵜⵡⵡⴰ ⴰⵙ:  

ⴰ ⴰⵖⵔⵣⵓⵍ ⴰⵙⵍⵓⵇⵉ! ⴰⵙ ⴷ, ⵜⵜⵛ ⵓⵛⵛⵏ ⴱⴰⵛ ⵓⵛⵛⵏ ⴰ ⵉⵜⵜⵛ 

ⵊⵔⵉⴱⴰ ⴷ ⵊⵔⵉⴱⴰ ⴰ ⵜⵕⵡⵡⵃ, ⵉⵡⵡⴰ ⴰⵙ ⵓⵖⵔⵣⵓⵍ: ⵎⵉ 

ⵅⵙⵖ! ⵎⴰⴽ ⴰⴷ ⵜⵉⴳ, ⵜⵓⴳⵓⵔ ⵉⵍ ⵓⵏⵊⵊⴰⵕ454. ⵜⵡⵡⴰ ⴰⵙ:  

ⴰ ⴰⵏⵊⵊⴰⵔ! ⵓⵡⵜ ⴰⵖⵔⵣⵓⵍ ⴰ ⵉⵜⵜⵛ ⵓⵛⵛⵏ, ⴷ ⵡⵓⵛⵛⵏ ⴰ ⵉⵜⵜⵛ 

ⵊⵔⵉⴱⴰ, ⴷ ⵊⵔⵉⴱⴰ ⴰ ⵜⵕⵡⵡⵃ, ⵉⵡⵡⴰ ⴰⵙ ⵓⵏⵊⵊⴰⵕ: ⵎⵉ ⵅⵙⵖ! 

ⵎⴰⴽ ⴰ ⵜⵉⴳ! ⵜⵓⴳⵓⵔ ⵉⵍ ⵍⵄⴰⴼⵉⵜ. ⵜⵡⵡⴰ ⴰⵙ:  

ⴰ ⵍⵄⴰⴼⵉⵜ! ⵇⴷⴷ ⵛⵛⵏⴰⴱⴰⵜ ⵏ ⵓⵏⵊⵊⴰⵕ, ⴱⴰⵛ ⴰⵏⵊⵊⴰⵕ ⴰ 

ⵉⵡⵡⵜ  ⴰⵖⵔⵣⵓⵍ ⴰⵙⵍⵓⵇⵉ, ⴷ ⵓⵙⵍⵓⵇⵉ ⴰ ⵉⵜⵜⵛ ⵓⵛⵛⵏ, ⴷ 

ⵡⵓⵛⵛⵏ ⴰ ⵉⴱⵀⵥ ⴼ ⵊⵔⵉⴱⴰ, ⴷ ⵊⵔⵉⴱⴰ ⴰ ⵜⵕⵡⵡⵃ, ⵜⵡⵡⴰ ⴰⵙ 

ⵍⵄⴼⵉⵜ: ⵎⵉ ⵅⵙⵖ! ⵎⴰⴽ ⴰ ⵜⵉⴳ! ⵜⵓⴳⵓⵔ ⵉⵍ ⵡⴰⵎⴰⵏ. ⵜⵡⵡⴰ 

ⴰⵙⵏ:  

 ⴰ ⴰⵎⴰⵏ! ⴰⵙ ⴷ ⵙⵙⵏⵙⵜ ⵍⵄⴰⴼⵉⵜ, ⴱⴰⵛ ⴰ ⵜⵇⵇⴷ ⵛⵛⵏⴰⴱⴰⵜ ⵏ 

ⵓⵏⵊⵊⴰⵕ, ⴷ ⵓⵏⵊⵊⴰⵕ ⴰ ⵉⵡⵡⵜ ⴰⵖⵔⵣⵓⵍ  ⴰⵙⵍⵓⵇⵉ,  ⴷ ⵓⵙⵍⵓⵇⵉ ⴰ 

 
453  ⴰⵢⴷⵉ, ⴰⵇⵇⵊⵓⵏ 
454  ⴰⵏⵙⵔⴰⵎ 

ⵉⴷⵄⵙ ⴳ ⵊⵊⵓⵕⵜ ⵏ ⵡⵓⵛⵛⵏ, ⴷ ⵡⵓⵛⵛⵏ ⴰ ⵉⴷⵄⵙ ⴼ ⵊⵔⵉⴱⴰ, ⴷ 

ⵊⵔⵉⴱⴰ ⴰ ⵜⵕⵡⵡⵃ, ⵡⵡⴰⵏ ⴰⵙ ⵡⴰⵎⴰⵏ: ⵎⵉ ⵏⵅⵙ! ⵎⴰⴽ ⴰ ⵜⵉⴳ! 

ⵜⵓⴳⵓⵔ ⵉⵍ ⵓⵍⵖⵎ. ⵜⵡⵡⴰ ⴰⵙ:  

ⴰ ⴰⵍⵖⵎ! ⴰⵙ ⴷ ⵙⵡ ⴰⵎⴰⵏ, ⴱⴰⵛ ⴰⵎⴰⵏ ⴰⴷ ⵙⵙⵏⵙⵏ  ⵜⵉⵎⵙⵉ 

ⴷ ⵜⵉⵎⵙⵉ ⴰ ⵜⵇⵇⴷ ⵛⵛⵏⴰⴱⴰⵜ ⵏ ⵓⵏⵊⵊⴰⵕ, ⴷ ⵓⵏⵊⵊⴰⵕ ⴰ ⵉⵡⵡⵜ 

ⴰⵖⵔⵣⵓⵍ, ⴷ ⵓⵖⵔⵣⵓⵍ ⴰⵙⵍⵓⵇⵉ ⴰ ⵉⴷⵄⵙ ⴳ ⵊⵊⵓⵕⵜ ⵏ ⵡⵓⵛⵛⵏ, 

ⴷ ⵡⵓⵛⵛⵏ ⴰ ⵉⴷⵄⵙ ⴼ ⵊⵔⵉⴱⴰ, ⴷ ⵊⵔⵉⴱⴰ ⴰⴷ ⵜⵕⵡⵡⵃ, ⵉⵡⵡⴰ 

ⴰⵙ ⵓⵍⵖⵎ: ⵎⵉ ⵅⵙⵖ! ⵎⴰⴽ ⴰ ⵜⵉⴳ! ⵜⵓⴳⵓⵔ ⵉⵍ ⵜⵃⴰⵡⵉⵜ ⵏ 

ⵓⵍⵖⵎ. ⵜⵡⵡⴰ ⴰⵙ:  

ⴰ ⵜⴰⵃⴰⵡⵉⵜ ⵀⵡⴰ ⴼ ⵓⵍⵖⵎ ⴱⴰⵛ ⴰ ⵉⵙⵡ ⵓⵍⵖⵎ ⴰⵎⴰⵏ, ⴷ 

ⵡⴰⵎⴰⵏ ⴰⴷ ⵙⵙⵏⵙⵏ ⵜⵉⵎⵙⵉ, ⴷ ⵜⵉⵎⵙⵉ ⴰ ⵜⵇⵇⴷ ⵛⵛⵏⴰⴱⴰⵜ ⵏ 

ⵓⵏⵊⵊⴰⵕ, ⴷ ⵓⵏⵊⵊⴰⵕ ⴰ ⵉⵡⵡⵜ  ⴰⵖⵔⵣⵓⵍ, ⴷ ⵓⵖⵔⵣⵓⵍ ⴰⵙⵍⵓⵇⵉ ⴰ 

ⵉⴷⵄⵙ ⴳ ⵊⵊⵓⵕⵜ ⵏ ⵡⵓⵛⵛⵏ, ⴷ ⵡⵓⵛⵛⵏ ⴰ ⵉⴷⵄⵙ ⴼ ⵊⵔⵉⴱⴰ, ⴷ 

ⵊⵔⵉⴱⴰ ⴰ ⵜⵕⵡⵡⵃ. ⵜⵡⵡⴰ ⴰⵙ ⵜⵃⴰⵡⵉⵜ: ⵎⵉ ⵅⵙⵖ! ⵎⴰⴽ ⴰ 

ⵜⵉⴳ! ⵜⵓⴳⵓⵔ ⵉⵍ ⵉⴽⵜⴱ ⵜⵡⵡⴰ ⴰⵙ: 

ⴰ ⵉⴽⵜⴱ455 ⵀⵡⴰ ⴼ ⵜⵃⴰⵡⵉⵜ, ⴱⴰⵛ ⵜⴰⵃⴰⵡⵉⵜ ⴰ ⵜⵀⵡⴰ ⴼ 

ⵓⵍⵖⵎ, ⴷ ⵓⵍⵖⵎ ⴰ ⵉⵙⵡ ⴰⵎⴰⵏ, ⴷ ⵡⴰⵎⴰⵏ ⴰⴷ ⵙⵙⵏⵙⵏ ⵜⵉⵎⵙⵉ, ⴷ 

ⵜⵉⵎⵙⵉ ⴰ ⵜⵇⵇⴷ ⵛⵛⵏⴰⴱⴰⵜ ⵏ ⵓⵏⵊⵊⴰⵕ, ⴷ ⵓⵏⵊⵊⴰⵕ ⴰ ⵉⵡⵡⵜ 

ⴰⵖⵔⵣⵓⵍ, ⴷ ⵓⵖⵔⵣⵓⵍ ⴰⵙⵍⵓⵇⵉ ⴰ ⵉⴷⵄⵙ ⴳ ⵊⵊⵓⵕⵜ ⵏ ⵡⵓⵛⵛⵏ, 

ⴷ ⵡⵓⵛⵛⵏ ⴰ ⵉⴷⵄⵙ ⴼ ⵊⵔⵉⴱⴰ, ⴷ ⵊⵔⵉⴱⴰ ⴰ ⵜⵕⵡⵡⵃ, ⵉⵡⵡⴰ 

 
455  ⵜⴰⵔⵉⵢⵜ ⵏ ⵓⵍⵖⵎ 

ⴰⵙ ⵉⴽⵜⴱ: ⵎⵉ ⵅⵙⵖ! ⵎⴰⴽ ⴰ ⵜⵉⴳ! ⵜⵓⴳⵓⵔ ⵉⵍ ⵜⵉⵖⵔⴰⵔ456,  

ⵜⵡⵡⴰ ⴰⵙⵏⵜ:  

ⴰ ⵜⵉⵖⵔⴰⵔ! ⵀⵡⴰⵎⵜ ⴼ ⵉⴽⵜⴱ ⴱⴰⵛ ⵉⴽⵜⴱ ⴰ ⵉⵀⵡⴰ ⴼ 

ⵜⵃⴰⵡⵉⵜ, ⴷ ⵜⴰⵃⴰⵡⵉⵜ ⴰ ⵜⵀⵡⴰ ⴼ ⵓⵍⵖⵎ, ⴷ ⵓⵍⵖⵎ ⴰ ⵉⵙⵡ 

ⴰⵎⴰⵏ, ⴷ ⵡⴰⵎⴰⵏ ⴰⴷ ⵙⵙⵏⵙⵏ  ⵜⵉⵎⵙⵉ, ⴷ ⵜⵉⵎⵙⵉ ⴰ ⵜⵇⵇⴷ 

ⵛⵛⵏⴰⴱⴰⵜ ⵏ ⵓⵏⵊⵊⴰⵕ, ⴷ ⵓⵏⵊⵊⴰⵕ ⴰ ⵉⵡⵡⵜ ⴰⵖⵔⵣⵓⵍ, ⴷ ⵓⵖⵔⵣⵓⵍ 

ⴰⵙⵍⵓⵇⵉ ⴰ ⵉⴷⵄⵙ ⴳ ⵊⵊⵓⵕⵜ ⵏ ⵡⵓⵛⵛⵏ, ⴷ ⵡⵓⵛⵛⵏ  ⴰ ⵉⴷⵄⵙ ⴼ 

ⵊⵔⵉⴱⴰ, ⴷ ⵊⵔⵉⴱⴰ ⴰ ⵜⵕⵡⵡⵃ. ⵓⵡⵡⴰⵏⵜ ⴰⵙ ⵜⵖⵔⴰⵔ: ⵎⵉ 

ⵏⵅⵙ! ⵎⴰⴽ ⴰ ⵜⵉⴳ! ⵜⵓⴳⵓⵔ ⵉⵍ ⵓⴳⵔⴷⵉ457. ⵜⵡⵡⴰ ⴰⵙ: 

ⴰ ⴰⴳⵔⴷⵉ! ⵜⵜⵛ ⵜⵉⵖⵔⴰⵔ, ⴱⴰⵛ ⵜⵉⵖⵔⴰⵔ ⴰⴷ ⵀⵡⴰⵏⵜ ⴼ 

ⵉⴽⵜⴱ, ⴷ ⵉⴽⵜⴱ ⴰ ⵉⵀⵡⴰ ⴼ ⵜⵃⴰⵡⵉⵜ, ⴷ ⵜⴰⵃⴰⵡⵉⵜ ⴰ ⵜⵀⵡⴰ ⴼ 

ⵓⵍⵖⵎ, ⴷ ⵓⵍⵖⵎ ⴰ ⵉⵙⵡ ⴰⵎⴰⵏ, ⴷ ⵡⴰⵎⴰⵏ ⴰⴷ ⵙⵙⵏⵙⵏ ⵜⵉⵎⵙⵉ, ⴷ 

ⵜⵉⵎⵙⵉ ⴰ ⵜⵇⵇⴷ ⵛⵛⵏⴰⴱⴰⵜ ⵏ ⵓⵏⵊⵊⴰⵕ, ⴷ ⵓⵏⵊⵊⴰⵕ ⴰ ⵉⵡⵡⵜ 

ⴰⵖⵔⵣⵓⵍ, ⴷ ⵓⵖⵔⵣⵓⵍ ⴰⵙⵍⵓⵇⵉ ⴰ ⵉⴷⵄⵙ ⴳ ⵊⵊⵓⵕⵜ ⵏ ⵡⵓⵛⵛⵏ, 

ⴷ ⵡⵓⵛⵛⵏ ⴰ ⵉⴷⵄⵙ ⴼ ⵊⵔⵉⴱⴰ, ⴷ ⵊⵔⵉⴱⴰ ⴰ ⵜⵕⵡⵡⵃ. ⵉⵡⵡⴰ 

ⴰⵙ ⵓⴳⵔⴷⵉ: ⵎⵉ ⵅⵙⵖ! ⵎⴰⴽ ⵢⴰ ⵜⵉⴳ! ⵜⵓⴳⵓⵔ ⵉⵍ ⵓⵎⵏⵉⵛ. 

ⵜⵡⵡⴰ ⴰⵙ: 

ⴰ ⴰⵎⵏⵉⵛ! ⵜⵜⵛ ⴰⴳⵔⴷⵉ, ⴱⴰⵛ ⴰⴳⵔⴷⵉ ⴰ ⵉⵜⵜⵛ ⵜⵉⵖⵔⴰⵔ, 

ⴷ ⵜⵉⵖⵔⴰⵔ ⴰⴷ ⵀⵡⴰⵏⵜ ⴼ ⵉⴽⵜⴱ, ⴷ ⵉⴽⵜⴱ ⴰ ⵉⵀⵡⴰ ⴼ 

ⵜⵃⴰⵡⵉⵜ, ⴷ ⵜⴰⵃⴰⵡⵉⵜ ⴰ ⵜⵀⵡⴰ ⴼ ⵓⵍⵖⵎ, ⴷ ⵓⵍⵖⵎ ⴰ ⵉⵙⵡ 

ⴰⵎⴰⵏ, ⴷ ⵡⴰⵎⴰⵏ ⴰⴷ ⵙⵙⵏⵙⵏ ⵜⵉⵎⵙⵉ, ⴷ ⵜⵉⵎⵙⵉ ⴰ ⵜⵇⵇⴷ 

ⵛⵛⵏⴰⴱⴰⵜ ⵏ ⵓⵏⵊⵊⴰⵕ, ⴷ ⵓⵏⵊⵊⴰⵕ ⴰ ⵉⵡⵡⵜ ⴰⵖⵔⵣⵓⵍ, ⴷ ⵓⵖⵔⵣⵓⵍ 

 
456  ⵜⵉⵖⵔⴰⵔ: ⵢⴰⵏ ⵏⵏⵙ ⵜⴰⵖⵔⴰⵔⵜ 
457  ⴰⵖⵔⴷⴰ 

ⴰⵙⵍⵓⵇⵉ ⴰ ⵉⴷⵄⵙ ⴳ ⵊⵊⵓⵕⵜ ⵡⵓⵛⵛⵏ, ⴷ ⵡⵓⵛⵛⵏ ⴰ ⵉⴷⵄⵙ ⴼ 

ⵊⵔⵉⴱⴰ, ⴷ ⵊⵔⵉⴱⴰ ⴰ ⵜⵕⵡⵡⵃ. ⵉⵡⵡⴰ ⴰⵙ ⵓⵎⵏⵉⵛ: ⵎⴰⵏⵉ ⵉⵍⵍⴰ 

ⵓⴳⵔⴷⵉ?  

ⵉⴽⴽⵔ ⵓⵎⵏⵉⵛ ⵉⵜⵜⴰⵣⵣⴰⵍ ⴳ ⵊⵊⵓⵕⵜ ⵏ ⵓⴳⵔⴷⵉ, ⴷ 

ⵓⴳⵔⴷⵉ, ⵢⵓⴳⵓⵔ ⵉⵜⵜⴰⵣⵣⴰⵍ ⴷ ⴰ ⵉⵜⵜⵛ ⵜⵉⵖⵔⴰⵔ, ⵜⵉⵖⵔⴰⵔ 

ⵀⵡⴰⵏⵜ ⴳ ⵉⴽⵜⴱ, ⴷ ⵉⴽⵜⴱ, ⵉⵀⵡⴰ ⴼ ⵜⵃⴰⵡⵉⵜ, ⵜⴰⵃⴰⵡⵉⵜ, 

ⵜⵀⵡⴰ ⴼ ⵓⵍⵖⵎ, ⴷ ⵓⵍⵖⵎ ⵢⵓⴳⵓⵔ ⴷ ⴰ ⵉⵙⵡ ⴰⵎⴰⵏ, ⴷ ⵡⴰⵎⴰⵏ 

ⵊⵍⵍⴱⵏ ⴼ ⵜⵉⵎⵙⵉ, ⵜⵉⵎⵙⵉ ⵜⵓⴳⵓⵔ ⴰ ⵜⵇⵇⴷ ⵛⵛⵏⴰⴱⴰⵜ ⵏ 

ⵓⵏⵊⵊⴰⵕ, ⴷ ⵓⵏⵊⵊⴰⵕ ⵉⵇⵇⵉⵎ ⵉⵜⵜⴰⵣⵣⴰⵍ ⴷ ⴰ ⵉⵡⵡⵜ ⴰⵖⵔⵣⵓⵍ, 

ⴷ ⵓⵖⵔⵣⵓⵍ ⵉⴷⵄⵙ ⴷ ⴰ ⵉⵜⵜⵛ ⵓⵛⵛⵏ, ⴷ ⵡⵓⵛⵛⵏ, ⵢⵓⴳⵓⵔ ⵉⵍ 

ⵊⵔⵉⴱⴰ, ⴷ ⵊⵔⵉⴱⴰ ⵜⵓⴳⴳⴷ, ⵜⵕⵡⵡⵃ ⵉⴷ ⵏ ⵓⵍⵜⵎⴰⵙ. 

                                           ⵙⴰⵀ ⵜⵎⴷⴰ ⵜⵏⴼⵓⵙⵜ 

ⵜⵔⴳⵓ ⴷ ⵜⴱⵓⵛⵉⵍⵉⵏ 

″ⵜ ⵜⵜⵜⵜⵜ ⵜ ⵜⵜⵜⵜⵜ, ⵜⵜⵜⵜⵜⵜ ⵜⵜ ⵜⵜⵜⵜⵜⵜ  ⵜ ⵜⵜⵜⵜⵜⵜ, ⵜⵜ ⵜⵜⵜⵜ 

ⵜⵜⵜⵜⵜ ⵜⵜⵜⵜ, ⵜⵜⵜⵜ ⵜⵜ ⵜⵜⵜⵜⵜ. ⵜⵜ ⵜⵜⵜⵜⵜⵜ ⵜⵜⵜⵜⵜ ⵜⵜ  ⵜⵜⵜⵜⵜ 

ⵜⵜ ⵜⵜⵜⵜ ⵜⵜⵜ  ⵜⵜⵜ ⵜⵜ ⵜⵜⵜⵜⵜⵜⵜⵜ‶ 

                                                       ⴱⵕⴰⵀⵉⵎ ⵍⴽⴰⵡⵏⵉ     

   

   

 

  

  

  

 

 

    ⴷⵉⵙ ⵙⴰ (ⵙⴱⵄⴰ) ⵏ ⵜⴱⵓⵛⵉⵍⵉⵏ, ⵙⵙⴰⵇⵇⴷⵏ ⴱⴰⴱⴰ ⵏⵏⵙⵏⵜ ⴷ 

ⵢⴰⴷⵊ ⵏⵏⵙⵏⵜ ⵙⴰⴼⵔⵏ ⵉⵍ ⵜⵎⵓⵔⴰ ⵉⵟⵏ, ⴷ ⴷⵊⴰⵏ ⴰⵙⵏⵜ ⵎⴰⵜⵜⴰ ⴰⴷ 

ⵜⵜⵛⵏⵜ,  ⴷ ⴰⴷ ⵙⵡⵏⵜ, ⴷ ⵡⵡⴰⵏ ⴰⵙⵏⵜ: ⴰ ⵜⵜⴰⵔⵎⵜ ⵛ ⵉⵍ ⵉⴷⵊⵏ ⴷ 

ⵎⴰⵏⵜ ⵏⵜⵜⴰ ⵍⵏⵏ ⴰⴷ ⴷ ⵏⴰⵙ! ⴷ ⴷⵊⴰⵏ ⴰⵙⵏⵜ ⴰⵖⵔⵣⵓⵍ ⴷⵏⵏⴳ ⵏ 

ⵜⴰⴷⴷⴰⵔⵜ ⴷ ⵓⴼⵓⵏⴰⵙ ⵉⵎⵎⵇⵏ ⴳ ⵜⵙⵇⵉⴼⵜ. 

    ⴱⵕⵕⴰ ⴱⵕⵕⴰ ⴰⵙⵙ ⵙⴳ ⵡⵓⵙⵙⴰⵏ, ⵜⵓⵙ ⴰⵙⵏⵜ ⴷ ⵜⵔⴳⵓ ⴳ 

ⴷ ⴳⴳⵉⵟ, ⵜⵟⵓⴳⴳ ⴼ ⵉⵎⵉ ⵏ ⵜⴰⴷⴷⴰⵔⵜ,  ⵜⵡⵡⴰ ⴰⵙⵏⵜ: ⴰⵔⵜ 

ⵉⵢⵉ ⴷ! ⵏⵜⵛ ⴷ ⵓⵍⵜⵎⴰⵙ ⵏ ⵢⴰⴷⵊ ⵏⵏⴽⵎⵜ. ⵎⴰⴽ! ⵎⵉ ⵜⵡⵡⴰ ⴰⵡⵏⵜ 

ⴼⵍⵍⴰ! ⵏⵜⵛ, ⴽⴰⵏⵖ ⵎⵉ ⵉⵍⵍⵉⵖ! ⴳⴷⴷ ⵎⴰ ⵜⵉⴳⴰ ⴷⵉⵙⵏⵜ ⵎⵉ 

ⵓⴱⴰⵏⵜ ⴰⵙ ⴰⵔⵏⵜ. ⴷ ⵡⵡⴰⵏⵜ ⴰⵙ ⴱⴰⴱⴰ ⴷ ⵉⵎⵎⴰ, ⵡⵡⴰⵏ ⴰⵏⵖ ⴰ 

ⵜⵜⴰⵔⵎⵜ ⵛ ⵉⵍ ⵉⴷⵊⵏ ⴷ ⵉⵎⵎⴰ ⵎⵉ ⵜⵡⵡⴰ ⵖⵔⵙ ⵓⵍⵜⵎⴰⵙ ⵎⴰⵢ 

ⵎⵉ ⵓⴱⴰⵏⵜ ⴰⵙⴰⵔⵏⵜ  ⵜⵉⴳ ⵙⴰⵀ, ⵜⵓⴳⵓⵔ, ⵜⵓⴳⵓⵔ, ⵜⵕⵡⵡⵃ, ⴷ 

ⵜⵓⵙ ⴰⵙⵏⵜ ⴷ ⴰⵙⵙ ⵉⵟⵏ ⴳ ⴷ ⴳⴳⵉⵟ, ⵜⵇⵇⵉⵎ ⵜⴻⵜⵜⵟⴳⵟⴳ458 

ⴼ ⵉⵎⵉ ⵏ ⵜⴰⴷⴷⴰⵔⵜ, ⵜⵡⵡⴰ ⴰⵙⵏⵜ: ⴰⵔⵜ ⵉⵢⵉ ⴷ. ⵏⵜⵛ, ⴷ 

ⵓⵍⵜⵎⴰⵙ ⵏ ⵢⴰⴷⵊ ⵏⵏⴽⵎⵜ, ⵓⵡⵉⵖ ⴰⵡⵏⵜ ⴷ ⵜⵉⵖⴰⵡⵙⵉⵡⵉⵏ 

ⵜⵉⵎⵃⵉⵍⵉⵍⵉⵏ. 

       ⵛⵡⵉⵢⴰ, ⵜⴰⴱⵓⵛⵉⵍⵜ ⵜⴰⵎⵇⵇⵔⴰⵔⵜ. ⵜⵡⵡⴰ ⴰⵙⵏⵜ: ⴰⵔⵜ 

ⴰⵙ! ⴰⵢⴷ ⴷ ⵅⴰⵍⵜⵉⵜⵏⵖ ⵓⵎⴰⵢ ⵓⵙⵏⵜ ⴷ ⴷ ⴰⵙ ⴰⵔⵏⵜ. ⵜⴰⴱⵓⵛⵉⵍⵜ 

ⵜⴰⵏⵄⵏⵓⵛⵜ, ⵜⵡⵡⴰ ⴰⵙⵏⵜ: ⴰⵙ ⵜⵜⴰⵔⵎⵜ ⵛ ⴰⵢⴷ ⴷ ⵜⵔⴳⵓ ⴷ ⴰⵖⵏ 

ⵜⴻⵜⵜⵛ. ⵎⴰⵢ ⵜⵓⵙ ⴷ ⵜⵔⴳⵓ ⵉⴷⵉⵙ ⵏ ⵉⵎⵉ ⵏ ⵜⴰⴷⴷⴰⵔⵜ, 

ⵜⵇⵇⵉⵎ ⵜⵎⵎⴰⵍ: ″ⵙⴱⵄⴰ ⵏ ⵜⵄⵉⵣⵣⴱⵉⵏ459 ⴳ ⵜⵇⵙⴱⵜ ⴰⴷ 

ⵏⵏⵟⵖ460 ⴰⴷ ⵏⵏⵟⵖ, ⴷ ⴰ ⵜⵏⵜ ⵜⵜⵛⵖ‶. ⴷ ⵓⵖⵔⵣⵓⵍ ⵉⵎⵎⴰⵍ ⴰⵙ: 

″ⵏⵜⵛ ⵍⵍⵉⵖ ⴷⵏⵏⴳ ⵚⵚⵟⵃ ⴷⴷⵔⵖ. ⵎⵉ ⴰ ⵜⵏⵜ ⵜⵏⴹⵉⴷ‶, ⵉⴷⵄⵙ 

ⴼⵍⵍⴰⵙ ⵓⵖⵔⵣⵓⵍ, ⵉⵇⵇⵉⵎ, ⵉⵜⵜⴰⵣⵣⴰⵍ ⴳ ⵊⵊⵓⵕⵜ ⵏⵏⵙ. ⵎⵉ ⵉⴷⵊ 

ⴰⵙ ⴰ ⵜⴰⵜⴼ! ⵜⵓⴳⵓⵔ ⵜⵕⵡⵡⵃ. 

 
458  ⵜⵙⴷⵓⵇⵇⵓⵔ 
459  ⵜⵉⵄⵣⵔⵉⵢⵉⵏ, ⵜⵉⵇⵢⵢⴰⵔⵉⵏ 
460  ⴰⴷ ⵜⵜⵉⵖ 

 ⵜⵓⵙ ⴰⵙⵏⵜ ⴷ ⴰⵙⵙ ⵉⵟⵏ ⴳ ⴷ ⴳⴳⵉⵟ, ⵜⴻⵜⵜⵟⴳⵟⴳ ⴼ ⵉⵎⵉ ⵏ 

ⵜⴰⴷⴷⴰⵔⵜ, ⵜⵡⵡⴰ ⴰⵙⵏⵜ: ⵓⵙⵖ ⴰⵡⵏ ⴷ ⵉⵟⵍⵍⵉⵏ461, ⵓⵡⵉⵖ ⴰⵡⵏⵜ 

ⴷ ⵜⴰⵥⵉⵡⴰ ⵏ ⴽⵙⴽⵙⵓ ⴷ ⵓⵢⵙⵓⵎ ⵏ ⵉⵣⵔⵣⵔ. ⵛⵡⵉⵢⴰ, 

ⴰⵖⵔⵣⵓⵍ ⵏⵏⵡⵏ ⵉⴱⵀⵥ ⴼⵍⵍⴰ, ⵉⴷⵄⵙ ⴳ ⵊⵊⵓⵕⵜ ⵉⵏⵓ , ⴷ ⵜⵓⴹⴰ 

ⵜⵥⵉⵡⴰ ⵏ ⴽⵙⴽⵙⵓ ⴳ ⵉⵊⴷⵉ462, ⴷ ⵜⵡⵡⴰ ⴰⵙⵏⵜ: ⵏⵖⵎⵜ 

ⴰⵖⵔⵣⵓⵍ, ⴱⴰⵛ ⴰⵡⵏⵜ ⴷ ⴰⵙⵖ,  ⴰⵡⵏⵜ ⴷ ⴰⵡⵉⵖ ⵜⵉⵖⴰⵡⵙⵉⵡⵉⵏ. 

      ⵜⵓⴳⵓⵔ, ⵜⵕⵡⵡⵃ,  ⵡⵡⴰⵏⵜ ⴷⵊ ⴰ ⵜ ⵏⴻⵏⵖ ⴰⵖⵔⵣⵓⵍ ⵉⴷ,  ⴷⵊ 

ⴰⵖⵏ ⵜⴰⵙ ⵅⴰⵍⵜⵉⵜⵏⵖ. ⴰⴽⵜⵡⴰ ⴰⵖⵏ ⵜⴰⵙ, ⵏⵜⵛⵉⵏⴰⵜ ⵜⵉⵡⵍⵉⵡⵉⵏ463 

ⵓⵃⴷ ⵏⵖ. ⴷ ⵏⵜⵜⴰⵜ, ⵜⴻⵜⵜⴰⴳⴰ ⴼⵍⵍⴰⵏⵖ. ⵜⴽⴽⵔ ⵜⴱⵓⵛⵉⵍⵜ 

ⵜⴰⵏⵄⵏⵓⵛⵜ. ⵜⵡⵡⴰ ⴰⵙⵏⵜ: ⵎⵉ ⴷ ⴰ ⵏⴻⵏⵖ ⴰⵖⵔⵣⵓⵍ ⵏⵏⵖ ⵉⵜⵜⵄⵓⵙⵙⵓ 

ⴼⵍⵍⴰⵏⵖ, ⴷ ⴰⵢⴷ ⵏⵜⵜⴰ ⴷ ⵓⴼⵓⵏⴰⵙ ⵡⵚⵚⴰⵏ ⴰⵏⵖ ⴼⵍⵍⴰⵙ ⴱⴰⴱⴰ ⴷ 

ⵢⵉⵎⵎⴰ. ⴷ ⵜⴰⵎⵟⵟⵓⴹⵜ ⴰⵢⴷ, ⴰ ⵜⵙⵍⵍⵎⵜ ⵛ ⴰⵡⴰⵍ ⵏⵏⵙ! ⴰ ⵕⴰⵀⵓ 

ⴷ ⵜⵔⴳⵓ ⵜⴻⵜⵜⵣⵍⴱⵃ464 ⴳⴷⵏⵖ, ⵜⵅⵙ ⴷ ⴰⵖⵏ ⵜⴻⵜⵜⵛ.  

     ⵛⵡⵉⵢⴰ, ⵔⵔⵏⴰⵏⵜ ⵜⵜ ⵙⵜⵎⴰⵙ, ⵏⵖⵏⵜ ⴰⵖⵔⵣⵓⵍ ⴷⵉⵏ. ⵜⵓⴳⵓⵔ 

ⵜⴱⵓⵛⵉⵍⵜ ⵜⴰⵏⵄⵏⵓⵛⵜ, ⵜⵅⵡⴰ ⵉⵖⵙⴰⵏ ⴷⵉⵏ ⴷ ⵢⵉⵅⴼ ⵏ ⵓⵖⵔⵣⵓⵍ, 

ⵜⵃⵓⵟⵟⵉ ⵜⵏ ⴷⵏⵏⴳ ⵏ ⵜⴰⴷⴷⴰⵔⵜ, ⵜⵉⴳⴰ ⵙⴰⵀ, ⵜⵓⵙ ⴷ ⵜⵔⴳⵓ 

ⴰⵙⵙ ⵉⵟⵏ, ⵜⵇⵇⵉⵎ ⵜⵎⵎⴰⵍ: ″ⵙⴱⵄⴰ ⵏ ⵜⵄⵉⵣⵣⴱⵉⵏ ⴳ ⵜⵇⵙⴱⵜ 

ⴰⴷ ⵏⵏⵟⵖ ⴰⴷ ⵏⵏⵟⵖ, ⴷ ⴰ ⵜⵏⵜ ⵜⵜⵛⵖ‶. ⵛⵡⵉⵢⴰ, ⵔⵔⵏ ⴼⵍⵍⴰⵙ 

ⵉⵖⵙⴰⵏ ⵏ ⵓⵖⵔⵣⵓⵍ, ⵡⵡⴰⵏ ⴰⵙ: ″ⵏⵜⵛ ⵍⵍⵉⵖ ⴷⵏⵏⴳ ⵚⵚⵟⵃ, ⵎⵉ ⴰ 

ⵜⵏⵜ ⵜⵏⴹⵉⴷ!‶. 

 
461  ⵉⴹⴳⴰⵎ, ⵉⴹⵏⵏⴰⵟ 
462  ⴰⴽⴰⵍ 
463  ⵜⵉⵡⵍⵉⵡⵉⵏ: ⵢⴰⵏ ⵏⵏⵙ ⵜⴰⵡⵍⵉ, ⵜⵉⵡⵜⵎⵉⵏ 
464  ⵜⵟⵚⵚⴰ 

    ⵜⵓⴳⵓⵔ, ⵜⵕⵡⵡⵃ, ⵜⵡⵍⴰ ⴷ ⴰⵙⵙ ⵉⵟⵏ, ⵜⵡⵡⴰ ⴰⵙⵏⵜ: ⵓⵙⵖ 

ⴰⵡⵏⵜ ⴷ ⴰⵙⵙⵏⴰⵟ ⴷ ⵓⵖⵔⵣⵓⵍ ⵏⵏⵡⵏ ⵎⵉ ⵉⴷⵊⴰ ⵢⵉ ⴷ ⴰⴷ ⴰⵜⴼⵖ, 

ⵡⵡⴰⵏⵜ ⴰⵙ: ⵏⴻⵏⵖⵉ ⵜ, ⵜⵡⵡⴰ ⴰⵙⵏⵜ: ⵉⵟⵍⵍⵉⵏ, ⵉⵏⴱⴱⵃ ⴼⵍⵍⴰ. 

ⵜⵓⴳⵓⵔ ⵉⴷⵊⵜ ⵙⴳ ⵜⴱⵓⵛⵉⵍⵉⵏ, ⵜⵍⵡⵃ ⵉⵖⵙⴰⵏ ⵏ ⵓⵖⵔⵣⵓⵍ 

ⴱⵕⵕⴰ ⵏ ⵜⴰⴷⴷⴰⵔⵜ. 

  ⵜⵉⴳⴰ ⵙⴰⵀ ⵜⵔⴳⵓ, ⵜⵓⵙ ⴷ ⵉⵍ ⵉⵎⵉ ⵏ ⵜⴰⴷⴷⴰⵔⵜ, ⵜⵓⵙ ⴷ 

ⴷ ⴰ ⵜⴰⵜⴼ, ⵉⵣⵡⵡⴽ465 ⵓⴼⵓⵏⴰⵙ ⵉⵎⵎⵇⵇⵏ ⴳ ⵉⵎⵉ ⵏ ⵜⴰⴷⴷⴰⵔⵜ 

ⵙⴳ ⵉⵍ ⵊⴰⵊ ⴳ ⵜⵙⵇⵇⵉⴼⵜ, ⵉⵡⵡⴰ ⴰⵙ: ⵎⵉ ⴷ ⴰⵎ ⴰⴷⵊⵖ ⴰ 

ⵜⴰⵜⴼⴷ, ⵜⴳⴳⴷ ⵙⵙⵉⵙ ⵜⵔⵡⵍ, ⵜⴻⵜⵜⴰⵣⵣⴰⵍ, ⵜⵡⵡⴰ ⴰⵙⵏⵜ: 

ⵖⵔⵙⵜ ⴰⴼⵓⵏⴰⵙ ⵏⵏⵡⵏ! ⵎⵉ ⵉⴷⵊ ⵉⵢⵉ ⴷ ⴰⴷ ⴰⵜⴰⴼⵖ. ⵉⴳⵏⵜ ⵙⴰⵀ, 

ⵓⴳⵓⵔⵏⵜ ⵖⵔⵙⵏⵜ  ⴰⴼⵓⵏⴰⵙ.  

       ⴳⴷⴷ ⵎⴰ ⵜⵉⴳⴰ ⴷⵉⵙⵏⵜ ⵓⵍⵜⵎⴰⵜⵙⵏⵜ ⵜⴰⵏⵄⵏⵓⵛⵜ ⵎⵉ ⴰ ⵜ 

ⵖⵙⵏⵜ ⵎⵉ ⵙⵍⵏⵜ ⴰⵡⴰⵍ ⵏⵏⵙ, ⵓⴳⵓⵔⵏⵜ, ⵖⵔⵙⵏⵜ ⴰⴼⵓⵏⴰⵙ. ⵎⴰⵢ 

ⵜⵔⴳⵓ ⵜⵓⴽⵣ ⴰⴼⵓⵏⴰⵙ ⵖⵔⵙⵏⵜ ⵜ. ⵜⵓⵙ ⴷ ⵉⵍ ⵉⵎⵉ ⵏ ⵜⴰⴷⴷⴰⵔⵜ 

ⵜⵟⴱⴱⵚ ⴷⵉⵙ ⴷ ⴰⵚⵍⵢⵎ, ⴷ ⵜⵎⵎⴰⵍ: ⵉⴼⴰⵙⵙⵏ ⵉⵏⵓ ⴷ 

ⵉⵎⴳⵔⴰⵏ, ⴷ ⵉⵟⴰⵕⵕⵏ ⵉⵏⵓ ⴷ ⵉⴳⵍⵣⵉⵎⵏ ⵍⵏⵏ ⵜⵕⵥⴰ ⵉⵎⵉ ⴷⵉⵏ ⵏ 

ⵜⴰⴷⴷⴰⵔⵜ, ⵉⵎⵎⵉⵔ ⴰⵙ ⵉⵎⵉ ⵏ ⵜⴰⴷⴷⴰⵔⵜ, ⵎⴰⵢ ⵓⴽⵣⵏⵜ ⵜⵜ ⴷ 

ⵜⵔⴳⵓ, ⵍⵖⵙⵏⵜ. ⴽⵓⵍ ⵉⴷⵊⵜ ⴳ ⵜⵖⵎⵎⵉⵔⵜ. ⵉⴷⵊⵜ ⴳ ⵓⵔⵊⴰⵏ466; 

ⴷ ⵉⴷⵊⵜ ⴳ ⵓⵎⴰⵔⴳⵉⵏ; ⴷ ⵉⴷⵊⵜ ⴷⵏⵏⴳ ⵔⵔⵜⴰⵊ; ⴷ ⵉⴷⵊⵜ ⴳ 

ⵜⵔⵓⴽⴽⴰⴱⵜ; ⴷ ⵉⴷⵊⵜ ⴳ ⵓⴽⵓⴽⵏ; ⴷ ⵉⴷⵊⵜ ⴳ ⵜⵣⵇⵇⴰ ⵏ ⵜⵏⵓⴱⴰ; 

ⴷ ⵉⴷⵊⵜ ⴳ ⵡⴰⵍⵍⵓⵏ. 

 
465  ⵉⵙⵎⵓⵀⵀⴰ 
466  ⵉⴼⵔⵉ 

  ⵎⴰⵢ ⵜⵓⵜⴼ, ⵜⵟⴱⴱⵚ ⵜⵙⵙⵓⴳⴳⵓⵔ ⴷⵉⵙⵏⵜ, ⵉⴷⵊⵜ ⵉⴷⵊⵜ 

ⵜⴼⴼⵍ ⵜⵜⴻⵜⵜ ⴷⵉⵙⵏⵜ ⵉⴷⵊⵜ ⵙ ⵉⴷⵊⵜ ⵍⵍⵉ ⴰ ⵜⵜ ⵜⴰⴼ, ⵜⵜⴻⵜⵜⵉ 

ⵜⵜ ⵓⴽⴽⵍ. ⵉⴷⵊⵜ ⵜⵎⵎⴰⵍ ⴰⵙ: ⵎⵎⴰⵏⵉⵙ ⴰⵎ ⵜⵜⵛⵖ ⴰ ⵜⴰⴷⵓⵎⵜ 

ⵎⵉ ⴷⵉⵙ ⵜⵉⵎⴷⵊⵉⵏ. ⵜⵜⵔⵔⴰⵏⵜ ⴼⵍⵍⴰⵙ: ⵉⴷⵊⵜ, ⵜⵡⵡⴰ ⴰⵙ: 

ⵙⴳ ⵜⵉⵟⵟ ⵉⵏⵓ ⵍⵍⵉ ⵜⴼⵏⵏⵚ467 ⴳ ⵓⵍⵜⵎⴰ; ⴷ ⵉⴷⵊⵜ, ⵜⵡⵡⴰ ⴰⵙ: 

ⵙⴳ ⵓⴹⴰⵕ ⵉⵏⵓ , ⵍⵍⵉ ⵢⵓⴳⵓⵔ, ⵢⵓⵔⴰ ⵉⵎⵉ ⵏ ⵜⴰⴷⴷⴰⵔⵜ; ⵉⴷⵊⵜ  

ⵜⵡⵡⴰ ⴰⵙ: ⵙⴳ ⵜⴰⵎⴷⵊⵉⵜ ⵉⵏⵓ  ⵍⵍⵉ ⵎⵉ ⵜⵙⵍⴰ ⴰⵡⴰⵍ ⵏ ⵓⵍⵜⵎⴰ; ⴷ 

ⵉⴷⵊⵜ ⵜⵡⵡⴰ ⴰⵙ: ⵙⴳ ⵓⴼⵓⵙ ⵉⵏⵓ, ⵍⵍⵉ ⵉⵏⵖⴰ ⴰⵖⵔⵣⵓⵍ ⵏⵏⵖ ⵍⵏⵏ 

ⵜⴻⵜⵜⵛⴰ ⵙⵜⵜⴰ ⵏ ⵜⴱⵓⵛⵉⵍⵉⵏ. 

     ⵜⵓⵙ ⴷ ⴳ ⵜⵉⵟⵟ ⵏ ⵜⴼⵓⵢⵜ, ⵜⵟⵟⵚ ⴷ ⵜⴻⵜⵜⴳⵔⵔⵄ, 

ⵜⵥⵕⵕⵟ, ⵜⴷⵔⵣ468 ⵎⴰⵀⵉ ⴷ ⴷⴷⵔⵣⵜ. ⵜⴰⴱⵓⵛⵉⵍⵜ 

ⵜⴰⵏⵄⵏⵓⵛⵜ, ⵜⵓⵟⴰ ⵙⴳ ⵔⵔⵜⴰⵊ469, ⵜⵓⵙ ⴷ ⴳ ⵉⵏⴰⴼⴼⵔ470 ⵏ 

ⵜⵔⴳⵓ, ⵜⵖⵉⵍⵍ ⵜⵔⴳⵓ ⵉⵎⴰⵏ ⵏⵏⵙ ⵜⵓⵔⵓ, ⵜⵓⵡⵉ ⴷ ⵜⴰⴱⵓⵛⵉⵍⵜ. 

ⵜⵇⵇⵉⵎ ⵜⵎⵎⴰⵍ: ″ⵥⵕⵟⵖ471 ⵥⵥⵕⵟⴻⵟ, ⵓⵡⵉⵖ ⴷ 

ⵜⴰⴱⵓⵛⵉⵍⵜ‶. ⵜⵉⴳⵉ ⵜⵜ ⴷ ⵉⵍⵍⵉⵙ. 

  ⴱⵕⵕⴰ  ⴱⵕⵕⴰ ⴰⵙⵙ ⴳ ⵡⵓⵙⵙⴰⵏ, ⵜⵅⵙ ⵜⵔⴳⵓ ⴰ ⵜⵉⴳ 

ⴰⵖⵔⵓⵎ ⴳ ⵓⴼⵉⵔⵏⵓ, ⵜⵓⵡⵉ ⴷ ⵉⵙⵖⴰⵔⵏ, ⵜⵙⵙⵔⵖ ⴰⴼⵉⵔⵏⵓ, 

ⵉⵇⵇⵉⵎ, ⵉⵔⵇⵇ, ⵜⵓⵙ ⴷ ⵉⴷⵉⵙ ⵏ ⵓⴼⵉⵔⵏⵓ ⵜⴻⵜⵜⴱⵄⴱⵛ472, ⴷ 

ⵎⴰⴽ ⴰ ⵜⵉⴳ ⵜⴰⵇⵔⵉⵙⵜ ⴳ ⵓⴼⵉⵔⵏⵓ, ⵜⵓⵙⴰ ⴰⵙ ⴷ ⵜⴱⵓⵛⵉⵍⵜ ⵙⴳ 

 
467 ⵉⵙⵅⵓⵣⵣⵔⵏ  
468  ⵜⵏⵟⵟⵡ 
469  ⵏⵏⵉⴳ ⵏ ⵜⴼⵍⵓⵜ, ⵍⵄⵜⴱⵜ 
470  ⴰⵛⵟⴰⵟ 
471  ⵜⵓⵜ ⴰⵥⵕⵕⵉⵟ, ⵜⵙⴽⴽⵓⴼⵉ, ⵜⵓⵜ ⵓⵕⴹ, ⵜⵙⴽⵓⵛⵛⵉ 
472  ⵜⵜⴳⵕⵕⴰⵙ 

ⵉⵍ ⴷⴼⴼⵔ, ⵜⴷⵓⴼⴼⵉ473 ⵜⵜ ⴳ ⵡⴰⵎⵎⴰⵙ ⵏ ⵓⴼⵉⵔⵏⵓ, ⵜⵓⵟⴰ 

ⴷⵉⵏ, ⵜⵎⵎⵓⵜ.... 

 

 

 

 

 

 

 

 

 

 

 

 

 

 
473  ⵜⴷⵃⵉ , ⵜⴻⵜⴽⵯⵉ 

ⴳⵔⵣⴰ 
″ⵜⵜⵜⵜⵜⵜⵜⵜⵜⵜⵜ, ⵜ ⵜⵜⵜⵜⵜⵜⵜ ⵜⵜⵜ  ⵜⵜ ⵜ ⵜⵜⵜⵜ ⵜ ⵜⵜⵜⵜⵜ  ⵜⵜⵜ 

ⵜⵜ ⵜⵜⵜⵜⵜ, ⵜⵜ ⵜ ⵜⵜⵜ ⵜⵜⵜ ⵜⵜⵜ ⵜ  ⵜⵜⵜⵜⵜⵜ ⵜⵜ ⵜⵜⵜⵜⵜ, ⵜⵜ 

ⵜⵜⵜ ⵜⵜⵜⵜ ⵜⵜⵜⵜⵜⵜ ⵜ ⵜⵜⵜⵜ ⵜ ⵜⵜⵜⵜⵜⵜⵜⵜⵜⵜⵜ ⵜⵜ ⵜⵜⵜⵜⵜ ‶             

                                                     

″ ⵎⵎ ⵎ ⵎ ⵎⵎⵎⵎ ⵎⵎⵎⵎⵎ, ⵎⵎⵎ  ⵎ ⵎⵎⵎⵎ ⵎⵎⵎⵎ‶ 

                                                                       

 

 

 

 

 

 

 

      ⴰⵏⵣⵉ ⵡⵓⵀ, ⵢⵓⵙ ⴷ ⵙⴳ ⵜⵏⴼⵓⵙⵜ ⵉⴷ ⵍⵍⵉ ⵏⵜⵜⴰⵜ ⴷ 

ⵜⵉⵖⵔⵎⵜ ⵏ ″ⴳⵔⵣⴰ‶ ⵜⴰⵍⵉⴱⵉⵢⵜ ⵜⴰⴷⵔⵣⴰⵏⵜ ⴷ ⵏⵜⵜⴰⵜ ⵙⴳ 

ⴰⵏⵣⵉ 

ⵉⵍⵣⵉⵀ ⵔⴰⴽⵍⵓⵙ     

ⵡⵓⵎⵎⵉⵢⵏ ⵉⵖⵔⴼⴰⵏⵏ, ⴷ ⴰⵔ ⵉⵜⵜⵡⴰⵏⵏⴰ ⴼ ⵓⵏⵣⵍ474 ⵏ ⵜⵣⵎⵔⵜ475 

ⴷ ⵓⴼⵍⵙ ⵙ ⵎⴰⵜⵜⴰ ⵉⵜⵜⵉⵛ ⵡⴰⴽⵓⵛ. 

     ⴷⵉⵙ ⵜⵉⵎⵓⵔⴰ, ⴷⵉⵙ ⴰⴳⵍⵍⵉⴷ ⵎⵎⴰⵍⵏ ⴰⵙ: ⴳⵔⵣⴰ476. 

ⵛⵡⵉⵢⴰ, ⴰⵙⵙ ⵙⴳ ⵡⵓⵙⵙⴰⵏ, ⵉⵜⵜⵎⵓⵜⵜⵓ477, ⵢⵓⵙ ⴷ ⵉⵍ ⵜⴰⵏⵓⵜ 

ⴷ ⴰ ⵉⵙⵙⴻⵙⵓ ⵜⴰⴳⵎⴰⵔⵜ ⵏⵏⵙ. ⵛⵡⵉⵢⴰ, ⵜⵇⵇⵉⵎ ⵜⴻⵜⵜⵄⵢⵢⴼ. 

ⵎⵉ ⵜⵓⴱⴰ ⴰ ⵜⵙⵓ! ⵉⵙⵜⵓⵀⵍ!478 ⵎⴰⴽ ⵎⵉ ⵜⵓⴱⴰ ⴰ ⵜⵙⵓ! ⴷ 

ⵏⵜⵜⴰⵜ ⵉⵙⵙⵏ ⵜⵜ, ⵜⴼⴼⵓⴷ, ⵉⵏⴷⵀ479 ⴼ ⵡⴰⵜⵛⵉⵡ480 ⵙⴳ 

ⵉⵜⵛⵉⵡⵏ ⵏⵏⵙ, ⵉⵡⵡⴰ ⴰⵙ: ⵥⵕ ⴰⴼⵔⴰ481 ⵏ ⵡⴰⵎⴰⵏ! ⵎⴰⵜⵜⴰ 

ⴷⵉⵙ?  

    ⵜⴰⴳⵎⴰⵔⵜ ⵎⵉ ⵜⵓⴱⴰ482 ⴰ ⵜⵙⵓ. ⵎⴰⵢ ⵉⵙⵙⵉⵜⴼ483 

ⵡⴰⵜⵛⵉⵡ ⴰⴼⵓⵙ ⵏⵏⵙ ⴳ ⵡⴰⵎⵎⴰⵙ ⵏ ⵡⴰⵎⴰⵏ, ⵢⵓⴼⴰ ⴷⵉⵙ 

ⵜⵥⴰⴳⴳⵉⵜ484 ⵜⴰⵥⵟⵟⴰⴼⵜ ⴷ ⵜⴰⵣⴳⵔⴰⵔⵜ485, ⵉⵏⵣⵖ ⵜⵜ ⴷ, 

ⵉⵙⴽⵏ ⴰⵙ ⵜⵜ ⵉⵍ ⴱⴰⴱ ⵏⵏⵙ ⴰⴳⵍⵍⵉⴷ. ⵎⴰⵢ ⵉⵥⵕⵉ ⵜⵜ ⵓⴳⵍⵍⵉⴷ 

ⵜⵥⴳⴳⵉⵜ ⴷⵉⵏ ⵜⵓⵜⴼ ⵓⵍ ⵏⵏⵙ, ⵍⴰⵍⵍ ⵏ ⵜⵥⴰⴳⴳⵉⵜ. ⵉⵡⵡⴰ ⵊⴰⵔⴰⵙ 

ⴷ ⵢⵉⵎⴰⵏ ⵏⵏⵙ, ⴰⵢⴷ ⵍⴰⵍⵍ ⵏ ⵜⵥⴰⴳⴳⵉⵜ ⵉⴷ ⵜⵣⵄⵎ486 ⴳⵓⴷⴰ. 

 
474  ⴰⴽⴰⵎ 
475  ⴰⵥⵥⵉⴹⵔ 
476  ⵢⴰⵜ/ⵉⵊⵊⵜ/ⵉⵛⵛⵜ ⵙⴳ ⵜⵖⵔⵎⵉⵏ ⵜⵉⴷⵔⵣⴰⵏⵉⵏ ⴳ ⵜⵎⵓⵔⵜ ⵏ ⵍⵉⴱⵢⴰ 
477  ⵉⵜⵜⵙⴰⵔⴰ, ⵉⵜⵜⵎⵓⵔⵔⵓⵢ, ⵉⵜⵜⴻⵜⵜⵢ, ⵉⵜⵜⴰⵡⵉ ⵉⵖⴼ 
478  ⵉⵕⵄⴱ 
479 ⵉⵖⵔⴰ, ⵉⵍⴰⵖⴰ 
480  ⴰⵜⵔⴱⵉ ⵏ ⵓⴳⵍⵍⵉⴷ, ⵉⵙⵎⵅ ⵏ ⵓⴳⵍⵍⵉⴷ 
481  ⴰⴼⵔⴰⵡ 
482  ⵎⵉ ⵜⵓⴱⴰ: ⵓⵔ ⵜⵔⵉ, ⵎⵉ ⵜⵅⵙ,  
483  ⵉⵙⴽⵛⵎ 
484  ⵉⵏⵣⴷ 
485  ⵜⴰⵖⵣⵣⴰⴼⵜ 
486  ⵜⵃⵍⴰ, ⵜⵖⵓⴷⴰ, ⵜⵛⵏⴰ, ⵜⴼⵓⵍⴽⵉ, ⵜⵀⵓⵚⴽⵉ 

ⵉⵡⵡⴰ ⴰⵙⵏ: ⵓⴳⵓⵔⵜ! ⵙⵓⴳⴳⵔⵜ ⵉⵢⵉ ⴷ ⴳ ⵜⵎⵓⵔⴰ ⴼ ⵍⴰⵍⵍ ⵏ 

ⵜⵥⴰⴳⴳⵉⵜ ⵉⴷ. ⴰⵢⴷ ⵏⵜⵜⴰⵜ ⵍⵍⵉ ⴷ ⴰ ⵜⵜ ⴰⵖⴻⵖ (ⴷ ⴰⴷ ⵏⵊⴼⵖ 

ⵙⵙⵉⵙ) ⴷ ⵎⴰⵏⵜ ⵏⵜⵜⴰⵜ ⴰ ⵜⴼⴼⵖ.  

      ⵉⴳⵏ ⵙⴰⵀ ⵉⵜⵛⵉⵡⵏ ⴷⵉⵏ, ⵓⴳⵓⵔⵏ, ⵇⵇⵉⵎⵏ ⵜⵜⵏⵏⵟⵏ ⴳ ⵜⵎⵓⵔⴰ 

ⴷⵉⵏ, ⵜⴰⴷⴷⴰⵔⵜ ⵙ ⵜⴰⴷⴷⴰⵔⵜ, ⵙⵙⵓⴳⴳⵓⵔⵏ ⴼ ⵍⴰⵍⵍ ⵏ 

ⵜⵥⴰⴳⴳⵉⵜ ⵉⴷ. ⵜⴰⵎⵟⵟⵓⴹⵜ ⵖⵏ ⵜⴰⴱⵓⵛⵉⵍⵜ ⵍⵍⵉ ⴰ ⵜⵜ ⴰⴼⵏ, 

ⵥⵕⵕⵏ ⵜⵜ ⵏⵏⵙ ⵖⵏ ⴱⴷⴰ487 (ⵍⴰ). ⵎⴰⵢ ⵏⵏⵟⵏ ⵜⵉⵎⵓⵔⴰ ⴷⵉⵏ ⵙ 

ⵜⴰⴷⴷⴰⵔⵜ ⵎⵉ ⵓⴼⵉⵏ ⵜⵜ ⵍⴰⵍⵍ ⵏ ⵜⵥⴰⴳⴳⵉⵜ, ⵜⵇⵇⵉⵎ ⴽⴰⵏ ⵉⵍⵍⵉⵙ 

ⵏⵜⵜⴰ.  

       ⵎⴰⵢ ⵓⵙⵏ ⴷ ⵃⵓⵟⵟⵏ ⵜⵥⴰⴳⴳⵉⵜ ⴼ ⵓⵥⴰⵡ488 ⵏⵏⵙ, ⵜⴼⴼⵖ ⴷ 

ⵏⵏⵙ. ⵓⴳⵓⵔⵏ, ⵜⵜⴰⵣⵣⴰⵍⵏ ⵉⵍ ⵓⴳⵍⵍⵉⴷ. ⵡⵡⴰⵏ ⴰⵙ: ⴰⵢⴷ ⴷ 

ⵜⵥⴰⴳⴳⵉⵜ ⵏ ⵉⵍⵍⵉⴽ. ⵉⵡⴷⴰⵏ ⵖⵍⵍⵏ ⴷ ⴰ ⵉⴱⵟⵟⵍ ⵎⴰⵢ ⵜⴼⴼⵖ ⴷ ⵏ 

ⵉⵍⵍⵉⵙ. ⵛⵡⵉⵢⴰ, ⵉⵇⵇⵙ ⵉⴼⵅ ⵏⵏⵙ. ⵉⵡⵡⴰ ⴰⵙⵏ: ⵛⵉⵢ, ⵏⵜⵜⴰⵜ ⴷ 

ⴰⴷ ⵜⵜ ⴰⵖⴻⵖ. ⴳⴷⴷ ⵎⴰ ⵉⴳⵏ ⴷⵉⵙ, ⵊⴷⴷⵀⵏ489 ⵜ ⵉⵡⴷⴰⵏ ⵏⵏⵙ 

ⴷ ⵍⵍⵉ ⵏⵏⵟⵏ ⴼⵍⵍⴰⵙ. 

      ⵜⵓⴳⵓⵔ ⴰⵙ ⵜⴰⵎⵟⵟⵓⴹⵜ ⵏⵏⵙ, ⵢⴰⴷⵊ ⵏ ⵜⴱⵓⵛⵉⵍⵜ. ⵜⵡⵡⴰ 

ⴰⵙ: ⵎⴰⴽ! ⵉⵍⵍⵉ ⴷ ⴰ ⵜⵇⵇⵉⵎ ⴷ ⵜⴰⴽⵏⴰ ⵉⵏⵓ? ⴰⵢⴷ ⵎⵉ ⵉⵅⵙⵉ ⵜ 

ⵕⴱⴱⵉ! (ⴰⴽⵓⵛ ⴰⵎⵇⵇⵔⴰⵏ) ⵖⵏ ⴱⵏⴰⴷⵎ ⵎⵉ ⵢⵓⴱⴰ ⴰ ⵉⵡⵍⴰ 

ⵜⵉⵎⴷⴼⴼⵔⵜ490! ⵉⵡⵡⴰ ⴰⵙⵏ: ⵉⴳⵜ ⵉⵙⵍⴰⵏ ⴷ ⴰⵎⵇⵇⵔⴰⵔⵏ. 

ⵉⵅⵙ ⴷ ⴰ ⵉⵏⵊⴼ ⵙ ⵢⵉⵍⵍⵉⵙ, ⵉⵟⴱⴱⵚ ⵉⵙⵍⴰⵏ, ⵟⴱⴱⵚⵏ 

 
487  ⵏⵉⵖ ⵓⵀⵓ, ⵏⵉⵖ ⵍⴰ, ⵎⵉⴷ ⵓⵀⵓ 
488  ⴰⵣⵣⴰⵔ, ⴰⵛⵡⵡⴰⴼ 
489  ⵙⵙⵓⵜⵓⵔⵏ, ⵜⵜⵃⴰⵡⴰⵍⵏ  
490  ⴰ ⵉⵡⵍⴰ ⵜⵉⵎⴷⴼⴼⵔⵜ: ⴰⴷ ⵢⵓⵖⵓⵍ ⴳ ⵡⴰⵡⴰⵍ ⵏⵏⵙ 

ⵜⵜⵔⴽⴽⴱⵏ ⴷ ⵉⴷⴰⵔ ⴷⵉⵏ ⴼ ⵜⵎⵙⵉ491 ⵜⵜⵟⴰⴱⴰⵏ. ⵜⴰⵎⵟⵟⵓⴹⵜ 

ⴷⵉⵏ ⵏⵏⵙ, ⵜⵔⵖⴰ ⵙ ⵓⵏⴼⴼⴳ492, ⵜⵇⵇⵉⵎ ⵜⴻⵜⵜⵣⴰⵣⴰ493. 

     ⵜⴳⴳⵓⵔ ⴷ ⵜⴰⵙ ⴷ ⴼ ⵉⵍⵍⵉⵙ ⵜⵎⵎⵍ ⴰⵙ: ⵎⴰⴽ! ⴰ ⵉⵍⵍⵉ ⴷ ⴰ 

ⵜⵇⵇⵉⵎⴷ ⴷ ⵜⴰⴽⵏⴰ ⵉⵏⵓ ⵏ ⵢⴰⴷⵊ ⵏⵏⵎ! ⴷ ⵉⵍⵍⵉⵙ, ⵜⴻⵜⵜⵔⵔⴰ 

ⴼⵍⵍⴰⵙ, ⵜⵎⵎⴰⵍ ⴰⵙ: ⵇⵇⵉⵎ ⴰ ⵉⵎⵎⴰ, ⵜⴻⵜⵜⴰⴳⴳⴰⴷⴻⴷ ⵛ ⴰ 

ⵉⵎⵎⴰ! ⵕⴱⴱⵉ ⵉⴷⵏⵖ ⵉⵍⵍⴰ. ⵜⴰⵎⵟⵟⵓⴹⵜ ⴷⵉⵏ, ⵜⴻⵜⵜⵃⴰⵃⴰ, 

ⵜⵎⵎⴰⵍ ⴰⵙ ⵉⵍ ⵉⵍⵍⵉⵙ: ⵎⴰⵎⴰⴽ ⵙⴰⵀ! ⴷ ⵉⵍⵍⵉⵙ ⵜⴻⵜⵜⵔⵔⴰ 

ⴼⵍⵍⴰⵙ: ⵜⴻⵜⵜⴰⴳⴳⴰⴷⴻⴷ ⵛ ⴰ ⵉⵎⵎⴰ! ⵕⴱⴱⵉ ⵉⴷⵏⵖ ⵉⵍⵍⴰ.   

ⵜⵡⵡⴰ ⴰⵙ: ⴰ ⵉⵎⵎⴰ! ″ⵎⵉ ⴷ ⴰ ⵉⵟⴰⴱ ⴰⵢⵙⵓⵎ ⵍⵏⵏ ⵕⴱⴱⵉ ⴰ 

ⵉⵕⵃⵎ‶.  

   ⵏⵜⵜⴰⵜ, ⵜⵙⵎⴷⴰ ⵜⴰⵡⴰⵍⵜ ⵏⵏⵙ ⴷ ⵕⴱⴱⵉ ⵉⵙⵅⵟ ⵜⵉⵎⵓⵔⴰ 

ⴷⵉⵏ ⵙ ⵉⵡⴷⴰⵏ ⵍⵍⵉ ⴷⵉⵙ, ⵎⵎⴰⵍⵏ ⵍⵏⵏ ⵎⵙⵅⵟⵏ ⵉⵡⴷⴰⵏ ⴳ ⵜⵎⵓⵔⴰ, 

ⵎⵎⴰⵍⵏ ⴰⵙ: ⴳⵔⵣⴰ ⵍⵍⵉ ⵉⴽⵔⵣ ⴷ ⵍⵍⵉ ⵉⵎⵊⵔ. ⵇⵇⵉⵎⵏ ⴷⵉⵏ 

ⵙⴰⵀ ⴰⵍⵍ ⵡⴰⵙⵙⴰ.  

 

 

 

 
491  ⵜⵉⵎⵙⵙⵉ, ⴰⴼⴰ  
492  ⵜⴰⵍⴰ,  
493  ⵜⵜⴷⴷⵓ ⵏⵏ, ⴷ ⵜⵜⴷⴷⵓ ⴷ ⵙ ⵓⵖⵉⵍⵓⴼ 

ⵉⵊⵔⵓⵜⵏ 
″ⵜⵜⵜ ⵜ ⵜ ⵜⵜⵜⵜ, ⵜ ⵜ ⵜ  ⵜⵜⵜⵜ, ⵜⵜⵜ ⵜ ⵜ ⵜⵜⵜⵜⵜ ⵜ ⵜ ⵜ  

ⵜⵜⵜⵜⵜ, ⵜⵜⵜ ⵜ ⵜ ⵜⵜⵜⵜ ⵜⵜⵜ ⵜ ⵜ ⵜ ⵜ ⵜⵜⵜⵜ ⵜⵜⵜⵜⵜ ‶ 

  ⴷⵉⵙ ⵙⵏⵏ ⵉⵊⵔⵓⵜⵏ494 ⵙⴳ ⵜⵎⵓⵔⴰⵡⵉⵏ. ⴰⵙⵙ ⵙⴳ 

ⵡⵓⵙⵙⴰⵏ, ⵡⵡⴰⵏ ⴷ ⴰ ⵏⵓⴳⵓⵔ ⴷ ⴰ ⵏⵙⴰⴼⵔ ⵎⴰⵖⵔ ⴷ ⴰ ⵜⴰⵊⵔⵏ, 

ⵎⴰⵢ ⵢⵓⵡⴹ ⴰⵙⵙ ⵍⵍⵉ ⴷ ⴰ ⵓⴳⵓⵔⵏ ⴷⵉⵙ ⴽⵓⵍ ⵉⴷⵊⵏ ⵙⵙⵉⵙⵏ, 

ⵢⵓⵡⵉ ⴷ ⵉⴷⵔⵉⵎⵏ ⵏⵏⵙ. ⴳⵉⵏ ⵙⴰⵀ, ⵙⵙⴰⵇⵇⴷⵏ, ⴳⴳⵓⵔⵏ, ⴳⴳⵓⵔⵏ 

ⵓⵙⵙⴰⵏ ⵉⴷ ⵓⴱⵔⵉⴷ, ⵎⴰⵢ ⵓⵙⵏ ⴷ ⴳ ⵓⵣⴳⵏ ⵏ ⵓⴱⵔⵉⴷ ⵉⴷⵊⵏ 

ⵙⵙⵉⵙⵏ ⵜⴰⴷⵉⵙⵜ ⵏⵏⵙ ⴷ ⵜⴰⵎⵇⵇⵔⴰⵏⵜ, ⵉⵅⵙ ⴷ ⴰ ⵉⵏⵖ ⴰⵊⵔⵓⵜ 

ⵏⵏⵙ, ⴱⴰⵛ ⴰ ⵢⴰⴽⵔ ⵉⴷⵔⵉⵎⵏ ⵍⵍⵉ ⵉⴷⵙ. 

   

 

 

 

 

 

 

 
494  ⵉⵙⵎⵓⵏⵏ, ⵉⵎⴷⴷⵓⴽⴽⴰⵍ 

  ⴰⵙⵙ ⵙⴳ ⵡⵓⵙⵙⴰⵏ, ⵀⴷⵔⵣⵏ, ⵉⵡⵡⴰ ⴰⵙ: ⴽⴰⵏ ⴰⴽ ⵏⵖⴻⵖ 

ⴷⵓⴳⴳⵉⴷ495 ⴳ ⵚⵚⵓⵡⵟ ⵉⴷ. ⵎⴰⵏⵜ ⵉⵙⵙⵏ ⴼⵍⵍⴰⵏⵖ ⵖⵏ ⴷ ⴰⵖⵏ 

ⵉⵥⵕ? ⵉⵔⵔⴰ ⴼⵍⵍⴰⵙ ⴰⵊⵔⵓⵜ ⵏⵏⵙ, ⵉⵡⵡⴰ ⴰⵙ: ⴷⵉⵙ ⵕⴱⴱⵉ 

(ⵢⴰⴽⵓⵛ) ⵉⵥⵕⵕ ⴳⴷⵏⵖ. ⴷ ⵏⵜⵜⴰ ⵉⵖⵉⵍ ⵜ ⵉⵜⵜⴳⵏⵜⵔ496 

ⴼⵍⵍⴰⵙ. ⵎⵉ ⵉⵖⵍⵍ ⴷ ⴰ ⵜ ⵉⵏⵖ, ⵉⵎⵎⴰⵍ ⴳ ⵡⴰⵡⴰⵍ ⵉⴷ ⵙⴳ ⵡⵓⵍ 

ⵏⵏⵙ. 

  ⴰⵙⵙ ⵙⴳ ⵡⵓⵙⵙⴰⵏ, ⵏⴷⵔ ⵎⴰⴽ ⵉⵅⴰⵡⵜ497, ⵉⵡⵡⵜ ⵜ ⵉⵏⵖⵉ 

ⵜ, ⵉⵅⵡⴰ ⵙⵙⵉⵙ ⵉⴷⵔⵉⵎⵏ ⴷⵉⵏ ⵍⵍⵉ ⵖⵔⵙ, ⵉⵃⵓⵟⵟⵉ ⵜ ⴳ 

ⵜⵕⵥⵉ498, ⵉⴷⵊⵉ ⵜ ⴷⵉⵏ, ⵉⵙⵙⴰⵇⵇⴷ ⵉⵙⵎⴷⴰ ⴰⴱⵔⵉⴷ ⵏⵏⵙ. 

ⵎⴰⵢ ⵢⵓⵡⴹ ⵜⵉⵎⵓⵔⴰ ⵍⵍⵉ ⴷ ⴰ ⵉⵇⵇⴹⴰ ⵙⵙⵉⵙ ⴷ ⵢⵓⵖⴰ 

ⵜⵉⵖⴰⵡⵙⵉⵡⵉⵏ ⴳⵓⴷⴰ, ⵉⵜⵛⵓⵕ ⵎⴰⵀⵉ ⵜⵉⵔⴽⴼⵜ499, ⵎⴰⵢ 

ⵉⵙⵎⴷⴰ, ⵉⵙⵙⴰⵇⵇⴷ ⴷ ⴰ ⵉⵕⵡⴰⵃ ⵉⴷ ⵏ ⵓⴱⵔⵉⴷ ⵍⵍⵉ ⵢⵓⵙ ⴷ 

ⵙⵙⵉⵙ.  

  ⵉⴳⴳⵓⵔ, ⵉⴳⴳⵓⵔ ⵍⵏⵏ ⵢⵓⵙ ⴷ ⵉⵍ ⵎⴰⵢ ⵉⵏⵖⴰ ⴰⵊⵔⵓⵜ ⵏⵏⵙ. 

ⵉⵙⴱⴷⴷ ⵜⵉⵔⴽⴼⵜ ⴷⵉⵏ, ⵎⴰⵖⵔ ⵢⵓⴼⴰ ⵜⴰⵙⵙⵏⵜ ⵎⴰⵀⵉ ⴷ 

ⵜⴰⵙⵙⵏⵜ, ⵜⴼⴼⵖ ⴷ ⵙⴳ ⵜⵕⵥⵉ ⴷⵉⵏ ⵍⵍⵉ ⵉⵍⵡⵡⵃ ⴷⵉⵙ ⴰⵊⵔⵓⵜ 

ⵏⵏⵙ, ⵢⵓⴼⵉ ⵜⵜ ⵜⴻⵜⵛⵓⵕ ⵙ ⵉⵄⵏⵇⴰⴷ ⵏ ⵜⵥⵓⵕⵉⵏ. ⵎⵉ ⵉⵥⵕⴰ ⴰⵎ  

ⵏⵜⵜⵏⵉⵏ! ⴷ ⵉⵎⵇⵇⵔⴰⵔⵏ ⴳⵓⴷⴰ. 

 
495  ⴷⴰⴷⴷⵖ, ⴷⴰⵀ, ⵖⵉⴷ, ⴷⴰ 
496  ⵉⵟⵚⵚⴰ ⵉⴷⵙ, ⵉⵜⵜⵎⵙⵅⴰⵔ ⴷⵉⴷⵙ, ⵉⴽⴽⴰⵜ ⵜⵇⵇⵔⴼⵉⵢⵜ 
497  ⵉⵙⵀⴰ, ⵉⵜⵜⵓ ⵉⵎⴰⵏ ⵏⵏⵙ 
498  ⵉⴼⵅⵙⵉ ⵏ ⵓⵇⵛⵛⴰ, ⴰⵇⵜⵜⵉⵖ ⵏ ⵓⵊⴰⵔⵉⴼ, ⵉⴼⵅⵙⵉ ⵏ ⵓⵖⵓⵍⵉⴷ 
499 ⴰⴽⴰⴱⴰⵔ 

  ⵉⵅⵎⵎⴻⵎ ⵊⴰⵔⴰⵙ ⴷ ⵢⵉⵎⴰⵏ ⵏⵏⵙ, ⵉⵡⵡⴰ: ⴷⵊ ⴰⴷ ⴰⵡⵉⵖ 

ⴰⵄⵏⵇⵓⴷ500 ⵉⴷ ⴰⵎⵇⵇⵔⴰⵏ ⵏⵏⵙⵏ ⴰ ⵜ ⵓⵛⵖ ⵉⵍ ⵓⴳⵍⵍⵉⴷ ⵏ ⵜⵎⵓⵔⴰ 

(ⴰⵣⵎⵉⵎ ⵏ ⵜⵎⵓⵔⴰ). ⴰⵢⴷ ⴷ ⵛⵔⴰ ⴷ ⵉⵜⵜⵓⵕⴼⴹ, ⴷ ⴰⵙ ⵉⵥⵕ 

ⴷ ⵛⵔⴰ ⴷ ⴰⵎⵇⵇⵔⴰⵔ. ⵉⴳⴰ ⵙⴰⵀ, ⵉⵏⵇⵜ501 ⵜ, ⵉⵃⵓⵟⵟⵉ ⵜ ⴳ 

ⵜⴽⵍⵓⵜ502, ⵉⵙⵙⴰⵇⵇⴷ, ⵢⵓⴳⵓⵔ, ⵢⵓⴳⵓⵔ ⵓⵙⵙⴰⵏ ⵍⵏⵏ ⵢⵓⵡⴹ ⵉⵍ 

ⵜⵎⵓⵔⴰ ⵏⵏⵙ. 

 ⵉⵙⴱⴷⴷ ⵜⵉⵔⴽⴼⵜ ⵏ ⵉⵍⵖⵎⴰⵏ ⵣⵣⴰⵜ ⵏ ⵜⴰⴷⴷⴰⵔⵜ ⵏⵏⵙ, 

ⵉⵅⵡⴰ ⵜⴰⴽⵍⵓⵜ ⵍⵍⵉ ⴷⵉⵙ ⴰⵄⵏⵇⵓⴷ ⵏ ⵜⵥⵓⵕⵉⵏ, ⵢⵓⴳⵓⵔ, 

ⵉⵜⵜⴰⵣⵣⴰⵍ ⵉⵍ ⵓⵖⴰⵙⵔⵓ ⵏ ⵓⴳⵍⵍⵉⴷ ⴱⴰⵛ ⴷ ⴰⵙ ⵜ ⵢⵓⵛ.  ⵎⴰⵢ 

ⵢⵓⵜⴼ, ⵉⵡⵡⴰ ⴰⵙ ⵉⵍ ⵓⴳⵍⵍⵉⴷ: ⵓⵡⵉⵖ ⴰⴽ ⴷ ⵛⵔⴰ ⴷ ⴰⴽ ⵜ ⵓⵛⵖ. 

ⵎⵉ ⵜⵥⵕⵉⴷ ⴰⵎ ⵏⵜⵜⴰ ⴳ ⵜⵎⴷⴷⵓⵔⵜ ⵏⵏⴽ! ⵉⵥⵥⵍ ⴰⵙ ⵜⴰⴽⵍⵓⵜ 

ⴷⵉⵏ.  

      ⵎⴰⵏⵉ ⵉⴽⵀⵀⴱ ⴼⵍⵍⴰⵙ ⵓⴳⵍⵍⵉⴷ, ⵢⵓⴼⴰ ⴷⵉⵙ ⵉⵅⴼ ⵏ 

ⵓⵜⵔⵔⴰⵙ, ⵢⵓⴽⵣ ⵓⴳⵍⵍⵉⴷ ⴱⴰⴱ ⵏ ⵢⵉⵅⴼ ⵉⴷ, ⵉⵙⵙⵏ ⵜⵏ ⵏⴰⵜⵜⴰ 

ⵉⴷⵙ ⵓⴳⵓⵔⵏ ⴷ ⴰ ⵜⴰⵊⵔⵏ. ⵉⵡⵡⴰ ⴰⵙ ⵓⴳⵍⵍⵉⴷ: ⴰⵢⴷ ⴷ ⵉⵅⴼ ⵏ 

ⵓⵊⵔⵓⵜ ⵏⵏⴽ, ⵉⵡⵡⴰ ⴰⵙ: ⵢⴰ ⵡⴷⴷⵉ ⴰⵢⴷ ⴷ ⴰⵄⵏⵇⵓⴷ ⵏ ⵜⵥⵓⵕⵉⵏ 

ⵓⵡⵉⵖ ⴰⴽ ⵜ ⵉⴷ.  

      ⵎⴰⵢ ⵉⴽⵀⵀⴱ ⵃⵜⵜⴰ ⵏⵜⵜⴰ, ⵢⵓⴼⵉ ⵜ ⴷ ⵉⵅⴼ ⵏ ⵓⵊⵔⵓⵜ ⵏⵏⵙ 

ⵍⵍⵉ ⵉⵏⵖⵉ ⵜ ⴳ ⵓⴱⵔⵉⴷ. ⵉⴳ ⴰⵙ ⵜ ⵕⴱⴱⵉ( ⵢⴰⴽⵓⵛ) ⴷ 

ⴰⵄⵏⵇⵓⴷ ⴷⵉⵏ ⴷ ⵉⵅⴼ ⵏ ⵓⵊⵔⵓⵜ ⵏⵏⵙ, ⵉⵡⵡⴰ ⴰⵙ ⵓⴳⵍⵍⵉⴷ: ⴰⵢⴷ 

ⴷ ⵉⵅⴼ ⵏ ⵓⵊⵔⵓⵜ ⵏⵏⴽ ⵍⵍⵉ ⵜⵓⴳⵓⵔⵎ ⵜⵛⴽ ⵉⴷⵙ ⴷ ⵜⵛⴽ, ⵜⵏⵖⵉⴷ 

 
500  ⴰⵣⵔⵓⵔ ⵏ ⵡⴰⴹⵉⵍ 
501  ⵉⴽⴽⵙ 
502  ⵜⴰⵣⵣⵢⴰⵡⵜ, ⵜⴰⵔⵔⵢⴰⵍⵜ 

ⵜ. ⵉⴳⴰ ⵙⴰⵀ ⵓⴳⵍⵍⵉⴷ, ⵉⵡⵡⵜ  ⴼ ⵢⵉⵔⵉ ⵏⵏⵙ, ⵉⵏⵇⵇⵜ ⴰⵙ ⵉⵅⴼ 

ⵏⵏⵙ ⴰⵎ ⵎⴰⴽ ⵉⴳⴰ ⵉⵍ ⵓⵊⵔⵓⵜ ⵏⵏⵙ, ⵙⴰⵀ ⵍⵍⵉ ⵉⴳⵉ ⵜ, ⵢⵓⴼⵉ ⵜ.   

ⴰⵊⵟⵉⵟ ⵏ ⵜⵎⴰⵙⵙⴰ 

     ⴷⵉⵙ ⴰⵜⵔⵔⴰⵙ ⵖⵔⵙ ⴰⴱⵓⵛⵉⵍ ⴷ ⵜⴱⵓⵛⵉⵍⵜ, ⵜⵎⵎⵓⵜ 

ⵢⴰⴷⵊ ⵏⵏⵙⵏ, ⵜⴷⵊ ⴰⵙ ⵜⵏ ⴷ ⵉⵏⵄⵏⴰⵛ, ⵓⵍⵢⵓⵛ ⴷ ⵉⵖⵛⵛⵉⵔⵏ. ⵎⴰⴽ 

ⴷ ⴰ ⵉⴳ! ⵢⵓⴳⵓⵔ, ⵢⵓⵖⴰ ⵜⴰⵎⵟⵜⵓⴹⵜ ⵉⵟⵏ, ⵇⵇⵉⵎⵏ ⵉⴷⵙ ⵉⵏⵄⵏⴰⵛ 

ⴷⵉⵏ. ⴷ ⵏⵜⵜⴰⵜ, ⵎⵉ ⵜⵅⵙⵉ ⵜⵏ! ⵜⵉⴳⴰ ⴷⵉⵙⵏ ⴳⵓⴷⴰ.  ⴱⵕⵕⴰ 

ⴱⵕⵕⴰ. ⴰⵙⵙ ⵙⴳ ⵡⵓⵙⵙⴰⵏ, ⴰⵜⵔⵔⴰⵙ ⵏⵏⵙ ⵢⵓⵙ ⴰⵙ ⴷ 

ⵍⵅⴰⵟⵔ (ⴰⵏⵉⵊⵉⵡ), ⵢⵓⵡⵉ ⴷ ⴰⵢⵙⵓⵎ. ⵉⵡⵡⴰ ⴰⵙ ⵉⵍ ⵜⵎⵟⵟⵓⴹⵜ 

ⵏⵏⵙ: ⵉⴳ ⴰⵏⵖ ⴰⵎⴽⵍⵉ. ⵜⵟⴱⴱⵚ ⵜⵄⵡⵍ ⴼ ⵓⵎⴽⵍⵉ ⴷ ⴰ ⵜ ⵜⵔⴽⴱ, 

ⵜⵔⵔⴰ ⵜⴰⵢⴷⵓⵔⵜ ⴼ ⵍⵄⴰⴼⵉⵜ (ⵜⵉⵎⵙⵉ), ⵜⵃⵓⵟⵟ ⴰⵢⵙⵓⵎ 

ⴷⵉⵙ. 

  ⴱⵕⵕⴰ ⴱⵕⵕⴰ, ⵜⴰⵢⴷⵓⵔⵜ ⴷⵉⵏ ⵜⴻⵜⵜⴰⵢⵣⴰⴳ503. ⵜⵇⵇⵉⵎ 

ⵏⵜⵜⴰⵜ, ⵜⴻⵜⵜⴰⵙ ⴷ ⵉⵍ ⵡⴰⵡⵡⴰⵍ ⵜⵥⵕⵕ ⴷⵉⵙ. ⵉⵟⴰⴱ ⴰⵎⴽⵍⵉ 

ⵖⵏ ⵓⵍⵢⵓⵛ. ⵜⴻⵜⵜⴰⵜⴼ, ⵜⴻⵜⵜⴰⵡⵉ ⵉⵛⵛⵔ504 ⵓⵢⵙⵓⵎ ⵜⵏⵟⵟⵉ 

ⴷⵉⵙ, ⵜⴼⴼⵖ ⵜⴰⵡⵉ ⵉⵛⵛⵔ ⵏ ⵓⵢⵙⵓⵎ. ⴷ ⵏⵜⵜⴰⵜ ⵙⴰⵀ, 

ⵜⴻⵜⵜⴰⵜⴼ, ⵜⴻⵜⵜⴼⴼⵖ ⵍⵏⵏ ⵜⵉⴽⴽⵍⵜ505 ⵜⵙⵙⵉⵜⴼ ⵜⴰⵖⵏⵊⴰⵢⵜ ⴳ 

ⵜⵉⵢⴷⵓⵔⵜ. ⵎⵉ ⵜⵓⴼⴰ ⴰⵢⵙⵓⵎ ⴳ ⵜⵢⴷⵓⵔⵜ! ⵎⴰⵖⵔ ⵙⴳ ⵉⵏⵟⴰⵢ 

ⵏⵏⵙ  ⵍⵏⵏ  ⵜⵙⵎⴷⴰ ⵜ. 

  ⵎⴰⴽ ⴰ ⵜⵉⴳ! ⵜⵅⵎⵎⴻⵎ, ⵜⵡⵡⴰ ⵊⴰⵔⴰⵙ ⴷ ⵢⵉⵎⴰⵏ ⵏⵏⵙ: ⴰⴷ 

ⵖⵔⵙⵖ ⴰⴱⵓⵛⵉⵍ ⵉⴷ! ⵎⵎⵉⵙ ⵏ ⵓⵜⵔⵔⴰⵙ ⵏⵏⵙ. ⵎⴰⴽ ⴷ ⴰ ⵜⴼⵜⵓⴽ 

ⵙⴳ ⵜⴱⵓⵛⵉⵍⵜ! ⵜⵓⴳⵓⵔ, ⵜⵏⴽⵉ ⵜⵜ.  ⵜⵡⵡⴰ ⴰⵙ: ⵓⴳⵓⵔ ⴰⵡⵉ ⴷ 

ⵜⴰⵍⵍⵓⵎⵜ506 ⵙⴳ ⵉⴷⵊⵜ ⵙⴳ ⵜⵉⴷⴷⴰⵔ. ⴷ ⵏⵜⵜⴰⵜ, ⵜⵙⵉⵡⵍ ⴼ 

ⵜⴰⵢⵢⴰ507 ⵏⵏⵙ ⵜⵟⵟⴼ ⴰⵙ ⴰⴱⵓⵛⵉⵍ, ⵜⵖⵔⵙ ⵜ.  ⵜⵡⵡⴰ ⴰⵙ ⵉⵍ 

ⵜⴰⵢⵢⴰ: ⴽⴽⵙ ⴰⵙ ⴰⴳⵍⵉⵎ508 ⵏⵏⵙ ⴷ ⵥⵓⵏ ⵜ! ⴷ ⵜⵉⴳⴰ ⵜⴰⵢⵢⴰ 

ⴷⵉⵏ ⵎⴰⴽ ⵜⵡⵡⴰ ⴰⵙ ⵍⴰⵍⵍ ⵏⵏⵙ. ⵜⵃⵓⵟⵟ ⴰⵢⵙⵓⵎ ⵏ ⵓⴱⵓⵛⵉⵍ ⴷⵉⵏ 

ⴳ ⵜⵉⵢⴷⵓⵔⵜ, ⵉⵇⵇⵉⵎ ⵉⵜⵜⵟⴰⴱⴰ. 

       ⵜⵃⵓⵟⵟ ⴰⵎⴽⵍⵉ ⵉⵍ ⵍⵅⴰⵟⵔ509 ⴷⵉⵏ ⴷ ⵓⵜⵔⵔⴰⵙ ⵏⵏⵙ, 

ⵜⵜⵛⵉⵏ ⵏⵜⵜⵏⵉⵏ ⴷ ⴱⴰⴱⴰ ⵏⵏⵙ ⵏ ⵓⴱⴱⵉⵛⵉⵍ510 ⴰⵢⵙⵓⵎ ⵏⵏⵙ.  

ⵕⵡⵡⵃⵏ ⵉⵡⴷⴰⵏ ⴷⵉⵏ.  ⴱⵕⵕⴰ ⴱⵕⵕⴰ. ⵉⵙⵙⵓⴳⴳⵓⵔ ⴰⵜⵔⵔⴰⵙ 

ⴼ ⵎⴻⵎⵎⵉⵙ ⵎⵉ ⵢⵓⴼⵉ ⵜ. ⵉⵡⵡⴰ ⴰⵙ ⵉⵍ ⵜⵎⵟⵟⵓⴹⵜ ⵏⵏⵙ: ⵎⴰⵏⵉ 

 
503  ⴰⵔ ⵜⵔⴽⴽⵎ, ⴰⵔ ⵜⴱⵍⴱⵓⴹ 
504  ⵉⵎⵉⴽ 
505  ⵍⵎⵕⵜ, ⵜⴰⵡⴰⵍⴰ 
506  ⴱⵓⵚⵢⵢⴰⵕ 
507  ⵜⵉⵙⵎⵅⵜ, ⵜⴰⵜⵛⵉⵡⵜ 
508 ⴰⴱⵟⵟⴰⵏ, ⵉⵍⵎ 
509  ⴰⵏⵉⵊⵉⵡ, ⴰⵏⴱⴳⵉ 
510  ⴰⵙⵎⵥⵢ ⵏ ⵓⴱⵓⵛⵉⵍ 

ⵎⴻⵎⵎⵉ?  ⵜⵡⵡⴰ ⴰⵙ: ⵎⵉ ⵥⵕⵉⵖ ⵜ! ⵛⴱⵃ511 ⵎⴰⵢ ⵉⴼⴼⵖ 

ⵉⵜⵜⵉⵔⴰⵔ? ⴰⵜⵔⵔⴰⵙ, ⵉⵇⵇⵔⵙ ⵜ ⵡⵓⵍ ⵏⵏⵙ. 

  ⵉⵇⵇⵉⵎ ⵉⵙⵓⴳⴳⵓⵔ ⴳ ⵎⴻⵎⵎⵉⵙ ⴳ ⵓⵖⵍⴰⴷ. ⵉⵥⵕⴰ 

ⵉⵎⴷⵉⴷⵏ 512 ⵏⵏⵙ ⵍⵍⵉ ⵜⵜⵉⵔⴰⵔⵏ ⵉⴷⵙ. ⵡⵡⴰⵏ ⴰⵙ: ⵎⵉ ⵏⵥⵕⵉ 

ⵜ! ⴷ ⴳⴷⴷ ⵎⴰ ⵉⵙⵓⴳⴳⵔ ⵎⵉ ⵢⵓⴼⵉ ⵜ! ⴷ ⵓⵍⵜⵎⴰⵙ ⵏ ⵓⴱⵓⵛⵉⵍ 

ⵍⵎⵎⵉ ⵜⴼⴼⵖ ⵙⴳ ⵜⴰⴷⴷⴰⵔⵜ, ⵜⵏⴽⵉ ⵜⵜ ⵜⴰⵎⵟⵟⵓⴹⵜ ⵏ ⴱⴰⴱⴰ 

ⵏⵏⵙ, ⵜⴽⵀⴱ513 ⵙⴳ ⵡⴰⵍⵍⵓⵏ, ⵜⵥⵕⵉ ⵜⵏⵜ ⵏⵜⵜⴰⵜ ⴷ ⵜⴰⵢⵢⴰ ⵎⴰⴽ 

ⵉⴳⵏⵜ ⴳ ⵓⵡⵡⴰⵙ. ⵜⵙⵙⵓⵙⵎ514 ⵙⴳ ⵜⴰⴳⴳⴷⴰ ⵎⴰⵖⵔ 

ⵜⴰⵎⵟⵟⵓⴹⵜ ⵏ ⴱⴰⴱⴰ ⵏⵏⵙ ⵜⵉⴳ ⴰⵙ ⵜⵔⴳⵓ, ⵜⴻⵜⵜⴰⴳⴳⴷ ⴷⵉⵙ 

ⴳⵓⴷⴰ ⴷ ⵍⵎⵎⵉ ⵜⵕⵡⵡⵃ ⴷ ⵜⴱⵓⵛⵉⵍⵜ, ⵜⵓⴼⴰ ⵉⵡⴷⴰⵏ ⵍⵍⵉ ⵓⵙⵏ 

ⴷ ⵉⵍ ⴱⴰⴱⴰ ⵏⵏⵙ,  ⵜⵜⵛⵉⵏ ⴰⵎⴽⵍⵉ ⴷⵉⵏ ⴷ ⵕⵡⵡⵃⵏ. 

   ⵜⵓⴳⵓⵔ ⵜⵍⴰⵢⵎ515 ⵉⵖⵙⴰⵏ ⴷⵉⵏ ⵏ ⵓⵡⵡⴰⵙ ⴷ ⵜⵏⵟⵍ ⵜⵏ ⴳ 

ⵜⵎⴰⵙⵙⴰ516 ⵏ ⵜⴰⴷⴷⴰⵔⵜ ⵏⵏⵙ, ⵓⴳⵓⵔⵏ ⵡⵓⵙⵙⴰⵏ. ⵉⵖⵙⴰⵏ ⴷⵉⵏ, 

ⵕⴰⵃⵏ ⴷ ⴰⵊⵟⵉⵟ, ⵉⵜⵜⴰⵙ ⴷ ⴷⵏⵏⴳ ⵜⵎⴰⵙⵙⴰ, ⵉⵜⵜⵇⵉⵎⴰ 

ⵉⵜⵜⵊⵟⵊⵟ517, ⴷ ⵉⵎⵎⴰⵍ: ″ⵊⵉⵟ, ⵊⵉⵟ ⵢⴰ ⴱⵍⵊⵡⴰⴷ, 

ⵜⴰⵎⵟⵟⵓⴹⵜ ⵏ ⴱⴰⴱⴰ ⵜⵖⵔⵙ ⵉⵢⵉ ⴷ, ⵜⴰⵢⵢⴰ ⵏⵏⵖ ⵜⵙⵍⵅ ⵉⵢⵉ 

ⴷ, ⴷ ⴱⴰⴱⴰ ⵉⵜⵜⵛⴰ ⴰⵢⵙⵓⵎ ⵉⵏⵓ, ⴷ ⵓⵍⵜⵎⴰ ⵜⵅⵡⴰ ⵉⵖⵙⴰⵏ ⵉⵏⵓ 
518, ⵜⵏⵟⵍ ⵜⵏ ⴳ ⵜⵎⴰⵙⵙⴰ, ⵕⴰⵃⵏ ⴷ ⴰⵊⵟⵉⵢⵢⵟ‶. 

 
511 ⵙⴽⵙⵡ, ⵔⴰⵄⴰ, ⵥⵕ, ⴰⵏⵏⴰⵢ, ⵄⵍⵓ 
512  ⵉⵇⵇⵔⵉⵏⵏ, ⵉⵙⵎⵓⵏⵏ, ⵉⵎⴷⴷⵓⴽⴽⴰⵍ 
513 ⵜⵙⵓⴳⴳⵔ, ⵜⵓⴳⴳⴰ 
514 ⵜⴼⵙⵙⵜ 
515  ⵜⵙⵎⵓⵏ, ⵜⵙⵎⴰⵏ 
516  ⴰⴳⵍⵍⴰⵢ, ⴰⴼⵔⴰⴳ   
517  ⵉⵙⴽⵉⵊⵊⵉⵢ 
518  ⴰⵙⵎⵥⵢ ⵏ ⵉⵖⵙⴰⵏ 

  ⵉⵇⵇⵉⵎ ⵙⴰⵀ, ⵉⵜⵜⴼⴼⵖ ⴰⵙⵏ ⴷ ⵉⵜⵜⵊⵟⵊⵟ, ⴷ ⵉⵎⵎⴰⵍ ⴰⵙⵏ 

ⴳ ⵡⴰⵡⴰⵍ ⵉⴷ. ⴷ ⴱⴰⴱⴰ ⵏⵏⵙ, ⵉⵙⵍⵍ ⴷⵉⵙ, ⵉⵡⵡⴰ ⵊⴰⵔⴰⵙ ⴷ 

ⵢⵉⵎⴰⵏ ⵏⵏⵙ. ⴰⵢⴷ ⵎⵓⵛ ⵙⵉⵏ! ⴰⵊⵟⵉⵟ ⵉⴷ, ⵖⵔⵙ ⵜⴰⵏⴼⵓⵙⵜ! 

ⵢⵓⵙ ⴷ ⵉⵍ ⵜⴰⵎⵟⵟⵓⴹⵜ ⵏⵏⵙ, ⵉⵟⵟⴼ ⵜⵜ. ⵉⵡⵡⴰ ⴰⵙ: ⵎⵍ ⵉⵢⵉ ⴷ 

ⵎⴰⵜⵜⴰ ⵙⵙⴱⵜ ⵏ ⵓⵊⵟⵉⵟ ⵉⴷ? ⴳ ⵓⵎⵣⵡⴰⵔ, ⵜⵍⵍⵖ ⴰⵊⵏⵏⴰ. ⵎⵉ 

ⵜⵓⴱⴰ ⴰⵙ ⵜⵎⵍ! ⵎⴰⵢ ⵉⵖⵚⵕ ⵜⵜ, ⴷ ⵎⴰⵄⴰⵜⵛ ⵜⵏⵊⵊⵎ ⴰ ⵜⵔⵡⵍ 

ⵙⵙⵉⵙ. ⵜⵡⵡⴰ ⴰⵙ: ⵓⵛ ⵉⵢⵉ ⴷ ⵜⴰⵡⴰⵍⵜ. ⵎⵉ ⴷ ⴰⴷ ⵉⵢⵉ 

ⵜⵉⴳⴷ ⵛⵔⴰ! ⵢⵓⵛ ⴰⵙ ⵜⴰⵡⴰⵍⵜ. 

  ⵜⵓⴳⵓⵔ ⵜⵡⵡⴰ ⴰⵙ  ⵎⴰⴽ ⵜⵉⴳⴰ ⴳ ⵎⴻⵎⵎⵉⵙ, ⴷ ⵢⵓⵙ ⴷ ⵉⵍ 

ⵉⵍⵍⵉⵙ ⵜⵔⵏⵉ ⵜⵡⵡⴰ ⴰⵙ: ⵍⵍⵉ ⵉⴳⵏⵜ ⵜ ⵜⴰⵎⵟⵟⵓⴹⵜ ⵏ ⴱⴰⴱⴰ ⵏⵏⵙ 

ⴷ ⵜⴰⵢⵢⴰ ⴳ ⵓⵡⵡⴰⵙ. ⵢⵓⴳⵓⵔ ⵉⵥⵓⵕⵕⵉ ⵜⵏⵜ ⵏⵜⵜⴰⵜ ⴷ ⵜⴰⵢⵢⴰ 

ⵎⴰⵖⵔ ⵎⵉ ⵉⵏⵊⵊⵎ ⴰⵙ ⵉⴳ ⵛⵔⴰ, ⵉⴼⴰⵜ ⵢⵓⵛⴰ ⴰⵙ ⵜⴰⵡⴰⵍⵜ. 

                  ⵓⵙⵉⵖ ⴷ ⵙⵙⵉⵙⵏ ⵙ ⵜⵉⵟⵟ ⵉⵏⵓ. ⵎⵉ ⵥⵕⵉⵖ ⵜⵏ! 

ⵓⵛⵛⵏ ⴷ ⵢⵉⵏⵙⵉ 

  ⴷⵉⵙ ⵓⵛⵛⵏ ⴷ ⵢⵉⵏⵙⵉ ⴷ ⵉⵊⵔⵓⵜⵏ, ⵢⵓⵜⴼ ⵓⵎⵡⴰⵏ ⴷ ⵉⵡⵡⵜ 

ⵓⵏⵥⴰⵕ ⵢⵓⵙ ⴷ ⵡⵓⵛⵛⵏ ⵉⵍ ⵓⵊⵔⵓⵜ ⵏⵏⵙ ⵉⵏⵙⵉ ⵉⵡⵡⴰ ⴰⵙ 

ⴰⵙⴳⴳⵯⴰⵙ ⴰ ⴷ ⴰⵏⴽⵔⵣ ⵊⵎⵉⵄ, ⵉⴽⴽⵔ ⵢⵉⵏⵙⵉ ⵉⵡⵡⴰ ⴰⵙ: 

ⴱⴰⵀⵉ! ⴷ ⵉⴳⵏ ⵙⴰⵀ ⵓⴳⵓⵔⵏ ⴽⵔⵣⵏ ⴳ ⵉⴷⵊⵜ ⵙⴳ ⵜⵍⴰⵜⵉⵏ, 

ⴱⵕⵕⴰ ⴱⵕⵕⴰ, ⵉⵇⵇⵉⵎ ⵉⵎⵏⴷⵉ ⴷⵉⵏ ⴷ ⵚⵚⴰⴱⵜ519 ⴷ 

ⵜⵃⵡⵡⴰⵎⵏ ⴷⵉⵙ ⵓⵛⵛⵏ ⴷ ⵢⵉⵏⵙⵉ ⵍⵏⵏ ⵉⵇⵇⵓⵔ ⵉⵎⵏⴷⵉ ⴷ ⵢⴰⵙ ⴷ 

ⵍⵡⵇⵜ ⵏ ⵜⵎⴳⵔⴰ, ⵎⵊⵔⵏ ⵜ ⴷ ⵉⴳⵏ ⵜ ⴷ ⴰⵔⵏⴰⵏ. ⴰⵙⵙ ⵙⴳ 

ⵡⵓⵙⵙⴰⵏ, ⵛⵉⵛⵍⵏ ⵜ ⴷ ⵣⵓⵣⵣⵔⵏ ⵜ ⴷ ⵙⵙⵉⴼⴼⵏ ⵜ ⴷ ⵙⵙⵓⴼⵖⵏ 

ⵜⵉⵎⵥⵉⵏ, ⴷ ⵓⵙⵏ ⴷ ⴰⴷ ⵉⵥⵟⵏ ⴷ ⴰⴷ ⵥⵓⵏⴻⵏ ⵊⴰⵔⴰⵙⵏ ⴰⵣⴳⵏ ⴰⵣⴳⵏ.  

 

 

 

 

  

 

 

 
519 ⴰⵏⴱⴷⵓ, ⵢⵓⵍⵉ ⵓⵏⴱⴷⵓ, ⵜⴰⵢⴰⴼⵓⵜ ⵏ ⵜⵢⵔⵣⴰ ⵜⵣⵄⵎ, ⵜⴼⴼⵖ 

  ⵛⵡⵉⵢⴰ, ⵓⵛⵛⵏ ⵉⴽⴱⴱⵔ ⵜⴰⴷⵉⵙⵜ ⵏⵏⵙ ⴼ ⵢⵉⵏⵙⵉ ⴷ ⵉⵅⵙ 

ⴷ ⴰ ⵉⴽⵓⵛ ⴼ ⵜⵎⵥⵉⵏ ⴷⵉⵏ ⵉⵍ ⵢⵉⵎⴰⵏ ⵏⵏⵙ ⴷ ⵉⵇⵇⵉⵎ ⵉⵜⵜⵅⵎⵎⴻⵎ 

ⵎⴰⴽ ⴷ ⵢⵉⴳ ⴱⴰⵛ ⴷ ⴰ ⵉⵟⵚⵚ ⴼ ⵢⵉⵏⵙⵉ ⴷ ⴰ ⵉⵅⵡⴰ ⵜⵉⵎⵥⵉⵏ 

ⴷⵉⵏ, ⵢⵓⴳⵓⵔ ⵉⵡⵡⴰ ⴰⵙ ⵉⵍ ⵢⵉⵏⵙⵉ: ⴰⵙ ⴷ ⴷ ⴰ ⵏⵣⵣⴰⵔ ⵍⵍⵉ ⴷ 

ⴰ ⵉⵔⵏⴰ ⵏⵜⵜⴰ ⵍⵍⵉ ⴷ ⴰ ⵢⴰⵡⵉ ⴰⴳⵓⴷⴰⵢ ⵏ ⵜⵎⵥⵉⵏ. ⵉⵏⵙⵉ, ⵢⵓⴽⵣ 

ⴱⵍⵍⵉ ⴰⵊⵔⵓⵜ ⵏⵏⵙ  ⵓⵛⵛⵏ ⵉⵅⵙ ⴷ ⴰ ⵉⵟⵚⵚ ⴼⵍⵍⴰⵙ ⴷ ⴰ 

ⵉⴽⴽⵓⵛ520 ⴼ ⵜⵎⵥⵉⵏ. ⴷ ⴳⴷ ⵎⴰ ⵉⴳⴰ ⴷⵉⵙ, ⴷ ⵉⵊⴷⴷⵀ ⵜ ⵢⴰ 

ⵡⴷⴷⵉ ⵎⴰⵖⵔ ⴼⵍⵍⴰⴽ ⵏⵜⵛ ⵎⵉ ⴷ ⴰⴽ ⴳⴰⵎⵔⵖ ⴳ ⵜⴰⵣⵣⵍⴰ ⵏⵜⵛ 

ⵜⵙⵙⵏⴷ ⵎⵉ ⵏⵊⵊⵎⵖ ⴰⴷ ⴰⵣⵣⵍⵖ, ⴰⴷⵊ ⴰ ⵏⵥⵓⵏ ⴷ ⴰⵥⵓⵏⵉ. 

  ⵉⵡⵡⴰ ⴰⵙ ⵡⵓⵛⵛⵏ: ⵎⴰ ⴷⵓⵏⵛ ⴷ ⴰ ⵏⵣⵣⴰⵔ, ⵎⴰⵏⵉ ⵉⵥⵕⵉ ⵜ 

ⵙⴰⵀ ⵉⵟⵟⴼ ⴳ ⵡⴰⵡⴰⵍ ⵏⵏⵙ, ⵢⵓⴳⵓⵔ ⵢⵉⵏⵙⵉ ⵉⵙⵉⵡⵍ ⴼ 

ⴰⵢⵜⵎⴰⵙ ⴷ ⵉⵡⵡⴰ ⴰⵙⵏ ⴼ ⵍⵍⵉ ⵉⵅⵙ ⵡⵓⵛⵛⵏ ⴰⴷ ⵜ ⵉⴳ ⴷⵉⵙ ⴷ 

ⵉⵙⴽⵏ ⴰⵙⵏ ⵎⴰⴽ ⴰⴷ ⵉⴳⵏ, ⵢⵓⴳⵓⵔ ⵉⵥⵓⵏ ⴰⴱⵔⵉⴷ ⵏ ⵜⴰⵣⵣⵍⴰ 

ⵊⴰⵔⴰⵙⵏ, ⴷ ⵏⵜⵜⴰ ⵢⵓⵙ ⴷ ⵉⴷⵉⵙ ⵏ ⵓⴳⵓⴷⴰⵢ ⵏ ⵜⵎⵥⵉⵏ ⴷ ⵉⵟⵟⵚ. 

ⴱⴷⴰⵏ ⵜⵜⴰⵣⵣⴰⵍⵏ, ⵓⵛⵛⵏ ⵉⵜⵜⴰⵣⵣⴰⵍ ⵉⵜⵜⴰⵣⵣⴰⵍ, ⵉⵜⵜⴰⴼ ⴳ 

ⵢⵉⵏⵙⵉ ⵣⵣⴰⵜⵙ, ⵉⵜⵜⵇⵉⵎⴰ ⵉⵜⵜⴳⵏⵜⵔ521 ⴼⵍⵍⴰⵙ, ⴷ ⵉⵎⵎⴰⵍ 

ⴰⵙ ⵎⴰⵢ ⵜⵍⵍⵉⴷ ⴰ ⵉⵏⵙⵉ, ⵉⵎⵎⴰⵍ ⴰⵙ ⵢⵉⵏⵙⵉ: ⴰⴽ ⵜⵓⵡⵡⴰ 

ⵜⵜⴰⵣⵣⴰⵍⵖ. 

  ⴱⵕⵕⴰ ⴱⵕⵕⴰ, ⵙⴰⵀ ⵍⵏⵏ ⵢⵓⵡⴹ ⴰⴳⵓⴷⴰⵢ ⵏ ⵜⵎⵥⵉⵏ, ⵢⵓⴼⴰ 

ⵉⵏⵙⵉ ⵉⵟⵟⵚ ⵉⴷⵉⵙ ⵏ ⵓⴳⵓⴷⴰⵢ, ⵉⵖⵍ ⵉⵏⵙⵉ ⵉⵣⵣⴰⵔⵉ ⵜ (ⵉⵔⵏⴰ 

ⵜ) ⴳ ⵜⴰⵣⵣⵍⴰ, ⴷ ⵙⴰⵀ ⵉⵜⵜⵉⵇⵇ ⴷ ⵉⵡⵡⴰ ⵎⴰⵜⵜⴰ ⴰⵢⴷ ⵍⵍⵉ 

ⵉⴳⵉⵖ ⵜ ⵉⵍ ⵢⵉⵎⴰⵏ ⵉⵏⵓ, ⴷ ⵙⴰⵀ ⵢⵓⵡⵉ ⵢⵉⵏⵙⵉ ⴰⴳⵓⴷⴰⵢ ⵏ 

ⵜⵎⵥⵉⵏ ⴷ ⵉⵥⵓⵏ ⵊⴰⵔⴰⵙ ⴷ ⴰⵢⵜⵎⴰⵙ. 

 
520ⴰⴷ ⵢⴰⵡⵉ ⵎⴰⵕⵕⴰ ⵎⵉⵏ ⴷ ⵉⴼⴼⵖⵏ ⴳ ⵜⵢⵔⵣⴰ  
521  ⵉⵟⵚⵚⴰ ⴼⵍⵍⴰⵙ, ⴰⵔ ⴼⵍⵍⴰⵙ ⵉⵜⵜⵟⵏⴰⵥ 

ⴱⵔⵉⵏⵉⵙⴰ 

 

  

  

 

  

 

 

 

 

 

 

 

      ⴷⵉⵙ ⴰⴱⵓⵛⵉⵍ, ⴷ ⴰ ⵢⵓⴳⵓⵔ ⵉⵍ ⵉⵙⵍⴰⵏ ⵏ ⵉⵏⴷ ⵅⴰⵍⵉⵙ, 

ⵢⵉⵕⵟ ⴰⴱⵔⵉⵏⵉⵙ522 ⵏⵏⵙ ⴼ ⵜⴽⵓⴱⴱⵜ ⵏⵏⵙ ⴷ ⵉⵅⵡⴰ 

ⵜⴰⵖⵔⵉⵢⵢⵜ523 ⵏⵏⵙ ⴷ ⵢⵓⵙ ⴷ ⵎⵙⵙⵇⵇⴷ. ⵜⵡⵡⴰ ⴰⵙ ⵢⴰⴷⵊ 

ⵏⵏⵙ: ⵇⴱⵍ ⵎⴰ ⵜⵓⴳⵓⵔⴷ ⴱⵕⵕⴰ ⵉⵍ ⵏⴰⵏⵏ ⵏⵏⴽ ⴰⵡⵢ ⵉⵢⵉ ⴷ ⵙⵙⵉⵙ 

ⵜⴰⵍⵍⵓⵎⵜ524. ⵉⴳⴰ ⵙⴰⵀ, ⵢⵓⴳⵓⵔ ⵉⵍ ⵜⴰⴷⴷⴰⵔⵜ ⵏ ⵏⴰⵏⵏ ⵏⵏⵙ. 

ⵉⵡⵡⴰ ⴰⵙ: ⵏⴰⵏⵏⴰ,! ⵏⴰⵏⵏⴰ! ⵜⵡⵡⴰ ⴰⵎ ⵉⵎⵎⴰ: ⵓⵛ ⵉⵢⵉ ⴷ ⵜⴰⵍⵍⵓⵎⵜ! 

 
522 ⴰⵙⵎⵥⵢ ⵏ ⵓⴱⵕⵏⵓⵙ: ⴰⵙⵍⵀⴰⵎ, ⴰⵣⵏⵏⴰⵕ 
523 ⵜⴰⵖⵔⵓⵛⵜ, ⵜⴰⴽⵓⵕⴰⵢⵜ 
524  ⴱⵓⵙⵢⵢⴰⵕ 

ⵜⵡⵡⴰ ⴰⵙ ⵏⴰⵏⵏ ⵏⵏⵙ: ⵜⴰⵍⵍⵓⵎⵜ, ⵜⵍⵍⴰ ⴳ ⵡⴰⵡⵡⴰⵍ525, ⴰⵜⴼ, ⴰⵅⵡⴰ 

ⵜⵜ ⴷ ⵙⵡ ⴰⵎⵎⴰⵟⵓ ⵏ ⵡⴰⵖⵉ ⵙⴳ ⵓⴼⵕⵟⴰⵚ526 ⴷ ⴰⴷⵊ ⴰⵙ 

ⴰⵎⵎⴰⵟⵓ ⵉⵍ ⴷⴰⴷⴷ ⵏⵏⴽ. ⵉⴳⴰ ⵙⴰⵀ, ⵉⵙⵡⴰ ⴰⵎⵎⴰⵟⵓ ⴷ 

ⵉⵡⵣⵣⵄ527  ⴰⵎⵎⴰⵟⵓ ⵏ ⵡⴰⵖⵉ ⵍⵍⵉ ⵉⵇⵇⵉⵎ, ⵜⵥⵕⵉ ⵜ ⵏⴰⵏⵏ ⵏⵏⵙ, 

ⵜⵓⴳⵓⵔ ⵜⴽⴽⵙ ⴰⵙ ⴰⴱⵔⵉⵏⵉⵙ ⵏⵏⵙ ⴷ ⵜⵖⵔⵉⵢⵢⵜ ⵏⵏⵙ ⵎⴰⵖⵔ 

ⵉⵡⵣⵣⵄ ⴰⵖⵉ ⵏ ⴷⴰⴷⴷ ⵏⵏⵙ.  

     ⵉⴳⴰ ⵙⴰⵀ ⵓⴱⵓⵛⵉⵍ, ⵉⵡⵡⴰ ⴰⵙ: ⵏⴰⵏⵏⴰ ⵔⵔ ⵉⵢⵉ ⴷ 

ⴰⴱⵔⵉⵏⵉⵙ ⵉⵏⵓ ⴷ ⵜⵖⵔⵉⵢⵢⵜ ⵉⵏⵓ, ⴱⴰⵛ ⴰⴷ ⵓⴳⵓⵔⵖ ⵙⵙⵉⵙⵏ ⵉⵍ 

ⵉⵙⵍⴰⵏ ⵏ ⵉⵏⴷ ⵅⴰⵍⵉ. ⵜⵡⵡⴰ ⴰⵙ ⵏⴰⵏⵏ ⵏⵏⵙ: ⵎⵎⴰⵍⴰ ⴱⵕⵕⴰ ⴰⵡⵢ ⵉⵢⵉ 

ⴷ ⵉⴼⴽⵉ ⵙⴳ ⵜⴼⵓⵏⴰⵙⵜ, ⴷ ⴰⴷ ⵜ ⵉⴳⵖ ⴷ ⴰⵖⵉ ⴷ ⵡⴰⵖⵉ ⵉⵍ 

ⴷⴰⴷⴷ ⵏⵏⴽ ⴱⴰⵛ (ⴰⴷ) ⴰⴽ ⵓⵛⵖ ⴰⴱⵔⵉⵏⵉⵙ ⵏⵏⴽ ⴷ ⵜⵖⵔⵉⵢⵢⵜ ⵏⵏⴽ 

ⴱⴰⵛ ⴰ(ⴷ) ⵜⵓⴳⵓⵔⴷ ⵙⵙⵉⵙⵏ ⵉⵍ ⵉⵙⵍⴰⵏ ⵏ ⵉⵏⴷ ⵅⴰⵍⵉⴽ.  

     ⵉⴳⴰ ⵙⴰⵀ, ⵢⵓⴳⵓⵔ ⵉⵍ ⵜⴼⵓⵏⴰⵙⵜ. ⵉⵡⵡⴰ ⴰⵙ: ⴰ ⵜⴰⴼⵓⵏⴰⵙⵜ, 

ⵓⵛ ⵉⵢⵉ ⴷ ⵉⴼⴽⵉ ⴷ ⵉⴼⴽⵉ ⵉⵍ ⵏⴰⵏⵏⴰ ⴷ ⵏⴰⵏⵏⴰ ⴷ ⴰⴷ ⵜ ⵜⵉⴳ ⴷ ⴰⵖⵉ 

ⴷ ⵡⴰⵖⵉ ⵉⵍ ⴷⴰⴷⴷⴰ ⴱⴰⵛ ⵏⴰⵏⵏⴰ ⴰⴷ ⵉ ⵜⵓⵛ ⵜⴰⵖⵔⵉⵢⵢⵜ ⵉⵏⵓ ⴷ 

ⵓⴱⵔⵉⵏⵉⵙ ⵉⵏⵓ ⴱⴰⵛ ⴰⴷ ⵓⴳⵓⵔⵖ ⵙⵙⵉⵙⵏ ⵉⵍ ⵉⵙⵍⴰⵏ ⵏ ⵉⵏⴷ 

ⵅⴰⵍⵉ. ⵜⵡⵡⴰ ⴰⵙ ⵜⴼⵓⵏⴰⵙⵜ: ⴰⵡⵢ ⵉⵢⵉ ⴷ ⵜⵉⴳⴰ ⴱⴰⵛ ⴰⴽ ⵓⵛⵖ 

ⵉⴼⴽⵉ; 

 
525  ⴰⵏⵡⴰⵍ 
526 ⵜⴰⵣⵣⵉⵔⵜ 
527 ⵉⵏⵏⵖⵍ, ⵉⴼⴼⵢ 

        ⵢⵓⴳⵓⵔ ⵉⵍ ⵉⵊⵉⵎⵉ. ⵉⵡⵡⴰ ⴰⵙ: ⵅⵙⵖ ⵜⵉⴳⴰ ⴷ ⵜⵉⴳⴰ ⵉⵍ 

ⵜⴼⵓⵏⴰⵙⵜ ⴷ ⵜⴰⴼⵓⵏⴰⵙⵜ ⴱⴰⵛ ⴰⴷ ⵉⵢⵉ ⵜⵓⵛ ⵉⴼⴽⵉ ⴷ ⵉⴼⴽⵉ ⵉⵍ 

ⵏⴰⵏⵏⴰ ⴷ ⵏⴰⵏⵏⴰ ⴰⴷ ⵜ ⵜⵉⴳ ⴷ ⴰⵖⵉ ⴷ ⵡⴰⵖⵉ ⵉⵍ ⴷⴰⴷⴷⴰ ⴱⴰⵛ ⵏⴰⵏⵏⴰ 

ⴰⴷ ⵉⵢⵉ ⵜⵓⵛ ⵜⴰⵖⵔⵉⵢⵢⵜ ⵉⵏⵓ ⴷ ⵓⴱⵔⵉⵏⵉⵙ ⵉⵏⵓ ⴰⴷ ⵓⴳⵓⵔⵖ 

ⵙⵙⵉⵙⵏ ⵉⵍ ⵉⵙⵍⴰⵏ ⵏ ⵉⵏⴷ ⵅⴰⵍⵉ. ⵉⴳⴰ ⵙⴰⵀ ⵉⵊⵉⵎⵉ, ⵉⵡⵡⴰ ⴰⵙ:  

ⴰⵡⵢ ⵉⵢⵉ ⴷ ⴰⵎⴰⵏ; 

      ⵢⵓⴳⵓⵔ ⵉⵍ ⵡⴰⵏⵓ, ⵉⵡⵡⴰ ⴰⵙ:  ⵅⵙⵖ ⴰⵎⴰⵏ ⴷ ⵡⴰⵎⴰⵏ ⵉⵍ 

ⵉⵊⵉⵎⵉ ⴷ ⵉⵊⵉⵎⵉ  ⴱⴰⵛ ⴰⴷ ⵉ ⵢⵓⵛ ⵜⵉⴳⴰ ⴷ ⵜⵉⴳⴰ ⵉⵍ 

ⵜⴼⵓⵏⴰⵙⵜ ⴷ ⵜⴼⵓⵏⴰⵙⵜ ⴱⴰⵛ  ⴰⴷ ⵉⵢⵉ ⵜⵓⵛ ⵉⴼⴽⵉ ⴷ ⵉⴼⴽⵉ ⵉⵍ 

ⵏⴰⵏⵏⴰ ⴷ ⵏⴰⵏⵏⴰ ⴰⴷ ⵜ ⵜⵉⴳ ⴷ ⴰⵖⵉ ⴷ ⵡⴰⵖⵉ ⵉⵍ ⴷⴰⴷⴷⴰ ⴱⴰⵛ ⵏⴰⵏⵏⴰ 

ⴰⴷ ⵉⵢⵉ ⵜⵓⵛ ⵜⴰⵖⵔⵉⵢⵢⵜ ⵉⵏⵓ ⴷ ⵓⴱⵔⵉⵏⵉⵙ ⵉⵏⵓ ⴰⴷ ⵓⴳⵓⵔⵖ 

ⵙⵙⵉⵙⵏ  ⵉⵍ ⵉⵙⵍⴰⵏ ⵏ ⵉⵏⴷ ⵅⴰⵍⵉ. ⵉⴳⴰ ⵙⴰⵀ ⵡⴰⵏⵓ, ⵉⵡⵡⴰ ⴰⵙ: 

ⴰⵡⵢ ⵉⵢⵉ ⴷ ⵜⵉⵀⵣⵣⴰⵣⵉⵏ528 ⴰⴷ ⵀⵓⵣⵣⵏⵜ ⴱⴰⵛ (ⴰⴷ) ⴰⴽ ⵓⵛⵖ 

ⴰⵎⴰⵏ; 

      ⵢⵓⴳⵓⵔ ⵉⵍ ⵜⵀⵣⵣⴰⵣⵉⵏ. ⵉⵡⵡⴰ ⴰⵙⵏⵜ: ⵅⵙⵖ ⵙⴳ ⴷⴽⵎⵜ 

ⴰⴷ ⵜⵓⴳⵓⵔⵎⵜ ⵉⴷⵉ ⵉⵍ ⵡⴰⵏⵓ ⴰ ⵜⵀⵓⵣⵣⵎⵜ ⴱⴰⵛ ⴰⴷ ⵉ ⵢⵓⵛ ⴰⵎⴰⵏ 

ⴷ ⵡⴰⵎⴰⵏ ⵉⵍ ⵉⵊⵉⵎⵉ ⴷ ⵉⵊⵉⵎⵉ ⴱⴰⵛ ⴰⴷ ⵉ ⵢⵓⵛ ⵜⵉⴳⴰ ⴷ ⵜⵉⴳⴰ 

ⵉⵍ ⵜⴼⵓⵏⴰⵙⵜ ⴷ ⵜⴼⵓⵏⴰⵙⵜ ⴰⴷ ⵉⵢⵉ ⵜⵓⵛ ⵉⴼⴽⵉ ⴷ ⵉⴼⴽⵉ ⵉⵍ ⵏⴰⵏⵏⴰ 

ⴷ ⵏⴰⵏⵏⴰ ⴷ ⴰ(ⴷ) ⵜ ⵜⵉⴳ ⴷ ⴰⵖⵉ ⴷ ⵡⴰⵖⵉ ⵉⵍ ⴷⴰⴷⴷⴰ ⴱⴰⵛ ⵏⴰⵏⵏⴰ 

 
528 ⵜⵉⴱⵓⵛⵉⵍⵉⵏ ⵖⵏ ⵜⵉⵙⴷⵏⴰⵏ ⵍⵍⵉ ⵜⵜⴰⵙⵏⵜ ⴷ ⴳ ⵉⵙⵍⴰⵏ ⵜⵀⵓⵣⵣⵓⵏⵜ ⴳ ⵥⴰⵡ ⵏⵏⵙⵏⵜ. 

ⴰⴷ ⵉⵢⵉ ⵜⵓⵛ ⵜⴰⵖⵔⵉⵢⵢⵜ ⵉⵏⵓ ⴷ ⵓⴱⵔⵉⵏⵉⵙ ⵉⵏⵓ ⴱⴰⵛ ⴰ(ⴷ) 

ⵓⴳⵓⵔⵖ ⵙⵙⵉⵙⵏ ⵉⵍ ⵉⵙⵍⴰⵏ ⵏ ⵉⵏⴷ ⵅⴰⵍⵉ. ⴷ ⵉⴳⵏⵜ ⵙⴰⵀ 

ⵜⵀⵣⵣⴰⵣⵉⵏ, ⵡⵡⴰⵏⵜ ⴰⵙ: ⴰⵡⵢ ⴰⵏⵖ ⴷ ⵜⵉⵡⵟⵉⵄⵉⵏ529; 

      ⵉⴳⴰ ⵙⴰⵀ, ⵢⵓⴳⵓⵔ ⵉⵍ ⵜⵢⴰⵥⵉⴹⵉⵏ, ⵉⵡⵡⴰ ⴰⵙⵏⵜ: ⵅⵙⵖ ⵙⴳ 

ⴷⴽⵎⵜ ⵜⵉⵡⵟⵉⵄⵉⵏ ⴷ ⵜⵉⵡⵟⵉⵄⵉⵏ ⵉⵍ ⵜⵀⵣⵣⴰⵣⵉⵏ ⴷ 

ⵜⵉⵀⵣⵣⴰⵣⵉⵏ ⴷ ⴰ ⵜⵏⵜ ⴰⵡⵉⵖ ⵉⵍ ⵡⴰⵏⵓ ⴰⴷ ⵀⵓⵣⵣⵏⵜ ⴷ ⵡⴰⵏⵓ ⴱⴰⵛ 

ⴰⴷ ⵉⵢⵉ  ⵢⵓⵛ ⴰⵎⴰⵏ ⴷ ⵡⴰⵎⴰⵏ ⵉⵍ  ⵉⵊⵉⵎⵉ ⴷ ⵉⵊⵉⵎⵉ ⴱⴰⵛ ⴰⴷ 

ⵉⵢⵉ ⵢⵓⵛ ⵜⵉⴳⴰ ⴷ ⵜⵉⴳⴰ ⵉⵍ ⵜⴼⵓⵏⴰⵙⵜ ⴷ ⵜⴰⴼⵓⵏⴰⵙⵜ ⴱⴰⵛ ⴰⴷ 

ⵉⵢⵉ ⵜⵓⵛ ⵉⴼⴽⵉ ⴷ ⵉⴼⴽⵉ ⵉⵍ ⵏⴰⵏⵏⴰ ⴷ ⵏⴰⵏⵏⴰ ⴷ ⴰ(ⴷ) ⵜ ⵜⵉⴳ ⴷ 

ⴰⵖⵉ ⴷ ⵡⴰⵖⵉ ⵉⵍ ⴷⴰⴷⴷⴰ ⴱⴰⵛ ⵏⴰⵏⵏⴰ ⴰⴷ ⵉⵢⵉ ⵜⵓⵛ ⵜⴰⵖⵔⵉⵢⵢⵜ 

ⵉⵏⵓ ⴷ ⵓⴱⵔⵉⵏⵉⵙ ⵉⵏⵓ ⴱⴰⵛ ⴰ(ⴷ) ⵓⴳⵓⵔⵖ ⵙⵙⵉⵙⵏ ⵉⵍ ⵉⵙⵍⴰⵏ ⵏ 

ⵉⵏⴷ ⵅⴰⵍⵉ.  ⵡⵡⴰⵏⵜ ⴰⵙ: ⵏⵅⵙ ⵉⵔⴷⵏ; 

      ⵉⴳⴰ ⵙⴰⵀ, ⵢⵓⴳⵓⵔ ⵉⵍ ⵉⵎⵊⵊⴰⵔⵏ. ⵉⵡⵡⴰ ⴰⵙⵏ: ⵅⵙⵖ ⵉⵔⴷⵏ 

ⴷ ⵉⵔⴷⵏ ⵉⵍ ⵜⵢⴰⵥⵉⴹⵏ ⴷ ⵜⵢⴰⵥⵉⴹⵏ ⴱⴰⵛ ⴰⴷ ⵉⵢⵉ ⵢⵓⵛⵏⵜ 

ⵜⵉⵡⵟⵉⵄⵉⵏ ⴷ ⵜⵉⵡⵟⵉⵄⵉⵏ ⵉⵍ ⵜⵀⵣⵣⴰⵣⵉⵏ ⴷ ⵜⵉⵀⵣⵣⴰⵣⵉⵏ ⴷ 

ⴰ ⵜⵏⵜ ⴰⵡⵉⵖ ⵉⵍ ⵡⴰⵏⵓ ⴱⴰⵛ ⴰⴷ ⵀⵓⵣⵣⵏⵜ ⴱⴰⵛ ⴰⵏⵓ  ⴰⴷ ⵉⵢⵉ  ⵢⵓⵛ 

ⴰⵎⴰⵏ ⴷ ⵡⴰⵎⴰⵏ ⵉⵍ ⵉⵊⵉⵎⵉ ⴷ ⵉⵊⵉⵎⵉ ⴱⴰⵛ ⴰⴷ ⵉⵢⵉ ⵢⵓⵛ ⵜⵉⴳⴰ 

ⴷ ⵜⵉⴳⴰ ⵉⵍ ⵜⴼⵓⵏⴰⵙⵜ ⴷ ⵜⴰⴼⵓⵏⴰⵙⵜ ⴱⴰⵛ ⴰⴷ ⵉⵢⵉ ⵜⵓⵛ ⵉⴼⴽⵉ 

ⴷ ⵉⴼⴽⵉ ⵉⵍ ⵏⴰⵏⵏⴰ ⴷ ⵏⴰⵏⵏⴰ ⴷ ⴰ(ⴷ) ⵜ ⵜⵉⴳ ⴷ ⴰⵖⵉ ⴷ ⵡⴰⵖⵉ ⵉⵍ 

 
529 ⵜⵉⴳⵍⴰⵢ, ⵜⵉⵎⵍⵍⴰⵉⵏ, ⵜⵉⵎⴷⵊⴰⵔⵉⵏ  

ⴷⴰⴷⴷⴰ ⴱⴰⵛ ⵏⴰⵏⵏⴰ ⴰⴷ ⵉⵢⵉ ⵜⵓⵛ ⵜⴰⵖⵔⵉⵢⵢⵜ ⵉⵏⵓ ⴷ  ⵓⴱⵔⵉⵏⵉⵙ 

ⵉⵏⵓ ⴱⴰⵛ ⴰ(ⴷ) ⵓⴳⵓⵔⵖ ⵙⵙⵉⵙⵏ ⵉⵍ ⵉⵙⵍⴰⵏ ⵏ ⵉⵏⴷ ⵅⴰⵍⵉ;   

     ⵉⴳⵏ ⵙⴰⵀ ⵉⵎⵊⵊⴰⵔⵏ530 ⴷⵉⵏ, ⵡⵡⴰⵏ ⴰⵙ: ⵏⵜⵛⵉⵏ ⵏⵅⵙ 

ⵉⵎⴳⵔⴰⵏ. ⵉⴳⴰ ⵙⴰⵀ, ⵢⵓⴳⵓⵔ ⵉⵍ ⵉⵃⴷⴷⴰⴷⵏ531. ⵉⵡⵡⴰ ⴰⵙⵏ: 

ⵅⵙⵖ ⵉⵎⴳⵔⴰⵏ ⴷ ⵉⵎⴳⵔⴰⵏ ⵉⵍ ⵉⵎⵊⵊⵔⴰⵏ ⴷ ⵉⵎⵊⵊⴰⵔⵏ ⴱⴰⵛ ⴰⴷ 

ⵉⵢⵉ ⵢⵓⵛⵏ ⵉⵔⴷⵏ  ⴷ ⵢⵉⵔⴷⵏ ⵉⵍ ⵜⵢⴰⵥⵉⴹⵉⵏ ⴷ ⵜⵉⵢⴰⵥⵉⴹⵏ 

ⴱⴰⵛ ⴰⴷ ⵉⵢⵉ ⵢⵓⵛⵏⵜ ⵜⵉⵡⵟⵉⵄⵉⵏ ⴷ ⵜⵉⵡⵟⵉⵄⵉⵏ ⵉⵍ 

ⵜⵀⵣⵣⴰⵣⵉⵏ ⴷ ⵜⵉⵀⵣⵣⴰⵣⵉⵏ ⴷ ⴰ ⵜⵏⵜ ⴰⵡⵉⵖ ⵉⵍ ⵡⴰⵏⵓ ⴰⴷ 

ⵀⵓⵣⵣⵏⵜ ⴷ ⵡⴰⵏⵓ ⴱⴰⵛ ⴰⴷ ⵉⵢⵉ  ⵢⵓⵛ ⴰⵎⴰⵏ ⴷ ⵡⴰⵎⴰⵏ ⵉⵍ  ⵉⵊⵉⵎⵉ 

ⴷ ⵉⵊⵉⵎⵉ ⴱⴰⵛ ⴰⴷ ⵉⵢⵉ ⵢⵓⵛ ⵜⵉⴳⴰ ⴷ ⵜⵉⴳⴰ ⵉⵍ ⵜⴼⵓⵏⴰⵙⵜ ⴷ 

ⵜⴰⴼⵓⵏⴰⵙⵜ ⴱⴰⵛ ⴰⴷ ⵉⵢⵉ ⵜⵓⵛ ⵉⴼⴽⵉ ⴷ ⵉⴼⴽⵉ ⵉⵍ ⵏⴰⵏⵏⴰ ⴷ ⵏⴰⵏⵏⴰ ⴷ 

ⴰ(ⴷ) ⵜ ⵜⵉⴳ ⴷ ⴰⵖⵉ ⴷ ⵡⴰⵖⵉ ⵉⵍ ⴷⴰⴷⴷⴰ ⴱⴰⵛ ⵏⴰⵏⵏⴰ ⴰⴷ ⵉⵢⵉ 

ⵜⵓⵛ ⵜⴰⵖⵔⵉⵢⵢⵜ ⵉⵏⵓ ⴷ ⵓⴱⵔⵉⵏⵉⵙ ⵉⵏⵓ ⴱⴰⵛ ⴰ(ⴷ) ⵓⴳⵓⵔⵖ 

ⵙⵙⵉⵙⵏ ⵉⵍ ⵉⵙⵍⴰⵏ ⵏ ⵉⵏⴷ ⵅⴰⵍⵉ;  

     ⵉⴳⵏ ⵙⴰⵀ ⵉⵃⴷⴷⴰⴷⵏ, ⵡⵡⴰⵏ ⴰⵙ: ⵏⵅⵙ ⵉⵙⵖⴰⵔⵏ ⴱⴰⵛ ⴰ ⵏⵉⴳ 

ⵜⵉⵎⵙⵉ ⴰ(ⴷ) ⵏⵙⵣⵖⵍ ⴼⵍⵍⴰⵙ ⵓⵣⵣⴰⵍ ⴱⴰⵛ ⴰⴽ ⵏⵉⴳ ⵉⵎⴳⵔⴰⵏ. 

ⵉⴳⴰ ⵙⴰⵀ, ⵢⵓⴳⵓⵔ ⵉⵍ ⵓⵟⴱⴱⵓⵛ. ⵉⵡⵡⴰ ⴰⵙ: ⵅⵙⵖ ⵉⵙⵖⴰⵔⵏ 

ⴷ ⵉⵙⵖⴰⵔⵏ ⵉⵍ ⵉⵃⴷⴷⴰⴷⵏ ⴰⴷ ⵉⴳⵏ ⵙⵙⵉⵙⵏ ⵜⵉⵎⵙⵉ ⴱⴰⵛ ⴰⴷ 

ⵙⵣⵖⵍⵏ ⴼⵍⵍⴰⵙ ⵓⵣⵣⴰⵍ ⴷ ⵡⵓⵣⵣⴰⵍ ⴰⴷ ⵉⴳⵏ ⵙⵙⵉⵙ ⵉⵎⴳⵔⴰⵏ 

 
530 ⵉⵏⵎⴳⴰⵔⵏ ( ⴰⵢⵜ ⵜⵎⴳⵔⴰ) 
531  ⵉⵎⵣⵉⵍⵏ 

ⴷ ⵉⵎⴳⵔⴰⵏ ⵉⵍ ⵉⵎⵊⵊⴰⵔⵏ  ⴷ ⵉⵎⵊⵊⴰⵔⵏ ⴰⴷ ⵎⵊⵔⵏ ⵙⵙⵉⵙⵏ 

ⵉⵎⵏⴷⵉ ⴱⴰⵛ ⴰⴷ ⵉⵢⵉ ⵢⵓⵛⵏ ⵉⵔⴷⵏ ⴷ ⵢⵉⵔⴷⵏ ⵉⵍ ⵜⵢⴰⵥⵉⴹⵉⵏ ⴷ 

ⵜⵢⴰⵥⵉⴹⵉⵏ ⴱⴰⵛ ⴰⴷ ⵉⵢⵉ ⵢⵓⵛⵏⵜ ⵜⵉⵡⵟⵉⵄⵉⵏ ⴷ ⵜⵉⵡⵟⵉⵄⵉⵏ ⵉⵍ 

ⵜⵀⵣⵣⴰⵣⵉⵏ ⴷ ⵜⵉⵀⵣⵣⴰⵣⵉⵏ ⴷ ⴰ ⵜⵏⵜ ⴰⵡⵉⵖ ⵉⵍ ⵡⴰⵏⵓ ⴰⴷ 

ⵀⵓⵣⵣⵏⵜ ⴷ ⵡⴰⵏⵓ ⴱⴰⵛ ⴰⴷ ⵉⵢⵉ  ⵢⵓⵛ ⴰⵎⴰⵏ ⴷ ⵡⴰⵎⴰⵏ ⵉⵍ ⵉⵊⵉⵎⵉ 

ⴷ ⵉⵊⵉⵎⵉ ⴱⴰⵛ ⴰⴷ ⵉⵢⵉ ⵢⵓⵛ ⵜⵉⴳⴰ ⴷ ⵜⵉⴳⴰ ⵉⵍ ⵜⴼⵓⵏⴰⵙⵜ ⴷ 

ⵜⴰⴼⵓⵏⴰⵙⵜ ⴱⴰⵛ ⴰⴷ ⵉⵢⵉ ⵜⵓⵛ ⵉⴼⴽⵉ ⴷ ⵉⴼⴽⵉ ⵉⵍ ⵏⴰⵏⵏⴰ ⴷ ⵏⴰⵏⵏⴰ ⴷ 

ⴰ(ⴷ) ⵜ ⵜⵉⴳ ⴷ ⴰⵖⵉ ⴷ ⵡⴰⵖⵉ ⵉⵍ ⴷⴰⴷⴷⴰ ⴱⴰⵛ ⵏⴰⵏⵏⴰ ⴰⴷ ⵉⵢⵉ 

ⵜⵓⵛ ⵜⴰⵖⵔⵉⵢⵢⵜ ⵉⵏⵓ ⴷ ⵓⴱⵔⵉⵏⵉⵙ ⵉⵏⵓ ⴱⴰⵛ ⴰ(ⴷ) ⵓⴳⵓⵔⵖ 

ⵙⵙⵉⵙⵏ ⵉⵍ ⵉⵙⵍⴰⵏ ⵏ ⵉⵏⴷ ⵅⴰⵍⵉ;  

   ⵉⴳⴰ ⵙⴰⵀ ⵓⵟⴱⴱⵓⵛ532, ⵉⵙⵅⴼ533 ⴼⴼⵍⴰⵙ ⴷ ⵢⵓⵛ ⴰⵙ 

ⵉⵙⵖⴰⵔⵏ ⴷ ⵉⵙⵖⴰⵔⵏ ⵢⵓⵡⵉ ⵜⵏ ⵉⵍ ⵉⵃⴷⴷⴰⴷⵏ ⴷ ⵉⵃⴷⴷⴰⴷⵏ ⵉⴳⵏ 

ⵙⵙⵉⵙⵏ ⵜⵉⵎⵙⵉ ⵙⵣⵖⵍⵏ ⴼⵍⵍⴰⵙ ⵓⵣⵣⴰⵍ ⴷ ⵡⵓⵣⵣⴰⵍ ⵉⴳⵏ 

ⵙⵙⵉⵙ ⵉⵎⴳⵔⴰⵏ ⴷ ⵉⵎⴳⵔⴰⵏ, ⵢⵓⵡⵉ ⵜⵏ ⵉⵍ ⵉⵎⵊⵊⴰⵔⵏ ⴷ 

ⵉⵎⵊⵊⴰⵔⵏ ⵎⵊⵔⵏ ⵙⵙⵉⵙⵏ ⵉⵎⵏⴷⵉ ⴷ ⵓⵛⴰⵏ ⴰⵙ ⵉⵔⴷⵏ ⴷ ⵢⵉⵔⴷⵏ, 

ⵢⵓⵛⵉ ⵜⵏ ⵉⵍ ⵜⵢⴰⵥⵉⴹⵉⵏ ⴷ ⵜⵉⵢⴰⵥⵉⴹⵉⵏ, ⵓⵛⵏⵜ ⴰⵙ ⵜⵉⵡⵟⵉⵄⵉⵏ 

ⴷ ⵜⵉⵡⵟⵉⵄⵉⵏ, ⵢⵓⵡⵉ ⵜⵏⵜ ⵉⵍ ⵜⵀⵣⵣⴰⵣⵉⵏ ⴷ ⵜⵀⵣⵣⴰⵣⵉⵏ 

ⵓⴳⵓⵔⵏⵜ ⵉⴷⵙ ⵀⵓⵣⵣⵏⵜ ⵉⵍ ⵡⴰⵏⵓ ⴷ ⵡⴰⵏⵓ, ⵢⵓⵛ ⴰⵙ ⴰⵎⴰⵏ ⴷ 

ⵡⴰⵎⴰⵏ ⵉⵏⵖⵍ ⵜⵏ ⴳ ⵉⵊⵉⵎⵉ ⴷ ⵉⵊⵉⵎⵉ, ⵢⵓⵛⴰ ⴰⵙ ⵜⵉⴳⴰ ⴷ ⵜⵉⴳⴰ, 

 
532 ⴰⵣⵎⵎⵓⵔ 
533 ⵉⴱⴷⴷⴰ ⵉⴷⵙ, ⵉⵇⵇⵉⵎⴰ ⴷⵉⴳⵙ, ⵢⵓⵡⵙ ⵜ 

ⵢⵓⵛⵉ ⵜⵜ ⵉⵍ ⵜⴼⵓⵏⴰⵙⵜ ⴷ ⵜⴼⵓⵏⴰⵙⵜ ⵜⵓⵛⴰ ⴰⵙ ⵉⴼⴽⵉ ⴷ ⵉⴼⴽⵉ, 

ⵢⵓⵡⵉ ⵜ ⵉⵍ ⵏⴰⵏⵏ ⵏⵏⵙ ⴷ ⵏⴰⵏⵏ ⵏⵏⵙ ⵜⵉⴳⵉ ⵜ ⴷ ⴰⵖⵉ ⵉⵍ ⴷⴰⴷⴷ ⵏⵏⵙ, 

ⵙⴰⵀ ⵏⴰⵏⵏ ⵏⵏⵙ, ⵜⴽⴽⵔ ⵜⵓⵛ ⴰⵙ ⴰⴱⵔⵉⵏⵉⵙ ⵏⵏⵙ, ⵢⵉⵕⵟ ⵜ ⴼ 

ⵜⴽⵓⴱⴱⵜ ⵏⵏⵙ ⴷ ⵉⵅⵡⴰ ⵜⴰⵖⵔⵉⵢⵢⵜ ⵏⵏⵙ ⴷ ⵢⵓⴳⵓⵔ ⵉⵙⵙⴰⵇⵇⴷ 

ⵙⵙⵉⵙⵏ ⵉⵍ ⵉⵙⵍⴰⵏ ⵏ ⵉⵏⴷ ⵅⴰⵍⵉⵙ. 

  

 

ⵜⴰⵏⴼⵓⵙⵜ ⵉⴷ, ⵜⵍⴰⵢⵎ ⵜⵜ ⵜⵙⵍⵎⴰⴷⵜ ⵎⴰⵙⵙⴰ ⵉⴱⵜⵉⵙⴰⵎ 

ⴳⵔⴰⴷⴰ ⵙⴳ ⵢⴰⴷⵊ ⵏⵏⵙ ⴳ ⵉⵖⵔⵎ ⵍⵇⵍⵄⵜ ⴳ ⵓⴷⵔⴰⵔ ⵏ 

ⵉⵏⴼⴼⵓⵙⵏ- ⵍⵉⴱⵢⴰ 

 

  ⵙⴳ ⵜⵏⴼⵓⵙⵜ ⵏ ⴱⵔⵉⵏⵉⵙⴰ ⵏⵓⵡⵢ ⴰⴽⵎ ⴷ ⵓⵎⵍⴰⵏ ⵉⴷ:   

 

      -  ⵜⴰⵏⴼⵓⵙⵜ ⵉⴷ ⵎⵎⴰⵍⵏ ⴷⵉⵙ ⵉⵍ ⵉⴱⵓⵛⵉⵍⵏ ⵎⴰⴽ ⵅⵙⵏ ⵜⵏ 

ⴰⴷ ⵟⵟⵚⵏ, ⵎⴰⵖⵔ ⴷⵉⵙ ⵉⵍⴰⵙ ⵏ ⵡⴰⵡⴰⵍ ⴳⵓⴷⴰ 

      -  ⵉⵡⴷⴰⵏ, ⵎⵎⴰⵍⵏ ⴷ ⴱⵔⵉⵏⵉⵙⴰ ⴷ ⴰⵎⴷⵢⴰ ⴰⴼ ⵛⵔⴰ 

ⵉⵜⵜⵚⴰⵕ ⵉⴷⵙⵏ ⴰⵎ ⵎⴰⴽ ⵉⴷⵊⵏ ⴰ(ⴷ) ⵢⵓⴳⵓⵔ ⵉⵍ ⵜⵏⴰⴼⵓⵜ ⵙⴳ 

ⵜⵏⵓⴼⴰ ⵍⵍⵉ ⵉⵅⵙ ⴰⴷ ⵢⴰⵡⵉ ⵙⵙⵉⵙ ⵜⴼⵔⵉⵜ ⵙⴳ ⵜⴼⵔⴰ ⴳ 

ⵓⴷⵖⴰⵔ ⵉⵎⵎⵙⵙⵏ. (ⴰⴷ) ⴰⵙⵏ ⵢⵓⴳⵓⵔ (ⴰⴷ) ⴰⵙⵏ ⵉⵎⵍ ⵅⵙⵖ 

ⵜⴰⴼⵔⵉⵜ ⵙⴳ ⴷⵡⵏ, (ⴰⴷ) ⴰⵙ ⵎⵍⵏ ⴰⵡⵉ ⴷ ⵜⴰⴼⵔⵉⵜ ⵜⴷⴷⵉⵏ ⵙⴳ 

ⵓⴷⵖⴰⵔ ⴷⵉⵏ ⴱⴰⵛ (ⴰⴷ) ⴰⴽ ⵏⵓⵛ ⵜⴰⴼⵔⵉⵜ ⵏⵏⴽ. ⴰ (ⴷ) ⵢⵓⴳⵓⵔ ⵉⵍ 

ⵢⵉⴷⴷⵉⵏ ⴰ(ⴷ) ⴰⵙ ⵎⵍⵏ ⴰⵡⵢ ⴷ ⵜⵉⴼⵔⴰ ⵉⵟⵏ ⴱⴰⵛ ⴰ(ⴷ) ⴰⴽ ⵏⵓⵛ 

ⵜⴰⴼⵔⵉⵜ ⵏⵏⴽ ... ⴷ ⴱⵕⵕⴰ ⵙⴰⵀ ⵙⴳ ⵉⴷⵊⵏ ⵉⵍ ⵢⵉⴷⵊⵏ, ⵜⵇⵇⵉⵎ 

ⵜⴰⴼⵔⵉⵜ ⴷⵉⵏ ⵎⵎⴰⵍⵏ ⴼⵍⵍⴰⵙ ⴷ ⵜⴰⵏⴼⵓⵙⵜ ⵏ ⴱⵔⵉⵏⵉⵙⴰ, ⴷ ⵙⴰⵀ 

ⵜⵇⵇⵉⵎ ⵜⵏⴼⵓⵙⵜ ⵏ ⴱⵔⵉⵏⵉⵙⴰ ⴷ ⴰⵏⵣⵉ ⵎⵎⴰⵍⵏ ⴷⵉⵙ ⴰⴼ ⵛⵔⴰ 

ⵍⵎⵎⵉ ⴰ ⵉⴽⴰⵏ ⴷⵉⵙ ⵉⵍⴰⵙ ⴳⵓⴷⴰ. 

    -  ⴳ ⵓⵏⴳⴳⴰⵔⵓ ⵏ ⵜⵏⴼⵓⵙⵜ, ⵜⵎⴷⴰ ⵙ ⵓⵟⴱⴱⵓⵛ ⵍⵍⵉ ⵢⵓⵡⵉ 

ⵙⵙⵉⵙ ⵓⴱⵓⵛⵉⵍ ⵉⵙⵖⴰⵔⵏ ⴰⵎ ⵎⴰⴽ ⵢⵓⵙ ⴷ ⴳ ⵜⵏⴼⵓⵙⵜ 

″ⵉⵙⵅⴼ ⴼⵍⵍⴰⵙ ⵓⵟⴱⴱⵓⵛ‶. ⵉⴱⴷⴷ ⵉⴷⵙ ⵓⵟⴱⴱⵓⵛ ⴷ ⵢⵓⵛ 

ⴰⵙ ⵉⵙⵖⴰⵔⵏ ⴱⴰⵛ ⴰⴷ ⵜⵏ ⵢⵡⵉ ⵉⵍ ⵉⵃⴷⴷⴰⴷⵏ ⵎⴰⵖⵔ 

ⵜⴰⵣⵎⵎⵓⵔⵜ ⵖⵔⵙ ⴰⴷⵖⴰⵔ ⴷ ⴰⵎⵇⵔⴰⵏ ⵉⵍ ⵉⵎⴰⵣⵉⵖⵏ ⵏ ⵏⴼⴼⵓⵙⴰ 

ⴷ ⵎⵎⴰⵍⵏ ⵜⴰⵣⵎⵎⵓⵔⵜ ⴷ ⵜⴰⵎⴰⵜⴰⵔⵜ ⵏ ⵜⵎⵓⵔⵜ ⵏ ⵉⵏⴷ ⴱⴰⴱ ⵏⵏⵙ 

ⵏⵜⵜⴰⵜ ⵍⵍⵉ ⵜⴻⵜⵜⴷⵊⴰ ⵜⴰⵎⵓⵔⵜ ⵏⵏⵖ ⵎⵉ ⵜⴻⵜⵜⵔⴰⵃⴰ (ⵎⵉ 

ⵜⴻⵜⵜⵔⴰⵃⴰ ⵜⵎⵓⵔⵜ ⵉⵍ ⵉⵏⴷ ⴱⴰⴱⴰ ⵏⵏⵙ ⵍⵎⵎⵉ ⴰⴷ ⵜⴽⴰⵏ ⴷⵉⵙ 

ⵜⴰⵣⵎⵎⵓⵔⵜ) ⵃⵜⵜⴰ ⴽⴰⵏ ⵜⴷⵊⵉ ⵜⵜ ⵎⵉ ⵜⵅⴷⵎⴷ ⵜⵜ ⵍⵎⵎⵉ ⴰⴷ 

ⵜⴽⴰⵏ ⴷⵉⵙ ⵜⴰⵣⵎⵎⵓⵔⵜ ⵔⴰⵀⵓ ⴷⵉⵙ ⵎⴰⵏⵜ ⴷ ⴱⴰⴱ ⵏⵏⵙ. ⴷ 

ⵜⵎⵓⵔⵜ ⵏⵜⵜⴰⵜ ⵖⵍ/ⵖⵔ ⵉⵎⴰⵣⵉⵖⵏ ⴷ ⵜⴰⵎⴰⴳⵉⵜ ⵏⵏⵙⵏ, ⵓⵍⵍⵉⵛ 

ⵎⴰⵏⵜ ⴰ ⵉⵙⵎⵃ ⴷⵉⵙ ⵙⵢⴰⵀ ⵎⵎⴰⵍⵏ : ″ⵎⵉ ⴷ ⴰ ⵉⴱⴷⴷ ⵉⴷⴽ, 

ⴽⴰⵏ ⵍⵍⵉ ⵏⵏⴽ‶.    

